
ᐄᔭᒐᖅᑖᖅᑐᓕᕆᔨᒻᒪᕇᑦ ᐱᖁᔭᖅ 
(ᐊᖏᖅᑕᐅᔪᖅ ᔫᓂ 3, 2025) 

 
 

ᓇᐃᓈᖅᓯᒪᔪᑦ 
 
ᑖᓐᓇ ᒪᓕᒐᒃᓴᖅ ᖁᔭᓈᖅᓯᔪᖅ ᐃᓇᖐᕐᓗᓂᓗ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥᒃ, 
R.S.N.W.T., 1988,c.P-6, ᐆᒧᖓ 

• ᓴᖅᑭᑎᑦᑎᓂᖅ ᓄᑖᒥᑦ ᒪᓕᒋᐊᓕᖕᓂᑦ ᐄᔭᒐᖅᑖᖅᑐᓕᕆᔨᒻᒪᕆᓄᑦ ᐄᔭᒐᓕᕆᔨᓄᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐊᒻᒪ ᐃᓕᓐᓂᐊᖅᑏᑦ ᓄᓇᕗᒻᒥ; 

• ᓴᖅᑭᑎᑦᑎᓂᖅ ᐄᔭᒐᖅᑖᕐᕕᖕᒥ ᐊᑎᓕᐅᖅᑎᑦᑎᔨᑦ ᑲᑎᒪᔨᕋᓛᖏᓐᓂᒃ; 
• ᓴᖅᑭᑎᑦᑎᓂᖅ ᐃᓕᓐᓂᐊᕐᓂᕐᒧᑦ ᐊᑎᓕᐅᕐᕕᒻᒥᑦ ᑐᐊᕕᕐᓇᖅᑐᓕᕆᓂᕐᒧᓪᓗ ᐊᑎᓕᐅᕐᕕᖕᒥᑦ; 
• ᓄᑖᙳᕆᐊᖅᑎᓪᓗᒍ ᑐᒃᓯᕋᐅᑎᑦ ᐊᒻᒪ ᐊᑎᓕᐅᖅᑕᐅᓂᕐᒧᑦ ᐱᓕᕆᔾᔪᓯᑦ 

ᐄᔭᒐᖅᑖᖅᑐᓕᕆᔨᒻᒪᕆᓄᑦ; 
• ᓴᖅᑭᑎᑦᑎᓂᖅ ᑐᒃᓯᕋᐅᑎᓂᒃ ᐊᒻᒪ ᐊᑎᓕᐅᖅᑕᐅᓂᕐᒧᑦ ᐱᓕᕆᔾᔪᓯᕐᓂᒃ 

ᐄᔭᒐᖅᑖᖅᑐᓕᕆᔨᓄᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ ᐊᒻᒪ ᐃᓕᓐᓂᐊᖅᑎᓄᑦ; 
• ᐱᑎᑦᑎᓗᓂ ᓴᖅᑭᑎᑦᑎᓂᖅ ᐱᐅᔪᓂᒃ ᓇᓗᓇᐃᖅᓯᔾᔪᑎᓂᒃ, ᒪᓕᒃᑕᐅᒋᐊᓖᑦ ᐊᒻᒪ 

ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᑦ ᐊᒻᒪ ᒪᓕᒃᑕᐅᕙᒃᑐᑦ ᐱᓕᕆᔾᔪᓯᕐᓄᑦ; 
• ᐊᖏᒡᓕᒋᐊᕐᓗᒍ ᐄᔭᒐᖅᑖᖅᑐᓕᕆᔨᒻᒪᕆᐅᑉ ᐱᔪᓐᓇᖅᑕᖓ ᐊᔪᕈᓐᓃᖅᓴᕐᓂᐊᕐᓗᓂ 

ᐄᔭᒐᖅᑖᕐᕕᖕᒥ; 
• ᐱᑎᑦᑎᓗᓂ ᑎᓕᓯᓂᕐᒥᒃ ᖃᓄᐃᓕᐅᕐᓂᕐᒥᒃ ᐄᔭᒐᓕᕆᔨᓂᑦ ᐄᔭᒐᖅᑖᖅᑐᓕᕆᔨᒻᒪᕆᐅᑉ 

ᐊᒻᒪ ᐄᔭᒐᓕᕆᔨᓄᑦ; 
• ᐱᑎᓪᓗᒋᑦ ᑎᓕᓯᓂᕐᒥᒃ ᖃᓄᐃᓕᐅᕐᓂᕐᒥᒃ  ᐋᓐᓂᐊᖅᑐᓕᕆᔨᓄᑦ ᐊᒻᒪ 

ᐄᔭᒐᖅᑖᖅᑐᓕᕆᔨᓄᑦ ᐄᔭᒐᓕᕆᔨᐅᔪᒥᑦ; 
• ᓴᖅᑭᒃᑎᓗᑎᒃ ᐱᔪᓐᓇᐅᑎᖃᕐᓂᕐᒥᒃ ᐊᑐᕐᓂᐊᕐᓗᓂ ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᓄᑦ, 

ᐃᓕᓐᓂᐊᖅᑐᑦ ᐊᒻᒪ ᐃᓕᓐᓂᐊᖅᑎᓄᑦ; 
• ᐱᑎᑦᑎᓗᓂ ᑐᐊᕕᕐᓇᖅᑐᒥ ᐊᑎᓕᐅᖅᑎᑦᑎᕙᖕᓂᕐᒥᒃ ᐄᔭᒐᖅᑖᖅᑐᓕᕆᔨᒻᒪᕆᒥᒃ 

ᐅᕝᕙᓘᓐᓃᑦ ᐄᔭᒐᓕᕆᔨ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐅᕝᕙᓘᓐᓃᑦ ᐅᐃᒪᓇᖅᑎᓪᓗᒍ; 
• ᐱᑎᑦᑎᓗᓂ ᕿᒥᕐᕈᔨᒃᓴᒥᒃ ᑎᒃᑯᐊᖅᑕᐅᔪᖃᕐᓗᓂ; 
• ᓄᑖᙳᑎᑦᑎᓂᕐᒥᑦ ᐅᓐᓂᕐᓘᑕᐅᔪᓂᑦ ᐃᓂᖅᑎᕆᓂᕐᒥᓪᓗ ᐱᓕᕆᔾᔪᓯᕐᒥᑦ; 
• ᓴᖅᑭᑦᑎᓗᑎᒃ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᓂᑦ 

ᐊᒻᒪᓗ ᐊᓯᐊᒍᑦ ᐊᑲᐅᙱᓕᐅᕈᑎᓂᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᒃ; 
• ᐊᖏᒡᓕᒋᐊᕐᓗᒍ ᐱᓕᕆᐊᖓ ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᐅᓐᓂᕐᓘᑕᐅᔪᓄᑦ ᐊᒻᒪᓗ 

ᐃᓂᖅᑎᕆᓂᕐᒧᑦ ᐱᓕᕆᓂᐅᔪᓂᒃ; ᐊᒻᒪᓗ 
• ᓄᑖᙳᕆᐊᖅᑎᓪᓗᒍ ᐅᖃᐅᓯᖅ. 

ᑎᑎᕋᖅᓯᒪᔪᑦ ᐃᓗᓕᖏᑦ  
  

ᑐᑭᓕᐅᖅᑕᐅᓂᖓ  
  

ᑐᑭᖏᑦ 1  
   

ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ  
   
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 2 (1) 
ᑲᑎᒪᔩᑦ  (2) 
ᑎᒃᑯᐊᖅᓯᓂᖅ  (3) 
ᐃᒃᓯᕙᐅᑕᖅ  (4) 
ᑲᑎᒪᔩᑦ ᓈᒻᒪᒃᓯᓂᖏᑦ  (5) 
ᐱᓕᕆᐊᒃᓴᑦ 3  
  

ᐊᑎᓕᐅᕐᕖᑦ  
  
ᐊᑎᓕᐅᕐᕖᑦ 4 (1) 
ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ  (2) 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᓕᐅᕐᕕᒃ  (3) 
ᑐᐊᕕᕐᓇᖅᑐᖃᓕᖅᐸᑦ ᐊᑎᓕᐅᕐᕕᒃ  (4) 
ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᓂᖅ  (5) 
ᑎᑎᕋᖅᑕᐅᑎᑦᑎᓂᖅ  (6) 
  

ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ - ᐄᔭᒐᖅᑖᖅᑐᓕᕆᔨᒻᒪᕆᒃ  
  

ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ 5 (1) 
ᐊᑎᓕᐅᖅᑕᐅᖃᑕᐅᔪᓐᓇᕐᓂᖅ  (2) 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ  (3) 
ᑐᓂᓯᓂᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ  (4) 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ  (5) 
ᐊᖏᖅᑕᐅᓂᖓ ᐄᔭᒐᖅᑖᕐᕕᒻᒥᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ  (6) 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ  (7) 
ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ  (8) 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ  (9) 
ᐃᓱᒪᖅᓴᖅᓯᐅᕈᑦ  (10) 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ  (11) 

ᖃᐅᔨᒃᑲᐃᔾᔪᑎ  (12) 
   

ᐄᔭᒐᖅᑖᕐᕕᓕᕆᓕᒻᒪᕇᑦ ᐊᑎᓕᐅᕐᕕᒃ − ᐄᔭᒐᓕᕆᔨ  
   
ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ 6 (1) 
ᐊᑎᓕᐅᖅᑕᐅᖃᑕᐅᔪᓐᓇᕐᓂᖅ  (2) 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ  (3) 
ᑐᓂᔭᐅᓗᓂ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ  (4) 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ  (5) 
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ  (6) 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ  (7) 
ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ  (8) 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ  (9) 
ᐃᓱᒪᒃᓴᖅᓯᐅᕐᓂᖅ  (10) 
ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ  (11) 
ᖃᐅᔨᒃᑲᐃᔾᔪᑎ  (12) 
  

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᓕᐅᕐᕕᒃ  
  
ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ  7 (1) 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ  (2) 
ᑐᓂᔭᐅᓗᓂ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ  (3) 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ  (4) 
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ  (5) 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ   (6) 
ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ  (7) 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ   (8) 
ᐃᓱᒪᒃᓴᖅᓯᐅᕐᓂᖅ  (9) 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ  (10) 
ᖃᐅᔨᒃᑲᐃᔾᔪᑎ  (11) 
  

ᐊᑎᓕᐅᖅᑕᐅᓂᖅ ᐱᕋᔭᖕᓂᕐᒧᑦ  
  
ᐊᑎᓕᐅᕐᓂᖅ ᐱᕋᔭᖕᓂᕐᒧᑦ - ᐄᔭᒐᖅᑖᕐᕕᓕᕆᔨᒻᒪᕇᑦ ᐅᕝᕙᓘᓐᓃᑦ 
ᐃᓕᓐᓂᐊᕐᓂᕐᒧᑦ ᐊᑎᓕᐅᕐᕕᒃ 

8 (1) 

ᖃᐅᔨᓴᖅᑕᐅᒃᑲᓐᓂᖅᑐᖅ ᐆᒧᖓ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ  (2) 
ᐃᓱᒪᓕᐊᖑᔪᖅ ᐆᒧᖓ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ  (3) 
ᑐᓂᓯᓂᖅ ᐊᑎᓕᐅᖅᑎᒧᑦ  (4) 
ᐱᓕᕆᐊᖑᔪᑦ ᐊᑎᓕᐅᖅᑎᓄᑦ  (5) 

ᐊᕐᕌᒍᑕᒫᑦ ᓄᑖᙳᕆᐊᖅᑎᑕᐅᔪᑦ  

  
ᐊᕐᕌᒍᑕᒫᑦ ᓄᑖᙳᕆᐊᖅᑎᑕᐅᔪᑦ 9 (1) 
ᖃᐅᔨᒃᑲᐃᔾᔪᑎ  (2) 
ᓄᖅᑲᖓᑎᑕᐅᑲᐃᓐᓇᕐᓂᖅ  (3) 
ᓄᖅᑲᖅᑎᑦᑎᓂᖅ ᓄᖅᑲᖓᑎᑕᐅᑲᐃᓐᓇᕐᓂᕐᒥᒃ  (4) 
ᑐᒃᓯᕋᒃᑲᓐᓂᕐᓂᖅ  (5) 
ᐃᓂᖅᑎᕆᓂᕐᒧᑦ ᐱᔾᔪᑕᐅᔪᑦ 10 
ᐊᕐᕌᒍᑕᒫᑦ ᓄᑖᙳᕆᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 11 (1) 
ᐃᓚᒋᔭᐅᙱᑦᑐᑦ  (2) 
ᓄᑖᙳᖅᑎᑕᐅᓂᖅ ᐊᑎᓕᐅᖅᑎᒧᑦ  (3) 
ᖃᐅᔨᓇᓱᖕᓂᖅ ᐊᔪᙱᑎᑕᐅᔪᓐᓇᕐᒪᖔᑦ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᔪᒃᓴᓂᒃ  (4) 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ - ᑲᔪᓯᐊᖏᓐᓇᖅᑐᓂᒃ ᐱᓕᕆᔨᓪᓚᕆᐅᓂᕐᒧᑦ 
ᐱᕙᓪᓕᐊᓂᕐᒧᑦ ᐊᑐᖅᑕᐅᔭᕆᐊᓖᑦ 

 (5) 

ᓄᖅᑲᖅᑎᑕᐅᑲᐃᓐᓇᕐᓂᖅ  (6) 
ᓄᖅᑲᖅᑎᑦᑎᓂᖅ  (7) 
ᑐᓂᓗᒍ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ  (8) 
ᐃᓱᒪᓕᐅᕆᔭᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ  (9) 
ᖃᐅᔨᒃᑲᐃᔾᔪᑎ  (10) 
ᐃᓱᒪᒃᓴᖅᓯᐅᕐᓂᖅ  (11) 
ᐊᑎᓕᐅᖅᑎᒧᑦ ᑐᓂᓗᒍ  (12) 
ᑭᒡᓕᖃᖅᑎᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪ  (13) 
ᖃᐅᔨᒃᑲᐃᔾᔪᑎ  (14) 
  

ᐋᒃᑳᖅᓯᓂᖅ ᐊᒻᒪᓗ ᐊᔪᐃᓐᓇᕆᐊᑲᓐᓂᕐᓂᖅ   
   

ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ   
   
ᐊᔪᐃᓐᓇᕆᐊᑲᓐᓂᕐᓃᑦ 12 (1) 
ᐱᓕᕆᔾᔪᓯᖅ  (2) 
ᑎᑎᖅᑲᖅ  (3) 
ᐃᓱᒪᓕᐊᕆᔭᖅ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ  (4) 
ᐊᑎᓕᐅᕐᕕᒃ  (5) 
  

ᑐᐊᕕᕐᓇᖅᑐᓄᑦ ᐊᑎᓕᐅᕐᕕᒃ  
  
ᒥᓂᔅᑕᐅᑉ ᓱᓕᓂᕋᕈᑖ 13 (1) 
ᑐᐊᕕᕐᓇᖅᓯᑎᓪᓗᒍ  (2) 

ᐊᑐᖅᑎᑕᐅᙱᑦᑐᑦ ᒪᓕᒐᓕᕆᓂᕐᒧᑦ ᐱᖁᔭᖅ  (3) 
ᑐᒃᓯᕋᐅᑎ ᐊᑎᓕᐅᖅᑕᐅᓂᕐᒧᑦ  14 (1) 
ᐊᑎᓕᐅᖅᑕᐅᖃᑕᐅᔪᓐᓇᕐᓃᑦ − ᐄᔭᒐᖅᑖᖅᑐᓕᕆᔨᒻᒪᕆᒃ  (2) 
ᐊᑎᓕᐅᖅᑕᐅᖃᑕᐅᔪᓐᓇᕐᓃᑦ − ᐄᔭᒐᓕᕆᔨ  (3) 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ  (4) 
ᐊᑐᑦᑎᐊᕐᓂᖓ  (5) 
ᐅᖓᕙᕆᐊᖅᑎᑦᑎᓂᖅ ᐊᑐᕈᓐᓇᑦᑎᐊᕐᓂᕐᒥᒃ  (6) 
ᖃᐅᔨᒃᑲᐃᔾᔪᑎ  (7) 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐅᕝᕙᓘᓐᓃᑦ ᕿᒥᕐᕈᔭᐅᙱᑦᑐᖅ  (8) 
ᐊᑎᓕᐅᖅᑕᐅᓂᖅ ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ ᐊᑎᓕᐅᕐᕕᒃ   (9) 
ᐊᑎᓕᐅᖅᑕᐅᖃᑕᐅᓂᖅ ᐊᑎᓕᐅᕐᕕᖕᒥ  (10) 
ᐲᖅᑕᐅᔪᖅ ᑐᐊᕕᓐᓇᖅᑐᒥ ᐊᑎᓕᐅᕐᕕᒃ 15  
ᐊᑎᓕᐅᕐᕕᒃ ᐱᕋᔭᖕᓂᖕᒧᑦ − ᑐᐊᕕᕐᓇᖅᑐᓄᑦ ᑎᑎᕋᕐᕕᒃ 16 (1) 
ᖃᐅᔨᒃᑲᐃᔾᔪᑎ  (2) 
ᐊᔪᐃᓐᓇᕆᐊᒃᑲᓐᓂᕐᕕᖃᙱᑦᑐᖅ ᐅᕝᕙᓘᓐᓃᑦ ᕿᒥᕐᕈᔭᐅᙱᑐᐃᑦ  (3) 
  

ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ  
  

ᐄᔭᒐᖅᑖᖅᑐᓕᕆᔨᒻᒪᕆᒃ  
  
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 17 (1) 
ᑲᒪᓂᖅ  (2) 
ᐊᔪᕈᓐᓃᖅᓴᕐᓂᖅ ᐄᔭᒐᖅᑖᖅᑐᓕᕆᔨᒻᒪᕆᒃ 18 (1) 
ᐃᓚᒋᔭᐅᔪᑦ ᖃᓄᐃᓕᐅᖁᔨᓂᐅᔪᑦ  (2) 
ᓯᕗᕙᓯᒃᑐᖅ ᐊᔪᕈᓐᓃᖅᓴᕐᓂᕐᒧᑦ ᑭᒡᓕᖃᖅᑎᑕᐅᔪᑦ ᐄᔭᒐᖅᑖᖅᑐᓕᕆᔨᒻᒪᕆᐅᑉ 
ᖃᓄᐃᓕᐅᕐᓂᕐᒥᒃ 

 (3) 

   
ᑎᓕᓯᓂᖅ   

   
ᑐᑭᖏᑦ 19 (1) 
ᑎᓕᓯᓂᖅ  (2) 
ᐱᔪᓐᓇᖅᑎᑕᐅᓂᖓ ᑎᓕᔭᐅᔫᑉ  (3) 
ᐄᔭᒐᖅᑖᖅᑐᓕᕆᔨᒻᒪᕆᒃ ᑲᒪᒋᔭᒃᓴᖏᑦ ᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ  (4) 
ᖃᓄᐃᓕᖓᓂᖏᑦ ᑎᓕᓯᓂᐊᕐᓗᓂ  (5) 
ᓄᖅᑲᖅᑎᓪᓗᒍ ᑎᓕᓯᓂᖅ  (6) 
ᐄᔭᒐᖅᑖᕐᕕᓕᕆᔨᒻᒪᕆᒃ ᐱᑎᑕᐅᔪᑦ ᑎᓕᔭᐅᔪᓂᒃ  (7) 
ᑲᒪᒋᔭᕆᐊᖃᖅᑕᖏᑦ ᐄᔭᒐᖅᑖᕐᕕᓕᕆᔨᒻᒪᕆᒃᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ  (8) 
ᒪᓕᒋᐊᓖᑦ ᐊᖏᖅᓯᓂᐊᕐᓗᓂ ᑎᓕᓯᔾᔪᑕᐅᓯᒪᔪᒥᒃ ᖃᓄᐃᓕᐅᖁᔨᓂᕐᒥᒃ  (9) 

ᐄᔭᒐᓕᕆᔨ   
   
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 20 (1) 
ᑲᒪᓂᖅ  (2) 
ᐊᔪᕈᓐᓃᖅᓴᕐᓂᖅ ᐄᔭᒐᓕᕆᔨᒧᑦ 21 (1) 
ᐃᓚᒋᔭᐅᔪᑦ ᖃᓄᐃᓕᐅᖁᔨᓂᕐᒥᑦ  (2) 
ᑭᒡᓕᖃᖅᑎᑕᐅᔪᖅ ᐄᔭᒐᓕᕆᔨ ᖃᓄᐃᓕᐅᖁᔨᓂᕐᒥᒃ  (3) 
ᑲᒪᔨᐅᓂᖅ  (4) 
ᑭᒡᓕᖃᖅᕐᓂᖅ  (5) 
  

ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ  
  
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 22 (1) 
ᑲᒪᓂᖅ  (2) 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ   (3) 
ᑲᒪᔨᐅᓂᖅ  (4) 

  
ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ  

  
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 23 (1) 
ᑲᒪᓂᖅ  (2) 
ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ  (3) 
ᑲᒪᔨᐅᓂᖅ  (4) 
  

ᐄᔭᒐᓕᕆᔨ ᐃᓕᓐᓂᐊᖅᑎ  
  
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 24 (1) 
ᑲᒪᓂᖅ  (2) 
ᐄᔭᒐᓕᕆᔨ ᐃᓕᓐᓂᐊᖅᑎ  (3) 
ᑲᒪᔨᐅᓂᖅ  (4) 
   

ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ   
   
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 25 (1) 
ᑲᒪᓂᖅ  (2) 
ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ  (3) 
ᑲᒪᔨᐅᓂᖅ  (4) 

ᑐᐊᕕᕐᓇᖅᑐᖃᓕᖅᐸᑦ ᐊᑎᓕᐅᕐᕕᒃ  
   
ᐄᔭᒐᖅᑖᖅᑐᓕᕆᔨᒻᒪᕆᒃ 26 (1) 
ᐄᔭᒐᓕᕆᔨ  (2) 
   

ᐱᔪᓐᓇᐅᑎᑖᖅᑎᑕᐅᓂᖅ  
  

ᐱᔪᓐᓇᐅᑎᑖᖅᑎᑕᐅᓂᖅ 27  
   

ᐃᓂᖅᑎᕆᓂᖅ ᐋᓐᓂᐊᖅᓯᐅᖅᑎ ᐊᑐᑦᓯᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ    
  

ᖃᓄᐃᓕᐅᕈᑕᐅᔪᖅ ᐊᓯᖏᓐᓄᑦ ᒪᓕᒐᖅᑎᒍᑦ ᑎᒥᐅᔪᓄᑦ  
  
ᐅᓂᒃᑳᓕᐅᕐᓂᖅ 28 (1) 
ᐊᑐᕐᓂᖓ ᓄᓇᕗᒻᒥ − ᓄᖅᑲᖅᑎᑕᐅᔪᖅ  (2) 
ᐊᑐᖅᑐᖅ ᓄᓇᕗᒻᒥ − ᓄᖅᑲᖓᑎᑕᐅᑲᐃᓐᓇᕐᓂᖅ  (3) 
ᐊᒃᑐᐃᓂᖓ ᓄᓇᕗᒻᒥ − ᑭᒡᓕᖃᖅᑎᑕᐅᔪᑦ  (4) 
ᑐᑭᓕᐅᕆᓂᖅ  (5) 

  
ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ  

  
ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ 29  
   

ᕿᒥᕐᕈᔨ   
   
ᑎᒃᑯᐊᖅᑕᐅᓂᖓ ᕿᒥᕐᕈᔨ 30 (1) 
ᑎᒃᑯᐊᖅᑕᐅᓂᖓ ᕿᒥᕐᕈᔨᒻᒪᕆᒃ  (2) 
ᕿᒥᕐᕈᔨᒻᒪᕆᐅᑉ ᐱᔪᓐᓇᕐᓂᖓ  (3) 
ᑐᓴᐅᒪᑎᑦᑎᓂᖅ ᐊᑎᓕᐅᖅᑎᒧᑦ  (4) 
ᓇᖕᒥᓂᖅ−ᐅᓂᒃᑳᕐᓂᖅ 31 (1) 
ᑐᓐᓂᖅᑯᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓄᑦ 

 (2) 

ᐅᓐᓂᕐᓗᒍᑕᐅᔪᑦ 32 (1) 
ᑎᑎᕋᕐᓂᖅ  (2) 
ᐅᓐᓂᕐᓘᑕᐅᔪᖅ ᑐᓂᔭᐅᓂᖓ  (3) 
ᑎᒃᑯᐊᖅᑕᐅᓯᒪᔪᖅ  (4) 
ᐅᓐᓂᕐᓘᑕᐅᔪᑦ ᑲᒪᒋᔭᐅᑎᓪᓗᒋᑦ 33 (1) 
ᐊᓯᐊᒍᖔᖅ ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᖁᔨᓂᖅ  (2) 
ᐅᓐᓂᕐᓗᒃᑐᖃᙱᑦᑐᖅ  (3) 

ᖃᐅᔨᒃᑲᐃᔾᔪᑎ  (4) 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖅᑎᑕᐅᔪᑦ  (5) 
ᐃᓂᖅᑎᕆᓂᕐᒧᑦ ᐱᓕᕆᔾᔪᓯᑦ ᐊᓯᖏᓐᓂᒃ ᒪᓕᒐᖅᑎᒍᑦ ᑎᒥᒋᔭᐅᔪᓂᒃ  (6) 
  

ᖃᐅᔨᓴᕐᓂᖅ  
  

ᑎᒃᑯᐊᖅᑕᐅᓂᖓ ᖃᐅᔨᓴᖅᑎᐅᑉ 34 (1) 
ᐱᔪᓐᓇᐅᑎᖏᑦ ᖃᑯᑎᐅᓂᖓᓗ ᖃᐅᔨᓴᖅᑎᐅᑉ  (2) 
ᐱᔭᒃᓴᕆᔭᐅᔪᖅ ᑭᐅᔭᕆᐊᖃᕐᓂᖅ  (3) 
ᖃᐅᔨᓴᖅᑎᐅᑉ ᐱᓕᕆᐊᒃᓴᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ  (4) 
ᕿᒥᕐᕈᓂᖅ ᖃᐅᔨᓴᕐᓂᕐᒧᑦ ᐅᓂᒃᑳᖅ 35 (1) 
ᐊᓯᐊᒍᖔᖅ ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᖁᔨᓂᖅ  (2) 
ᖃᐅᔨᒃᑲᐃᔾᔪᑎ  (3) 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖅᑎᑕᐅᔪᑦ  (4) 
  

ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ ᐋᖅᑭᒃᓯᓂᖅ  
  
ᐅᖃᖃᑎᖃᕐᓂᕐᒥᑦ ᑎᒃᑯᐊᖅᑕᐅᓚᐅᖏᓐᓂᕐᒥᓂᑦ 36 (1) 
ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ ᐋᖅᑭᒃᓯᔪᓐᓇᙱᑦᑐᑦ ᑐᑭᓯᐊᔾᔪᑎᒃᓴᓂᒃ  (2) 
ᐋᖅᑭᓯᒐᓱᐊᕐᓂᖅ  (3) 
ᐊᖏᖃᑎᒌᖕᓂᖅ  (4) 
ᐊᖏᖅᑕᐅᓂᖓ ᐊᖏᖃᑎᒌᒍᑎᐅᑉ  (5) 
ᐊᑐᓕᕐᕕᒃᓴᖓᑕ ᐅᓪᓗᖓ  (6) 
ᐋᖅᑭᐊᓂᒃᓯᒪᙱᑦᑐᑦ ᐅᓐᓂᕐᓘᑎ  (7) 
ᐊᔾᔨᖓ  (8) 
ᐊᑕᐅᓯᖅ ᐱᓕᕆᔾᔪᓯᖅ  (9) 
ᑲᙳᓇᖅᑑᑎᑦ  (10) 
   

ᑲᑎᒪᔩᑦ ᖃᐅᔨᒋᐊᕐᓂᖏᑦ  
  
ᑎᒃᑯᐊᖅᑕᐅᓂᖓ ᑲᑎᒪᔩᑦ ᖃᐅᔨᓇᓱᐊᕐᓂᕐᒧᑦ 37 (1) 
ᐱᔪᓐᓇᕐᓂᕆᔭᐅᔪᑦ ᐱᔭᒃᓴᕆᔭᐅᔪᓪᓗ ᑲᑎᒪᔩᑦ ᖃᐅᔨᒋᐊᕐᓂᕆᔭᖏᓐᓄᑦ  (2) 
ᖃᐅᔨᒃᑲᐃᔾᔪᑎ  (3) 
ᐃᓗᓕᖏᑦ ᖃᐅᔨᒃᑲᐃᔾᔪᑎᐅᑉ  (4) 
ᐃᓱᒪᓕᐊᖑᔪᖅ ᑲᑎᒪᔨᓄᑦ 38 (1) 
ᐊᑭᓕᖅᑕᐅᓂᕐᒧᑦ ᖃᖓᒃᑰᕋᔭᕐᓂᖏᑦ  (2) 
ᑎᓕᓯᔾᔪᑎ ᐊᑭᖏᓐᓄᑦ  (3) 
ᖃᐅᔨᒃᑲᐃᔾᔪᑎ ᐃᓱᒪᓕᐅᕐᓂᕐᒧᑦ  (4) 
ᖃᐅᔨᒃᑲᐃᔾᔪᑎ ᐃᖅᑲᓇᐃᔭᖅᑎᑦᑎᔨᒧᑦ  (5) 

ᑐᑭᓯᐊᔾᔪᑎᒃᓴᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᔭᕆᐊᓖᑦ  (6) 
ᑎᓕᓯᔾᔪᑕᐅᔪᖅ ᐱᔾᔪᑎᓕᒃ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᐅᕝᕙᓘᓐᓃᑦ 
ᖃᓄᐃᓕᖓᓂᖓᓄᑦ 

 (7) 

ᐊᑭᓖᓂᖅ ᐊᑭᓕᒐᒃᓴᒥᒃ  (8) 
ᓄᖅᑲᖓᑎᑕᐅᑲᐃᓐᓇᕐᓂᖅ ᐊᑭᓖᙲᓐᓇᕐᓂᕐᒧᑦ  (9) 
ᐊᑎᓕᐅᕐᕖᑦ  (10) 

  
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ  

  
ᐊᔪᐃᓐᓇᕆᐊᕐᓂᖅ 39 (1) 
ᐱᓕᕆᔾᔪᓯᖅ  (2) 
ᑎᑎᖅᑲᖅ  (3) 
ᐃᓱᒪᓕᐊᕆᔭᖅ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ  (4) 
ᐊᑎᓕᐅᕐᕖᑦ  (5) 
ᐅᑎᖅᑎᑦᑎᓂᖅ ᐲᖅᑕᐅᓂᕐᓗ ᓄᖅᑲᖓᑎᑕᐅᑲᐃᓐᓇᕐᓂᖅ 40  
  

ᓄᖅᑲᖓᑎᑕᐅᑲᐃᓐᓇᕐᓂᖅ ᑭᓪᓕᖃᖅᑎᑕᐅᑲᐃᓐᓇᕐᓂᕐᓗ  
  

ᓄᖅᑲᖓᑎᑕᐅᑲᐃᓐᓇᕐᓂᖅ ᖃᐅᔨᓴᖅᑕᐅᓂᐊᕐᓂᖓ 41 (1) 
ᓄᖅᑲᖅᑎᑦᑎᓂᖅ ᕿᒥᕐᕈᓂᕐᓘᓐᓃᑦ  (2) 
ᓄᖅᑲᖓᑎᑕᐅᑲᐃᓐᓇᕐᓂᖅ ᐅᑕᖅᑭᔪᖅ ᖃᐅᔨᓇᓱᐊᕐᓂᕐᒥᑦ  (3) 
ᓄᖅᑲᖅᑎᑕᐅᓂᖅ  (4) 
ᑭᒡᒐᖅᑐᐃᔨᓕᐅᕈᓐᓇᕐᓂᖅ  (5) 
ᖃᐅᔨᒃᑲᐃᔾᔪᑎ ᐃᓱᒪᓕᐅᕐᓂᕐᒧᑦ  (6) 
ᐊᑎᓕᐅᕐᕖᑦ  (7) 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖓᑎᑕᐅᑲᐃᓐᓇᕐᓂᕐᒧᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᓂᕐᒧᑦ 

 (8) 

  
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᕋᓛᑦ  

  
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 42 (1) 
ᐃᓚᒋᔭᐅᙱᑦᑐᑦ  (2) 
ᐊᖏᕐᓂᖓ  (3) 
ᐋᒃᑳᕐᓂᖅ ᐊᑐᕈᓐᓃᖅᑎᑦᑎᓂᕐᓘᓐᓃᑦ ᐊᖏᖅᓯᓂᕐᒥᒃ  (4) 
ᐃᓱᒪᒋᔭᐅᔪᖅ ᐲᖅᑕᐅᓂᖓ  (5) 
ᐱᔪᓐᓇᐅᑎᖏᑦ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᑦ 

 (6) 

ᑭᒡᒐᖅᑐᐃᔨᓕᐅᕈᓐᓇᕐᓂᖅ  (7) 
ᒪᓕᑦᑎᐊᕐᓂᖅ ᑭᒡᓕᖃᖅᑎᑕᐅᔪᓂᒃ  (8) 

ᐃᓂᖅᑎᖅᑕᐅᓂᖅ ᐃᓂᖅᑎᕆᓂᕐᒧᑦ  (9) 
ᑲᔪᓯᓂᖅ ᐃᓂᖅᑎᕆᓂᕐᒧᑦ  (10) 
  
ᓯᖁᒥᑦᑎᓃᑦ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 

ᐅᕝᕙᓘᓐᓃᑦ ᐃᓕᓐᓂᐊᖅᑎ 
 

  
ᓄᖅᑲᖔᖅᑎᑕᐅᑲᐃᓐᓇᕐᓃᑦ, ᑭᒡᓕᖃᖅᑎᑕᐅᔪᖅ ᓵᑕᐅᓕᕈᓐᓇᕐᓂᕐᒧᓪᓗ 
ᓇᓪᓕᐅᒃᑯᒫᖃᕐᓂᖅ 

43 (1) 

ᐊᓯᖏᓂᒃ ᐊᔪᕈᓐᓃᖅᓴᖃᑎᖃᕐᓂᖅ  (2) 
ᐃᓂᖅᑎᕆᓂᖅ 44 (1) 
ᑎᒡᓕᖃᖅᑎᑕᐅᔪᑦ ᐅᔾᔨᖅᓱᖁᔨᔾᔪᑎᓄᑦ  (2) 
ᐊᒥᓱᑦ ᐊᒡᓚᕝᕕᓕᕆᔾᔪᑎᓄᑦ ᐊᑭᓕᒃᑲᓐᓂᕆᐊᓕᑦ  (3) 
ᐄᔭᒐᖅᑖᕐᕕᓕᕆᔨᒻᒪᕆᐅᓚᖅᑐᖅ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓚᐅᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓚᖅᑐᖅ 

 (4) 

ᐊᑭᓖᙱᓐᓂᖅ ᐊᒡᓚᕝᕕᓕᕆᓂᕐᒧᑦ ᐊᑭᓕᕆᐊᓕᖕᓂ  (5) 
ᖃᐅᔨᒃᑲᐃᔾᔪᑎ  (6) 
ᐊᑭᓖᔪᖃᖅᑎᓪᓗᒍ ᐸᓯᔭᒃᓴᓕᐊᖑᖅᑎᑕᐅᔪᓐᓇᙱᑦᑐᑦ  (7) 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᒻᒧᑦ − ᐊᓪᓚᕝᕕᓕᕆᓂᕐᒧᑦ 
ᓱᒋᐊᖅᑕᐅᓂᖅ 

45 (1) 

ᐱᓕᕆᖃᑎᒌᑦ  (2) 
ᐊᑭᓕᐅᑎᑦ ᐃᖅᑲᖅᑐᐃᕕᖕᒧᑦ  (3) 
ᐃᓱᒪᓕᐊᖑᔪᖅ  (4) 
ᐊᐱᖅᑯᑎ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ  (5) 
ᐱᓕᕆᔾᔪᓰᑦ  (6) 
ᑲᒪᓂᖅ ᐊᔪᐃᓐᓇᕆᐊᒃᑲᓐᓂᕐᓂᕐᒥᒃ  (7) 
ᑎᑎᖅᑲᖅ  (8) 
  

ᐊᖏᖃᑎᒌᒍᑏᑦ  
  
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 46 (1) 
ᐃᓗᓕᖏᑦ  (2) 
ᐃᓚᒋᔭᐅᙱᑦᑐᑦ − ᑐᑭᓯᐊᔾᔪᑎᒃᓴᐃᑦ ᐊᑎᓕᐅᕐᕕᖕᒥ  (3) 
ᐃᓚᒋᔭᐅᙱᑦᑐᑦ − ᐃᖅᑲᖅᑐᐃᓃᑦ  (4) 
ᑐᑭᓯᐊᔾᔪᑎᒃᓴᐃᑦ−ᐊᒥᖅᑳᖃᑎᖃᕐᓂᖅ ᐊᖏᖃᑎᒌᒍᑎᓂᒃ 47 (1) 
ᑭᓪᓕᖃᕐᓂᖏᑦ  (2) 
ᐃᓗᓕᖏᑦ ᐊᖏᕈᑎᐅᑉ  (3) 
ᐃᓚᒋᔭᐅᙱᑦᑐᑦ − ᑐᑭᓯᐊᔾᔪᑎᒃᓴᐃᑦ ᐊᑎᓕᐅᕐᕕᖕᒥ  (4) 
ᐃᓚᒋᔭᐅᙱᑦᑐᑦ − ᐃᖅᑲᖅᑐᐃᓃᑦ  (5) 

ᑕᒪᐃᓐᓄᑦ  
  

ᑕᑕᑎᕆᐊᓖᑦ 48  
ᓴᐳᔾᔭᐅᓯᒪᓂᖅ ᐸᓯᔭᐅᔪᓐᓇᕐᓂᕐᒧᑦ 49 (1) 
ᐅᔾᔨᖅᓴᑦᑎᐊᖕᓂᖕᒧᑦ ᐸᓯᔭᒃᓴᐅᓂᖅ  (2) 
ᐱᔪᓐᓇᕐᓂᖃᕐᕕᐅᔪᑦ 50 (1) 
ᐊᓯᐅᔨᔪᖃᙱᓚᖅ ᐱᔪᓐᓇᕐᕕᖃᕐᕕᒋᔭᒥᓐᓂ  (2) 
ᖃᓄᐃᓕᒋᐊᕈᑎᖃᕐᓂᖅ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᒥ  (3) 
ᐊᑭᓕᖅᓱᕆᐊᓖᑦ 51  
  

ᐱᕋᔭᕐᓃᑦ ᖃᓄᐃᓕᔭᐅᓃᓪᓗ  
  

ᐊᔪᖅᑎᑕᐅᔪᑦ 52 (1) 
ᐃᓚᒋᔭᐅᙱᑦᑐᑦ  (2) 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ 53 (1) 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᓕᕆᔨ  (2) 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑐᖅ  (3) 
ᑐᓴᐅᒪᖃᑦᑕᐅᑎᑦᑎᓂᖅ − ᐃᔭᒐᓕᕆᔨ ᐃᓕᓐᓂᐊᖅᑐᖅ  (4) 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎ  (5) 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ  (6) 
ᐱᕋᔭᖕᓂᖅ ᖃᓄᐃᓕᔭᐅᓂᕐᓗ 54 (1) 
ᑭᖑᓂᖓᒍᑦ ᐱᕋᔭᓐᓂᐅᔪᒥᓂᖅ  (2) 
ᐃᓱᓕᕝᕕᒃᓴᖃᕐᓂᖅ  (3) 
ᓇᓗᓇᐃᖅᓯᔾᔪᑎᒃᓴᑦ  (4) 
  

ᒪᓕᒐᒃᓴᐃᑦ  
  
ᒪᓕᒐᒃᓴᐃᑦ 55 (1) 
ᒪᓕᒃᑕᐅᕙᒃᑐᑦ ᐊᑐᖅᑕᐅᕙᒃᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦᑕ 
ᑐᙵᓂᖏᑦ  

 (2) 

ᐱᓕᕆᔨᒻᒪᕆᕈᖅᓴᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᖅᑕᐅᔭᕆᐊᓖᑦ  (3) 
ᐊᒡᓚᕝᕕᓕᕆᓂᕐᒧᑦ ᐊᑭᓕᕆᐊᓕᑦ  (4) 
  

ᐊᓯᔾᔨᖅᐸᓪᓕᐊᓂᖅ  
  

ᑐᑭᖓ 56 (1) 
ᐄᔭᒐᓕᕆᔨᓄᑦ ᐃᓚᐅᕈᑎᓕᕆᔨᓄᑦ ᐊᑎᓕᐅᕐᕕᒃ  (2) 
ᐱᔪᓐᓇᐅᑎᐅᓚᐅᑲᒃᑐᖅ  (3) 
ᐱᔪᓐᓇᐅᑎᐅᓚᐅᑲᒃᑐᒥᑦ ᐊᑐᕈᓐᓇᕐᓂᖓ  (4) 

ᐱᔪᓐᓇᐅᑎ  (5) 
  

ᐊᒃᑐᐊᓂᓖᑦ ᐋᖅᑭᒋᐊᖅᑕᐅᔪᑦ  

ᐄᔭᒐᖅᑖᖅᑐᓕᕆᔨᒻᒪᕇᑦ ᐱᖁᔭᖅ 
 
ᑲᒥᓴᓇ, ᐅᖃᐅᔾᔪᖅᑕᐅᓂᒃᑯᑦ ᐊᖏᖅᑕᐅᓯᒪᓂᒃᑯᓪᓗ ᒪᓕᒐᓕᐅᕐᕕᖕᒥᑦ, ᐊᑐᓕᖅᑎᑦᓯᕗᖅ ᐃᒪᓐᓇ: 
 

ᑐᑭᓕᐅᖅᑕᐅᓂᖓ 
 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥ, 
 
"ᐊᕐᕌᒍᓕᒫᒧᑦ ᓄᑖᙳᕆᐊᖅᑕᐅᓂᖓᑕ ᐅᓪᓗᖓ" ᑐᑭᖓ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᓂᖓᑕ 
ᐅᓪᓗᖓ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; (annual renewal date) 
 
"ᑲᑎᒪᔩᑦ ᖃᐅᔨᓇᓱᖕᓂᕐᒧᑦ" ᑐᑭᖓ ᑲᑎᒪᔩᑦ ᖃᐅᔨᓇᓱᖕᓂᕐᒧᑦ ᑎᒃᑯᐊᖅᑕᐅᓯᒪᔪᑦ ᒪᓕᒡᓗᒍ 
ᐃᓚᖓ 37; (Board of Inquiry) 
 
"ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᑦ" ᑐᑭᖓ ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᑦ 
ᓴᖅᑭᑕᐅᔪᑦ ᐊᑐᓕᖅᑎᑕᐅᓯᒪᔪᓪᓘᓐᓃᑦ ᒪᓕᒡᓗᒍ ᒪᓕᒐᒃᓴᐃᑦ; (code of ethics) 
 
"ᐄᔭᒐᖅ" ᑐᑭᖓ ᐃᓅᓕᓴᐅᑎᑦ ᐃᓚᖃᖅᑐᓂ ᐋᓐᓂᐊᓕᕇᒃᑯᑎᓕᖅᑕᐅᔾᔪᑎᓂᒃ; (drug) 
 
"ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ" ᑐᑭᖓ ᐋᓐᓂᐊᖅᓯᐅᖅᑎ 
ᐊᑐᑦᓯᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᓂᑦ ᑐᓐᓂᖁᑕᐅᓯᒪᔪᑦ ᐃᓚᒃᑲᓐᓂᖓᓂ 42(1); 
(Fitness to Practise Committee) 
 
"ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ" ᑐᑭᖓ ᐱᓂᕐᓗᖕᓂᖅ ᓇᓗᓇᐃᖅᓯᒪᔪᖅ ᐃᓚᖓ 29−ᒥ; 
(improper conduct) 
 
"ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ" ᑐᑭᖓ, ᐃᓗᓕᖏᑦ ᐊᓯᐊᒍᑦ ᓇᓗᓇᐃᖅᓯᒪᒃᐸᑕ, ᐃᓄᒃ 
ᐊᑎᓕᐅᖅᑕᐅᓯᒪᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᖕᒥ 

(a) ᐄᔭᒐᓕᕆᔨᙳᕆᐅᖅᓴᖅᑐᖅ, ᐅᕝᕙᓘᓐᓃᑦ 
(b) ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ; (intern) 

 
"ᖃᐅᔨᒃᑲᐃᓂᖅ: ᑐᑭᖓ ᖃᐅᔨᒃᑲᐃᖃᑦᑕᕐᓗᓂ ᒪᓕᒡᓗᒋᑦ ᒪᓕᒐᒃᓴᐃᑦ; (notify) 
 
"ᐋᓐᓂᐊᕕᓕᐊᖅᑐᖅ" ᑐᑭᖓ ᐄᔭᒐᖅᑖᕈᑎᑖᖅᑐᖅ ᐃᓚᖃᖅᑐᓂᓗ ᐃᓄᖕᒥᒃ ᑲᒪᔨᒋᔭᐅᓚᐅᑲᒡᓗᓂ 
ᐋᓐᓂᐊᕕᓕᐊᖅᓯᒪᔪᒧᑦ; (patient) 

"ᐄᔭᒐᖅᑖᖅᑐᓕᕆᔨᒻᒪᕆᒃ" ᑐᑭᖓ ᑭᓯᐊᓂ ᐃᓗᓕᖏᑦ ᐊᓯᐊᒍᑦ ᓇᓗᓇᐃᖅᓯᒪᒃᐸᑕ, ᐃᓄᒃ 
ᐊᑎᓕᐅᖅᓯᒪᔪᖅ "ᐄᔭᒐᖅᑖᖅᑐᓕᕆᔨᒻᒪᕆᒃ" ᐄᔭᒐᖅᑖᕐᕕᓕᕆᔨᒻᒪᕇᒃᑯᑦ ᐊᑎᓕᐅᕐᕕᐊᓂ 
ᐅᕝᕙᓘᓐᓃᑦ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ; (pharmacist) 
 
"ᐄᔭᒐᖅᑖᕐᕕᓕᕆᔨᒻᒪᕆᒃ" ᑐᑭᖓ ᐄᔭᒐᓕᕆᔨ ᐄᔭᒐᖅᑖᖅᑐᓕᕆᔨᒪᕆᒡᓘᓐᓃᑦ; (Pharmacy 
professional) 
 
"ᐄᔭᒐᖅᑖᕐᕕᖕᒥ ᐊᑎᓕᐅᕆᔨᑦ ᑲᑎᒪᔨᕋᓛᑦ" ᑐᑭᖓ ᐄᔭᒐᖅᑖᕐᕕᖕᒥ ᐊᑎᓕᐅᕆᔨᑦ ᑲᑎᒪᔨᕋᓛᑦ 
ᓴᖅᑭᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ 2(1); (Pharmacy Registration Committee) 
 
"ᐄᔭᒐᓕᕆᔨ" ᑐᑭᖓ ᐃᓗᓕᖏᑦ ᐊᓯᐊᒍᑦ ᓇᓗᓇᐃᖅᓯᒪᒃᐸᑕ, ᐃᓗᒃ ᐊᑎᓕᐅᖅᓯᒪᔪᖅ 
ᐄᔭᒐᖅᑖᖅᑐᓕᕆᔨᐅᓂᕐᒥᒃ ᐄᔭᒐᖅᑖᕐᕕᓕᕆᔨᒻᒪᕆᐅᑉ ᐊᑎᓕᐅᕐᕕᐊᓂ ᐅᕝᕙᓘᓐᓃᑦ 
ᑐᐊᕕᕐᓇᖅᑐᓄᑦ ᐊᑎᓕᐅᕐᕕᐊᓂ; (pharmacy technician) 
 
"ᐄᔭᒐᖅᑖᕐᕕᓕᕆᖃᑦᑕᕐᓂᖅ" ᑐᑭᖓ ᐄᔭᒐᖅᑖᕐᕕᓕᕆᖃᑦᑕᓕᕆᓂᖅ, ᐄᔭᒐᖅᑖᖅᑐᓕᕆᔨᒻᒪᕆᒃ, 
ᐄᔭᒐᖅᑖᕐᕕᓕᕆᔨᙳᕆᐅᖅᓴᔪᑦ, ᐄᔭᒐᖅᑖᖅᑐᓕᕆᔨᑦ ᐃᓕᓐᓂᐊᖅᑐᑦ, 
ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᑦ ᐃᓕᓐᓂᐊᖅᑎᑦ ᐅᕝᕙᓘᓐᓃᑦ ᐄᔭᒐᓕᕆᔨᑦ ᐃᓕᓐᓂᐊᖅᑎᑦ; 
(practice of pharmacy) 
 
"ᐱᐅᓂᖓᓂᒃ ᓱᓕᓂᕋᐃᓂᖅ ᓇᓗᓇᐃᖅᓯᔾᔪᑏᑦ" ᑐᑭᖓ ᐱᐅᓂᖓᓂᒃ ᓱᓕᓂᕋᐃᓂᖅ 
ᓇᓗᓇᐃᖅᓯᔾᔪᑏᑦ ᓴᖅᑭᑎᑕᐅᔪᑦ ᒪᓕᒐᒃᓴᑎᒍᑦ; (quality assurance mechanisms) 
 
"ᐊᑎᓕᐅᖅᑎ" ᑐᑭᖓ ᐊᑎᓕᐅᖅᑎ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓪᓚᕆᖕᓄᑦ 
ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ ᑭᒍᑎᓕᕆᔨᒻᒪᕆᐅᓂᕐᒧᑦ ᐱᖁᔭᖅ; (Registrar) 
 
"ᐊᑎᓕᐅᕐᕕᒃ" ᑐᑭᖓ ᐃᓅᑉ ᐊᑎᓕᐅᕐᕕᖓᓂ; (registration) 
 
"ᐊᔪᖅᑎᑕᐅᔪᑦ ᐄᔭᒐᐃᑦ" ᑐᑭᖓ ᐄᔭᒐᐃᑦ ᐊᑐᖁᔭᐅᔪᑦ ᒪᓕᒐᒃᓴᓂ ᑭᒡᓕᖃᖅᑎᑕᐅᓪᓗᑎᒃ ᐄᔭᒐᐃᑦ; 
(restricted drug) 
 
"ᕿᒥᕐᕈᔨ" ᑐᑭᖓ ᕿᒥᕐᕈᔨ ᐅᕝᕙᓘᓐᓃᑦ ᐊᔾᔨᐅᙱᑦᑐᖅ ᕿᒥᕐᕈᔨ ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ 
ᐃᓚᖓ 30; (Review Officer) 
 
"ᒪᓕᒃᑕᐅᕙᒃᑐᑦ ᐱᓕᕆᓂᕐᒧᑦ" ᑐᑭᖓ ᒪᓕᒃᑕᐅᕙᒃᑐᑦ ᐱᓕᕆᓂᕐᒧᑦ ᓴᖅᑭᑕᐅᓯᒪᔪᑦ 
ᐊᑐᓕᖅᑕᐅᔪᓄᓪᓘᓐᓃᑦ ᒪᓕᒡᓗᒍ ᒪᓕᒐᒃᓴᐃᑦ; (standards of practice) 
 
"ᑐᐊᕕᕐᓇᖅᑐᖃᓕᖅᐸᑦ" ᑐᑭᖓ ᑐᐊᕕᕐᓇᖅᑐᖃᓕᖅᐸᑦ ᓇᓗᓇᐃᔭᖅᑕᐅᓯᒪᔪᖅ ᒪᓕᒡᓗᒍ 

(a) ᐃᓚᖓ 40 ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ, 

(b) ᐃᓚᖓ 11 ᐅᕝᕙᓘᓐᓃᑦ 16 ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ, 
ᐅᕝᕙᓘᓐᓃᑦ 

(c) ᐃᓚᖓ 6 ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ (ᑲᓇᑕ); (state of 
emergency) 

 
"ᐃᓕᓐᓂᐊᖅᑎ" ᑐᑭᖓ, ᑭᓯᐊᓂ ᐃᓗᓕᖏᑦ ᐊᓯᐊᒍᑦ ᓇᓗᓇᐃᖅᓯᒪᒃᐸᑕ, ᐃᓄᒃ 
ᐊᑎᓕᐅᖅᑕᐅᓯᒪᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᖕᒥ 

(a) ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎ, ᐅᕝᕙᓘᓐᓃᑦ 
(b) ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ; (student) 

 
"ᐱᔨᑦᑎᕋᕐᓂᖅ ᐄᔭᒐᖅᑖᕐᕕᖕᒧᑦ ᐅᖄᓚᐅᑎᒃᑯᑦ" ᑐᑭᖓ ᐄᔭᒐᖅᑖᕐᕕᓕᕆᔾᔪᓯᖅ ᑐᑭᓯᐊᔾᔪᑎᒃᓴᒃᑯᑦ 
ᐊᒻᒪ ᖃᕋᓴᐅᔭᓕᕆᓂᒃᑯᑦ ᑐᓴᐅᒪᖃᑦᑕᐅᑎᓂᒃᑯᑦ, ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐊᑎᓕᐅᖅᓯᒪᔪᖅ ᐃᓕᓐᓂᐊᖅᑎ ᓄᔪᕐᕕᖕᒥᐅᖃᑎᒌᙱᑦᑐᑦ ᐅᑯᓄᖓ 

(a) ᐋᓐᓂᐊᕕᓕᐊᖅᓯᒪᔪᖅ, ᐅᕝᕙᓘᓐᓃᑦ 
(b) ᐊᓯᐊᓂᒃ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 

ᐅᕝᕙᓘᓐᓃᑦ ᐃᓕᓐᓂᐊᖅᑎ; (telepharmacy) 
 
"ᑐᐊᕕᕐᓇᖅᓯᑎᓪᓗᒍ" ᑐᑭᖓ ᑐᐊᕕᕐᓇᖅᑐᖅ ᖃᓄᐃᓐᓂᐅᔪᖅ ᓇᓗᓇᐃᖅᑕᐅᓯᒪᔪᖅ ᒥᓂᔅᑕᒧᑦ 
ᒪᓕᒡᓗᒍ ᐃᓚᖓ 13. (urgent situation) 
 

ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
 
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
2. (1) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᓴᖅᑭᑕᐅᔪᑦ. 
 
ᑲᑎᒪᔩᑦ 

(2) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 6−ᓂᒃ ᑲᑎᒪᔨᖃᖅᐳᑦ: 
(a) ᐱᖓᓱᑦ ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᓪᓘᓐᓃᑦ 

ᐄᔭᒐᖅᑖᖅᑐᓕᕆᔨᒻᒪᕇᑦ ᐄᔭᒐᓕᕆᔨᓄᓪᓘᓐᓃᑦ ᒪᓕᒡᓗᒍ ᑖᔅᓱᒪ ᐱᖁᔭᖓ 
ᐅᕝᕙᓘᓐᓃᑦ ᐱᖁᔭᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓᓂ ᐊᒻᒪᓗ 
(i) ᐊᑕᐅᓯᕐᓘᓐᓃᑦ ᐊᑎᓕᐅᖅᑕᐅᓯᒪᔪᖅ ᐅᕝᕙᓘᓐᓃᑦ 

ᐱᔪᓐᓇᐅᑎᖃᕐᓗᓂ ᐄᔭᒐᖅᑖᕐᕕᓕᕆᔨᒻᒪᕆᐅᓗᓂ 
(ii) ᐊᑕᐅᓯᕐᓘᓐᓃᑦ ᐃᓄᒃ ᐊᑎᓕᐅᖅᑕᐅᓯᒪᓗᓂ ᐅᕝᕙᓘᓐᓃᑦ 

ᐱᔪᓐᓇᐅᑎᖃᕐᓗᓂ ᐄᔭᒐᖅᑖᕐᕕᓕᕆᔨᐅᓗᓂ, ᐊᒻᒪᓗ 
(iii) ᐊᑕᐅᓯᕐᓘᓐᓃᑦ ᐃᓄᒃ ᐊᑎᓕᐅᖅᑕᐅᓯᒪᔪᓗᓂ 

ᐄᔭᒐᖅᑖᕐᕕᓕᕆᔨᒻᒪᕆᐅᓗᓂ ᐅᕝᕙᓘᓐᓃᑦ ᐄᔭᒐᓕᕆᔨᐅᓗᓂ 
ᒪᓕᒡᓗᒍ ᑖᓐᓇ ᐱᖁᔭᖅ; 

(b) ᐊᑕᐅᓯᖅ ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᒃᑯᓐᓄᑦ; 

(c) ᐊᑎᓕᐅᖅᑎ; ᐊᒻᒪᓗ 
(d) ᐊᓯᐊᑕ ᐊᑕᐅᓯᖅ ᐃᓄᒃ ᐃᒪᐃᑦᑐᖅ 

(i) ᓄᓇᕗᒻᒥᐅᑕᐅᓗᓂ, 
(ii) ᐊᑎᓕᐅᖅᓯᒪᙱᑦᑐᖅ ᐱᔪᓐᓇᐅᑎᖃᙱᓪᓗᓂᓘᓐᓃᑦ 

ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᐅᕝᕙᓘᓐᓃᑦ ᐄᔭᒐᓕᕆᔨᐅᓗᓂ 
ᒪᓕᒡᓗᒍ ᑖᔅᓱᒪ ᐃᓚᖓ ᐅᕝᕙᓘᓐᓃᑦ ᐱᖁᔭᖅ ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓᓂ, 
ᐊᒻᒪᓗ 

(iii) ᐃᖅᑲᓇᐃᔭᙱᑦᑐᖅ ᐱᓕᕆᕝᕕᖕᒥ ᑲᒪᒋᔭᒃᓴᓕᖕᓄᑦ 
ᐊᐅᓚᑦᑎᔾᔪᑎᓄᑦ ᑖᔅᓱᒥᖓ ᐱᖁᔭᕐᒥ. 

 
ᑎᒃᑯᐊᖅᓯᓂᖅ 

(3) ᑲᑎᒪᔨᐅᔪᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ, ᐊᑎᓕᐅᖅᑎᐅᑉ ᐊᓯᐊᒍᑦ, 
ᑎᒃᑯᐊᖅᑕᐅᓲᑦ ᒥᓂᔅᑕᒧᑦ ᐃᓱᖃᓚᐅᑲᖕᓂᐊᖅᑐᑎᒃ 

(a) ᐊᕐᕌᒍᑦ ᐱᖓᓱᑦ, ᒪᕐᕉᒃ ᐱᖓᓲᑎᓪᓗᒋᑦ ᑎᒃᑯᐊᖅᑕᐅᓯᒪᔪᑦ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (2)(a); ᐊᒻᒪᓗ 

(b) ᒪᕐᕉᒃ ᐊᕐᕌᒎᒃ, ᐊᓯᓕᒫᖏᑎᒍᑦ. 
 
ᐃᒃᓯᕙᐅᑕᖅ 

(4) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᑎᓕᓯᔭᕆᐊᖃᖅᐳᑦ ᐊᑕᐅᓯᕐᒥᒃ 
ᐃᓚᒋᔭᐅᔪᒥᒃ, ᐊᑎᓕᐅᖅᑎᐅᑉ ᐊᓯᐊᓂᒃ, ᐃᒃᓯᕙᐅᑕᐅᓗᓂ. 
 
ᑲᑎᒪᔩᑦ ᓈᒻᒪᒃᓯᓂᖏᑦ 

(5) ᐱᖓᓱᑦ ᑲᑎᒪᔩᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᑲᑎᒪᔩᑦ ᓈᒻᒪᒃᓯᕗᑦ. 
 
ᐱᓕᕆᐊᒃᓴᑦ  
3. ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᑐᕆᐊᖃᖅᐳᖅ ᐱᔪᓐᓇᐅᑎᕆᔭᒥᓂᒃ 
ᐱᓕᕆᐊᖃᕐᓗᓂᓗ ᐱᔭᒃᓴᕆᔭᒥᓂᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ ᒪᓕᒡᓗᒋᑦ ᐃᓄᖕᓄᑦ 
ᐱᓕᕆᐊᒃᑯᒥᒋᔭᐅᔪᑦ. 

 
ᐊᑎᓕᐅᕐᕖᑦ 

 
ᐊᑎᓕᐅᕐᕖᑦ 
4. (1) ᐊᑎᓕᐅᖅᑎ ᐱᓯᒪᐃᓐᓇᕆᐊᓕᒃ ᐱᖓᓱᓂᒃ ᐊᑎᓕᐅᕐᕕᖕᓂᒃ: 

(a) ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ; 
(b) ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᓕᐅᕐᕕᒃ; 
(c) ᑐᐊᕕᕐᓇᖅᑐᓄᑦ ᐊᑎᓕᐅᕐᕕᒃ. 

ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ 
(2) ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ ᒪᕐᕉᖕᓂᒃ ᖃᓄᐃᑦᑑᓂᖃᕆᐊᖃᖅᐳᖅ 

ᐊᑎᓕᐅᖅᑕᐅᓂᕐᒧᑦ: 
(a) ᐄᔭᒐᖅᑖᖅᑐᓕᕆᔨᒻᒪᕆᒃ ᖃᓄᐃᑦᑑᓂᖓ; 
(b) ᐄᔭᒐᓕᕆᔨ ᖃᓄᐃᑦᑑᓂᖓ. 

 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᓕᐅᕐᕕᒃ 

(3) ᐃᓕᓐᓂᐊᖅᑐᓕᕆᔨᒃᑯᑦ ᑎᓴᒪᓂᒃ ᐊᔾᔨᒌᙱᑦᑐᓂᒃ ᐱᖃᕆᐊᓖᑦ ᐊᑎᓕᐅᖅᑕᐅᓂᕐᒧᑦ: 
(a) ᐄᔭᒐᓕᕆᔨᙳᕆᐅᖅᓴᔪᖅ ᖃᓄᐃᑦᑑᓂᖓ; 
(b) ᐄᔭᒐᖅᑖᖅᑐᓕᕆᔨ ᐃᓕᓐᓂᐊᖅᑑᑉ ᖃᓄᐃᑦᑑᓂᖓ; 
(c) ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎᐅᑉ ᖃᓄᐃᑦᑑᓂᖓ; 
(d) ᐄᔭᒐᓕᕆᔨ ᐃᓕᓐᓂᐊᖅᑎ ᖃᓄᐃᑦᑑᓂᖓ. 

 
ᑐᐊᕕᕐᓇᖅᑐᖃᓕᖅᐸᑦ ᐊᑎᓕᐅᕐᕕᒃ 

(4) ᑐᐊᕕᕐᓇᖅᑐᖃᓕᖅᐸᑦ ᐊᑎᓕᐅᕐᕕᒃ ᒪᕐᕉᖕᓂᒃ ᐊᔾᔨᒌᙱᑦᑐᓂᒃ ᐱᖃᕆᐊᓖᑦ 
ᐊᑎᓕᐅᖅᑕᐅᓂᕐᒧᑦ: 

(a) ᐄᔭᒐᖅᑖᖅᑐᓕᕆᔨᒻᒪᕆᐅᑉ ᖃᓄᐃᑦᑑᓂᖓ; 
(b) ᐄᔭᒐᓕᕆᔨᐅᑉ ᖃᓄᐃᑦᑑᓂᖓ. 

 
ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᓂᖅ 

(5) ᐊᑎᓕᐅᖅᑎ ᐱᔪᓐᓇᖅᑎᑦᑎᔭᕆᐊᖃᖅᐳᖅ ᑭᓇᑐᐃᓐᓇᑦᑎᐊᒥᒃ ᐱᑎᑦᑎᔪᒥᒃ 
ᑐᑭᖃᑦᑎᐊᖅᑐᒥᒃ ᖃᐅᔨᒃᑲᐃᔾᔪᑎᒥᒃ ᖃᐅᔨᓴᕐᓂᐊᕐᓗᓂ ᑭᒃᑯᑐᐃᓐᓇᕐᓄᑦ ᐃᓚᐃᓐᓇᒍᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᑐᓐᓂᖁᑕᐅᓯᒪᔪᑦ ᐃᓚᒃᑲᓐᓂᖓᓂ (1)−ᒥᑦ (4)−ᒧᑦ. 
 
ᑎᑎᕋᖅᑕᐅᑎᑦᑎᓂᖅ 

(6) ᐊᑎᓕᐅᖅᑎ ᓴᖅᑭᑦᑎᑐᐃᓐᓇᕆᐊᖃᖅᐳᑦ ᐃᓄᖕᓄᑦ ᐃᓚᖏᓐᓂᒃ ᐊᑎᓕᐅᖅᑕᐅᔪᓂᒃ, 
ᐃᓚᐅᓗᓂ ᖃᕋᓴᐅᔭᒃᑰᖓᔪᑦ. 

 
ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓ - ᐄᔭᒐᖅᑖᖅᑐᓕᕆᔨᒻᒪᕆᒃ 

 
ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ 
5. (1) ᐃᓄᒃ ᑐᒃᓯᕋᕈᓐᓇᖅᑐᖅ ᐊᑎᓕᐅᖅᑕᐅᓂᕐᒧᑦ ᐄᔭᒐᖅᑖᖅᑐᓕᕆᔨᒻᒪᕆᔨᒧᑦ 
ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ ᑐᓂᓯᓗᑎᒃ ᑐᒃᓯᕋᐅᑎᒥᑦ ᐊᑎᓕᐅᕐᕕᓕᕆᔨᒧᑦ 
ᐃᓚᒋᔭᖃᕐᓗᓂ 

(a) ᑐᑭᓯᐊᔾᔪᑎᒃᓴᐃᑦ ᑎᑎᖅᑲᐃᓪᓗ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; 
(b) ᐊᖏᕈᑎ ᐊᑎᓕᐅᖅᑎᒧᑦ ᐱᓂᐊᕐᓗᓂ ᑐᑭᓯᐊᔾᔪᑎᒃᓴᓂᒃ ᑎᑎᖅᑲᐃᓪᓗ 

ᐊᑐᖁᔭᐅᔪᑦ ᒪᓕᒐᖅᑎᒍᑦ ᑎᒥᐅᔪᓂᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥᑦ 
ᐊᓯᐊᓂᓪᓘᓐᓃᑦ ᐃᓄᖕᒥᑦ; ᐊᒻᒪᓗ 

(c) ᑐᒃᓯᕋᐅᑎᒧᑦ ᐊᑭᓕᒃᑲᓐᓂᕆᐊᓕᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᒃᓴᑎᒍᑦ. 

ᐊᑎᓕᐅᖅᑕᐅᖃᑕᐅᔪᓐᓇᕐᓂᖅ 

(2) ᑐᒃᓯᕋᖅᑐᖅ ᐊᑎᓕᐅᖅᑕᐅᖃᑕᐅᔪᓐᓇᖅᐳᖅ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ 
ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ ᐃᒪᐃᑉᐸᑦ 

(a) ᑐᒃᓯᕋᖅᑐᖅ 
(i) ᐊᑎᓕᐅᖅᑕᐅᓯᒪᑦᑎᐊᕐᓗᓂ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᓂ 

ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ ᒪᓕᒡᓗᒍ ᐱᖁᔭᖅ ᑲᓇᑕᒥ 
ᐊᕕᒃᑐᖅᓯᒪᔪᓂ ᐊᓯᐊᓂᓪᓘᓐᓃᑦ ᐅᑭᐅᖅᑕᖅᑐᒥ ᖃᓄᐃᑦᑑᓂᖏᑦ 
ᐊᑎᓕᐅᕐᓂᐅᑉ ᐱᔪᓐᓇᐅᑎᓘᓐᓃᑦ ᐋᓐᓂᐊᕕᓕᐊᖅᓯᒪᔪᓂᒃ 
ᑲᒪᒋᔭᐅᑎᑦᑎᔪᓐᓇᕐᓗᓂ, 

(ii) ᑲᑎᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᒪᓕᒐᒃᓴᓂ; ᐅᕝᕙᓘᓐᓃᑦ  

(b) ᑐᒃᓯᕋᖅᑐᖅ 
(i) ᓇᓗᓇᐃᒃᑯᑕᓕᒃ, ᓇᓗᓇᐃᒃᑯᑕᖅᑖᖅᑎᑦᑎᔨᑦ ᑎᒥᖏᓐᓄᑦ 

ᐃᓕᑕᕆᔭᐅᓯᒪᔪᓄᑦ ᒪᓕᒋᐊᓕᖕᓄᑦ, ᐃᓕᓐᓂᐊᖅᓯᒪᓗᑎᒃ ᐊᒻᒪ 
ᐊᔪᙱᑕᐅᔭᕆᐊᓖᑦ ᐄᔭᒐᖅᑖᕐᕕᙳᕐᓂᐊᕐᓗᓂ, ᐊᒻᒪ 

(ii) ᑲᔪᓯᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᒪᓕᒐᒃᓴᓂ. 

 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ 

(3) ᑭᓯᐊᓂ ᐊᑎᓕᐅᖅᑎ ᑐᓂᓯᔭᕆᐊᖃᕈᓂ ᑐᒃᓯᕋᐅᑎᒥᒃ ᐄᔭᒐᖅᑖᖅᑐᓕᕆᔨᒻᒪᕆᒃ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᒪᓕᒡᓗᒍ ᐃᓚᒃᑲᓐᓂᖓᓂ (4), ᐊᑎᓕᐅᖅᑎ ᐊᑎᓕᐅᕆᐊᓕᒃ 
ᑐᒃᓯᕋᖅᑐᖅ ᐄᔭᒐᖅᑖᕐᕕᓕᕆᔨᒻᒪᕆᐅᓗᓂ ᐄᔭᒐᖅᑖᕐᕕᓕᕆᔨᒻᒪᕆᓐᓄᑦ ᐊᑎᓕᐅᕐᕕᒻᒥᑦ. 
 
ᑐᓂᓯᓂᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ 

(4) ᐊᑎᓕᐅᕆᔨ ᑐᓂᓯᔭᕆᐊᓕᒃ ᑐᒃᓯᕋᐅᑎᒥᒃᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᓄᑦ ᑐᑭᓯᐊᔾᔪᑎᒃᓴᐃᑦ ᑎᑎᖅᑲᐃᓪᓘᓐᓃᖅ ᑐᓐᓂᖁᑕᐅᔪᑦ ᐃᓚᒃᑲᓐᓂᖓᓂ(1) 
ᓇᓗᓇᐃᖅᓯᑉᐸᑦ 

(a) ᑐᒃᓯᕋᖅᑐᖅ ᐊᑎᓕᐅᖅᓯᒪᙱᑦᑐᖅ ᐅᕝᕙᓘᓐᓃᑦ ᐱᔪᓐᓇᐅᑎᖃᙱᑦᑐᑦ 
ᐄᔭᒐᖅᑖᕐᕕᓕᕆᔨᒻᒪᕆᐅᓗᓂ ᒪᓕᒡᓗᒍ ᐱᖁᔭᐃᑦ ᑲᓇᑕᒥ ᐊᕕᒃᑐᖅᓯᒪᔪᓂ 
ᐊᓯᐊᓂᓪᓘᓐᓃᑦ ᐅᑭᐅᖅᑕᖅᑐᒥ ᖃᓄᐃᑦᑑᓂᖏᑦ ᐊᑎᓕᐅᖅᑕᐅᓯᒪᓗᓂ 
ᐱᔪᓐᓇᐅᑎᑖᖅᑎᑦᑎᓗᓂᓘᓐᓃᑦ ᐋᓐᓂᐊᕕᓕᐊᖅᓯᒪᔪᒥᒃ ᑲᒪᒋᔭᐅᔪᓐᓇᕐᓗᓂ; 

(b) ᑐᒃᓯᕋᖅᑐᖅ ᐊᔪᙱᓐᓂᖃᙱᑦᑐᑦ ᐱᖁᔭᐅᓯᒪᔪᑦ ᐊᑎᓕᐅᖅᑕᐅᖃᑕᐅᓂᕐᒧᑦ; 
(c) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 

ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᒪᓕᒐᑦ ᐊᐅᓚᑕᐅᔪᓐᓇᖅᑐᓂ; 
(d) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 

ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᑭᒡᒐᖅᑐᐃᕕᐅᔪᓂᒃ ᑕᒪᓐᓇ 
ᓴᖅᑭᑎᑦᑎᓚᐅᖅᐳᖅ ᓇᓂᓯᓂᕐᒥᒃ ᐱᑦᑎᐊᙱᑦᑐᒥᒃ ᐱᓂᕐᓗᖕᓂᕐᒥᒃ; 

(e) ᑭᒡᓕᖃᖅᑎᑕᐅᔪᑦ ᑐᒃᓯᕋᖅᑑᑉ ᐱᔪᓐᓇᖅᑕᖏᓐᓂᒃ 
ᐄᔭᒐᖅᑖᕐᕕᓕᕆᖃᑦᑕᕐᓗᓂ ᓇᓕᐊᑐᐃᓐᓇᒥ ᐱᔪᓐᓇᕐᓂᖃᕐᕕᒋᔭᖓᓂ 
ᐱᔪᓐᓇᐅᑎᖃᕐᕕᒋᔭᖏᓐᓂᒃ  ᐊᑎᓕᐅᖅᑕᐅᖃᑕᐅᓯᒪᕝᕕᒋᔭᖏᓐᓂᒃ; 

(f) ᐅᑕᖅᑭᔪᑦ ᐱᕋᔭᖕᓂᕐᒧᑦ ᐸᓯᔭᒃᓴᖑᖅᑎᑕᐅᓂᕐᒧᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(g) ᐱᕋᔭᖕᓂᕐᒧᑦ ᐸᓯᔭᒃᓴᙳᖅᑎᑕᐅᔪᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ ᒪᓕᒐᑦ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(h) ᐅᑕᖅᑭᔪᑦ ᐅᕝᕙᓘᓐᓃᑦ ᐃᓅᖃᑎᒥᒃ ᐃᖅᑲᖅᑐᖅᑕᐅᔪᖃᕐᓂᐊᕐᒪᖔᑦ 
ᑐᒃᓯᕋᖅᑐᒧᑦ ᐱᔾᔪᑎᒋᓪᓗᒍ ᐊᔪᕈᓐᓃᖅᓴᕐᓂᖅ ᐄᔭᒐᖅᑖᕐᕕᖕᒥ 
ᓇᓕᐊᖕᓂᑐᐃᓐᓇᖅ ᐱᔪᓐᓇᐅᑎᖃᕐᕕᒋᔭᖏᓐᓂ; 

(i) ᐊᓯᖏᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; ᐅᕝᕙᓘᓐᓃᑦ  
(j) ᓇᓕᐊᑐᐃᓐᓇᖅ ᐊᓯᐊ ᐱᔾᔪᑕᐅᔪᖅ, ᐊᑎᓕᐅᖅᑎᐅᑉ ᐃᓱᒪᒋᔭᖓᓂ, 

ᐱᐅᔪᖅ ᕿᒥᕐᕈᓂᖅ ᐅᑯᓄᖓ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᒃᑯᓐᓄᑦ. 

 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ 

(5) ᐱᑕᖃᖅᑎᑕᐅᒃᐸᑦ ᒪᓕᒋᐊᓕᖕᓂ, ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐃᒪᒋᔭᐅᙱᓗᓂ ᑐᒃᓯᕋᖅᑐᖅ ᐱᔭᐅᔭᕆᐊᓕᖕᒥᑦ ᓇᓗᓇᐃᖅᑕᐅᓯᒪᔪᒥᑦ ᒪᓕᒡᓗᒍ 
ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᓯᒪᔪᑦ (2)(a)(ii) ᐅᕝᕙᓘᓐᓃᑦ (b)(ii). 
 
ᐊᖏᖅᑕᐅᓂᖓ ᐄᔭᒐᖅᑖᕐᕕᒻᒥᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ 

(6) ᐱᔾᔪᑎᐱᓗᒍ ᐃᓚᒃᑲᓐᓂᖓᓂ (7) ᐊᒻᒪ (8), ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ, ᐊᖏᖅᑕᐅᔭᕆᐊᓕᒃ ᐊᑎᓕᐅᖅᑕᐅᓂᖅ ᑐᒃᓯᕋᖅᑐᒧᑦ ᓇᒃᓯᐅᑎᓗᒍᓗ ᐊᖏᖅᑕᐅᔾᔪᑎ 
ᐊᑎᓕᐅᖅᑎᒧᑦ ᐃᒪᐃᖁᔨᑉᐸᑦ 

(a) ᑐᒃᓯᕋᖅᑐᖅ ᐱᔪᓐᓇᕐᓂᖃᖅᐳᖅ ᐊᑎᓕᐅᖅᑕᐅᖃᑕᐅᓂᐊᕐᓗᓂ; ᐊᒻᒪᓗ 
(b) ᐃᓱᒪᒋᔭᐃᓐᓇᕆᓗᒋᑦ ᖃᓄᐃᓕᖓᓂᕆᔭᐅᔪᑦ, ᐱᔾᔪᑎᑕᖃᙱᓚᖅ 

ᐊᔪᖅᑎᑦᑎᓂᕐᒥᒃ ᑐᒃᓯᕋᖅᑐᒥᒃ ᐊᑎᓕᐅᖅᑕᐅᓯᒪᓂᕐᒧᑦ. 
 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ 

(7) ᐊᖏᖅᑕᐅᓗᓂ ᐃᓚᒃᑲᓐᓂᖓᓂ (6) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐱᔾᔪᑎᖃᕆᐊᖃᖅᐳᖅ ᐊᔾᔨᖏᓐᓂᒃ ᑭᒡᓕᖃᖅᑎᑕᐅᔪᓂᒃ ᑐᒃᓯᕋᖅᑑᑉ ᐊᑎᓕᐅᖅᑕᐅᕝᕕᖓᓂ 
ᐊᓯᖏᓐᓂ ᐱᔪᓐᓇᕐᓂᖃᕐᕕᖃᕐᒪᑕ ᐊᑎᓕᐅᕐᕕᒋᔭᖓᓂ ᐱᔪᓐᓇᐅᑎᖃᕐᕕᒋᓗᓂᐅᒡᓘᓐᓃᑦ 
ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᑭᓯᐊᓂ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᓇᓗᓇᐃᖅᓯᔪᖅ ᑭᓪᓕᖃᖅᑎᑦᑎᓂᖅ ᑕᐃᒪᐃᑦᑑᒋᐊᖓᓂᑦ ᐊᑑᑎᖃᕋᔭᙱᑦᑐᖅ ᓄᓇᕗᒻᒥ. 
 
ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ 

(8) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᕈᓐᓇᖅᑐᖅ ᐃᓚᒃᑲᓐᓂᖓᓂ (6) 
ᐱᔾᔪᑎᒋᓪᓗᒍ ᑭᒡᓕᖃᖅᑎᑕᐅᔪᑦ ᐊᑎᓕᐅᕐᕕᖕᒥ ᐃᒪᓐᓇ, ᐃᓱᒪᒋᔭᐃᓐᓇᕆᓗᒋᑦ 

ᖃᓄᐃᓕᖓᓂᕆᔭᐅᔪᓕᒫᑦ,ᓇᓗᓇᐃᖅᓯᓲᖅ ᐱᔭᕆᐊᖃᕐᓂᕐᒥᑦ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᕐᓂᑦ 
ᐱᔪᒪᓂᖏᓐᓂᑦ.  
 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ 

(9) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᒃᑲᐃᒋᐊᓕᒃ ᑐᒃᓯᕋᖅᑐᒥᑦ 
ᐊᑐᐃᓐᓇᐅᑎᑦᑎᓗᑎᓪᓗ ᐱᕕᖃᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᐊᔾᔪᑎᒃᓴᒃᑲᓐᓂᕐᒥᑦ ᐊᒻᒪ 
ᑎᑎᖅᑲᓂᑦ ᐃᒪᐃᑉᐸᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 

(a) ᑐᑭᓯᐊᔾᔪᑎᒃᓴᒃᑲᓐᓂᖃᕆᐊᖃᖅᑐᑦ ᐅᕝᕙᓘᓐᓃᑦ ᑎᑎᖅᑲᓂᒃ 
ᓇᓗᓇᐃᖅᓯᓂᕐᒧᑦ ᐃᓚᒋᔭᐅᙱᓐᓂᕐᒥᑦ ᐊᑐᐃᓐᓇᐅᑎᑕᐅᒋᐊᖃᕐᒪᖔᑦ 
ᒪᓕᒡᓗᒍ  ᐃᓚᒃᑲᓐᓂᖓᓂ (5); 

(b)  ᐊᖏᕈᒪᙱᑦᑐᖅ ᐊᑎᓕᐅᖅᑕᐅᓂᖓᓂ ᑐᒃᓯᕋᖅᑑᑉ; ᐅᕝᕙᓘᓐᓃᑦ 
(c)  ᐱᔾᔪᑎᖃᕈᒪᔪᑦ ᐊᖏᖅᑕᐅᓂᕐᒧᑦ ᐊᑎᓕᐅᕐᓂᕐᒧᑦ ᑐᒃᓯᕋᖅᑐᖅ 

ᑭᓪᓕᖃᖅᑎᑦᑎᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (8). 
 
ᐃᓱᒪᖅᓴᖅᓯᐅᕈᑦ 

(10) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᖃᕆᐊᓕᒃ 
ᑐᑭᓯᐊᔾᔪᑎᒃᓴᒃᑲᓐᓂᕐᓂᒃ ᑎᑎᖅᑲᓂᓪᓗ ᐊᑐᐃᓐᓇᐅᑎᑕᐅᔪᓂᑦ ᑐᒃᓯᕋᖅᑐᒧᑦ ᒪᓕᓪᓗᒍ 
ᖃᐅᔨᒃᑲᐃᔾᔪᑎ ᒪᓕᒡᓗᒍ ᐃᓚᒃᑲᓐᓂᖓᓂ (9) ᐃᓱᒪᓕᐅᓚᐅᖏᓐᓂᕐᒥᓂᑦ. 
 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ 

(11) ᐱᓚᐅᖅᑎᓪᓗᒍ ᐊᖏᖅᑕᐅᔪᖅ ᐃᓚᒃᑲᓐᓂᖓᓂ (6), ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 
(a) ᐊᑎᓕᐅᕐᓗᒍ ᑐᒃᓯᕋᖅᑐᖅ ᐄᔭᒐᖅᑖᕐᕕᓕᕆᔨᒻᒪᕆᐅᓗᓂ 

ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ; ᐊᒻᒪᓗ 
(b) ᐱᔭᕆᐊᖃᖅᐸᑦ, ᓇᓗᓇᐃᕐᓗᒍ ᓇᓕᐊᑐᐃᓐᓇᖅ ᑭᒡᓕᖃᖅᑎᑕᐅᔪᑦ 

ᐊᑎᓕᐅᕐᕕᖕᒥ. 
 
ᖃᐅᔨᒃᑲᐃᔾᔪᑎ 

(12) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᑐᒃᓯᕋᖅᑐᒥᑦ 
(a) ᐊᑎᓕᐅᖅᑕᐅᓯᒪᓂᖏᑦ ᐄᔭᒐᖅᑖᕐᕕᓕᕆᔨᒻᒪᕆᐅᑉ ᐄᔭᒐᖅᑖᕐᕕᓕᕆᓕᒻᒪᕇᑦ 

ᐊᑎᓕᐅᕐᕕᖓᓂ, ᖃᓄᑐᐃᓐᓇᕐᓗ ᑭᒡᓕᖃᖅᑎᑕᐅᔪᑦ 
ᐊᑎᓕᐅᖅᑕᐅᖃᑕᐅᓂᕐᒧᑦ; ᐅᕝᕙᓘᓐᓃᑦ 

(b) ᐃᓱᒪᓕᐊᖑᔪᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᙱᓪᓗᒋᑦ 
ᐊᑎᓕᐅᕐᓂᕆᔭᖏᑦ. 

 
ᐄᔭᒐᖅᑖᕐᕕᓕᕆᓕᒻᒪᕇᑦ ᐊᑎᓕᐅᕐᕕᒃ − ᐄᔭᒐᓕᕆᔨ 

 
ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ 
6. (1) ᐃᓄᒃ ᑐᒃᓯᕋᕈᓐᓇᖅᑐᖅ ᐊᑎᓕᐅᖅᑕᐅᓂᕐᒧᑦ ᐄᔭᒐᓕᕆᔨᐅᓗᓂ 
ᐄᔭᒐᖅᑖᕐᕕᓕᕆᓕᒻᒪᕇᑦ ᐊᑎᓕᐅᕐᕕᖓᓂ ᑐᓂᓯᓗᓂ ᑐᒃᓯᕋᐅᑎᒥᒃ ᐊᑎᓕᐅᖅᑎᒧᑦ ᐱᖃᓯᐅᑎᓗᒍ 

(a) ᑐᑭᓯᐊᔾᔪᑎᒃᓴᐃᑦ ᑎᑎᖅᑲᐃᓪᓗ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; 
(b) ᐊᖏᕈᑎ ᐊᑎᓕᐅᖅᑎᒧᑦ ᐱᓂᐊᕐᓗᓂ ᑐᑭᓯᐊᔾᔪᑎᒃᓴᓂᒃ ᑎᑎᖅᑲᐃᓪᓗ 

ᐊᑐᖁᔭᐅᔪᑦ ᒪᓕᒐᖅᑎᒍᑦ ᑎᒥᐅᔪᓂᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥᑦ 
ᐊᓯᐊᓂᓪᓘᓐᓃᑦ ᐃᓄᖕᒥᑦ; ᐊᒻᒪᓗ 

(c) ᑐᒃᓯᕋᐅᑎᒧᑦ ᐊᑭᓕᒃᑲᓐᓂᕆᐊᓕᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᒃᓴᑎᒍᑦ. 
 
ᐊᑎᓕᐅᖅᑕᐅᖃᑕᐅᔪᓐᓇᕐᓂᖅ 

(2) ᑐᒃᓯᕋᖅᑐᖅ ᐊᑎᓕᐅᖅᑕᐅᖃᑕᐅᔪᓐᓇᖅᐳᖅ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ 
ᐄᔭᒐᖅᑖᕐᕕᓕᕆᓕᒻᒪᕇᑦ ᐊᑎᓕᐅᕐᕕᖓᓂ ᐃᒪᐃᑉᐸᑦ 

(a) ᑐᒃᓯᕋᖅᑐᖅ 
(i) ᐊᑎᓕᐅᖅᑕᐅᓯᒪᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᓂ 

ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᒪᓕᒡᓗᒍ ᐱᖁᔭᖅ ᑲᓇᑕᒥ 
ᐊᕕᒃᑐᖅᓯᒪᓂᖏᑦ ᐅᕝᕙᓘᓐᓃᑦ ᐊᓯᐊᓂ ᓄᓇᕗᒻᒥ 
ᖃᓄᐃᑦᑑᓂᖓᓐᓂ ᐅᕝᕙᓘᓐᓃᑦ ᓇᓗᓇᐃᔭᕐᓂᕐᒧᑦ ᐅᕝᕙᓘᓐᓃᑦ 
ᐱᔪᓐᓇᐅᑎᒧᑦ ᐱᕕᖃᖅᑎᑦᑎᔪᖅ ᐋᓐᓂᐊᕕᓕᐊᖅᓯᒪᔪᒥᒃ ᑲᒪᓂᕐᒥᒃ, 
ᐊᒻᒪ 

(ii) ᑲᑎᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᐊᑐᖁᔭᐅᔪᑦ ᐆᒧᖓ ᒪᓕᒐᒃᓴᓂᑦ; ᐅᕝᕙᓘᓐᓃᑦ  

(b) ᑐᒃᓯᕋᖅᑐᖅ 
(i) ᓇᓗᓇᐃᒃᑯᑕᓕᒃ, ᓇᓗᓇᐃᒃᑯᑕᓕᖕᒧᑦ ᑎᒥᐅᔪᒧᑦ ᐃᓕᓴᕆᔭᐅᓯᒪᔪᒧᑦ 

ᒪᓕᒋᐊᓕᖕᓂᑦ, ᐃᓕᓐᓂᐊᖅᓯᒪᔭᕆᐊᖃᓪᓚᕆᒃᑐᓂᒃ ᐊᒻᒪ 
ᐱᔪᓐᓇᕐᓂᖃᑦᑎᐊᕐᓗᓂ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ, ᐊᒻᒪ 

(ii) ᑲᑎᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᐊᑐᖁᔭᐅᔪᑦ ᐆᒧᖓ ᒪᓕᒐᒃᓴᓂ. 

 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ 

(3) ᑭᓯᐊᓂ ᐊᑎᓕᐅᖅᑎ ᑐᓂᓯᔭᕆᐊᖃᖅᐸᑦ ᑐᒃᓯᕋᐅᑎᒥᒃ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ ᒪᓕᒡᓗᒍ ᐃᓚᒃᑲᓐᓂᖓᓂ (4), ᐊᑎᓕᐅᖅᑎ ᐊᑎᓕᐅᕆᐊᓕᒃ ᑐᒃᓯᕋᖅᑐᒥᒃ 
ᐊᑎᓕᐅᕆᐊᓕᒃ ᑐᒃᓯᕋᖅᑐᖅ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᐄᔭᒐᖅᑖᕐᕕᓕᕆᔨᒻᒪᕆᓐᓄᑦ 
ᐊᑎᓕᐅᕐᕕᒻᒥᑦ. 
 
ᑐᓂᔭᐅᓗᓂ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ 

(4) ᐊᑎᓕᐅᖅᑎ ᑐᓂᓯᔭᕆᐊᓕᒃ ᑐᒃᓯᕋᐅᑎᒥᒃ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᑐᑭᓯᐊᔾᔪᑎᒃᓴᐃᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᑐᓐᓂᖁᑕᐅᓯᒪᔪᑦ ᐃᓚᒃᑲᓐᓂᖓᓂ (1) 
ᓇᓗᓇᐃᖅᓯᑉᐸᑕ 

(a) ᑐᒃᓯᕋᖅᑐᖅ ᐊᑎᓕᐅᖅᑕᐅᓯᒪᙱᑦᑐᖅ ᐅᕝᕙᓘᓐᓃᑦ 
ᐱᔪᓐᓇᐅᑎᖃᖅᑎᑕᐅᙱᑦᑐᖅ ᐄᔭᒐᓕᕆᔨᐅᑉ ᒪᓕᒡᓗᒍ ᐱᖁᔭᐅᑉ ᑲᓇᑕᒥ 
ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᓂᐅᔪᓄᑦ ᖃᓄᐃᑦᑑᓂᖓᓂ ᐅᕝᕙᓘᓐᓃᑦ  

ᐊᑎᓕᐅᖅᑕᐅᓯᒪᓂᖓᓂ ᐅᕝᕙᓘᓐᓃᑦ ᐱᔪᓐᓇᐅᑎᖓᓂ 
ᐋᓐᓂᐊᕕᓕᐊᖅᑐᒧᑦ ᑲᒪᒋᔭᐅᔪᓐᓇᕐᓗᓂ; 

(b) ᑐᒃᓯᕋᖅᑐᖅ ᐱᔪᓐᓇᕐᓂᖃᙱᑦᑐᖅ ᐊᑐᐃᓐᓇᐅᔪᒃᓴᓂᒃ 
ᐊᑎᓕᐅᖅᑕᐅᖃᑕᐅᓂᐊᕐᓗᓂ; 

(c) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 
ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᒪᓕᒐᑦ ᐊᐅᓚᑕᐅᔪᓐᓇᖅᑐᓂ; 

(d) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 
ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᑭᒡᒐᖅᑐᐃᕕᐅᔪᓂᒃ ᑕᒪᓐᓇ 
ᓴᖅᑭᑎᑦᑎᓚᐅᖅᐳᖅ ᓇᓂᓯᓂᕐᒥᒃ ᐱᑦᑎᐊᙱᑦᑐᒥᒃ ᐱᓂᕐᓗᖕᓂᕐᒥᒃ; 

(e) ᑭᒡᓕᖃᖅᑎᑕᐅᔪᑦ ᑐᒃᓯᕋᖅᑑᑉ ᐱᔪᓐᓇᖅᑕᖏᓐᓂᒃ 
ᐄᔭᒐᖅᑖᕐᕕᓕᕆᖃᑦᑕᕐᓗᓂ ᓇᓕᐊᑐᐃᓐᓇᒥ ᐱᔪᓐᓇᕐᓂᖃᕐᕕᒋᔭᖓᓂ 
ᐱᔪᓐᓇᐅᑎᖃᕐᕕᒋᔭᖏᓐᓂᒃ ᐅᕝᕙᓘᓐᓃᑦ 
ᐊᑎᓕᐅᖅᑕᐅᖃᑕᐅᓯᒪᕝᕕᒋᔭᖏᓐᓂᒃ; 

(f) ᐅᑕᖅᑭᔪᑦ ᐱᕋᔭᖕᓂᕐᒧᑦ ᐸᓯᔭᒃᓴᖑᖅᑎᑕᐅᓂᕐᒧᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(g) ᐱᕋᔭᓐᓂᕐᒧᑦ ᐸᓯᔭᒃᓴᙳᖅᑎᑕᐅᔪᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ ᒪᓕᒐᑦ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(h) ᐅᑕᖅᑭᔪᑦ ᐅᕝᕙᓘᓐᓃᑦ ᐃᓅᖃᑎᒥᓂᒃ ᐃᖅᑲᖅᑐᖅᑕᐅᔪᖃᕐᓂᐊᕐᒪᖔᑦ 
ᑐᒃᓯᕋᖅᑐᒧᑦ ᐄᔭᒐᖅᑖᕐᕕᓕᕆᔾᔪᓯᖏᑦ ᐱᔾᔪᑎᒋᓪᓗᒋᑦ, 
ᐊᔪᕈᓐᓃᖅᓴᕈᓐᓇᕐᓂᕐᒥᒃ ᐄᔭᒐᖅᑕᕐᕕᖕᒥ ᐱᔪᓐᓇᐅᑎᖃᕐᕕᒋᔭᖏᓐᓂ;  

(i) ᓇᓕᐊᑐᐃᓐᓇᖅ ᐊᓯᐊ ᐱᔾᔪᑕᐅᔪᖅ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒋᐊᓕᒃᑎᒍᑦ; ᐅᕝᕙᓘᓐᓃᑦ 

(j) ᐊᓯᐊᒍᑦ ᐱᔾᔪᑎᑕᖃᕐᒥᔪᖅ, ᐊᑎᓕᐅᖅᑎᐅᑉ ᐃᓱᒪᒋᔭᖓᒍᑦ, ᐱᐅᓂᖃᕐᒪᑦ 
ᕿᒥᕐᕈᔭᐅᓗᓂ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ. 

 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ 

(5) ᐱᑕᖃᖅᑎᑕᐅᒃᐸᑦ ᒪᓕᒐᒃᓴᓂ, ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐃᒪᐃᒍᓐᓇᖅᑐᑦ ᐃᓚᒋᔭᐅᙱᓪᓗᓂ ᑐᒃᓯᕋᖅᑐᖅ ᐱᔭᐅᔭᕆᐊᓕᖕᒥᑦ ᓇᓗᓇᐃᖅᑕᐅᓯᒪᔪᒥᑦ 
ᑎᑎᕋᖅᓯᒪᒃᑲᓐᓂᖅᑐᓂ ᐊᕕᒃᓯᒪᔪᑦ (2)(a)(ii) ᐅᕝᕙᓘᓐᓃᑦ (b)(ii). 
 
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 

(6) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖏᓐᓂ (7) ᐊᒻᒪᓗ (8), ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ ᐊᖏᖅᑕᐅᔭᕆᐊᓕᒃ ᐊᑎᓕᐅᖅᑕᐅᓂᖅ ᑐᒃᓯᕋᖅᑐᒧᑦ ᑐᓂᓗᒍᓗ ᐊᖏᖅᑕᐅᔾᔪᑎ 
ᐊᑎᓕᐅᖅᑎᒧᑦ ᑕᐃᒪᐃᖁᔨᒃᐸᑦ 

(a) ᑐᒃᓯᕋᖅᑐᖅ ᐱᔪᓐᓇᕐᓂᖃᖅᐳᖅ ᐊᑎᓕᐅᖅᑕᐅᖃᑕᐅᓂᐊᕐᓗᓂ; ᐊᒻᒪᓗ 
(b) ᐃᓱᒪᒋᔭᐃᓐᓇᕆᓗᒋᑦ ᖃᓄᐃᓕᖓᓂᕆᔭᐅᔪᑦ, ᐱᔾᔪᑎᑕᖃᙱᓚᖅ 

ᐊᔪᖅᑎᑦᑎᓂᕐᒥᒃ ᑐᒃᓯᕋᖅᑐᒥᒃ ᐊᑎᓕᐅᖅᑕᐅᓯᒪᓂᕐᒧᑦ. 

ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ 
(7) ᐊᖏᖅᑕᐅᓗᓂ ᐃᓚᒃᑲᓐᓂᖓᓂ (6) ᐱᔾᔪᑎᖃᕆᐊᖃᖅᐳᖅ ᐊᔾᔨᑦᑎᐊᖏᓐᓂᒃ 

ᑭᒡᓕᖃᖅᑎᑕᐅᔪᓂᒃ ᐱᓇᔪᒃᑑᑉ ᐊᑎᓕᐅᖅᑕᐅᓂᖓᓄᑦ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᓖᑦ 
ᐊᑎᓕᐅᖃᑕᐅᓯᒪᕝᕕᐅᔪᓂᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᕕᐅᔪᓂᑦ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ 
ᑭᓯᐊᓂ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᑭᓪᓕᖃᖅᑎᑦᑎᓂᖅ 
ᑕᐃᒪᐃᑦᑑᒋᐊᖓᓂᑦ ᐊᑑᑎᖃᕋᔭᖏᑦᑐᖅ ᓄᓇᕗᒻᒥ. 
 
ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ 

(8) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᕈᓐᓇᖅᑐᖅ ᐃᓚᒃᑲᓐᓂᖓᓂ (6) 
ᐱᔾᔪᑎᒋᓪᓗᒍ ᑭᒡᓕᖃᖅᑎᑕᐅᔪᑦ ᐊᑎᓕᐅᕐᕕᖕᒥ ᐃᓱᒪᒋᔭᐃᓐᓇᕆᓗᒋᑦ ᖃᓄᐃᓕᖓᓂᕆᔭᐅᔪᓕᒫᑦ, 
ᓇᓗᓇᐃᖅᓯᓲᖅ ᐱᔭᕆᐊᖃᕐᓂᕐᒥᑦ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᕐᓂᑦ ᐱᔪᒪᓂᖏᓐᓂᑦ. 

 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ 

(9) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᒃᑲᐃᒋᐊᓕᒃ ᑐᒃᓯᕋᖅᑐᒥᑦ 
ᐊᑐᐃᓐᓇᐅᑎᑦᑎᓗᑎᒡᓗ ᐱᕕᖃᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᐊᔾᔪᑎᒃᓴᒃᑲᓐᓂᕐᓂᑦ ᐊᒻᒪ 
ᑎᑎᖅᑲᓂᑦ ᐃᒪᐃᑉᐸᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 

(a) ᑐᑭᓯᐊᔾᔪᑎᒃᓴᒃᑲ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᓐᓂᖃᕆᐊᖃᖅᑐᑦ 
ᐅᕝᕙᓘᓐᓃᑦ ᑎᑎᖅᑲᓂᒃ ᓇᓗᓇᐃᖅᓯᓂᕐᒧᑦ ᐃᓚᒋᔭᐅᙱᑦᑐᒥᑦ 
ᐊᑐᐃᓐᓇᐅᑎᑕᐅᒋᐊᖃᕐᒪᖔᑦ ᒪᓕᒡᓗᒍ ᐃᓚᒃᑲᓐᓂᖓᓂ (5); 

(b) ᐊᖏᕈᒪᙱᑦᑐᖅ ᐊᑎᓕᐅᖅᑕᐅᓂᖓᓂ ᑐᒃᓯᕋᖅᑑᑉ; ᐅᕝᕙᓘᓐᓃᑦ 
(c) ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᐱᔾᔪᑎᖃᕈᒪᔪᑦ ᐊᖏᖅᑕᐅᓂᕐᒧᑦ 

ᐊᑎᓕᐅᕐᓂᕐᒧᑦ ᑐᒃᓯᕋᖅᑐᖅ ᑭᓪᓕᖃᖅᑎᑦᑎᓂᕐᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (8). 

 
ᐃᓱᒪᒃᓴᖅᓯᐅᕐᓂᖅ 

(10) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᖃᕆᐊᓕᒃ 
ᑐᑭᓯᐊᔾᔪᑎᒃᓴᒃᑲᓐᓂᕐᓂᒃ ᑎᑎᖅᑲᓂᓪᓗ ᐊᑐᐃᓐᓇᐅᑎᑕᐅᔪᓂᑦ ᑐᒃᓯᕋᖅᑐᒧᑦ ᒪᓕᓪᓗᒍ 
ᖃᐅᔨᒃᑲᐃᔾᔪᑎ ᒪᓕᒡᓗᒍ ᐃᓚᒃᑲᓐᓂᖓᓂ (9) ᐃᓱᒪᓕᐅᓚᐅᖏᓐᓂᕐᒥᓂᑦ. 

 
ᐊᑎᓕᐅᖅᑕᐅᓂᖅ ᐊᑎᓕᐅᖅᑎᒧᑦ 

(11) ᐱᓚᐅᖅᑎᓪᓗᒍ ᐊᖏᖅᑕᐅᔪᖅ ᓴᖅᑭᑎᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ (6), 
ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 

(a) ᐊᑎᓕᐅᕐᓗᒍ ᑐᒃᓯᕋᖅᑐᖅ ᐄᔭᒐᖅᑖᖅᑐᓕᕆᔨᒻᒪᕆᒃ ᐄᔭᒐᖅᑖᕐᕕᓕᕆᔨᒻᒪᕆᑦ 
ᐊᑎᓕᐅᕐᕕᖓᓂ; ᐊᒻᒪᓗ 

(b) ᐱᔭᕆᐊᖃᖅᐸᑦ, ᓇᓗᓇᐃᕐᓗᒍ ᑭᒡᓕᖃᖅᑎᑕᐅᔪᓄᑦ ᐊᑎᓕᐅᕐᕕᖕᒥ. 

ᖃᐅᔨᒃᑲᐃᔾᔪᑎ 
(12) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᑐᒃᓯᕋᖅᑐᒥᑦ 

(a) ᐊᑎᓕᐅᖅᑕᐅᓯᒪᓂᖓ ᐄᔭᒐᖅᑖᖅᑐᓕᕆᔨᒻᒪᕆᐅᑉ ᐄᔭᒐᖅᑖᕐᕕᓕᕆᔨᒻᒪᕇᑦ 
ᐊᑎᓕᐅᕐᕕᖓᓂ, ᐊᒻᒪ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ 
ᐊᑎᓕᐅᖅᑕᐅᑎᓪᓗᒋᑦ; ᐅᕝᕙᓘᓐᓃᑦ 

(b) ᐃᓱᒪᓕᐊᖑᔪᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᙱᓪᓗᒍ 
ᐊᑎᓕᐅᕐᓂᖏᓐᓂᒃ. 

 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᓕᐅᕐᕕᒃ 

 
ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ  
7. (1) ᐃᓄᒃ ᐱᓕᒻᒪᒃᓴᖅᑐᖅ ᐃᓱᓕᕝᕕᖃᖅᑐᒥᒃ ᓄᓇᕗᒻᒥ ᐄᔭᒐᖅᑖᖅᑎᑦᑎᔨᐅᓂᕐᒧᑦ, 
ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ, ᐄᔭᒐᓕᕆᔨ 
ᐃᓕᓐᓂᐊᖅᑎ ᐅᕝᕙᓘᓐᓃᑦ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ ᑐᒃᓯᕋᕈᓐᓇᖅᑐᖅ 
ᐃᓚᐅᖃᑕᐅᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᑎᓕᐅᕐᕕᖓᓄᑦ ᑐᓂᓯᓗᓂ ᑐᒃᓯᕋᐅᑎᒥᒃ 
ᑎᑎᕋᖅᕕᖕᒧᑦ ᐃᓚᐅᑎᑦᑎᔪᒥᒃ 

(a) ᑐᑭᓯᐊᔾᔪᑎᒃᓴᐃᑦ ᐊᒻᒪ ᑎᑎᖅᑲᐃᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; 
(b) ᐊᖏᕈᑎ ᐊᑎᓕᐅᖅᑎᒧᑦ ᐱᓂᐊᕐᓗᓂ ᑐᑭᓯᐊᔾᔪᑎᒃᓴᓂᒃ ᐊᒻᒪ ᑎᑎᖅᑲᓂᒡᓗ 

ᐱᖁᔭᐅᔪᑦ ᒪᓕᒐᖅᑎᒍᑦ ᑎᒥᐅᔪᓂᑦ ᐊᓯᐊᓂ ᐱᔪᓐᓇᕐᕕᐅᔪᒥ ᐊᓯᐊᓂᓘᓐᓃᑦ 
ᐃᓄᖕᒥᑦ; 

(c) ᖃᓄᐃᑦᑑᓂᖓ ᐊᑎᓕᐅᕐᓂᕐᒧᑦ ᑐᒃᓯᕋᕋᓱᐊᖅᑕᖏᓐᓄᑦ; ᐊᒻᒪᓗ 
(d) ᑐᒃᓯᕋᐅᑎᒧᑦ ᐊᑭᓕᒃᑲᓐᓂᕆᐊᓕᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᒃᓴᑎᒍᑦ. 

 
ᑐᕋᐃᓐᓇᖅᑐᖅ ᐊᑎᓕᐅᖅᑕᐅᓂᖅ 

(2) ᐊᑎᓕᐅᖅᑎ ᐱᔭᕆᐊᖃᖅᐸᑦ ᑭᓯᐊᓂ ᑐᓂᓯᓗᓂ ᑐᒃᓯᕋᐅᑎᒥᒃ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ ᒪᓕᒡᓗᒍ ᐃᓚᒃᑲᓐᓂᖓᓂ (3), ᐊᑎᓕᐅᖅᑎ ᐊᑎᓕᐅᕆᐊᓕᒃ 
ᑐᒃᓯᕋᖅᑐᒧᑦ ᒪᓕᔨᓗᒍ ᑖᔅᓱᒪ ᐃᓚᖓ ᐃᓕᓐᓂᐊᕐᓂᓕᕆᓂᕐᒧᑦ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᔪᓂᑦ 

(a) ᖃᓄᐃᑦᑑᓂᖓ ᐊᑎᓕᐅᕐᕕᒃ; ᐊᒻᒪ 
(b) ᐅᓪᓗᖏᑦ ᐊᑐᕈᓐᓇᑦᑎᐊᕐᓂᖏᑦ. 

 
ᑐᓂᔭᐅᓗᓂ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ 

(3) ᐊᑎᓕᐅᖅᑎ ᑐᓂᓯᔭᕆᐊᓕᒃ ᑐᒃᓯᕋᐅᑎᒥᒃ ᒪᓕᒡᓗᒍ ᑖᔅᓱᒪ ᐃᓚᖓᑕ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ ᑐᑭᓯᐊᔾᔪᑎᒃᓴᐃᑦ ᑎᑎᖅᑲᓪᓘᓐᓃᑦ ᑐᓐᓂᖁᑕᐅᓯᒪᔪᑦ 
ᐃᓚᒃᑲᓐᓂᖓᓂ (1) ᓇᓗᓇᐃᖅᓯᑉᐸᑕ 

(a) ᑐᒃᓯᕋᖅᑐᖅ ᐊᔪᙱᓐᓂᖃᙱᑉᐸᑦ ᐋᖅᑭᒃᑕᐅᓯᒪᔪᓂᒃ ᒪᓕᒐᒃᓴᑎᒍᑦ 
ᖃᓄᐃᑦᑑᓂᖓᓄᑦ ᐊᑎᓕᐅᖃᑕᐅᓂᕐᒧᑦ; 

(b) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᑐᒃᓯᕋᖅᑎᒧᑦ 
ᓇᓂᑐᐃᓐᓇᖅ ᐱᔪᓐᓇᕐᕕᒋᔭᐅᔪᒥ; 

(c) ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᑐᒃᓯᕋᖅᑎᒧᑦ ᓇᓂᑐᐃᓐᓇᖅ 
ᐱᔪᓐᓇᕐᕕᒋᔭᐅᔪᒥ ᖃᐅᔨᓯᒪᔾᔪᑕᐅᑎᓪᓗᒍ ᐱᑦᑎᐊᙱᑦᑐᒃᑯᑦ ᐱᓂᕐᓗᓂᕐᒥᒃ; 

(d) ᑭᒡᓕᖃᖅᑎᑕᐅᔪᑦ ᑐᒃᓯᕋᖅᑑᑉ ᐱᔪᓐᓇᕐᑕᖏᑦ ᐄᔭᒐᖅᑖᕐᕕᖕᒥᑦ 
ᓇᓕᐊᑐᐃᓐᓇᒥ ᐱᔪᓐᓇᖕᓂᖃᕐᕕᐅᔪᒥᑦ  ᐊᑎᓕᐅᖅᑕᐅᓯᒪᕝᕕᒋᔭᖏᓐᓂ 
ᐱᔪᓐᓇᐅᑎᖃᕐᕕᒋᔭᖏᓐᓂᓘᓐᓃ; 

(e) ᐅᑕᖅᑭᔪᑦ ᐱᕋᔭᖕᓂᕐᒧᑦ ᐸᓯᔭᒃᓴᖑᖅᑎᑕᐅᓂᖅ ᑐᒃᓯᕋᖅᑐᒧᑦ 
ᓇᓕᐊᖕᓂᑐᐃᓐᓇᖅ ᐱᔪᓐᓇᕐᓂᖃᕐᕕᒋᔭᐅᔪᒥ; 

(f) ᐱᕋᔭᒃᓯᒪᔭᐅᔪᑦ ᐸᓯᔭᐅᔪᕕᓃᑦ ᑖᒃᓱᒧᖓ ᑐᒃᓯᕋᖅᑎᒧ ᓇᓕᐊᖕᓂᑐᐃᓐᓇᖅ 
ᐱᔪᓐᓇᕐᓂᖃᕐᕕᒋᔭᐅᔪᒥ; 

(g) ᐅᑕᖅᑭᔪᑦ ᐅᕝᕙᓘᓐᓃᑦ ᐃᓅᖃᑎᒥᓂᒃ ᐃᖅᑲᖅᑐᖅᑕᐅᔪᖃᖅᑐᕕᓂᐅᑎᓪᓗᒋᑦ 
ᑐᒃᓯᕋᖅᑐᒧᑦ ᐄᔭᒐᖅᑖᕐᕕᓕᕆᔾᔪᓯᖏᑦ ᐱᔾᔪᑎᒋᓪᓗᒋᑦ ᓇᓕᐊᖕᓂᑐᐃᓐᓇᖅ 
ᐱᔪᓐᓇᕐᓂᖃᕐᕕᒋᔭᐅᔪᒥ; 

(h) ᓇᓕᐊᑐᐃᓐᓇᖅ ᐱᔾᔪᑕᐅᔪᖅ ᐊᑐᖁᔭᐅᔪᑦ ᐆᒧᖓ ᒪᓕᒐᒃᓴᓂ; ᐅᕝᕙᓘᓐᓃᑦ 
(i) ᓇᓕᐊᑐᐃᓐᓇᖅ ᐊᓯᐊ ᐱᔾᔪᑕᐅᔪᖅ, ᐊᑎᓕᐅᖅᑎ ᐃᓱᒪᒋᔭᖃᖅᑎᓪᓗᒍ, 

ᕿᒥᕐᕈᓂᕆᔭᐅᔪᖅ ᐱᐅᑎᑦᑎᕗᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᒃᑯᓐᓄᑦ. 

 
ᐊᔪᙱᓐᓂᖃᕐᓂᕐᒧᑦ ᐃᓚᒋᔭᐅᙱᑦᑐᑦ 

(4) ᐱᑕᖃᖅᑎᑕᐅᒃᐸᑦ ᒪᓕᒐᒃᓴᓂ, ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐃᓚᒋᔭᐅᙱᑐᐃᓐᓇᕆᐊᓕᒃ ᑐᒃᓯᕋᖅᑐᖅ ᐊᔪᙱᓐᓂᕆᔭᐅᔭᕆᐊᓕᖕᓂᒃ ᓇᓗᓇᐃᖅᑕᐅᓯᒪᔪᓂᒃ 
ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (3)(a). 
 
ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 

(5) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖏᓐᓂ (6) ᐊᒻᒪᓗ (7) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ ᐊᖏᖅᑕᐅᔭᕆᐊᓕᒃ ᐊᑎᓕᐅᖅᑕᐅᓂᖅ ᑐᒃᓯᕋᖅᑐᒧᑦ ᓇᒃᓯᐅᑎᓗᒍᓗ ᐊᖏᖅᑕᐅᔾᔪᑎ 
ᐊᑎᓕᐅᖅᑎᒧᑦ ᑕᒪᓐᓇ ᓇᓗᓇᐃᖅᑕᐅᑉᐸᑦ 

(a) ᑐᒃᓯᕋᖅᑐᖅ ᐊᔪᙱᓐᓂᖃᖅᐳᖅ ᐊᑐᖁᔭᐅᔪᑦ ᒪᓕᒐᒃᓴᓂᑦ  
ᖃᓄᐃᑦᑑᓂᖓᓄᑦ ᐊᑎᓕᐅᖅᑕᐅᓯᒪᓗᓂ ᐃᓕᓐᓂᐊᕐᓂᓕᕆᓂᕐᒧᑦ 
ᐊᑎᓕᐅᕆᔨᒧᑦ; ᐊᒻᒪᓗ 

(b) ᐃᓱᒪᒋᔭᐃᓐᓇᕆᓗᒋᑦ ᖃᓄᐃᓕᖓᓂᕆᔭᐅᔪᑦ, ᐱᔾᔪᑎᑕᖃᙱᓚᖅ 
ᐊᔪᖅᑎᑦᑎᓂᕐᒥᒃ ᑐᒃᓯᕋᖅᑐᒥᒃ ᐊᑎᓕᐅᖅᑕᐅᓯᒪᓂᕐᒧᑦ. 

 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑭᒡᓕᖃᖅᑎᑕᐅᔪᑦ  

(6) ᐊᖏᖅᑕᐅᓗᓂ ᐃᓚᒃᑲᓐᓂᖓᓂ (5) ᐱᔾᔪᑎᖃᕆᐊᖃᖅᐳᖅ ᐊᔾᔨᑦᑎᐊᖏᓐᓂᒃ 
ᑭᒡᓕᖃᖅᑎᑕᐅᔪᓂᒃ ᑐᒃᓯᕋᖅᑑᑉ ᐊᑎᓕᐅᖅᑕᐅᕝᕕᖓᓂ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᓂᑦ 
ᐊᑎᓕᐅᖃᑕᐅᓯᒪᑎᓪᓗᒋᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᕕᒋᔭᖏᓐᓂᑦ ᐄᔭᒐᖅᑖᕐᕕᒻᒥᑦ, 
ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ, ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ ᐅᕝᕙᓘᓐᓃᑦ 
ᐄᔭᒐᖅᑖᕐᕕᖕᒥ ᐱᓕᕆᔨ ᐃᓕᓐᓂᐊᖅᑎ, ᑭᓯᐊᓂ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 
ᓇᓗᓇᐃᖅᓯᔪᑦ ᑭᓪᓕᖃᖅᑎᑦᑎᓂᖅ ᑕᐃᒪᐃᑦᑑᒋᐊᖓᓂᑦ ᐊᑑᑎᖃᕋᔭᙱᑦᑐᖅ ᓄᓇᕗᒻᒥ. 

ᐃᓱᒪᖅᓲᑕᐅᓪᓗᑎᒃ ᑭᒡᓕᖃᖅᑎᑕᐅᔪᑦ 

(7) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᕈᓐᓇᖅᑐᖅ ᐃᓚᒃᑲᓐᓂᖓᓂ (5) 
ᒪᓕᒡᓗᒋᑦ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐊᑎᓕᐅᕐᕕᖕᒥ ᐃᒪᐃᑦᑐᑦ, ᐃᓱᒪᒋᔭᐃᓐᓇᕆᓗᒋᑦ 
ᖃᓄᐃᓕᖓᓂᕆᔭᐅᔪᑦ, ᓇᓗᓇᐃᖅᓯᔪᖅ ᐱᔭᕆᐊᖃᕐᓂᕐᒥᑦ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᕐᓂᑦ 
ᐱᔪᒪᓂᖏᓐᓂᑦ. 

 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ 

(8) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᒃᑲᐃᒋᐊᓕᒃ ᑐᒃᓯᕋᖅᑐᒥᑦ 
ᐊᑐᐃᓐᓇᐅᑎᑦᓯᓗᑎᓪᓗ ᐱᕕᖃᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᐊᔾᔪᑎᒃᓴᑲᓐᓂᕐᒥᑦ ᐊᒻᒪ 
ᑎᑎᖅᑲᓂᑦ ᐃᒪᐃᑉᐸᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᑦ 

(a) ᑐᑭᓯᐊᔾᔪᑎᒃᓴᐃᑦ ᐅᕝᕙᓘᓐᓃᑦ ᑎᑎᖅᑲᐃᑦ ᓇᓗᓇᐃᖅᓯᓂᕐᒧᑦ 
ᐃᓚᒋᔭᐅᙱᓐᓂᕐᒥᑦ ᐊᑐᐃᓐᓇᐅᑎᑕᐅᒋᐊᖃᕐᒪᖔᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (4); 

(b) ᐊᖏᕈᒪᙱᑦᑐᑦ ᐊᑎᓕᐅᖅᑕᐅᓂᖓᓂ ᑐᒃᓯᕋᖅᑑᑉ; ᐅᕝᕙᓘᓐᓃᑦ 
(c) ᐱᔾᔪᑎᖃᕈᒪᔪᑦ ᐊᖏᖅᑕᐅᓂᕐᒧᑦ ᐊᑎᓕᐅᕐᓂᕐᒧᑦ ᑐᒃᓯᕋᖅᑐᖅ 

ᑭᓪᓕᖃᖅᑎᑦᑎᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (7). 
 

ᐃᓱᒪᒃᓴᖅᓯᐅᕐᓂᖅ 
(9) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᖃᕆᐊᓕᒃ ᖃᓄᑐᐃᓐᓇᖅ 

ᑐᑭᓯᐊᔾᔪᑎᒃᓴᒃᑲᓐᓂᕐᓂᒃ ᑎᑎᖅᑲᓂᓪᓗ ᐱᑎᑕᐅᔪᖅ ᑐᒃᓯᕋᖅᑐᒧᑦ ᒪᓕᒡᓗᒍ ᖃᐅᔨᒃᑲᐃᔾᔪᑎ 
ᐃᓚᒃᑲᓐᓂᖓᓂ (8) ᐃᓱᒪᓕᐅᓚᐅᖅᑳᖅᑎᓐᓇᒋᑦ. 

 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ 

(10) ᐱᓚᐅᖅᑎᓪᓗᒍ ᐊᖏᖅᑕᐅᔪᖅ ᐃᓚᒃᑲᓐᓂᖓᓂ (3), ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 
(a) ᐊᑎᓕᐅᕐᓗᒍ ᑐᒃᓯᕋᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᐊᓂ; 
(b) ᓇᓗᓇᐃᕐᓗᒍ ᖃᓄᐃᑦᑑᓂᖓ ᐊᑎᓕᐅᖅᑕᐅᓂᖓᓄᑦ;  
(c) ᓇᓗᓇᐃᕐᓗᒋᑦ ᐅᓪᓗᖏᑦ ᐊᑐᕈᓐᓇᑦᑎᐊᕐᓂᖏᑦ; ᐊᒻᒪᓗ 
(d) ᐱᔭᕆᐊᖃᖅᐸᑦ, ᓇᓗᓇᐃᕐᓗᒋᑦ ᑭᒡᓕᖃᖅᑎᑕᐅᔪᑦ ᐊᑎᓕᐅᖅᑕᐅᓂᕐᒧᑦ. 

 
ᖃᐅᔨᒃᑲᐃᔾᔪᑎ 

(11) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᑐᒃᓯᕋᖅᑐᒥᒃ ᐆᒥᖓ 
(a) ᐊᑎᓕᐅᖅᑕᐅᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᒃ, ᐊᒻᒪᓗ 

ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐊᑎᓕᐅᖅᑕᐅᑎᓪᓗᒋᑦ; ᐅᕝᕙᓘᓐᓃᑦ 
(b) ᐃᓱᒪᓕᐊᖑᔪᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐊᖏᙱᓪᓗᒍ 

ᐊᑎᓕᐅᕐᓂᖏᓐᓂᒃ. 

ᐊᑎᓕᐅᖅᑕᐅᓂᖅ ᐱᕋᔭᖕᓂᕐᒧᑦ 
 
ᐊᑎᓕᐅᕐᓂᖅ ᐱᕋᔭᖕᓂᕐᒧᑦ - ᐄᔭᒐᖅᑖᕐᕕᓕᕆᔨᒻᒪᕇᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒧᑦ ᐊᑎᓕᐅᕐᕕᒃ 
8. (1) ᐊᑎᓕᐅᖅᑎ ᐅᒃᐱᕈᓱᒃᐸᑦ ᐃᓄᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᕐᕕᖕᒥ ᐱᓕᕆᔨᒻᒪᕇᑦ 
ᐊᑎᓕᐅᕐᕕᖓᓂ ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᒃ ᓴᖅᑭᑎᑦᑎᓗᓂ 
ᐱᕋᔭᒍᑕᐅᔪᓂᒃ ᑐᓴᖅᑕᐅᔪᒃᓴᓂᒃ ᑎᑎᖅᑲᖁᑎᒋᔭᐅᔪᓂᒡᓘᓐᓃᑦ ᐅᕝᕙᓘᓐᓃᑦ ᓴᖅᑭᑦᑎᓐᓂᙱᑉᐸᑕ 
ᑐᑭᓯᐊᔾᔪᑎᒃᓴᓂᒃ ᐅᕝᕙᓘᓐᓃᑦ ᑎᑎᖅᑲᓂᒃ ᒪᓕᒡᓗᒍ ᐃᓚᖓ 5, 6 ᐅᕝᕙᓘᓐᓃᑦ 7, ᐊᑎᓕᐅᖅᑎ 
ᑐᓴᖅᑎᑦᑎᔭᕆᐊᓕᒃ 

(a) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ; ᐊᒻᒪ 
(b) ᕿᒥᕐᕈᔨᒧᑦ. 

 
ᖃᐅᔨᓴᖅᑕᐅᒃᑲᓐᓂᖅᑐᖅ ᐆᒧᖓ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ 

(2) ᑐᓴᐅᒪᑎᑕᐅᓚᐅᖅᑎᓪᓗᒋᑦ ᐃᓚᒃᑲᓐᓂᖓᓂ (1), ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ ᖃᐅᔨᓴᒃᑲᓐᓂᑐᐃᓐᓇᕆᐊᓕᒃ ᐃᓅᑉᐊᔾᔨᑐᐃᓐᓇᖓᒍᑦ ᓯᕗᓪᓕᖅᐹᒥ 
ᑐᒃᓯᕋᓚᐅᖅᑎᓪᓗᒍ, ᐃᓱᒪᒋᖃᓯᐅᑎᓗᒋᑦ ᖃᓄᑐᐃᓐᓇᖅ ᑐᑭᓯᐊᔾᔪᑎᒃᓴᐃᑦ ᑎᑎᖅᑲᓪᓗ 
ᐊᑐᐃᓐᓇᕈᖅᑎᑕᐅᒋᐊᖃᓚᐅᖅᑐᑦ ᐃᓄᖕᒧᑦ ᓯᕗᓪᓕᖅᐹᒥ ᑐᒃᓯᕋᒋᐊᓚᐅᖅᑕᖓᓂ. 
 
ᐃᓱᒪᓕᐊᖑᔪᖅ ᐆᒧᖓ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ 

(3) ᖃᐅᔨᓴᖅᑕᐅᒃᑲᓐᓂᓚᐅᖅᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓᓂ (2), ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᑦ ᐃᒪᐃᒍᓐᓇᖅᑐᑦ 

(a) ᓇᓗᓇᐃᖅᑕᐅᓗᓂ ᐊᑎᓕᐅᖅᑕᐅᖃᑕᐅᓂᖅ; 
(b) ᐱᔾᔪᑎᒋᓪᓗᒍ ᐊᑎᓕᐅᕐᑕᐅᓂᖅ ᑭᒡᓕᖃᖅᑎᑕᐅᔪᓄᑦ ᐱᔾᔪᑕᐅᓇᔭᓚᐅᖅᑐᖅ 

ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ ᑐᓴᐅᒪᓗᒋᑦ 
ᑐᑭᓯᐊᔾᔪᑎᒃᓴᐃᑦ ᐅᕝᕙᓘᓐᓃᑦ ᑎᑎᖅᑲᐃᑦ ᑐᓂᔭᐅᓪᓗᐊᓚᐅᖅᑐᑦ ᐃᓄᖕᒧᑦ 
ᓯᕗᓪᓕᖅᐹᒥᑦ ᑐᒃᓯᕋᐅᑎᖏᓐᓂᑦ, ᑭᓯᐊᓂ ᑕᐃᒪᐃᓚᐅᙱᑦᑐᖅ; 
ᐅᕝᕙᓘᓐᓃᑦ 

(c) ᓄᖅᑲᖅᑎᓪᓗᒍ ᐊᑎᓕᐅᕐᕕᒃ ᓄᖅᑲᖅᑎᑕᐅᓂᖓ, ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᑦ ᐃᓱᒪᔪᑦ ᐊᖏᕋᔭᓚᐅᙱᓐᓂᖓᓄᑦ 
ᓯᕗᓪᓕᖅᐹᒥ ᐊᑎᓕᐅᙵᓚᐅᖅᑐᒥᑦ ᖃᐅᔨᒪᓚᐅᖅᐹᑦ ᑐᑭᓯᐊᔾᔪᑎᒃᓴᓂᒃ 
ᐱᑕᖃᖅᑎᑕᐅᒃᐸᑦ ᒪᓕᒋᐊᓕᖕᓂ,ᓘᓐᓃᑦ ᑎᑎᖅᑲᐃᑦ 
ᐱᑎᑕᐅᓪᓗᐊᓚᐅᖅᑐᓂᒃ ᑐᒃᓯᕋᖅᑐᒥᑦ ᓯᕗᓪᓕᖅᐹᖅᒥ ᐃᓅᑉ 
ᑐᒃᓯᕋᓚᐅᖅᑕᖓᓂᑦ, ᑭᓯᐊᓂ ᑕᐃᒪᐃᓚᐅᙱᑦᑐᖅ. 

 
ᑐᓂᓯᓂᖅ ᐊᑎᓕᐅᖅᑎᒧᑦ 

(4) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᑦ ᑐᓂᓯᔭᕆᐊᓖᑦ ᐃᓱᒪᓕᐊᕆᔭᖓᓂᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (3) ᐊᑎᓕᐅᖅᑎᒧᑦ. 
 



ᐄᔭᒐᖅᑖᖅᑐᓕᕆᔨᒻᒪᕇᑦ ᐱᖁᔭᖅ 

 16 S.Nu. 2025,c.13 

ᐱᓕᕆᐊᖑᔪᑦ ᐊᑎᓕᐅᖅᑎᓄᑦ 
(5) ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 

(a) ᒪᓕᒡᓗᒍ ᐃᓱᒪᓕᐅᕆᔭᐅᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (3)(a), 
ᖃᐅᔨᒃᑲᐃᓗᓂ ᐃᓄᖕᒧᑦ ᐃᓱᒪᓕᐅᕈᑕᐅᔪᒥᑦ ᐅᕝᕙᓘᓐᓃᑦ 
ᐃᓚᐅᖃᑕᐅᔾᔪᑎᖃᖅᑐᒥᒃ ᐃᓕᓐᓂᐊᖅᑎᒥᒃ ᐃᓱᒪᓕᐅᕆᔭᐅᔪᒥᒃ; 

(b) ᒪᓕᒡᓗᒍ ᐃᓱᒪᓕᐅᕆᔭᐅᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (3)(b), 
(i) ᓇᓗᓇᐃᕐᓗᒋᑦ ᓄᑖᑦ ᑭᒡᓕᖃᖅᑎᑕᐅᔪᑦ ᐊᑎᓕᐅᖅᑕᐅᖃᑕᐅᓂᕐᒧᑦ, 

ᐊᒻᒪ  
(ii) ᖃᐅᔨᒃᑲᐃᓗᒍ ᐃᓄᒃ ᑭᒡᓕᖃᖅᑎᑕᐅᔪᓂᒃ; ᐅᕝᕙᓘᓐᓃᑦ 

(c) ᒪᓕᒡᓗᒍ ᐃᓱᒪᓕᐅᕆᔭᐅᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (3)(c), 
(i) ᐲᖅᑕᐅᓗᓂ ᑎᑎᕋᖅᑕᐅᓯᒪᓂᖓ ᑖᒃᑯᓇᙵᑦ ᐊᑐᖅᑐᒥᑦ 

ᐊᑎᓕᐅᕐᕕᖕᒥᑦ, ᐊᒻᒪᓗ 
(ii) ᖃᐅᔨᒃᑲᐃᓗᒍ ᐃᓄᒃ ᓄᖅᑲᖅᑎᑕᐅᔪᒥᒃ. 

 
ᐊᕐᕌᒍᑕᒫᑦ ᓄᑖᙳᕆᐊᖅᑎᑕᐅᔪᑦ 

 
ᐊᕐᕌᒍᑕᒫᑦ ᓄᑖᙳᕆᐊᖅᑎᑕᐅᔪᑦ 
9. (1) ᑭᓇᑐᐃᓐᓇᖅ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᖅᑎᑦᑎᔨᒻᒪᕇᑦ ᐊᑎᓕᐅᕐᕕᖓᓂ 
ᐃᒪᐃᑦᑕᕆᐊᓕᒃ, ᐅᓪᓗᖅ ᑎᑭᓚᐅᙱᑎᓪᓗᒍᓘᓐᓃᑦ ᐊᕐᕌᒍᑕᒫᑦᓯᐅᑦ ᓄᑖᙳᕆᐊᖅᑕᐅᓂᖓᑕ 
ᐅᓪᓗᖓ, ᑐᓂᓯᓗᓂ ᐊᑎᓕᐅᓕᕆᔨᒧᑦ 

(a) ᑐᑭᓯᐊᔾᔪᑎᒃᓴᐃᑦ ᐊᒻᒪ ᑎᑎᖅᑲᐃᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; 
(b) ᐊᖏᕈᑎ ᐊᑎᓕᐅᖅᑎᒧᑦ ᐱᓂᐊᕐᓗᓂ ᑐᑭᓯᐊᔾᔪᑎᒃᓴᓂᒃ ᑎᑎᖅᑲᐃᓪᓗ 

ᐊᑐᖁᔭᐅᔪᑦ ᒪᓕᒐᖅᑎᒍᑦ ᑎᒥᐅᔪᓂᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥᑦ 
ᐊᓯᐊᓂᓪᓘᓐᓃᑦ ᐃᓄᖕᒥᑦ; ᐊᒻᒪᓗ 

(c) ᐊᕐᕌᒍᑕᒫᑦ ᓄᑖᙳᕆᐊᖅᑎᑦᑎᓂᕐᒧᑦ ᐊᑭᖓ ᓇᓗᓇᐃᖅᑕᐅᓯᒪᔪᖅ 
ᒪᓕᒐᒃᓴᑎᒍᑦ. 

 
ᖃᐅᔨᒃᑲᐃᔾᔪᑎ 

(2) ᐃᓄᒃ ᒪᓕᙱᑉᐸᑦ ᐃᓚᒃᑲᓐᓂᖓᓂ (1)-ᒥ, ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᐃᓄᖕᒥᒃ 
ᐆᒥᖓ 

(a) ᐊᑐᙱᓐᓂᖅ; ᐊᒻᒪᓗ 
(b) ᐱᔭᕆᐊᖃᖅᑎᑕᐅᔪᖅ ᓄᖅᑲᖅᑎᑦᑎᓂᕐᒥᒃ ᐃᓅᑉ ᐊᑎᓕᐅᖅᑕᐅᓯᒪᓂᖓᓂᒃ 

ᒪᓕᙱᑉᐸᑕ 60 ᐅᓪᓗᐃᑦ ᐃᓗᐊᓂ ᐊᕐᕌᒍᑕᒫᑦᓯᐅᑦ ᓄᑖᖑᕆᐊᖅᑕᐅᓂᕐᒧᑦ 
ᐅᓪᓗᖓ. 

 
ᓄᖅᑲᖓᑎᑕᐅᑲᐃᓐᓇᕐᓂᖅ 

(3) ᐃᓄᒃ ᒪᓕᙱᑉᐸᑦ ᐊᑐᕆᐊᓕᖏᓐᓂᒃ ᐃᓚᒃᑲᓐᓂᖓᓂ (1) ᐅᓪᓗᑦ 60 ᐃᓗᐊᓂ 
ᐊᕐᕌᒍᑕᒫᑦ ᓄᑖᙳᕆᐊᖅᑕᐅᓚᐅᖅᑎᓪᓗᒍ ᐅᓪᓗᖓ, ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 

(a) ᐊᑎᓕᐅᕐᕕᒃ ᓄᖅᑲᖓᑎᑕᐅᑲᐃᓐᓇᕐᓗᓂ ᐃᓄᖕᒧᑦ; ᐊᒻᒪᓗ 

(b) ᖃᐅᔨᑎᓪᓗᒍ ᐃᓄᒃ 
(i) ᓄᖅᑲᖓᑎᑕᐅᑲᐃᓐᓇᕐᓂᖅ, ᐊᒻᒪᓗ 
(ii) ᐊᑐᖅᑕᐅᔭᕆᐊᓖᑦ ᓄᖅᑲᑎᑦᑎᓂᕐᒥᑦ ᓄᖅᑲᖓᑎᑕᐅᑲᐃᓐᓇᓂᕐᒥᑦ. 

 
ᓄᖅᑲᖅᑎᑦᑎᓂᖅ ᓄᖅᑲᖓᑎᑕᐅᑲᐃᓐᓇᕐᓂᕐᒥᒃ 

(4) ᐱᔾᔪᑎᓕᒃ ᐃᓚᒃᑲᓐᓂᖓᓂ (5), ᐃᒪᐃᑉᐸᑦ, ᓄᖅᑲᖔᖅᑎᑕᐅᑲᐃᓐᓇᓚᐅᖅᑎᓪᓗᒍ 
ᐃᓚᒃᑲᓐᓂᖓᓂ (3), ᐃᓄᒃ ᒪᓕᑉᐸᑦ ᐱᔭᕆᐊᖃᖅᑐᓂᑦ ᐃᓚᒃᑲᓐᓂᖓᓂ (1) 
ᐊᑭᓖᒃᑲᓐᓂᖅᐸᒃᑐᑎᒡᓗ ᐊᑭᓕᒐᒃᓴᒃᑲᓐᓂᕐᓂᑦ ᐋᖅᑭᒃᑕᐅᓯᒪᔪᓂᑦ ᒪᓕᒐᒃᓴᑎᒍᑦ, ᐊᑎᓕᐅᖅᑎ 
ᓄᖅᑲᖓᑎᑕᐅᑲᐃᓐᓇᕆᐊᓕᒃ ᓄᖅᑲᖓᑎᑕᐅᓂᖓᓂᒃ ᐃᓅᑉ ᐊᑎᓕᐅᖅᑕᐅᓂᖓᓄᑦ 
ᑐᑭᓯᐊᔾᔪᑎᒃᓴᐃᑦ ᐊᒻᒪ ᑎᑎᕋᖅᑲᐃᑦ ᓇᓗᓇᐃᖅᓯᒃᐸᑕ ᐃᓅᑉ ᐊᑎᓕᐅᖅᑕᐅᓂᖓ ᐱᔪᓐᓇᕐᓂᖓᓄᑦ 
ᐊᕐᕌᒍᓕᒫᒧᑦ ᓄᑖᙳᕆᐊᖅᑕᐅᔪᓐᓇᕐᓗᓂ ᒪᓕᒡᓗᒍ ᐃᓚᒃᑲᓐᓂᖓᓂ 11(1). 
 
ᑐᒃᓯᕋᒃᑲᓐᓂᕐᓂᖅ 

(5) ᐃᓅᑉ ᐊᑎᓕᐅᖅᑕᐅᓯᒪᓂᖓ ᓄᖅᑲᖔᖅᑎᑕᐅᑲᐃᓐᓇᖅᓯᒪᑉᐸᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (3) ᒪᓕᙱᑦᑐᑎᒡᓗ ᐊᑐᖅᑕᐅᔭᕆᐊᓕᖕᓂᒃ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ 
ᐊᑭᓕᕐᓗᒍ ᐊᑭᓕᒐᒃᓴᒃᑲᓐᓂᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᒃᓴᑎᒍᑦ ᐅᓪᓗᑦ 120 ᐃᓗᐊᓂ 
ᐊᕐᕌᒍᑕᒫᑦ ᓄᑖᙳᕆᐊᖅᑕᐅᓚᐅᖅᑎᓪᓗᒍ ᐅᓪᓗᖓᓂ,ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 

(a) ᐃᓱᒪᒋᔭᐅᔪᖅ ᐃᓄᒃ ᓄᖅᑲᖅᑐᖅ, ᓄᖅᑲᖅᑎᓪᓗᒍ ᐃᓅᑉ ᐊᑎᓕᐅᕐᓂᖓ 
ᐲᕐᓗᒍᓗ ᐊᑎᓕᐅᕐᕕᖕᒥ; ᐊᒻᒪᓗ 

(b) ᖃᐅᔨᒃᑲᐃᓗᒍ ᐃᓄᒃ ᐱᔪᓐᓇᐅᑎᒋᔭᖓ ᑐᒃᓯᕋᒃᑲᓐᓂᕐᓂᕐᒧᑦ 
ᐊᑎᓕᐅᖅᑕᐅᓂᕐᒧᑦ ᒪᓕᒡᓗᒍ ᐃᓚᖓ 5 ᐅᕝᕙᓘᓐᓃᑦ 6. 

 
ᐃᓂᖅᑎᕆᓂᕐᒧᑦ ᐱᔾᔪᑕᐅᔪᑦ 
10. ᐊᑎᓕᐅᖅᑎ ᑐᓴᖅᑎᑦᑎᔭᕆᐊᓕᒃ ᕿᒥᕐᕈᔨᒥᑦ ᓇᓕᐊᑐᐃᓐᓇᖅ ᑐᑭᓯᐊᔾᔪᑎᒃᓴᖅ 
ᑎᑎᖅᑲᓘᓐᓃᑦ ᑐᓐᓂᖅᑯᑕᐅᓯᒪᔪᖅ ᒪᓕᒡᓗᒍ ᐃᓚᖓ 9 ᓇᓗᓇᐃᖅᓯᕗᖅ ᐱᑦᑎᐊᙱᑦᑐᒥ 
ᐱᕋᔭᖕᓂᕐᒥᒃ. 
 
ᐊᕐᕌᒍᑕᒫᑦ ᓄᑖᙳᕆᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 
11. (1) ᑐᒃᓯᕋᖅᑐᖅ ᐃᓅᑉ ᐊᑎᓕᐅᕐᓂᖓ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ ᐊᑎᓕᐅᕐᕕᖕᒥ 
ᐊᕐᕌᒍᑕᒫᑦ ᓄᑖᖑᕆᐊᖅᑕᐅᓂᕐᒥᒃ ᑐᒃᓯᕋᖅᑐᖅ 

(a) ᑲᑎᓯᒪᔪᑦ ᑲᔪᓯᔪᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ 
ᐊᑐᖅᑕᐅᔭᕆᐊᖃᖅᐸᒃᑐᓂᒃ ᐋᖅᑭᒃᑕᐅᓯᒪᔪᑦ ᒪᓕᒐᒃᓴᓄᑦ 
ᖃᓄᐃᑦᑑᓂᖏᓐᓄᑦ ᐊᑎᓕᐅᖅᑕᐅᓂᕐᒧᑦ; 

(b) ᐊᔪᕈᓐᓃᖅᓯᒪᔪᑦ ᐄᔭᒐᖅᑖᕐᕕᖕᒥ ᓄᓇᕗᒻᒥ, ᑲᓇᑕᒥ ᐊᕕᒃᑐᖅᓯᒪᔪᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᕘᒥ ᒪᓕᒃᑐᑎᒃ ᐱᓕᕆᔾᔪᓯᕐᓄᑦ 
ᐱᔭᐅᒋᐊᓕᖕᓄᑦ ᐋᖅᑭᒃᑕᐅᓯᒪᔪᓄᑦ ᒪᓕᒐᒃᓴᓄᑦ; ᐊᒻᒪᓗ 

(c) ᑲᑎᓯᒪᔪᑦ ᐊᑐᖅᑕᐅᔭᐅᔪᑦ ᒪᓕᒐᒃᓴᓂᑦ. 

ᐃᓚᒋᔭᐅᙱᑦᑐᑦ 
(2) ᐱᑕᖃᖅᑎᑕᐅᒃᐸᑦ ᒪᓕᒐᒃᓴᓂ, ᐊᑎᓕᐅᖅᑎ ᐃᓚᐅᑎᑦᑎᙱᑐᐃᓐᓇᕈᓐᓇᖅᑐᖅ 

ᐃᓄᖕᒥᑦ ᐊᕐᕌᒍᒧᑦ ᓄᑖᙳᕆᐊᕆᐊᖃᖅᑐᒥᑦ ᐊᑐᐃᓐᓇᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᓂ (1). 
 
ᓄᑖᙳᖅᑎᑕᐅᓂᖅ ᐊᑎᓕᐅᖅᑎᒧᑦ 

(3) ᐊᑎᓕᐅᖅᑎ ᓄᑖᙳᕆᐊᖅᑎᑦᑎᔭᕆᐊᓕᒃ ᐃᓅᑉ ᐊᑎᓕᐅᖅᑕᐅᓯᒪᓂᖓᓂᒃ 
ᑐᑭᓯᐊᔾᔪᑎᒃᓴᐃᑦ ᐊᒻᒪ ᑎᑎᖅᑲᐃᑦ ᑐᓐᓂᖅᑯᑕᐅᒃᐸᑕ ᒪᓕᒡᓗᒍ ᐃᓚᖓ 9 ᓇᓗᓇᐃᖅᓯᑉᐸᑦ ᐃᓄᒃ 
ᐱᔪᓐᓇᕐᓂᖓᓂᒃ ᐊᕐᕌᒍᑕᒫᑦ ᓄᑖᖑᕆᐊᖅᑕᐅᓂᕐᒥᒃ. 
 
ᖃᐅᔨᓇᓱᖕᓂᖅ ᐊᔪᙱᑎᑕᐅᔪᓐᓇᕐᒪᖔᑦ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᔪᒃᓴᓂᒃ 

(4) ᖃᐅᔨᓇᓱᖕᓂᖅ ᐊᔪᙱᑎᑕᐅᔪᓐᓇᕐᒪᖔᑦ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᔪᒃᓴᓂᒃ 
ᐱᔾᔪᑎᒋᓪᓗᒍ ᖃᐅᔨᓇᓱᖕᓂᖅ ᐃᓄᒃ ᐊᖑᒻᒪᑎᓯᒪᖕᒪᖔᑦ ᐱᓕᕆᔨᒻᒪᕆᕈᖅᓴᓂᖕᒧᑦ 
ᐊᑐᖅᑕᐅᔭᕆᐊᓕᖕᓂᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(a), ᐅᕝᕙᓘᓐᓃᑦ ᐊᑐᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(c), ᐊᑎᓕᐅᖅᑎ, 
ᖃᖓᑐᐃᓐᓇᑦᑎᐊᒃᑯᑦ, ᐱᓗᓂ ᐅᖃᐅᔾᔨᒋᐊᕈᑎᓂᒃ ᐃᑲᔪᖅᑕᐅᔾᔪᑎᓂᒃᓗ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ. 
 
ᖃᐅᔨᒃᑲᐃᓂᖅ ᑐᒃᓯᕋᖅᑐᒧᑦ - ᑲᔪᓯᐊᖏᓐᓇᖅᑐᓂᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ 
ᐊᑐᖅᑕᐅᔭᕆᐊᓖᑦ 

(5) ᑐᑭᓯᐊᔾᔪᑎᒃᓴᐃ ᑎᑎᖅᑲᓪᓘᓐᓃᑦ ᑐᓂᔭᐅᑉᐸᑕ ᒪᓕᒡᓗᒍ ᐃᓚᖓ 9 ᓇᓗᓇᐃᖅᒥᑉᐸᑦ 
ᐃᓄᒃ ᑲᑎᓯᒪᙱᓐᓂᖓᓂᒃ ᑲᔪᓯᔪᒧᑦ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ 
ᐊᑐᖅᑕᐅᔭᕆᐊᓕᖕᓂᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᑦ (1)(a) ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(c), ᐊᒻᒪᓗ 
ᐃᓚᒋᔭᐅᙱᓐᓂᖅ ᐊᑐᙱᑦᑐᖅ, ᐊᑎᓕᐅᖅᑎ ᐃᒪᐃᒋᐊᖃᖅᑐᖅ 

(a) ᖃᐅᔨᒃᑲᐃᓗᒍ ᐃᓄᒃ ᐊᑎᓕᐅᖅᑕᐅᓂᖓ 
ᓄᖅᑲᖅᑎᑕᐅᑲᐃᓐᓇᕐᓂᐊᕐᓂᖓᓂᒃ ᐊᑐᖅᑕᐅᔭᕆᐊᓖᑦ ᑲᑎᑕᐅᙱᑉᐸᑕ 
ᐅᓪᓗᑦ 60 ᐃᓗᐊᓂ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᓂᖓᑕ ᐅᓪᓗᖓ 
ᐊᓂᒍᖅᑎᓪᓗᒍ; ᐅᕝᕙᓘᓐᓃᑦ 

(b) ᐃᓅᑉ ᐊᑎᓕᐅᕐᓂᖓ ᓄᖅᑲᖅᑎᑕᐅᑲᐃᓐᓇᖅᐸᑦ ᐃᓚᒃᑲᓐᓂᖓᓂ 9(3), 
ᖃᐅᔨᒃᑲᐃᓗᒍ ᐃᓄᒃ ᐊᑎᓕᐅᖅᑕᐅᖃᑕᐅᓂᖓ ᓄᖅᑲᖅᑎᑕᐅᓂᐊᕐᓂᖓᓂᒃ 
ᐊᑐᖅᑕᐅᔭᕆᐊᓖᑦ ᑲᑎᑕᐅᙱᑉᐸᑕ ᐅᓪᓗᑦ 120 ᐃᓗᐊᓂ ᐊᕐᕌᒍᑕᒫᑦ 
ᓄᑖᙳᕆᐊᖅᑕᐅᓂᖓᑕ ᐅᓪᓗᖓ ᐊᓂᒍᖅᑎᓪᓗᒍ. 

 
ᓄᖅᑲᖅᑎᑕᐅᑲᐃᓐᓇᕐᓂᖅ 

(6) ᐃᓄᒃ ᖃᐅᔨᒃᑲᐃᑎᑕᐅᑉᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (5)(a) ᒪᓕᙱᑉᐸᑦ 
ᑲᑎᑕᐅᔭᕆᐊᖃᖅᑐᓂᒃ ᐊᑐᖅᑕᐅᔭᕆᐊᓕᖕᓂᒃ ᐅᓪᓗᑦ 60 ᐃᓗᐊᓂ ᐊᕐᕌᒍᑕᒫ 
ᓄᑖᙳᕆᐊᖅᑕᐅᓂᖓᑕ ᐅᓪᓗᖓ ᐊᓂᒍᖅᑎᓪᓗᒍ, ᐊᑎᓕᐅᖅᑎ ᐃᒪᐃᑦᑕᕆᐊᓕᒃ 

(a) ᓄᖅᑲᖅᑎᑕᐅᑲᐃᓐᓇᕐᓗᓂ ᐊᑎᓕᐅᖅᑕᐅᓂᖓ ᐃᓅᑉ; ᐊᒻᒪ 
(b) ᖃᐅᔨᒃᑲᐃᓗᒍ ᐃᓄᒃ 

(i) ᓄᖅᑲᖅᑎᑕᐅᑲᐃᓐᓇᕐᓂᖓᓂᒃ, 
(ii) ᖃᓄᐃᓕᐅᕆᐊᖃᕐᓂᖏᑦ ᐊᑐᖅᑕᐅᔭᕆᐊᓖᑦ ᓄᖅᑲᑎᑦᑎᓂᕐᒥᑦ 

ᓄᖅᑲᖓᑎᑕᐅᑲᐃᓐᓇᓂᕐᒥᑦ, ᐊᒻᒪ 
(iii) ᐊᑎᓕᐅᕐᕕᒃ ᓄᖅᑲᖅᑎᑕᐅᓂᐊᖅᑐᖅ ᐊᑐᖅᑕᐅᔭᕆᐊᓖᑦ 

ᑲᑎᑕᐅᙱᑉᐸᑕ ᐅᓪᓗᑦ 120 ᐃᓗᐊᓂ ᐊᕐᕌᒍᑕᒫᑦ 
ᓄᑖᙳᕆᐊᖅᑕᐅᓂᖓᑕ ᐅᓪᓗᖓ ᐊᓂᒍᖅᑎᓪᓗᒍ. 

 
ᓄᖅᑲᖅᑎᑦᑎᓂᖅ 

(7) ᐃᓅᑉ ᑎᑎᕋᖅᑕᐅᓯᒪᓂᖓ ᓄᖅᑲᖅᑎᑕᐅᑲᐃᓐᓇᖅᐸᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (9)(3) ᐅᕝᕙᓘᓐᓃᑦ ᐃᓚᒃᑲᓐᓂᖓᓂ (6), ᒪᓕᙱᑦᑐᑎᒡᓗ ᐊᕐᕌᒍᓕᒫᒧᑦ 
ᓄᑖᙳᕆᐊᖅᑕᐅᔭᕆᐊᓕᖕᓂᒃ ᐅᓪᓗᑦ 120 ᐃᓗᐊᓂ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᓂᖓᑕ 
ᐅᓪᓗᖓ ᐊᓂᒍᖅᑎᓪᓗᒍ, ᐊᑎᓕᐅᖅᑎ ᑐᓂᓯᔭᕆᐊᓕᒃ  

(a) ᓄᖅᑲᖅᑎᓪᓗᒍ ᐃᓅᑉ ᐊᑎᓕᐅᓯᒪᔭᖓ; ᐊᒻᒪ 
(b)  ᖃᐅᔨᒃᑲᐃᓗᒍ ᐃᓄᒃ ᓄᖅᑲᖅᑎᑕᐅᓂᖓᓄᑦ. 

 
ᑐᓂᓗᒍ ᐄᔭᒐᖅᑖᕐᕕᖕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ 

(8) ᑐᑭᓯᐊᔾᔪᑎᒃᓴᐃᑦ ᑎᑎᖅᑲᓪᓘᓐᓃᑦ ᑐᓂᔭᐅᑉᐸᑕ ᒪᓕᒡᓗᒍ ᐃᓚᖓ 9 ᓇᓗᓇᐃᕐᓗᒍ 
ᐃᓄᒃ ᑎᑭᐅᑎᙱᓐᓂᖓᓂᒃ ᖃᓄᐃᓐᓂᕆᔭᖓᓄᑦ ᐊᔪᕈᓐᓃᕐᓴᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᑦ 
ᒪᓕᒡᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᖅ (1)(b) ᐃᓚᒋᔭᐅᙱᑦᑐᖅ ᐊᑐᙱᑦᑐᖅ, ᐊᑎᓕᐅᖅᑎ 
ᑐᓂᓯᔭᕆᐊᓕᒃ ᑐᑭᓯᐊᔾᔪᑎᒃᓴᓂᑦ ᑎᑎᖅᑲᓂᒡᓗ ᐄᔭᒐᖅᑖᕐᕕᖕᓂ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ. 
 
ᐃᓱᒪᓕᐅᕆᔭᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ 

(9) ᑐᓂᔭᐅᓚᐅᖅᑎᓪᓗᒋᑦ ᑐᑭᓯᐊᔾᔪᑎᒃᓴᐃᑦ ᑎᑎᖅᑲᓪᓗ ᑐᓐᓂᔭᐅᔪᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (7), ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᒪᐃᑦᑕᕆᐊᖃᖅᐳᑦ 

(a) ᐊᖏᖅᑕᐅᓗᓂ ᐊᕐᕌᒍᑕᒫᑦ ᓄᑖᙳᕆᐊᖅᑕᐅᔪᖅ, ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᒃᐸᑕ ᐃᓅᑉ ᐊᑎᓕᐅᕐᓂᖓ 
ᐱᔪᓐᓇᐅᑎᖃᕐᓂᖓᓂᒃ ᐅᑭᐅᑕᒫᖅ ᓄᑖᙳᕆᐊᖅᑎᑦᑎᓂᕐᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 11(1); ᐅᕝᕙᓘᓐᓃᑦ 

(b) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᑉᐸᑕ ᐃᓅᑉ 
ᐊᑎᓕᐅᖅᑕᐅᓂᖓ ᐱᔪᓐᓇᙱᓐᓂᖓᓄᑦ ᓄᑖᙳᕆᐊᖅᑎᑦᑎᓂᕐᒧᑦ, 
(i) ᐊᑎᓕᐅᕐᓂᕐᒧᑦ ᐊᒻᒪ ᐱᔾᔪᑕᐅᔪᖅ ᐊᖏᖅᑕᐅᓂᖓᓄᑦ ᐊᕐᕌᒍᑕᒫᑦ 

ᓄᑖᙳᕆᐊᖅᑎᑦᑎᓂᕐᒧᑦ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᓄᑦ ᐃᓅᑉ 
ᐊᑎᓕᐅᖅᑕᐅᓂᖓᓄᑦ ᐃᒪᓐᓇ, ᐃᓱᒪᒋᔭᐃᓐᓇᕆᓗᒋᑦ 
ᖃᓄᐃᓕᖓᓂᕆᔭᐅᔪᓕᒫᑦ, ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᑦ ᐋᖅᑭᒃᓯᓲᖑᕗᑦ ᐱᔭᐅᔭᕆᐊᖃᕐᓂᖏᓐᓂᒃ 
ᓴᐳᔾᔨᓂᐊᕐᓗᒋᑦ ᐃᓄᐃᑦ ᐱᔪᒪᔭᖏᓐᓂᒃ, ᐅᕝᕙᓘᓐᓃᑦ 

(ii) ᓄᖅᑲᖅᑎᓪᓗᒍ ᐃᓅᑉ ᐊᑎᓕᐅᕐᓂᖓ, ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᖃᖅᐸᑕ 

ᑕᐃᒪᐃᑦᑕᕆᐊᖃᕐᓂᖏᓐᓄᑦ ᓴᐳᒻᒥᓂᐊᕐᓗᒋᑦ ᐃᓄᐃᑦ 
ᐱᔪᒪᔭᖏᓐᓂᒃ. 

 
ᖃᐅᔨᒃᑲᐃᔾᔪᑎ 

(10) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᖃᐅᔨᒃᑲᐃᔭᕆᐊᖃᖅᐳᑦ ᐃᓄᖕᒥᒃ 
ᐱᕕᖃᖅᑎᓪᓗᒋᓪᓗ ᓈᒻᒪᒃᑐᒥᑦ ᐱᑎᑦᑎᒃᑲᓐᓂᕐᓂᐊᕐᓗᓂ ᑐᑭᓯᐊᔾᔪᑎᒃᓴᓂᒃ ᑎᑎᖅᑲᓂᒡᓗ 
ᐄᔭᒐᖅᑖᕐᕕᖕᒥ ᐊᑎᓕᐅᕐᓕᕐᒧᑦ ᑲᑎᒪᔨᕋᓛᖏᑦ ᑭᒡᓕᖃᖅᑎᑦᑎᔪᒪᖏᓐᓄᑦ ᓄᖅᑲᖅᑎᑦᑎᓗᒍᓘᓐᓃᑦ 
ᐃᓅᑉ ᐊᑎᓕᐅᖅᑕᐅᓯᒪᓂᖓᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ (9). 
 
ᐃᓱᒪᒃᓴᖅᓯᐅᕐᓂᖅ 

(11) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᖃᕆᐊᓕᒃ 
ᑐᑭᓯᐊᔾᔪᑎᒃᓴᑲᓐᓂᐅᔪᓂᑦ ᑎᑎᖅᑲᓂᒡᓗ ᐱᑎᑕᐅᔪᖅ ᐃᓄᖕᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (10) 
ᐃᓱᒪᓕᐅᓚᐅᖅᑳᖅᑎᓐᓇᒋᑦ. 

 
ᐊᑎᓕᐅᖅᑎᒧᑦ ᑐᓂᓗᒍ 

(12) ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᑦ ᑐᓂᓯᔭᕆᐊᓖᑦ 
ᐃᓱᒪᒃᓴᖅᓯᐅᖅᓯᒪᔭᕆᔭᖏᓐᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ (9) ᐊᑎᓕᐅᖅᑎᒧᑦ. 

 
ᑭᒡᓕᖃᖅᑎᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ 

(13) ᐊᑎᓕᐅᖅᑎ ᐃᒪᐃᑦᑕᕆᐊᖃᖅᑐᖅ 
(a) ᓇᓗᓇᐃᕐᓗᒍ ᓇᓕᐊᑐᐃᓐᓇᐃᑦ ᓄᑖᑦ ᑭᓪᓕᖃᖅᑎᑕᐅᔪᓂᑦ 

ᐊᑎᓕᐅᖅᑕᐅᓂᕐᒧᑦ; ᐅᕝᕙᓘᓐᓃᑦ 
(b) ᓄᖅᑲᖅᑎᑕᐅᓚᐅᖅᑎᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (7)(a) ᐅᕝᕙᓘᓐᓃᑦ 

ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᓯᒪᔪᖅ (9)(b)(ii), ᐲᕐᓗᒍ ᐃᓅᑉ ᐊᑎᓕᐅᕐᓂᖓ 
ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ. 

 
ᖃᐅᔨᒃᑲᐃᔾᔪᑎ 

(14) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᐃᓄᖕᒥᒃ ᐅᑯᓄᖓ 
(a) ᐃᓱᒪᓕᐅᕈᑕᐅᔪᖅ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ ᐃᒪᓐᓇ 

(i) ᐊᖏᖅᑕᐅᓗᓂ ᐊᕐᕌᒍᓕᒫᖅ ᓄᑖᙳᕆᐊᖅᑕᐅᔪᖅ 
ᐊᑎᓕᐅᖅᑕᐅᓂᖓ, 

(ii) ᐊᑐᓕᖅᑎᓪᓗᒋᑦ ᑭᒡᓕᖃᖅᑎᑕᐅᔪᑦ ᐊᑎᓕᐅᖅᑕᐅᓂᕐᒧᑦ, 
ᐅᕝᕙᓘᓐᓃᑦ 

(iii) ᓄᖅᑲᖅᑎᑕᐅᓗᓂ ᐊᑎᓕᐅᕐᕕᒋᔭᖓ; ᐊᒻᒪᓗ 
(b) ᐃᓅᑉ ᐊᑎᓕᐅᕐᓂᖓ ᓄᖅᑲᖅᑎᑕᐅᒃᐸᑦ, ᐱᔪᓐᓇᐅᑎᖏᑦ 

ᐱᓇᔪᒃᑲᓐᓂᕆᐊᒃᓴᖅ ᐊᑎᓕᐅᖅᑕᐅᖃᑕᐅᓂᕐᒧᑦ 
ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ ᐊᑎᓕᐅᖅᑕᐅᖃᑕᐅᓗᑎᒃ ᒪᓕᒡᓗᒍ ᐃᓚᖓ 5 
ᐅᕝᕙᓘᓐᓃᑦ 6. 

ᐋᒃᑳᖅᓯᓂᖅ ᐊᒻᒪᓗ ᐊᔪᐃᓐᓇᕆᐊᑲᓐᓂᕐᓂᖅ 
 

ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ 
 
ᐊᔪᐃᓐᓇᕆᐊᑲᓐᓂᕐᓃᑦ 
12. (1) ᐃᓄᒃ ᐱᔾᔪᑎᒋᓪᓗᒍ ᐃᓱᒪᓕᐊᕆᔭᐅᔪᒧᑦ ᐊᑎᓕᐅᖅᑎᒧᑦ ᐅᕝᕙᓘᓐᓃᑦ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓂᑦ ᐊᔪᐃᓐᓇᕆᐊᒃᑲᓐᓂᑐᐃᓐᓇᕆᐊᓕᒃ ᐃᓱᒪᓕᐅᕈᑕᐅᓚᐅᖅᑐᒧᑦ 
ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ. 
 
ᐱᓕᕆᔾᔪᓯᖅ 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2) ᐊᒻᒪ ᐃᓚᖓ 89 
ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᖅ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᒪᓕᒡᓗᒍ ᑖᔅᓱᒪ ᐃᓚᖓ 

(a) ᐃᓚᐅᑎᑦᑎᑐᐃᓐᓇᕆᐊᖃᙱᑦᑐᑦ ᐱᖁᔨᕗᖔᕈᑎᒥᒃ ᓄᑖᒧᑦ 
ᐃᖅᑲᖅᑐᐃᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᕕᖓᓂ; 

(b) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐅᖃᓕᒫᒐᖃᕆᐊᖃᙱᑦᑐᖅ; 
(c) ᑐᙵᕕᖃᖅᑐᖅ ᑎᑎᖅᑲᖁᑎᖏᓐᓂᑦ ᐊᑎᓕᐅᖅᑎ ᐅᕝᕙᓘᓐᓃᑦ 

ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ ᐊᑐᐃᓐᓇᐅᑎᑕᐅᔪᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (3); ᐊᒻᒪᓗ 

(d) ᓇᓗᓇᐃᖅᑕᐅᔪᖅ ᑐᙵᕕᖃᕐᓗᓂ ᓈᒻᒪᖕᓂᖏᓐᓂ, ᑭᓯᐊᓂ ᐊᐱᖅᑯᑕᐅᔪᑦ 
ᐱᔪᓐᓇᕐᓂᖃᕐᕕᐅᔪᓄᑦ ᓇᓗᓇᐃᖅᑕᐅᓲᖅ ᑐᙵᕕᒋᔭᐅᓗᑎᒃ 
ᑕᒻᒪᖅᑕᖅᓯᒪᙱᑦᑐᒃᑯᑦ. 

 
ᑎᑎᖅᑲᖅ 

(3) ᐃᓱᒪᓕᐅᖅᑎᓪᓗᒋᑦ ᐊᑎᓕᐅᖅᑎ ᐅᕝᕙᓘᓐᓃᑦ ᐄᔭᒐᖅᑖᕐᕕᖕᒥ ᐊᑎᓕᐅᕐᓂᕐᒧᑦ 
ᑲᑎᒪᔨᕋᓛᒃᑯᑦ ᐊᔪᐃᓐᓇᕆᐊᒃᑲᓐᓂᕈᑕᐅᕗᖅ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ, ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᒃᑯᑦ ᑐᓂᓯᔭᕆᐊᖃᖅᐳᖅ ᑎᑎᕋᖅᓯᒪᔪᓂᒃ ᐊᑎᓕᐅᖅᑎ ᐱᔾᔪᑎᒋᓪᓗᒍ 
ᐃᓱᒪᓕᐅᕈᑕᐅᔪᖅ ᑎᑎᕋᖅᑎᒧᑦ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ, ᐱᖃᓯᐅᑎᓗᒋᑦ ᐱᖁᑎᓕᒫᑦ 
ᑐᓂᔭᐅᒐᔭᖅᑐᑦ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᓂᐊᕐᒪᑕ ᒪᓕᓪᓗᒋᑦ ᒪᓕᒐᖏᑦ ᓄᓇᕗᒻᒥ 
ᐃᖅᑲᖅᑐᐃᔨᒃᑯᑦ. 
 
ᐃᓱᒪᓕᐊᕆᔭᖅ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

(4) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᒪᓕᒡᓗᒍ ᑖᓐᓇ ᐃᓚᖓ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 
ᐃᒪᐃᒍᓐᓇᖅᑐᑦ 

(a) ᖃᓄᑐᐃᓐᓇᖅ ᖃᐅᔨᓗᓂ, ᐃᓱᒪᒋᔭᖓᒍᑦ, ᐋᖅᑭᒃᑕᐅᓇᔭᓚᐅᖅᑐᖅ; 
(b) ᐊᑐᕈᓐᓃᖅᑐᖅ ᓇᓗᓇᐃᖅᓯᓗᓂ ᐅᕝᕙᓘᓐᓃᑦ ᐊᔾᔨᒌᙱᑦᑐᖅᓯᐅᕐᓗᒍ 

ᐃᓱᒪᓕᐅᕈᑕᐅᔪᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ; ᐅᕝᕙᓘᓐᓃᑦ 
(c) ᑕᒪᓐᓇ ᐃᓱᒪᐅᖅᑐᖅ ᑐᓐᓂᖅᑯᑎᒋᓗᒍ  ᐃᓱᒪᒃᓴᖅᓯᐅᒃᑲᓐᓂᖁᔨᓂᕐᒧᑦ 

ᒪᓕᒡᓗᒍ ᖃᓄᑐᐃᓐᓇᖅ ᖃᓄᐃᓕᐅᖁᔭᐅᔪᑦ ᐃᖅᑲᖅᑐᐃᕕᖕᒥᑦ.  
 



ᐄᔭᒐᖅᑖᖅᑐᓕᕆᔨᒻᒪᕇᑦ ᐱᖁᔭᖅ 

 22 S.Nu. 2025,c.13 

ᐊᑎᓕᐅᕐᕕᒃ 
(5) ᐊᑎᓕᐅᖅᑎ ᐃᒪᐃᑦᑕᕆᐊᓕᒃ, ᒪᓕᒡᓗᒍ ᐃᓱᒪᓕᐅᕈᑕᐅᔪᖅ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓐᓄᑦ ᒪᓕᒡᓗᒍ ᑖᓐᓇ ᐃᓚᖓ, ᐊᑎᓕᐅᕐᓗᒍ ᐊᑎᓕᐅᕐᕕᖕᒥᑦ, ᐋᖅᑭᒋᐊᕐᓗᒍ 
ᐊᑎᓕᐅᕐᓂᖓ, ᐲᕐᓗᒍᓘᓐᓃᑦ ᐊᑎᓕᐅᕐᕕᖕᒦᑐᒥᑦ. 
 

ᑐᐊᕕᕐᓇᖅᑐᓄᑦ ᐊᑎᓕᐅᕐᕕᒃ 
 
ᒥᓂᔅᑕᐅᑉ ᓱᓕᓂᕋᕈᑖ 
13. (1) ᒥᓂᔅᑕ ᑎᓕᓯᔪᓐᓇᖅᑐᖅ, ᑎᓕᓯᔾᔪᑎᒃᑯᑦ, ᓇᓗᓇᐃᖅᓯᓗᓂ 
ᑐᐊᕕᕐᓇᖅᑐᖅᑕᖃᕐᓂᖓᓂᒃ, ᓄᓇᕗᓕᒫᒥ ᐅᕝᕙᓘᓐᓃᑦ ᐃᓚᖓᓂ ᓄᓇᕗᒻᒥ, ᒥᓂᔅᑕ 
ᓈᒻᒪᔅᓴᖅᐸᑦ ᑕᒪᑐᒥᖓ 

(a) ᑐᐊᕕᕐᓇᖅᑐᒥᒃ ᐱᔭᕆᐊᖃᖅᑐᖃᖅᐳᖅ ᐱᔨᑦᑎᕋᕐᓂᕆᔭᐅᔪᓄᑦ 
ᐃᓗᐊᖅᓴᐅᑎᑖᕐᕕᖕᒥ ᐱᓕᕆᔨᓪᓚᕆᖕᒧᑦ ᓄᓇᕗᒻᒥ ᑕᒪᐃᓐᓂᒃ ᐅᕝᕙᓘᓐᓃᑦ 
ᐃᓚᖓᓂ; ᐊᒻᒪᓗ 

(b) ᑭᖑᕙᕆᐊᕐᓂᖅ ᒪᓕᒋᐊᓖᑦ  ᐱᔨᑦᑎᕋᐅᑎᓄᑦ ᐃᓄᐃᑦ ᐱᔪᒪᔭᖏᓐᓂᒃ 
ᐊᑲᐅᙱᓕᐅᕈᑎᖃᕋᔭᖅᑐᖅ. 

 
ᑐᐊᕕᕐᓇᖅᓯᑎᓪᓗᒍ 

(2) ᑎᓕᓯᔾᔪᑎ ᓇᓗᓇᐃᖅᓯᓪᓚᕆᖕᓂᖅ ᑐᐊᕕᕐᓇᖅᑐᒥᒃ ᖃᓄᐃᓕᖓᓂᕆᔭᐅᔪᒥᒃ 
ᐃᓱᓕᓐᓂᖃᓕᖅᐸᒃᐳᖅ ᐱᖓᓱᓂᒃ ᑕᖅᑭᓂᒃ ᑕᒪᓐᓇ ᐋᖅᑭᒃᑕᐅᕌᓪᓚᓚᐅᖅᑎᓪᓗᒍ, ᑭᓯᐊᓂ ᒥᓂᔅᑕ 
ᐃᒪᐃᒍᓐᓇᖅᑐᖅ, ᑎᓕᓯᔾᔪᑎᒃᑯᑦ, ᐅᖓᕙᕆᐊᕐᓗᒍ ᑐᐊᕕᕐᓇᖅᑐᖅ ᖃᓄᐃᓕᖓᓂᕆᔭᐅᔪᖅ 
ᐱᖓᓱᒃᑲᓐᓂᕐᓄᑦ ᐊᑕᐅᓯᒃᑲᓐᓂᕐᒧᑦ ᑕᖅᑭᒧᑦ ᐃᒪᐃᑉᐸᑦ 

(a) ᑐᐊᕕᕐᓇᖅᑐᖅ ᓱᓕ ᐱᑕᖃᖅᑐᖅ; ᐊᒻᒪᓗ 
(b) ᐅᖓᕙᕆᐊᖅᑕᐅᔭᕆᐊᖃᖅᐳᖅ ᐃᓄᐃᑦ ᐱᔪᒪᔭᖏᑦ ᓴᐳᔾᔭᐅᖁᓪᓗᒋᑦ. 

 
ᐊᑐᖅᑎᑕᐅᙱᑦᑐᑦ ᒪᓕᒐᓕᕆᓂᕐᒧᑦ ᐱᖁᔭᖅ 

(3) ᐃᓚᖏᑦ 3−ᒥᑦ 5−ᒧᑦ ᒪᓕᒐᓕᕆᓂᕐᒧᑦ ᐱᖁᔭᖅ ᐊᑐᖅᑎᑕᐅᙱᑦᑐᑦ ᑎᓕᓯᔾᔪᑎᒧᑦ 
ᐋᖅᑭᒃᑕᐅᔪᒧᑦ ᐃᓚᒃᑲᓐᓂᖓᓂ (1). 
 
ᑐᒃᓯᕋᐅᑎ ᐊᑎᓕᐅᖅᑕᐅᓂᕐᒧᑦ  
14. (1) ᑐᐊᕕᕐᓇᖅᑐᖃᖅᑎᓪᓗᒍ ᑐᐊᕕᕐᓇᖅᑐᖅᑕᖃᖅᑎᓪᓗᒍᓘᓐᓃᑦ, ᐃᓄᒃ ᑐᒃᓯᕋᕈᓐᓇᖅᑐᖅ 
ᐊᑎᓕᐅᖅᑕᐅᓂᕐᒧᑦ ᐄᔭᒐᖅᑖᖅᑎᑦᑎᔨᐅᓗᓂ ᐄᔭᒐᖅᑖᖅᑐᓕᕆᔨᐅᓗᓂᓘᓐᓃᑦ ᑐᐊᕕᕐᓇᖅᑐᓄᑦ 
ᐊᑎᓕᐅᕐᕕᒃ ᑐᓂᓯᓂᒃᑯᑦ ᑐᒃᓯᕋᐅᑎᒥᒃ ᐊᑎᓕᐅᖅᑎᒧᑦ ᐃᓚᐅᑎᑦᑎᔪᒥᒃ 

(a) ᑐᑭᓯᐊᔾᔪᑎᒃᓴᐃᑦ ᐊᒻᒪ ᑎᑎᖅᑲᐃᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᑎᒍᑦ; 
ᐊᒻᒪᓗ 

(b) ᐊᖏᕈᑎ ᐊᑎᓕᐅᖅᑎᓕᕆᔨᒧᑦ ᐱᓂᐊᕐᓗᓂ ᑐᑭᓯᐊᔾᔪᑎᒃᓴᐃᑦ ᑎᑎᖅᑲᓂᒡᓗ 
ᐱᖁᔭᐅᔪᑦ ᒪᓕᒐᖅᑎᒍᑦ ᑎᒥᐅᔪᓂᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥᑦ 
ᐊᓯᐊᓂᓪᓘᓐᓃᑦ ᐃᓄᖕᒥᑦ. 

ᐊᑎᓕᐅᖅᑕᐅᖃᑕᐅᔪᓐᓇᕐᓃᑦ − ᐄᔭᒐᖅᑖᖅᑐᓕᕆᔨᒻᒪᕆᒃ 
(2) ᑐᒃᓯᕋᖅᑐᖅ ᐊᑎᓕᐅᖅᑕᐅᔪᓐᓇᖅᐳᖅᐄᔭᒐᖅᑖᖅᑐᓕᕆᔨᒻᒪᕆᒃ ᐄᔭᒐᖅᑖᕐᕕᖕᒥ 

ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ ᐃᒪᐃᑉᐸᑦ ᑐᒃᓯᕋᖅᑐᖅ 
(a) ᐊᑎᓕᐅᖅᑕᐅᓯᒪᒃᐸᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᓂ 

ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ ᒪᓕᒡᓗᒍ ᐱᖁᔭᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ 
ᐊᓯᐊᓂᒡᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᖃᓄᐃᑦᑑᓂᖓᓂ 
ᐊᑎᓕᐅᕐᕕᖕᒥ ᐱᔪᓐᓇᐅᑎᓘᓐᓃᑦ ᐱᕕᖃᖅᑎᑦᑎᔪᓂᒃ ᑲᒪᒋᔭᐅᓂᕐᒧᑦ 
ᐋᓐᓂᐊᕕᓕᐊᖅᓯᒪᔪᒧᑦ; ᐊᒻᒪᓗ 

(b) ᑲᔪᓯᑎᑦᑎᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᐊᑐᖁᔭᐅᔪᑦ ᒪᓕᒐᒃᓴᓂᑦ. 

 
ᐊᑎᓕᐅᖅᑕᐅᖃᑕᐅᔪᓐᓇᕐᓃᑦ − ᐄᔭᒐᓕᕆᔨ 

(3) ᑐᒃᓯᕋᖅᑐᖅ ᐊᑎᓕᐅᖅᑕᐅᖃᑕᐅᔪᓐᓇᖅᐳᖅ ᐄᔭᒐᓕᕆᔨᐅᓂᕐᒧᑦ ᑐᐊᕕᕐᓇᖅᑐᓄᑦ 
ᐊᑎᓕᐅᕐᕕᐅᕙᒃᑐᒥ ᐃᒪᐃᑉᐸᑦ ᑐᒃᓯᕋᖅᑐᖅ 

(a) ᐊᑎᓕᐅᖅᑕᐅᓯᒪᒃᐸᑦ ᐱᔪᓐᓇᐅᑎᖃᕐᓗᓂᓘᓐᓃᑦ ᐄᔭᒐᓕᕆᔨᐅᓂᕐᒧᑦ 
ᒪᓕᒡᓗᒍ ᐱᖁᔭᖅ ᖃᓄᐃᑦᑑᓂᖓ ᑲᓇᑕᒥ ᐊᕕᒃᑐᖅᓯᒪᔪᓂ 
ᐊᓯᐊᓂᓪᓘᓐᓃᑦ ᐅᑭᐅᖅᑕᖅᑐᒥ ᖃᓄᐃᑦᑑᓂᖓᒍᑦ 
ᐊᑎᓕᐅᖅᑕᐅᓯᒪᓗᓂᓘᓐᓃᑦ ᐱᔪᓐᓇᐅᑎᑖᖅᑎᑦᑎᓗᓂᓘᓐᓃᑦ 
ᐋᓐᓂᐊᕕᓕᐊᖅᓯᒪᔪᒥᒃ ᑲᒪᒋᔭᐅᔪᓐᓇᕐᓗᓂ; ᐊᒻᒪᓗ 

(b) ᑲᔪᓯᑎᑦᑎᓯᒪᕗᖅ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᐊᑐᖁᔭᐅᔪᑦ ᒪᓕᒐᒃᓴᓂᑦ. 

 
ᐊᑎᓕᐅᕐᑕᐅᓂᖅ ᐊᑎᓕᐅᖅᑎᒧᑦ 

(4) ᐊᑎᓕᐅᖅᑎ ᐃᒪᐃᑦᑕᕆᐊᓕᒃ, ᐱᔪᓐᓇᖅᓯᑐᐊᖅᐸᑕ,  ᖃᓄᐃᑦᑑᓂᖓ ᐊᑎᓕᐅᕐᓗᒍ 
ᑐᒃᓯᕋᖅᑐᒥᑦ ᒪᓕᒡᓗᒍ ᑖᔅᓱᒪ ᐃᓚᖓ ᓈᒻᒪᑦᑐᓂᑦ ᖃᓄᐃᑦᑑᓂᖓᓂᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐊᑎᓕᐅᕐᕕᐅᑉ ᑭᓯᐊᓂ ᑐᑭᓯᐊᔾᔪᑎᒃᓴᐃᑦ  ᑎᑎᖅᑲᓪᓘᓐᓃᑦ ᑐᓐᓂᖁᑕᐅᓯᒪᔪᑦ ᐃᓚᒃᑲᓐᓂᖓᓂ (1) 
ᓇᓗᓇᐃᕐᓗᒍ 

(a) ᑐᒃᓯᕋᖅᑐᖅ ᐱᔪᓐᓇᕐᓂᖃᙱᑦᑐᖅ ᐱᔪᓐᓇᕐᓂᖃᙱᑦᑐᑦ ᐋᖅᑭᒃᑕᐅᓯᒪᔪᑦ 
ᒪᓕᒋᐊᓕᒃᑎᒍᑦ ᖃᓄᐃᑦᑑᓂᖓᓄᑦ ᐊᑎᓕᐅᕐᓂᕐᒧᑦ;  

(b) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 
ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᒪᓕᒐᑦ ᐊᐅᓚᑕᐅᔪᓐᓇᖅᑐᓂ; 

(c) ᐅᑕᖅᑭᔪᑦ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ  ᑐᒃᓯᕋᖅᑐᖅ 
ᐊᑭᕋᖅᑐᖅᑕᐅᓗᓂ ᓇᓕᐊᖕᓂᑐᐃᓐᓇᖅ ᑭᒡᒐᖅᑐᐃᕕᐅᔪᓂᒃ ᑕᒪᓐᓇ 
ᓴᖅᑭᑎᑦᑎᓚᐅᖅᐳᖅ ᓇᓂᓯᓂᕐᒥᒃ ᐱᑦᑎᐊᙱᑦᑐᒥᒃ ᐱᓂᕐᓗᖕᓂᕐᒥᒃ; 

(d) ᑭᒡᓕᖃᖅᑎᑕᐅᔪᑦ ᑐᒃᓯᕋᖅᑑᑉ ᐱᔪᓐᓇᖅᑕᖏᓐᓂᒃ ᐊᑐᕐᓗᓂ ᐄᔭᒐᖅᑖᕐᕕᒃ 
ᐱᔪᓐᓇᕐᓂᖃᕐᕕᒋᔭᖓᓂ ᐊᑎᓕᐅᕐᕕᒋᔭᖏᓐᓂ ᐅᕝᕙᓘᓐᓃᑦ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(e) ᐅᑕᖅᑭᔪᑦ ᐱᕋᔭᖕᓂᕐᒧᑦ ᐸᓯᔭᒃᓴᖑᖅᑎᑕᐅᓂᕐᒧᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(f) ᐱᕋᔭᓐᓂᕐᒧᑦ ᐸᓯᔭᒃᓴᙳᖅᑎᑕᐅᔪᑦ ᑐᒃᓯᕋᖅᑐᒧᑦ ᓇᒥᑐᐃᓐᓇᖅ ᒪᓕᒐᑦ 
ᐱᔪᓐᓇᐅᑎᖃᕐᕕᒋᔭᖏᓐᓂ; 

(g) ᐅᑕᖅᑭᔪᑦ ᑭᖑᓂᑦᑎᓐᓂᓘᓐᓃᑦ ᐃᓅᖃᑎᒌᓂ 
ᖃᓄᐃᓕᐅᖅᑕᐅᔪᖃᖅᓯᒪᓂᖓᓂᒃ ᑐᒃᓯᕋᖅᑐᒧᑦ ᐱᔾᔪᑎᒋᓪᓗᒋᑦ 
ᐊᔪᕈᓐᓃᖅᓴᕐᓂᖏᑦ ᐄᔭᒐᖅᑖᕐᕕᖕᒥ ᓇᓕᐊᖕᓂᑐᐃᓐᓇᖅ 
ᐱᔪᓐᓇᕐᓂᖃᕐᕕᒋᔭᖓᓂ; ᐅᕝᕙᓘᓐᓃᑦ  

(h) ᐊᓯᖏᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᖅᑎᒍᑦ. 
 
ᐊᑐᑦᑎᐊᕐᓂᖓ 

(5) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖏᓐᓂ (9) ᐊᒻᒪᓗ (10), ᐊᑎᓕᐅᖅᑕᐅᓯᒪᓗᓂ ᒪᓕᒡᓗᒍ 
ᐃᓚᒃᑲᓐᓂᖓᓂ (4) ᐊᑐᖅᐳᖅ, ᐃᓱᒪᖅᓲᑎᒋᓗᒍ ᐊᑎᓕᐅᕐᕕᐅᑉ, ᑭᓯᐊᓂ 

(a) ᐅᓪᓗᑦ ᑎᓴᒪᑦ ᐊᓂᒍᖅᑎᓪᓗᒋᑦ ᓄᖅᑲᖅᑎᑕᐅᓚᐅᖅᑎᓪᓗᒍ 
ᑐᐊᕕᕐᓇᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐅᐃᒪᓇᖅᑐᖃᖅᑎᓪᓗᒍ; ᐅᕝᕙᓘᓐᓃᑦ 

(b) ᐆᓪᓗᖓ ᓯᕗᓂᐊᓂ ᓇᓗᓇᐃᖅᑕᐅᓯᒪᔪᖅ ᐊᑎᓕᐅᖅᑕᐅᓯᒪᔪᒥ. 
 

ᐅᖓᕙᕆᐊᖅᑎᑦᑎᓂᖅ ᐊᑐᕈᓐᓇᑦᑎᐊᕐᓂᕐᒥᒃ 
(6) ᐊᑎᓕᐅᖅᑎ ᐃᒪᐃᒍᓐᓇᖅᑐᖅ, ᑐᒃᓯᕋᖅᑐᖃᖅᑎᓪᓗᒍ ᐃᓄᖕᒥᒃ ᐊᑎᓕᐅᖅᑕᐅᓯᒪᔪᒥᒃ 

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐊᑎᓕᐅᕐᕕᖕᒥ, ᐅᖓᕙᕆᐊᕐᓗᒍ ᐊᑐᕈᓐᓇᕐᓂᖓ 
ᐊᑎᓕᐅᖅᑕᐅᓯᒪᓂᖓ, ᑭᓯᐊᓂ ᐅᓪᓗᐃᑦ ᑎᓴᒪᑦ ᐅᖓᑖᓅᙱᑦᑐᖅ ᓄᖅᑲᖅᑎᑕᐅᓚᐅᖅᑎᓪᓗᒍ 
ᑐᐊᕕᕐᓇᖅᑐᖅ ᐅᐃᒪᓇᖅᑐᕐᓘᓐᓃᑦ. 
 
ᖃᐅᔨᒃᑲᐃᔾᔪᑎ 

(7) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᑐᒃᓯᕋᖅᑐᒧᑦ ᐅᑯᓂᙵ, 
(a) ᖃᓄᐃᓐᓂᐅᔪᖅ ᐊᑎᓕᐅᕐᑕᐅᓂᖓ ᐊᖏᖅᑕᐅᓗᓂ ᐊᑎᓕᐅᖅᑎᒧᑦ, 

(i) ᖃᓄᐃᑦᑑᓂᖏᑦ ᐊᑎᓕᐅᕐᓂᕐᒧᑦ, 
(ii) ᓄᓇᒥ ᑭᒡᓕᒋᑎᑕᐅᔪᑦ ᐱᔪᓐᓇᖅᑎᑕᐅᔪᓄᑦ ᐊᔪᕈᓐᓃᖅᓴᕐᓗᓂ 

ᐄᔭᒐᖅᑖᕐᕕᖕᒥ, ᐊᒻᒪ 
(iii) ᖃᓄᖅ ᐊᑯᓂᐅᑎᒋᔪᖅ ᐊᑎᓕᐅᖅᑕᐅᓂᖓ ᐊᑐᕈᓐᓇᕐᓂᖓ; 

(b) ᐊᑎᓕᐅᖅᑕᐅᓂᖏᑦ ᐊᖏᖅᑕᐅᙱᒃᑯᑎᑦ ᐊᑎᓕᐅᖅᑎᒧᑦ, 
(i) ᐃᓱᒪᓕᐅᖅᑕᐅᔪᖅ ᐊᑎᓕᐅᖅᑎᒧᑦ ᐊᖏᖅᑕᐅᖁᙱᓪᓗᒍ 

ᐊᑎᓕᐅᖅᑕᐅᓂᖏᓐᓄᑦ, ᐊᒻᒪ 
(ii) ᐱᔪᓐᓇᐅᑎᖃᖅᐳᑦ ᑐᒃᓯᕋᕈᓐᓇᕐᓂᕐᒥᒃ ᐊᑎᓕᐅᖅᑕᐅᓯᒪᓂᕐᒥᒃ 

ᐄᒐᔭᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᐊᓂ ᒪᓕᒡᓗᒍ 
ᐃᓚᖓ 5 ᐅᕝᕙᓘᓐᓃᑦ 6; 

(c) ᖃᓄᐃᓐᓂᐅᔪᖅ ᑐᒃᓯᕋᖅᐸᑕ ᐅᖓᕙᕆᐊᖁᔨᓂᕐᒥᒃ ᐊᖏᖅᑕᐅᑉᐸᑦ 
ᐊᑎᓕᐅᕐᕕᖕᒧᑦ, ᖃᓄᖅ ᐊᑯᓂᐅᑎᒋᔪᖅ ᐊᑎᓕᐅᖅᓯᒪᓂᖓ 
ᐊᑐᕈᓐᓇᕐᒪᖔᑦ; ᐊᒻᒪᓗ 

(d) ᖃᓄᐃᓐᓂᐅᔪᖅ ᑐᒃᓯᕋᖅᐸᑕ ᐅᖓᕙᕆᐊᖁᔨᓂᕐᒥᒃ ᐊᖏᖅᑕᐅᙱᑉᐸᑦ 
ᐊᑎᓕᐅᖅᑎᒧᑦ, 

(i) ᐃᓱᒪᓕᐅᕈᑕᐅᔪᖅ ᐊᑎᓕᐅᖅᑎᒧᑦ ᐅᖓᕙᕆᐊᖅᑕᐅᖁᔨᙱᓪᓗᓂ, 
ᐊᒻᒪ 

(ii) ᐱᔪᓐᓇᐅᑎᖃᖅᐳᑦ ᑐᒃᓯᕋᕈᓐᓇᕐᓂᕐᒥᒃ ᐊᑎᓕᐅᖅᑕᐅᓯᒪᓂᕐᒥᒃ 
ᐄᒐᔭᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᐊᓂ ᒪᓕᒡᓗᒍ ᐃᓚᖓ 5 
ᐅᕝᕙᓘᓐᓃᑦ 6. 

 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐅᕝᕙᓘᓐᓃᑦ ᕿᒥᕐᕈᔭᐅᙱᑦᑐᖅ 

(8) ᐃᓱᒪᓕᐅᕈᑕᐅᔪᖅ ᐊᑎᓕᐅᖅᑎᒧᑦ ᒪᓕᒡᓗᒍ ᑖᔅᓱᒪ ᐃᓚᖓ ᐅᓂᕐᓗᒍᑕᐅᔪᓐᓇᙱᑦᑐᖅ 
ᐅᕝᕙᓘᓐᓃᑦ ᕿᒥᕐᕈᔭᐅᙱᑉᐸᑦ ᓇᓕᐊᑐᐃᓐᓇᒧᑦ ᐃᖅᑲᖅᑐᐃᕕᓄᑦ, ᑭᓯᐊᓂ ᐊᐱᖅᑯᑎᐅᔪᑦ 
ᐱᔪᓐᓇᕐᓂᖃᕐᕕᐅᔪᓄᑦ. 
 
ᐊᑎᓕᐅᖅᑕᐅᓂᖅ ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ ᐊᑎᓕᐅᕐᕕᒃ  

(9) ᐃᓄᒃ ᐊᑎᓕᐅᖅᑕᐅᓯᒪᑉᐸᑦ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᐊᓂ ᐊᖏᖅᑕᐅᔪᖅ 
ᐊᑎᓕᐅᖅᑕᐅᖃᑕᐅᓂᕐᒧᑦ ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ, ᐊᑎᓕᐅᖅᑕᐅᖃᑕᐅᓂᖏᑦ 
ᑐᐊᕕᕐᓇᖅᑐᓄᑦ ᐊᑎᓕᐅᕐᕕᐊᓂ ᐃᓱᓕᑲᐅᑎᒋᓲᖅ ᐊᑎᓕᐅᖅᑕᐅᓚᐅᙱᑎᓪᓗᒋᑦ 
ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ ᐊᑎᓕᐅᕐᕕᒃ ᐱᒋᐊᖅᑳᖅᑎᓐᓇᒍ. 
 
ᐊᑎᓕᐅᖅᑕᐅᖃᑕᐅᓂᖅ ᐊᑎᓕᐅᕐᕕᖕᒥ 

(10) ᐃᓄᒃ ᐊᑎᓕᐅᖅᑕᐅᓯᒪᒍᓂ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᐊᓂ ᐊᖏᖅᑕᐅᔪᖅ 
ᐊᑎᓕᐅᖅᑕᐅᓂᕐᒧᑦ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᒃ ᐱᔾᔪᑎᒋᓪᓗᒍ ᐊᔾᔨᒋᙱᑕᖓ ᑐᐊᕕᕐᓇᖅᑐᖅ 
ᐅᕝᕙᓘᓐᓃᑦ ᐅᐃᒪᓇᖅᑐᖅ, ᐊᑎᓕᐅᖅᑕᐅᓂᖏᑦ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᐊᓂ ᐃᓱᓕᑲᐅᑎᒋᓲᑦ 
ᐊᑎᓕᐅᓚᐅᖅᑳᖅᑎᓐᓇᒋᑦ, ᒪᓕᒡᓗᒍ ᐊᔾᔨᒌᙱᑦᑐᑦ ᖃᓄᐃᓕᖓᓂᕆᔭᐅᔪᑦ ᑐᐊᕕᕐᓇᖅᑐᓂ 
ᐅᐃᒪᓇᖅᑐᓂᒡᓘᓐᓃᑦ ᐱᒋᐊᓕᖅᑎᓪᓗᒍ. 
 
ᐲᖅᑕᐅᔪᖅ ᑐᐊᕕᓐᓇᖅᑐᒥ ᐊᑎᓕᐅᕐᕕᒃ 
15. ᐊᑎᓕᐅᕐᕕᒃ ᐲᖅᓯᔭᕆᐊᓕᒃ ᐊᑎᓕᐅᕐᕕᖕᒥᒃ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥᑦ 
ᐊᑎᓕᐅᖅᑕᐅᓂᖅ ᐊᑐᕈᓐᓃᖅᐸᑦ. 
 
ᐊᑎᓕᐅᕐᕕᒃ ᐱᕋᔭᖕᓂᖕᒧᑦ − ᑐᐊᕕᕐᓇᖅᑐᓄᑦ ᑎᑎᕋᕐᕕᒃ 
16. (1) ᐊᑎᓕᐅᖅᑎ ᐅᒃᐱᕈᓱᒃᐸᑦ ᐃᓄᒃ ᐊᑎᓕᐅᖅᑕᐅᓯᒪᔪᖅ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ 
ᓴᖅᑭᑎᑦᑎᓗᓂ ᐱᕋᔭᒍᑕᐅᔪᓂᒃ ᑐᑭᓯᐊᔾᔪᑎᒃᓴᓂᒃ ᐅᕝᕙᓘᓐᓃᑦ ᑎᑎᖅᑲᓂᒃ ᐅᕝᕙᓘᓐᓃᑦ 
ᓴᖅᑭᑦᑎᙱᑦᑐᑎᒃ ᐱᔭᐅᔭᕆᐊᓕᖕᓂᒃ ᑐᑭᓯᐊᔾᔪᑎᒃᓴᓂᒃ ᑎᑎᖅᑲᓂᒡᓘᓐᓃᑦ ᒪᓕᒡᓗᒍ ᐃᓚᖓ 14, 
ᐊᑎᓕᐅᖅᑎ 

(a) ᓄᖅᑲᖅᑎᑦᑎᔪᓐᓇᖅᑐᖅ ᐲᕐᓗᒍᓗ ᐊᑎᓕᐅᖅᑕᐅᓯᒪᓂᖅ ᑐᐊᕕᕐᓇᖅᑐᓄᑦ 
ᐊᑎᓕᐅᕐᕕᖕᒥ; ᐊᒻᒪᓗ 

(b) ᑐᓴᖅᑎᑦᑎᔭᕆᐊᓕᒃ ᕿᒥᕐᕈᔨᒥᒃ. 

ᖃᐅᔨᒃᑲᐃᔾᔪᑎ 
(2) ᐊᑎᓕᐅᖅᑎ ᓄᖅᑲᖅᑎᑦᑎᒃᐸᑦ ᐊᑎᓕᐅᖅᑕᐅᓯᒪᔾᔪᑎᒥᒃ ᒪᔨᒡᓗᒍ ᑖᔅᓱᒪ ᐃᓚᖓᓂ, 

ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᐃᓄᖕᒥᒃ 
(a) ᓄᖅᑲᖅᑎᑕᐅᓂᖓ; ᐊᒻᒪᓗ 
(b) ᐱᔪᓐᓇᐅᑎᖃᕐᓂᖅ ᑐᒃᓯᕋᕈᓐᓇᕐᓂᕐᒥᒃ ᐊᑎᓕᐅᕐᓂᕐᒧᑦ 

ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ ᒪᓕᒡᓗᒍ ᐃᓚᖓ 5 
ᐅᕝᕙᓘᓐᓃᑦ 6. 

 
ᐊᔪᐃᓐᓇᕆᐊᒃᑲᓐᓂᕐᕕᖃᙱᑦᑐᖅ ᐅᕝᕙᓘᓐᓃᑦ ᕿᒥᕐᕈᔭᐅᙱᑐᐃᑦ 

(3) ᐃᓱᒪᓕᐅᕈᑕᐅᔪᖅ ᐊᑎᓕᐅᖅᑎᒧᑦ ᒪᓕᒡᓗᒍ ᑖᔅᓱᒪ ᐃᓚᖓᓂ ᐱᔾᔪᑎᖃᙱᑦᑐᖅ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐅᕝᕙᓘᓐᓃᑦ ᕿᒥᕐᕈᔭᐅᓗᓂ ᐃᖅᑲᖅᑐᐃᕕᒃᑯᓐᓄᑦ, ᑭᓯᐊᓂ 
ᐊᐱᖅᑯᑕᐅᔪᑦ ᐊᕕᑦᑐᖅᓯᒪᓂᐅᔪᓄᑦ. 
 

ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
 

ᐄᔭᒐᖅᑖᖅᑐᓕᕆᔨᒻᒪᕆᒃ 
 
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
17. (1) ᐃᓄᒃ ᐊᑎᓕᐅᖅᓯᒪᔪᖅ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᐄᔭᒐᖅᑖᕐᕕᖕᒥ ᐱᓕᕆᔨᒻᒪᕇᑦ 
ᐊᑎᓕᐅᕐᕕᖓᓂ ᐄᔭᒐᖅᑖᕐᕕᖕᒥ ᐱᓕᕆᔪᓐᓇᖅᑎᑕᐅᔪᑦ ᐱᓕᒻᒪᒃᓴᕐᓗᓂ ᐄᔭᒐᖅᑖᕐᕕᒃ 
ᐄᔭᒐᓕᕆᔨᐅᓂᕐᒥᒃ, ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ  ᐃᓅᑉ 
ᐊᑎᓕᐅᖅᑕᐅᕝᕕᖓᓂ. 
 
ᑲᒪᓂᖅ 

(2) ᐄᔭᒐᖅᑖᖅᑐᓕᕆᔨᒻᒪᕆᒃ ᑲᒪᔭᕆᐊᓕᒃ ᒪᓕᒡᓗᒍ ᑖᓐᓇ ᐱᖁᔭᖅ ᒪᓕᒐᒃᓴᓪᓗ.  
ᐊᔪᕈᓐᓃᖅᓴᕐᓂᖅ ᐄᔭᒐᖅᑖᖅᑐᓕᕆᔨᒻᒪᕆᒃ. 
 
ᐊᔪᕈᓐᓃᖅᓴᕐᓂᖅ ᐄᔭᒐᖅᑖᖅᑐᓕᕆᔨᒻᒪᕆᒃ 
18. (1) ᐊᔪᕈᓐᓐᓃᖅᓴᕐᓂᖅ ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒥᒃ ᐃᓚᖃᖅᑐᑦ 
ᖁᕝᕙᖅᑎᑦᑎᒐᓱᐊᕐᓗᒋᑦ ᐋᓐᓂᐊᖅᑕᐃᓕᒪᓂᖅ ᐊᒻᒪ ᐋᓐᓂᐊᖅᑎᑦᑎᑦᑕᐃᓕᒪᓂᖅ ᐊᒻᒪ 
ᑲᒪᒋᔭᖃᕐᓂᖅ ᐋᓐᓂᐊᓂᒃ, ᐊᐅᓚᑦᑎᐊᕈᓐᓃᖅᑐᑦᐊᒻᒪ ᐊᑲᐅᙱᓕᐅᕈᑕᐅᔪᑦ ᐄᔭᒐᕐᓂᒃ ᒪᒥᓴᕐᓂᒃᑯᑦ 
ᐊᒻᒪ ᐄᔭᒐᕐᓇᖅᑐᖅᑐᕆᐊᖃᙱᑦᑐᒃᑯᑦ ᐃᓱᒪᓕᐊᕆᔭᐅᔪᑦ. 
 
ᐃᓚᒋᔭᐅᔪᑦ ᖃᓄᐃᓕᐅᖁᔨᓂᐅᔪᑦ 

(2) ᐃᓚᒋᓗᒍ ᐊᔪᕈᓐᓃᖅᓴᖅᑎᓪᒋᑦ ᐄᔭᒐᖅᑖᖅᑐᓕᕆᔨᒻᒪᕆᒃ ᐃᒪᐃᒍᓐᓇᖅᑐᖅ, ᒪᓕᒡᓗᒍ 
ᒪᓕᒐᒃᓴᓂᑦ,  

(a) ᓇᓗᓇᐃᕐᓗᒋᑦ ᖃᐅᔨᓴᕐᓗᒋᓪᓗ ᐋᖓᔮᕐᓇᖅᑐᓄᑦ ᐊᒃᑐᐊᓂᓖᑦ 
ᐊᑲᐅᙱᓕᐅᕈᑎᑦ ᐊᒻᒪᓗ ᐊᑐᓕᖁᔨᔾᔪᑎᓕᐅᖅᐸᓪᓗᑎᒃ 
ᐱᑦᑕᐃᓕᑎᑦᑎᓂᕐᒧᑦ ᐅᕝᕙᓘᓐᓃᑦ ᐋᖅᑭᖕᓂᐊᕐᓗᒋᑦ; 

(b) ᖃᐅᔨᓴᐃᓐᓇᕐᓗᒋᑦ ᑭᐅᔾᔪᑕᐅᔪᑦ ᐊᒻᒪ ᓴᖅᑭᑉᐸᓪᓕᐊᔪᑦ ᐄᔭᒐᕐᓄᑦ 
ᒪᒥᓴᐅᑎᓄᑦ ᐊᒻᒪᓗ ᐅᖃᐅᔾᔨᒋᐊᖅᐸᓪᓗᑎᒃ ᐃᓗᓕᖏᓐᓂᒃ, ᒪᒥᓴᕐᓂᕐᒧᑦ 
ᐱᒻᒪᕆᐅᒋᔭᐅᔪᑦ ᐅᓗᕆᐊᓇᕐᓂᖏᓪᓗ ᐄᔭᒐᐃᑦ; 

(c) ᐱᑎᑦᑎᔪᖃᕐᓗᓂ ᐃᓗᐊᖅᓴᐅᑎᐅᙱᑦᑐᓂᒃ ᐃᓗᐊᖅᓴᐅᑎᓂᒃ; 
(d) ᐅᖃᐅᔾᔪᐃᓂᖅ ᐊᑐᖅᑕᐅᓂᖓᓂᒃ, ᐋᖅᑭᒋᐊᕆᓂᕐᒥᒃ ᐊᑑᑎᖃᑦᑎᐊᕐᓂᖏᑦ 

ᐅᓗᕆᐊᓇᕐᓂᕆᔭᖏᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐊᑐᖅᑕᐅᕙᒃᑐᓂᒃ; 

(e) ᑐᕌᖅᑎᓪᓗᒋᑦ ᐋᓐᓂᐊᕕᓕᐊᖅᓯᒪᔪᑦ ᐅᖃᖃᑎᖃᖁᓗᒋᑦ ᐊᓯᖏᓐᓂᒃ 
ᐃᓄᖕᓂᒃ ᐱᑎᑦᑎᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᓂᕐᒥᒃ ᓄᓇᕗᒻᒥ 
ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᒥ;  

(f) ᐅᖃᐅᔾᔨᒋᐊᖃᑦᑕᕐᓗᒋᑦ ᐊᒻᒪ ᐃᑲᔪᖅᑐᕐᓗᒋᑦ ᐄᔭᒐᓕᕆᔩᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐃᓕᓐᓂᐊᖅᑏᓪᓗ ᐱᑎᑦᑎᕙᖕᓂᕐᒥᒃ 
ᐄᔭᒐᖅᑕᕐᕕᖕᒥ ᐱᔨᑦᑎᕋᕐᓂᕆᔭᐅᕙᒃᑐᓂᒃ; 

(g) ᑲᒪᓗᒋᑦ ᐄᔭᒐᓕᕆᔨᓂᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ, 
ᐃᓕᓐᓂᐊᖅᑏᑦ ᐃᔭᒐᖅᑖᕐᕕᖕᒧᓪᓗ ᐃᖅᑲᓇᐃᔭᖅᑏᑦ; 

(h) ᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ ᒪᓕᒡᓗᒍ ᐃᓚᖓ 19; 
(i) ᐊᑐᐃᓐᓇᐅᑎᑦᑎᓂᖅ ᐅᖄᓚᐅᑎᒃᑯᑦ ᐱᔨᑦᑎᕋᕐᓂᕐᒥᑦ, ᐃᓚᒋᓗᒍ 

ᐅᖄᓚᐅᑎᒃᑯᑦ ᐅᖓᓯᒃᑐᒥ ᑐᓂᐅᖅᑲᐃᓂᕐᒧᑦ ᓇᔪᕐᕕᖕᒥᑦ;  
(j) ᐃᓚᐅᕙᒡᓗᓂ ᑭᒃᓕᖃᖅᑎᑕᐅᔪᓂᒃ ᐄᔭᒐᖅᑖᖅᑐᓕᕆᔨᒻᒪᕆᒃ 

ᖃᓄᐃᓕᐅᖁᔭᐅᔪᓂᒃ ᑎᑎᕋᖅᑕᐅᓯᒪᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ (3), 
ᐄᔭᒐᖅᑖᖅᑐᓕᕆᔨᒻᒪᕆᔨ ᐱᔪᓐᓇᐅᑎᖃᖅᐸᑦ ᑕᐃᒪᐃᑦᑐᓐᓇᕐᓂᕐᒥᒃ 
ᒪᓕᒐᒃᓴᑎᒍᑦ; 

(k) ᐃᓚᐅᓗᓂ ᐊᓯᖏᓐᓂᒃ ᖃᓄᐃᓕᐅᖁᔭᐅᓂᕐᒥᒃ ᐄᔭᒐᓕᕆᔨ 
ᐱᔪᓐᓇᐅᑎᖃᕐᓂᖓᓂᒃ ᐃᓚᒋᔭᐅᓗᓂ ᒪᓕᒡᓗᒍ ᓇᓗᓇᐃᖅᓯᒪᔪᒥ 
ᒪᓕᒡᓗᒍ ᐃᓚᒃᑲᓐᓂᖓᓂ 21(2)-ᒥ ᑲᒪᒋᔭᐅᙱᓪᓗᓂ ᐱᖁᔭᐅᓯᒪᔪᑦ 
ᒪᓕᒡᓗᒍ ᐃᓚᒃᑲᓐᓂᖓᓂ 21(4); ᐊᒻᒪᓗ 

(l) ᐃᓚᐅᕙᒡᓗᓂ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᖃᓄᐃᓕᐅᖁᔭᐅᔪᓂᒃ 
ᐊᑐᖁᔭᐅᔪᓂᒃ ᒪᓕᒐᒃᓴᑎᒍᑦ. 

 
ᓯᕗᕙᓯᒃᑐᖅ ᐊᔪᕈᓐᓃᖅᓴᕐᓂᕐᒧᑦ ᑭᒡᓕᖃᖅᑎᑕᐅᔪᑦ ᐄᔭᒐᖅᑖᖅᑐᓕᕆᔨᒻᒪᕆᐅᑉ ᖃᓄᐃᓕᐅᕐᓂᕐᒥᒃ 

(3) ᐱᔪᓐᓇᖅᑎᑕᐅᒃᐸᑦ ᒪᓕᒐᒃᓴᑎᒍᑦ ᐄᔭᒐᖅᑖᖅᑐᓕᕆᔨᒻᒪᕆᔨ ᐃᒪᐃᓕᐅᕈᓐᓇᖅᑐᖅ, 
ᒪᓕᒡᓗᒍ ᒪᓕᒐᒃᓴᐃᑦ,  

(a) ᐄᔭᒐᖅᑖᖅᑎᑦᑎᓗᓂ, ᓄᓇᒥᙶᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓂᐅᕕᐊᒃᓴᑦ ᐊᒻᒪ ᐃᓅᓕᓴᐅᑎᓄᑦ ᖃᕋᓴᐅᔭᓕᕆᓂᕐᒥᑦ; 

(b) ᐄᔭᒐᓕᕆᓂᕐᒧᑦ ᐊᐅᓚᑦᑎᓂᖅ; 
(c) ᑐᑭᓕᐅᕆᓂᖅ ᐋᓐᓂᐊᕐᕕᓕᐊᖅᓯᒪᔪᒧᑦ−ᐊᐅᓚᑦᑎᓂᕐᒥᒃ ᖃᕋᓴᐅᔭᒃᑯᑦ 

ᖃᐅᔨᓴᕈᑎᓂᒃ; 
(d) ᑎᓕᓯᔾᔪᑦ, ᐅᓂᒃᑳᓂᒃ ᐱᕙᒡᓗᓂ, ᐊᒻᒪ ᑐᑭᓕᐅᕆᓂᖅ ᖃᐅᔨᓴᖅᑕᐅᔪᓂᒃ 

ᐊᒻᒪ ᖃᐅᔨᓴᖅᑕᐅᔾᔪᑎᓂᒃ; 

(e) ᐊᐅᓚᑦᑎᕙᒡᓗᓂ ᑐᑭᓕᐅᕆᕙᒡᓗᓂᓗ ᑲᒪᒋᔭᐅᓂᕐᒧᑦ ᖃᐅᔨᓴᖅᑕᐅᔪᓂᒃ; 
(f) ᖃᐅᔨᓴᕐᓗᓂ ᐊᒻᒪ ᑐᓴᐅᒪᖃᑦᑕᐅᑎᓗᓂ ᖃᓄᐃᒻᒪᖔᑕ ᖃᐅᔨᔭᐅᔪᓂᑦ; 

ᐊᒻᒪᓗ 
(g) ᐃᓚᐅᕙᒡᓗᓂ ᓇᓕᐊᖕᓂᑐᐃᓐᓇᖅ ᑭᒡᓕᖃᖅᑎᑕᐅᔪᓂᒃ 

ᐄᔭᒐᖅᑖᖅᑐᓕᕆᔨᒻᒪᕆᔨᐅᑉ ᖃᓄᐃᓕᐅᖁᔭᐅᓂᕐᒥᒃ ᐊᑐᖁᔭᐅᔪᑦ 
ᒪᓕᒐᒃᓴᑎᒍᑦ. 

 
ᑎᓕᓯᓂᖅ 

 
ᑐᑭᖏᑦ 
19. (1) ᑕᕝᕙᓂ ᐃᓚᖓᓂ 
 
"ᖃᓄᐃᓕᐅᖁᔭᐅᓂᖅ" ᑐᑭᖓ ᖃᓄᐃᓕᐅᖁᔭᐅᓂᖅ ᐃᓚᒋᔭᐅᔪᖅ ᐱᓕᕆᔨᒻᒪᕇᑦ 
ᐱᓕᒻᒪᒃᓴᐃᓂᕐᒧᑦ ᐃᓅᑉ ᑎᓕᓯᔪᖅ ᖃᓄᐃᓕᐅᕐᓂᕐᒥᒃ; (act) 
 
"ᑭᒡᒐᖅᑐᐃᔪᖅ" ᑐᑭᖓ ᐄᔭᒐᓕᕆᔨ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒡᓘᓐᓃᑦ 
ᑭᓇᑐᐃᓐᓇᕐᒧᑦ ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᓗᓂ ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ; (delegatee) 
 
"ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒃ" ᑐᑭᖓ 

(a) ᐃᓗᐊᖅᓴᐃᔨ, 
(b) ᐃᓄᒃ ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᑭᒍᑎᓕᕆᔪᓐᓇᕐᓂᕐᒧᑦ 

ᒪᓕᒡᓗᒍ ᑭᒍᑎᓕᕆᓂᕐᒧᑦ ᐱᖁᔭᖅ, 
(c) ᐃᓄᒃ ᐱᔪᓐᓇᐅᑎᖃᖅᑐᖅ ᐃᓱᒪᓕᕆᓂᕐᒥᒃ ᐊᔪᕈᓐᓃᖅᓴᕐᓗᓂ ᒪᓕᒡᓗᒍ 

ᐃᓱᒪᓕᕆᔨᓄᑦ ᐱᖁᔭᖅ, 
(d) ᐃᓄᒃ ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᐃᓗᐊᖅᓴᐃᔨᐅᓂᕐᒥᒃ 

ᓄᓇᕗᒻᒥ ᒪᓕᒡᓗᒍ ᐃᓗᐊᖅᓴᐃᔨᑦ ᐱᖁᔭᖓᓂ, 
(e) ᐃᓄᒃ ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᐃᕐᓂᓱᒃᓰᓂᕐᒥᒃ ᒪᓕᒡᓗᒍ 

ᐃᕐᓂᓱᒃᓰᓂᕐᒧᑦ ᐱᖁᔭᖅ, 
(f) ᐃᓄᒃ ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᐃᔨᓕᖅᑑᑎᓂᒃ ᒪᓕᒡᓗᒍ 

ᐃᔨᓕᕆᓂᕐᒧᑦ ᐱᖁᔭᖅ, 
(g) ᐃᓄᒃ ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᓂᕐᔪᑎᓂᒃ ᐱᓚᒃᑐᐃᓂᕐᒥᒃ 

ᒪᓕᒡᓗᒍ ᓂᕐᔪᑎᓕᕆᔨᒻᒪᕆᖕᓄᑦ ᐱᖁᔭᖅ; 
(h) ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᒻᒥ ᐃᖃᐃᓕᓴᖅᑐᓕᕆᔨ ᐱᓕᒻᒪᒃᓴᐃᔨ 

ᐃᓚᒋᔭᐅᖏᓐᓇᕐᓗᓂᓗ ᑲᓇᑕᒥ ᐃᖃᐃᓕᓴᖅᑐᓕᕆᔩᑦ ᑲᑐᔾᔨᖃᑎᒌᓄᑦ, 
(i) ᐃᓄᒃ ᐃᖅᑲᓇᐃᔭᖅᑐᖅ ᐱᓕᒻᒪᒃᓴᐃᔨ ᐃᖃᐃᓕᓴᖅᑎᑦᑎᔨᐅᓗᓂ 

ᐃᓚᒋᔭᐅᑦᑎᐊᕐᓗᓂᓗ ᑲᓇᑕᒥ ᐱᓕᒻᒪᒃᓴᐃᔨᑦ ᐃᖃᐃᓕᓴᖅᑎᑦ 
ᑲᑐᔾᔨᖃᑎᒌᓄᑦ, 

(j) ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᒻᒥ ᐋᓐᓂᐊᕈᑎᐅᓇᓱᒋᔭᐅᔪᓂᒃ 
ᑎᒥᒥᓐᖔᖅᑐᓂᒃ ᖃᐅᔨᓴᖅᑎᐅᓗᓂ ᐊᒻᒪᓗ ᐃᓚᒋᔭᐅᑦᑎᐊᕐᓗᓂ ᑲᓇᑕᒥ 

ᑲᑐᔾᔨᖃᑎᒌᓄᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᕕᒻᒥ ᐊᒻᒪᓗ 
ᐃᓚᒋᔭᐅᑦᑎᐊᕐᓗᓂ ᑲᓇᑕᒥ ᑲᑐᔾᔨᖃᑎᒌᓄᑦ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᓴᕐᕕᒻᒥ ᖃᐅᔨᓴᕐᓂᕐᒧᑦ, 

(k) ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᒻᒥ ᐳᕙᓕᕆᔨᐅᓗᓂ ᐊᑎᓕᐅᖅᓯᒪᔪᖅ 
ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᓂ ᐳᕙᓕᕆᔨᐅᓂᕐᒧᑦ ᒪᓕᒡᓗᒍ ᐱᖁᔭᖅ 
ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥ, 
ᐅᕝᕙᓘᓐᓃᑦ 

(l) ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᒻᒥ ᓂᕿᑦᑎᐊᕙᓕᕆᔨᐅᓗᓂ ᐊᒻᒪ 
ᐊᑎᖃᖃᑕᐅᓗᓂ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᓂ 
ᓂᕿᑦᑎᐊᕙᓕᕆᔨᐅᓗᓂ ᐊᒻᒪ ᐊᑎᓕᐅᖅᓯᒪᔪᖅ ᐅᕝᕙᓘᓐᓃᑦ 
ᐱᔪᓐᓇᐅᑎᖃᕐᓗᓂ ᓂᕿᑦᑎᐊᕙᓕᕆᔨᐅᓗᓂ ᒪᓕᒡᓗᒍ ᐱᖁᔭᖅ ᑲᓇᑕᒥ 
ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥ. (health 
care professional) 

 
ᑎᓕᓯᓂᖅ 

(2) ᐃᓚᒋᔭᐅᓗᓂ ᐱᓕᕆᓂᖏᓐᓄᑦ ᐄᔭᒐᖅᑖᖅᑐᓕᕆᔨᒻᒪᕆᒃ ᑎᓕᓯᔪᓐᓇᖅᑐᖅ 
ᐄᔭᒐᓕᕆᔨᒧᑦ ᐅᕝᕙᓘᓐᓃᑦ ᐃᓗᐊᖅᓴᐃᔨᒻᒪᕆᖕᒧᑦ ᐃᒪᐃᑉᐸᑦ 

(a) ᒪᓕᒐᒃᓴᐃᑦ ᐱᔪᓐᓇᖅᑎᑦᑎᕗᑦ ᖃᓄᐃᓕᐅᖁᔨᓂᕐᒥᒃ 
ᑎᓕᓯᔪᓐᓇᖅᑎᑦᑎᓪᓗᑎᒃ; 

(b) ᐄᔭᒐᖅᑖᖅᑐᓕᕆᔨᒻᒪᕆᒃ ᐱᔪᓐᓇᖅᑎᑕᐅᔪᖅ ᒪᓕᒐᒃᓴᑎᒍᑦ ᑎᓕᓯᔪᓐᓇᕐᓗᓂ 
ᖃᓄᐃᓕᐅᖁᔨᓂᕐᒥᒃ; 

(c) ᐄᔭᒐᖅᑖᖅᑐᓕᕆᔨᒻᒪᕆᒃ ᐱᔪᓐᓇᖅᑎᑕᐅᔪᖅ ᑖᔅᓱᒧᖓ ᐱᖁᔭᕐᒧᑦ 
ᒪᓕᒐᒃᓴᓄᓪᓗ ᐱᓕᕆᐊᖃᕐᓂᐊᕐᓗᓂ ᖃᓄᐃᓕᐅᖁᔨᓂᕐᒥᒃ ᓇᖕᒥᓂᖅ; 

(d) ᖃᓄᐃᓕᐅᖁᔨᓂᖅ ᖃᓄᐃᓕᐅᖁᔨᓂᐅᙱᓚᖅ ᑎᓕᔭᐅᓯᒪᓪᓗᓂ 
ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ ᓇᖕᒥᓂᖅ ᐱᓕᕆᖁᔭᐅᓗᓂ; ᐊᒻᒪᓗ 

(e) ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᔪᖅ ᒪᓕᒡᓗᒋᑦ ᒪᓕᒐᒃᓴᓂᑦ. 
 
ᐱᔪᓐᓇᖅᑎᑕᐅᓂᖓ ᑎᓕᔭᐅᔫᑉ 

(3) ᑎᓕᔭᐅᓯᒪᔪᖅ ᐱᔪᓐᓇᐅᑎᖃᖅᑐᖅ ᑲᒪᓗᓂ ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᔪᒧᑦ 
ᒪᓕᒡᓗᒍ ᑖᔅᓱᒪ ᐃᓚᖓ. 
 
ᐄᔭᒐᖅᑖᖅᑐᓕᕆᔨᒻᒪᕆᒃ ᑲᒪᒋᔭᒃᓴᖏᑦ ᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ 

(4) ᐄᔭᒐᖅᑖᖅᑐᓕᕆᔨᒻᒪᕆᒃ ᑎᓕᓯᔪᖅ ᖃᓄᐃᓕᐅᖁᔨᓂᕐᒥᒃ ᑲᒪᒋᔭᒃᓴᖃᖅᐳᖅ 
ᐋᖅᑭᒃᓯᒪᓕᖅᑎᑦᑎᓂᕐᒥᒃ ᑎᓕᓯᓂᐊᕐᓗᓂ ᖃᓄᐃᓕᐅᖁᔨᓂᕐᒥᒃ. 
 
ᖃᓄᐃᓕᖓᓂᖏᑦ ᑎᓕᓯᓂᐊᕐᓗᓂ 

(5) ᐄᔭᒐᖅᑖᖅᑐᓕᕆᔨᒻᒪᕆᒃ ᓇᓗᓇᐃᖅᓯᒋᐊᓕᒃ, ᑎᓕᓯᓚᐅᖏᓐᓂᕐᒥᓂᑦ ᖃᓄᑐᐃᓐᓇᖅ 
ᖃᓄᐃᓕᐅᖁᔨᓂᕐᒥᒃ 

(a) ᐱᔪᓐᓇᐅᑎᖃᖅᑎᑕᐅᔪᑦ ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪ ᒪᓕᒐᒃᓴᐃᑦ 
ᐱᓕᕆᔪᓐᓇᕐᓗᑎᒃ ᐱᖁᔭᕐᒥ ᓇᖕᒥᓂᖅ; 

(b) ᖃᐅᔨᒪᓂᖃᖅᑐᑦ, ᐊᒻᒪ ᖃᓄᖅᑑᕈᓐᓇᕐᓗᓂ ᖃᓄᐃᓕᐅᖁᔨᓂᕐᒥᒃ ᒪᓕᒡᓗᒍ 
ᒪᓕᒃᑕᐅᕙᒃᑐᓂᒃ ᐊᔪᕈᓐᓃᖅᓴᖅᑎᓪᓗᒋᑦ, ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ; 

(c) ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᑖᓐᓇ ᐱᖁᔭᖅ ᑎᓕᓯᓂᐅᔪᖅ 
ᖃᓄᐃᓕᐅᖁᔨᓂᕐᒥᒃ ᓈᒻᒪᖕᒪᖔᑦ, ᐃᓱᒪᒃᓴᖅᓯᐅᕈᑎᖃᕐᓂᕐᒥᑦ ᐱᐅᓛᓂᑦ 
ᐱᔪᒪᔭᐅᔪᓂᑦ ᐱᔭᕆᐊᓕᓐᓂᓪᓗ ᐋᓐᓂᐊᕕᓕᐊᖅᓯᒪᔪᒧᑦ ᐊᒃᑐᐊᓂᖃᖅᑐᓂᑦ 
ᖃᓄᐃᓕᐅᖁᔨᓂᕐᒥᒃ, ᐱᔭᕆᐊᖃᖅᐸᑦ; 

(d) ᖃᓄᐃᓕᐅᑦᑎᐊᓚᐅᖅᑎᓪᓗᑎᑦ, ᓈᒻᒪᒃᓴᖅᐳᑦ ᓈᒻᒪᒃᑐᓂᒃ ᓴᐳᔾᔨᔾᔪᑎᓂᒃ 
ᐊᒻᒪ ᐃᑲᔫᑎᒃᓴᖃᑦᑎᐊᕐᓂᖏᓐᓂᒃ ᑎᒃᑯᐊᖅᑕᐅᓯᒪᔪᒧᑦ 
ᖃᓄᐃᓕᐅᖁᔭᐅᓂᖅ ᐱᓕᕆᐊᖑᔪᓐᓇᖁᓪᓗᒍ ᒪᓕᒡᓗᒍ ᒪᓕᒃᑕᐅᕙᒃᑐᓂᒃ 
ᐊᔪᕈᓐᓃᖅᓴᕈᑕᐅᕙᒃᑐᓂᒃ, ᐱᐅᓂᖏᓐᓂᒃ ᓇᓗᙱᑦᑎᐊᕐᓂᕐᒧᑦ 
ᐊᑐᖅᑕᐅᕙᒃᑐᑦ ᐊᒻᒪ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ; 

(e) ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᑎᓕᓯᓂᖅ ᖃᓄᐃᓕᐅᖁᔨᓂᕐᒥᑦ 
ᒪᓕᒋᐊᖃᕐᒪᖔᑦ  ᑭᒡᓕᖃᖅᑎᑕᐅᔪᓂᑦ ᓇᓗᓇᐃᖅᓯᓂᕐᒥᑦ 
ᐱᓕᕆᐊᖑᒐᓗᐊᕐᒪᖔᑦ ᒪᓕᓪᓗᒍ ᖃᓄᐃᑦᑐᑐᐃᓐᓇᕐᓂᑦ 
ᒪᓕᑦᑕᐅᒋᐊᖃᖅᑐᓂᑦ ᐱᓕᕆᔾᔪᓯᕐᓂᑦ, ᐱᐅᓂᖏᓐᓂᒃ ᓇᓗᙱᑦᑎᐊᕐᓂᕐᒧᑦ 
ᐊᑐᖅᑕᐅᕙᒃᑐᑦ ᐊᒻᒪ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ ᑎᓕᓯᓯᒪᔪᑦ 
ᐱᔾᔪᑎᒋᓪᓗᒍ ᑭᒡᓕᖃᖅᑎᑕᐅᔪᑦ, ᐱᔭᕆᐊᖃᖅᐸᑦ;  

(f) ᖃᓄᐃᓕᐅᑦᑎᐊᓚᐅᖅᑎᓪᓗᑎᑦ, ᓈᒻᒪᒃᓴᖅᐳᑦ ᑖᓐᓇ ᑎᓕᔭᐅᓯᒪᔪᖅ 
ᐄᔭᒐᖅᑖᖅᑐᓕᕆᔨ ᐅᕝᕙᓘᓐᓃᑦ ᐋᓐᓂᐊᕕᖕᒥ ᐱᓕᕆᔨᒻᒪᕆᒃ 
ᐱᔪᓐᓇᕐᓂᖃᕐᓗᓂ ᑎᓕᔭᐅᔪᓐᓇᕐᓗᓂ; ᐊᒻᒪᓗ 

(g) ᖃᓄᐃᓕᐅᑦᑎᐊᓚᐅᖅᑎᓪᓗᑎᑦ, ᓈᒻᒪᒃᓴᖅᐳᑦ ᑖᓐᓇ ᑎᓕᔭᐅᓯᒪᔪᖅ 
ᖃᐅᔨᒪᓂᖓᓂᒃ, ᖃᓄᖅᑑᕈᓐᓇᕐᓗᓂ ᖃᓄᐃᓕᐅᖁᔨᓂᕐᒥᒃ ᒪᓕᒡᓗᒍ  
ᒪᓕᒃᑕᐅᕙᒃᑐᓂᒃ ᐊᔪᕈᓐᓃᖅᓴᖅᑎᓪᓗᒋᑦ, ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ. 

 
ᓄᖅᑲᖅᑎᓪᓗᒍ ᑎᓕᓯᓂᖅ 

(6) ᐄᔭᒐᖅᑖᖅᑐᓕᕆᔨᒻᒪᕆᒃ ᑎᓕᓯᓲᖅ ᖃᓄᐃᓕᐅᖁᔨᓂᕐᒥᑦ ᐱᔾᔪᑎᖃᑦᑎᐊᕐᓗᓂ 
ᐅᑉᐱᕈᓱᒡᓗᓂ ᑎᓕᔭᐅᓯᒪᔪᖅ ᐱᔪᓐᓇᕐᓂᖃᕈᓐᓃᖅᑐᖅ ᖃᓄᐃᓕᐅᕐᓂᕐᒥᑦ 
ᒪᓕᒡᓗᒍᒪᓕᒃᑕᐅᕙᒃᑐᓂᒃ ᐊᔪᕈᓐᓃᖅᓴᖅᑎᓪᓗᒋᑦ, ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ, ᐃᕐᖐᓐᓇᖅ ᑐᓴᖅᑎᓪᓗᒍ 
ᑎᓕᔭᐅᓯᒪᔪᖅ ᑎᓕᓯᓂᖓ ᖃᓄᐃᓕᐅᖁᔭᐅᓂᖓᓄᑦ ᐊᑐᕈᓐᓃᕐᓂᖓᓂᒃ. 
 
ᐄᔭᒐᖅᑖᕐᕕᓕᕆᔨᒻᒪᕆᒃ ᐱᑎᑕᐅᔪᑦ ᑎᓕᔭᐅᔪᓂᒃ 

(7) ᐱᓕᕆᐊᖏᑕ ᐃᓚᒋᓪᓗᓂᐅᒃ, ᐄᔭᒐᖅᑖᕐᕕᓕᕆᔨᒻᒪᕇᑦ ᐱᓕᕆᑐᐃᓐᓇᕆᐊᖃᖅᐳᖅ 
ᑎᓕᔭᐅᓯᒪᔪᒥᒃ ᑖᒃᑯᓄᖓ ᐋᓐᓂᐊᕕᖕᒥ ᐱᓕᕆᔨᒻᒪᕆᖕᒧᑦ ᐃᒪᐃᑉᐸᑦ 

(a) ᒪᓕᒐᒃᓴᐃᑦ ᐱᔪᓐᓇᖅᑎᑦᑎᕗᑦ ᑎᓕᓯᓂᖓ ᖃᓄᐃᓕᐅᖁᔨᓂᕐᒥᒃ 
ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ; 

(b) ᐋᓐᓂᐊᕕᖕᒥ ᐱᓕᕆᔨᒻᒪᕆᒃ ᐃᒪᐃᓚᐅᖅᑐᖅ, ᑎᓕᓯᑎᓪᓗᒍ, 
ᐱᔪᓐᓇᐅᑎᖃᖅᑎᑕᐅᓪᓗᓂ ᑎᓕᓯᔪᓐᓇᕐᓂᕐᒥᒃ ᖃᓄᐃᓕᐅᖁᔨᓂᕐᒥᒃ 
ᖃᓄᐃᑦᑐᑐᐃᓐᓇᕐᓄᑦ ᐱᖁᔭᕐᓄᑦ ᐊᐅᓚᑦᑎᔪᓄᑦ ᐃᖅᑲᓇᐃᔮᖏᓐᓂᑦ; 

(c) ᐋᓐᓂᐊᕕᖕᒥ ᐱᓕᕆᔨᒻᒪᕆᒃ ᐃᒪᐃᓚᐅᖅᑐᖅ, ᑎᓕᔭᐅᑎᓪᓗᒋᑦ, 
ᐱᔪᓐᓇᕐᑎᑕᐅᓗᑎᒃ ᐱᓕᕆᐊᖃᕆᐊᒃᓴᖅ ᖃᓄᐃᓕᐅᕐᓂᕐᒧᑦ ᓇᖕᒥᓂᖅ; 

(d) ᖃᓄᐃᓕᐅᖁᔭᐅᔪᖅ ᑎᓕᔭᐅᓚᐅᙱᑦᑐᖅ ᐋᓐᓂᐊᕕᖕᒥ ᐱᓕᕆᔨᒻᒪᕆᖕᒧᑦ 
ᑭᓇᒧᑦ ᖃᓄᐃᓕᐅᖁᔭᐅᓂᖅ ᑎᓕᔭᐅᓯᒪᔪᒧᑦ; 

(e) ᐄᔭᒐᖅᑖᕐᕕᓕᕆᔨᒻᒪᕆᒃ ᐱᔪᓐᓇᖅᑎᑕᐅᕗᖅ ᐱᖁᔭᒃᑯᑦ ᐱᑎᑕᐅᓂᐊᕐᓗᓂ 
ᐊᒻᒪᓗ ᑲᒪᓗᓂ ᑎᓕᓯᔾᔪᑕᐅᓯᒪᔪᒥᒃ ᖃᓄᐃᓕᐅᖁᔨᓂᕐᒥᒃ; ᐊᒻᒪ 

(f) ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᔪᖅ ᒪᓕᓪᓗᒋᑦ ᒪᓕᒐᒃᓴᓂᑦ 
 
ᑲᒪᒋᔭᕆᐊᖃᖅᑕᖏᑦ ᐄᔭᒐᖅᑖᕐᕕᓕᕆᔨᒻᒪᕆᒃᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ 

(8) ᐄᔭᒐᖅᑖᕐᕕᓕᕆᔨᒻᒪᕆᒃ ᑲᒪᔪᖅ ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᔪᖅ ᐄᔭᒐᓕᕆᔨᒧᑦ 
ᐅᕝᕙᓘᓐᓃᑦ ᐃᓗᐊᖅᓴᐃᔨᒧᑦ 

(a) ᑲᒪᒋᔭᒃᓴᖃᖅᐳᖅ ᐋᖅᑭᒃᓯᒪᓕᖅᑎᑕᐅᔪᒥᒃ ᐊᖏᖅᓯᓂᐊᕐᓗᓂ 
ᑎᓕᓯᔾᔪᑕᐅᓯᒪᔪᒥᒃ; ᐊᒻᒪᓗ  

(b) ᑲᒪᔭᕆᐊᓕᒃ ᖃᓄᐃᓕᐅᕐᓂᕐᒥᑦ ᒪᓕᒡᓗᒍ ᑖᓐᓇ ᐱᖁᔭᖅ ᒪᓕᒐᒃᓴᐃᓪᓗ. 
 
ᒪᓕᒋᐊᓖᑦ ᐊᖏᖅᓯᓂᐊᕐᓗᓂ ᑎᓕᓯᔾᔪᑕᐅᓯᒪᔪᒥᒃ ᖃᓄᐃᓕᐅᖁᔨᓂᕐᒥᒃ 

(9) ᐄᔭᒐᖅᑖᕐᕕᓕᕆᔨᒻᒪᕆᒃ ᐱᓕᕆᔭᕆᐊᓕᒃ ᑭᓯᐊᓂ ᖃᓄᐃᓕᐅᖁᔨᓂᕐᒥᒃ 
ᑎᓕᔭᐅᓯᒪᔪᒧᑦ ᒪᓕᒡᓗᒍ ᑖᔅᓱᒪ ᐃᓚᖓ ᐃᒪᐃᑉᐸᑦ, ᖃᓄᐃᓕᐅᖁᔨᓚᐅᙱᓐᓂᖓᓂ, 
ᐄᔭᒐᖅᑖᕐᕕᓕᕆᔨᒻᒪᕆᒃ 

(a) ᖃᐅᔨᒪᓂᖓᓂᒃ, ᐊᔪᙱᑕᖏᓐᓂᒃ ᐃᖅᑲᖅᑐᐃᓂᕐᓗ ᖃᓄᐃᓕᐅᖁᔨᓂᕐᒥᒃ 
ᒪᓕᒡᓗᒍ  ᒪᓕᒃᑕᐅᕙᒃᑐᓂᒃ ᐊᔪᕈᓐᓃᖅᓴᖅᑎᓪᓗᒋᑦ, ᐱᐅᓂᖏᓐᓂᑦ 
ᓇᓗᓇᐃᖅᓯᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦ 
ᑐᙵᕝᕕᖏᑦ; 

(b) ᐃᓱᒪᒋᔭᖃᖅᓯᒪᔪᖅ ᑲᒪᓂᐊᕐᓗᓂ ᖃᓄᐃᓕᐅᖁᔭᐅᓂᕐᒥᒃ ᓈᒻᒪᖕᒪᖔᑦ, 
ᐃᓱᒪᒃᓴᖅᓯᐅᕈᑎᖃᕐᓗᓂ ᐱᐅᓛᑦ ᐱᔭᐅᔪᒪᔪᑦ ᐱᔭᕆᐊᓕᓪᓗ 
ᐋᓐᓂᐊᕕᓕᐊᖅᑐᒧᑦ ᐊᒃᑐᐊᓂᓕᖕᒧᑦ ᖃᓄᐃᓕᐅᖁᔨᓂᕐᒧᑦ, ᐱᔭᕆᐊᖃᖅᐸᑦ; 

(c) ᖃᓄᐃᓕᐅᑦᑎᐊᓚᐅᖅᑎᓪᓗᑎᑦ, ᓈᒻᒪᒃᓴᖅᐳᑦ ᓈᒻᒪᒃᑐᓂᒃ ᓴᐳᔾᔨᔾᔪᑎᓂᒃ 
ᐱᑕᖃᕐᓂᖓᓂᒃ ᐊᒻᒪ ᐊᑐᐃᓐᓇᐅᔪᒃᓴᓂᒃ ᓇᓗᓇᐃᖅᓯᓂᕐᒥᑦ 
ᖃᓄᐃᓕᐅᖁᔨᓂᖅ ᐱᓕᕆᐊᖑᒍᓐᓇᕐᓂᖓᓄᑦ ᒪᓕᒡᓗᒍ ᒪᓕᒃᑕᐅᒋᐊᓖᑦ 
ᐱᓕᕆᔾᔪᓯᕐᓂᑦ, ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒧᑦ ᐊᑐᖅᑕᐅᖃᑦᑕᖅᑐᑦ 
ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦ ᑐᙵᕝᕕᖏᑦ; 

(d) ᐅᒃᐱᕈᓱᙱᑦᑐᖅ ᐃᓄᒃ ᑎᓕᓯᔪᖅ ᖃᓄᐃᓕᐅᖁᔨᓂᕐᒥᒃ 
ᐱᔪᓐᓇᖅᑎᑕᐅᙱᓐᓂᖓᓂᒃ ᑎᓕᓯᓂᕐᒥᒃ ᖃᓄᐃᓕᐅᖁᔨᓂᕐᒥᒃ; ᐊᒻᒪᓗ 

(e) ᑎᓕᓯᔪᖅ ᒪᓕᖕᓂᐊᖅᐸᑦ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᓂᒃ, 
ᓇᓗᓇᐃᔭᐃᓗᓂ ᑭᒡᓕᖃᖅᑎᑕᐅᔪᑦ ᒪᓕᒃᑕᐅᒐᓗᐊᕐᒪᖔᑕ. 

 
ᐄᔭᒐᓕᕆᔨ 

 
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
20. (1) ᐃᓄᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᓕᕆᔨ ᐄᔭᒐᖅᑖᕐᕕᖕᒥ ᐱᓕᕆᔨᒻᒪᕇᑦ 
ᐊᑎᓕᐅᕐᕕᖓᓂ ᐄᔭᒐᖅᑖᕐᕕᖕᒥ ᐱᓕᕆᔪᓐᓇᖅᑎᑕᐅᔪᖅ ᐄᔭᒐᓕᕆᔨᐅᓗᓂ ᐱᔾᔪᑎᒋᓪᓗᒍ 
ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᓂᒃ ᐃᓅᑉ ᐊᑎᓕᐅᖅᓯᒪᓂᖓᓄᑦ. 
 
ᑲᒪᓂᖅ 

(2) ᐄᔭᒐᓕᕆᔨ ᑲᒪᒋᐊᖃᖅᑐᖅ ᐱᓕᕆᐊᒥᓂᒃ ᒪᓕᒡᓗᒍ ᑖᔅᓱᒪ ᐱᖁᔭᖅ ᒪᓕᒋᐊᓖᓪᓗ. 
 
ᐊᔪᕈᓐᓃᖅᓴᕐᓂᖅ ᐄᔭᒐᓕᕆᔨᒧᑦ 
21. (1) ᐊᔪᕈᓐᓃᖅᓴᕐᓂᖓ ᐄᔭᒐᓕᕆᔩᑦ ᐃᓚᖃᖅᑐᖅ ᖁᕝᕙᕆᐊᖅᑎᓪᓗᒍ 
ᖃᓄᐃᙱᑦᑎᐊᕐᓂᖅ ᐊᑦᑕᕐᓇᖖᒋᑦᑐᒃᑯᑦ ᐊᑑᑎᖃᑦᑎᐊᖅᑐᒥᒡᓗ ᐄᔭᒐᕐᓂᒃ ᑐᓂᐅᖅᑲᐃᓂᖅ. 
 
ᐃᓚᒋᔭᐅᔪᑦ ᖃᓄᐃᓕᐅᖁᔨᓂᕐᒥᑦ 

(2) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (4), ᐊᔪᕈᓐᓃᖅᓴᕐᓂᖅ ᐄᔭᒐᓕᕆᔨ ᐃᒪᐃᒍᓐᓇᖅᑐᖅ 
ᒪᓕᒡᓗᒍ ᒪᓕᒐᒃᓴᐃᑦ 

(a) ᑲᑎᖅᓱᐃᓂᖅ, ᐱᕙᒌᔭᖅᓯᒪᓗᓂ, ᑐᓂᐅᖅᑲᐃᓗᓂᓗ ᐄᔭᕋᕐᓂᒃ; 
(b) ᑐᖅᑯᐃᓂᖅ, ᐱᖃᖅᑎᑦᑎᓂᕐᒥᒃ, ᐴᖅᑲᐃᓂᕐᒥᒃ ᓇᓗᓇᐃᒃᑯᑦᑎᖅᑎᓂᕐᒥᒡᓗ 

ᐄᔭᒐᕐᓂᒃ; 
(c) ᓂᐅᕕᐊᒃᓴᖃᕐᓂᖅ ᐄᔭᒐᕐᓂᒃ; 
(d) ᐱᕙᓪᓕᐊᑎᑦᑎᓂᖅ ᑲᑎᖅᓱᖅᑕᐅᔪᓂᒃ ᒪᓕᒃᑕᐅᔭᕆᐊᓕᖕᓂᒃ ᐊᒻᒪ 

ᑲᒪᔨᐅᓗᓂ ᑲᑎᖅᓱᖅᑕᐅᔪᓂᒃ ᖃᓄᐃᓕᐅᖁᔨᓂᕐᒥᒃ; 
(e) ᓴᖅᑭᑦᑎᓂᖅ ᐊᒻᒪ ᐋᖅᑭᐅᒪᑎᑦᑎᓂᖅ ᑐᓴᐅᒪᔾᔪᑎᒃᓴᓂᑦ ᐊᑐᕆᐊᓕᖕᒥᑦ 

ᐄᔭᒐᖅᑖᕐᕕᖕᒥᑦ ᐊᒃᑐᐊᓂᓖᑦ ᐱᔨᑦᑎᕋᐅᑎᓄᑦ ᐋᓐᓂᐊᕕᓕᐊᖅᓯᒪᔪᓄᑦ 
ᑎᑎᕋᖅᓯᒪᔪᖁᑎᖏᓐᓂᒃ; 

(f) ᓅᑕᐅᓂᖏᑦ ᐄᔭᒐᐃᑦ ᑭᒡᒐᖅᑐᕐᓗᒍ ᐄᔭᒐᓕᕆᔨ;  
(g) ᑲᒪᒋᔭᖃᕐᓗᓂ ᑭᖑᓪᓕᖅᐹᒥ ᖃᐅᔨᒋᐊᕐᓂᕐᒥᒃ ᓄᑖᓂᒃ ᐅᕝᕙᓘᓐᓃᑦ 

ᐃᒻᒥᖅᓯᒃᑲᓐᓂᕐᓂᐊᖅᑐᓂᒃ ᓇᓗᓇᐃᔭᐃᓗᓂ ᐊᑐᓂᑦ 
ᐊᑐᖅᑕᐅᕙᓪᓕᐊᕙᒃᑐᑦ ᑐᓂᐅᖅᑲᐃᓂᕐᒧᑦ ᐱᓕᕆᔾᔪᓯᖏᑦ ᐄᔭᒐᕐᓂᒃ 
ᐱᔭᕇᖅᑕᐅᑦᑎᐊᖅᓯᒪᒐᓗᐊᕐᒪᖔᑕ; 

(h) ᐅᖃᐅᓯᖃᕐᓂᖅ ᐱᓪᓚᕆᐅᓂᖓ ᐅᕝᕙᓘᓐᓃᑦ ᑕᐃᒪᐅᑐᐃᓐᓇᕆᐊᓕᖕᒥᒃ 
ᐄᔭᒐᕐᓄᑦ−ᐊᒃᑐᐊᓂᓖᑦ ᐊᑲᐅᙱᓕᐅᕈᑕᐅᔪᑦ ᐄᔭᒐᓕᕆᔨᒧᑦ; 

(i) ᐄᔭᒐᖅᑖᖅᑐᓕᕆᔨᒻᒪᕆᖕᒥᒃ ᐃᑲᔪᕐᓗᓂ ᓇᓗᓇᐃᖅᓯᓂᕐᒥᒃ 
ᐋᓐᓂᐊᕕᓕᐊᖅᓯᒪᔫᑉ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᐅᔭᕆᐊᓕᖏᓐᓂᒃ 
ᓂᕆᐅᒋᔭᖏᓪᓗ; 

(j) ᐃᓕᓴᐃᑎᑦᑎᓂᖅ ᐋᓐᓂᐊᕐᕕᓕᐊᖅᓯᒪᔪᓄᑦ ᐊᑐᖅᑕᐅᕙᖕᓂᖏᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᑎᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔫᑎᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓕᕆᔾᔪᑏᑦ; 

(k) ᑲᒪᔨᐅᓗᓂ ᐄᔭᒐᓕᕆᔨᑦ ᐃᖅᑲᓇᐃᔭᖅᓯᓐᓈᑦ, ᐄᔭᒐᖅᑖᖅᑐᓕᕆᔨᐅᓂᕐᒧᑦ 
ᐃᓕᓐᓂᐊᖅᑎᑦ, ᐊᒻᒪ ᐄᔭᒐᖅᑕᕐᕕᖕᒥ ᐃᖅᑲᓇᐃᔭᖅᑎᓄᑦ; 

(l) ᐊᖏᖅᓯᒪᓂᖅ ᑲᒪᒋᔭᖃᕐᓂᕐᓗ ᖃᓄᐃᓕᐅᖁᔨᓂᕐᒥᒃ ᑎᓕᔭᐅᓯᒪᔪᒥᒃ 
ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ ᒪᓕᒡᓗᒍ ᐃᓚᖓ 19; 

(m) ᑲᒪᔨᐅᓗᓂ ᐅᖓᓯᒃᑐᒥ ᑐᓂᐅᖅᑲᐃᕝᕕᖕᒥ ᓇᔪᕐᕕᖕᒥ ᑕᐃᒪᐅᑉᐸᑕ 
ᐅᖓᓯᒃᑐᒥ ᑐᓂᐅᖅᑲᐃᕝᕕᖕᒥ ᓇᔪᕐᕕᖕᒥ; 

(n) ᑲᒪᔨᐅᓗᓂ ᐊᐅᓚᑦᑎᓗᓂᓗ ᐄᔭᒐᕐᓂᒃ ᑐᓂᐅᖅᑲᐃᓂᕐᒧᑦ ᐋᖅᑭᒃᓯᒪᔪᓂᒃ 
ᐋᖅᑭᒃᓯᒪᐃᓐᓇᖅᑎᑦᑎᓗᓂ ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 
ᐄᔭᒐᕐᓄᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ; 

(o) ᐱᑎᑦᑎᓂᖅ ᐱᓕᕆᔨᒻᒪᕆᐅᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᕐᓗᒍ ᓂᕐᔪᑎᑦ 
ᖃᓄᐃᙱᑦᑎᐊᕐᓂᖏᓐᓄᑦ; 

(p) ᑲᒪᓗᓂ ᐱᓕᕆᖃᑎᖃᕐᓗᓂᓘᓐᓃᑦ ᐄᔭᒐᕐᓄᑦ ᐊᒃᑐᐊᓂᓕᖕᓄᑦ 
ᖃᐅᔨᓴᕐᓂᕐᒥᒃ, ᐱᔪᓐᓇᖅᑎᑕᐅᑉᐸᑦ ᒪᓕᒐᖅᑎᒍᑦ; 

(q) ᐃᓚᐅᕙᒡᓗᓂ ᑭᒡᓕᖃᖅᑎᑕᐅᔪᓄᑦ ᐄᔭᒐᓕᕆᔨᓄᑦ ᖃᓄᐃᓕᐅᖁᔨᓂᕐᒥᒃ 
ᒪᓕᒡᓗᒍ ᐃᓚᒃᑲᓐᓂᖓᓂ (3), ᑕᐃᒪᐅᑉᐸᑕ ᐱᔪᓐᓇᖅᑎᑕᐅᒃᐸᑦ 
ᒪᓕᒐᒃᓴᑎᒍᑦ; ᐊᒻᒪᓗ  

(r) ᐃᓚᐅᕙᒡᓗᓂ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᖃᓄᐃᓕᐅᖁᔭᐅᔪᓂᒃ 
ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᓂ. 

 
ᑭᒡᓕᖃᖅᑎᑕᐅᔪᖅ ᐄᔭᒐᓕᕆᔨ ᖃᓄᐃᓕᐅᖁᔨᓂᕐᒥᒃ 

(3) ᐱᔪᓐᓇᖅᑎᑕᐅᒃᐸᑦ ᒪᓕᒡᓗᒍ ᒪᓕᒋᐊᓖᑦ ᐄᔭᒐᓕᕆᔨ ᐃᒪᐃᒍᓐᓇᖅᑐᖅ, ᒪᓕᒡᓗᒍ 
ᒪᓕᒐᒃᓴᓂ, 

(a) ᐄᔭᒐᓕᕆᓂᕐᒧᑦ ᐊᐅᓚᑦᑎᓂᖅ; 
(b) ᐊᐅᓚᑦᑎᕙᒡᓗᓂ ᑲᒪᒋᔭᐅᓂᕐᒧᑦ ᖃᐅᔨᓴᖅᑕᐅᔪᓂᒃ; ᐊᒻᒪᓗ 
(c) ᐃᓚᐅᕙᒡᓗᓂ ᑭᒡᓕᖃᖅᑎᑕᐅᔪᓂᒃ ᐄᔭᒐᓕᕆᔨᓄᑦ ᖃᓄᐃᓕᐅᖁᔨᓂᕐᒥᒃ 

ᐋᖅᑭᒃᑕᐅᓯᒪᔪᑦ ᐊᑐᖁᔭᐅᔪᑦ ᒪᓕᒐᒃᓴᓂᑦ. 
 
ᑲᒪᔨᐅᓂᖅ 

(4) ᓇᓕᐊᑐᐃᓐᓇᖅ ᖃᓄᐃᓕᐅᖁᔨᓃᑦ ᒪᓕᒡᓗᒍ ᑖᔅᓱᒪ ᐃᓚᖓ, ᐊᒻᒪ ᓇᓕᐊᑐᐃᓐᓇᖅ 
ᖃᓄᐃᓕᐅᖁᔨᓃᑦ ᑎᓕᔭᐅᓯᒪᔪᑦ ᐄᔭᒐᓕᕆᔨᒧᑦ ᒪᓕᒡᓗᒍ ᐃᓚᖓ 19, ᐱᓕᕆᐊᖑᔭᕆᐊᓕᒃ 
ᑲᒪᒋᔭᐅᓗᓂ ᐄᔭᒐᖅᑖᖅᑐᕆᔨᒻᒪᕆᖕᒧᑦ, ᒪᓕᒡᓗᒍ ᑲᒪᔨᖃᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐊᑐᖁᔭᐅᔪᑦ ᒪᓕᒐᒃᓴᓂ. 

 
ᑭᒡᓕᖃᖅᑎᑕᐅᓂᖅ 

(5) ᐄᔭᒐᓕᕆᔨ ᐃᓚᐅᙱᑐᐃᓐᓇᕆᐊᓕᒃ ᐱᖁᔭᒃᑯᑦ ᐄᔭᒐᖅᑖᕐᕕᖕᒥ ᐱᓕᕆᔨ 
ᐱᔪᓐᓇᖅᑎᑕᐅᒃᐸᑦ ᐃᓚᐅᔪᓐᓇᕐᓗᓂ, ᐄᔭᒐᖅᑖᕐᕕᓕᕆᔨ ᐱᔪᓐᓇᖅᑎᑕᐅᒃᐸᑦ ᑕᕝᕘᓇ ᐱᖁᔭᒃᑯᑦ. 

ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ 
 

ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ 
 
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
22. (1) ᐃᓄᒃ ᐊᑎᓕᐅᖅᓯᒪᔪᖅ ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑎᓕᐅᕐᕕᖓᓂ ᐱᔪᓐᓇᐅᑎᑕᐅᔪᖅ ᐊᔪᕈᓐᓃᖅᓴᓂᐊᕐᓗᓂ ᐄᔭᒐᖅᑕᕐᕕᖕᒥ 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎᐅᓗᓂ ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᓂᒃ  
ᐃᓅᑉ ᐊᑎᓕᐅᕐᕕᖓᓄᑦ. 
 
ᑲᒪᓂᖅ 

(2) ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ ᑲᒪᒋᐊᖃᖅᑐᖅ ᐊᔪᕈᓐᓃᖅᓴᕐᓂᕐᒥᒃ ᒪᓕᒡᓗᒍ 
ᑖᓐᓇ ᐱᖁᔭᖅ ᒪᓕᒐᒃᓴᓂᒡᓗ. 
 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎ  

(3) ᐊᔪᕈᓐᓃᖅᓴᕐᓂᖅ ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎᒧᑦ ᑭᒡᓕᖃᖅᑐᖅ 
ᑲᒪᔨᐅᓂᕐᒧᑦ, ᒪᓕᒡᓗᒍ ᒪᓕᒐᒃᓴᐃᑦ, ᖃᓄᐃᓕᐅᖁᔭᐅᓯᒪᔪᑦ ᐋᖅᑭᒃᑕᐅᓯᒪᔪᑦ ᒪᓕᒐᒃᓴᑎᒍᑦ 
ᑲᒪᒋᔭᐅᔪᓐᓇᖅᑐᑦ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ ᐃᓕᓐᓂᐊᖅᑎᒧᑦ. 
 
ᑲᒪᔨᐅᓂᖅ 

(4) ᐊᔪᕈᓐᓃᖅᓴᕐᓂᖅ ᐄᔭᒐᖅᑖᕐᕕᓕᕆᔨᒻᒪᕆᒃ ᐃᓕᓐᓂᐊᖅᑎᒧᑦ ᑲᒪᒋᔭᐅᔭᕆᐊᓕᒃ 
ᑲᒪᒋᔭᐅᓗᓂ ᐄᔭᒐᖅᑖᕐᕕᓕᕆᔨᒻᒪᕆᖕᒧᒃ ᒪᓕᒡᓗᒍ ᒪᓕᒐᒃᓴᐃᑦ. 
 

ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ 
 
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
23. (1) ᐃᓄᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᖕᒥ ᐱᔪᓐᓇᖅᑎᑕᐅᔪᖅ ᐄᔭᒐᖅᑖᕐᕕᖕᒥ 
ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓗᓂ, ᐱᔾᔪᑎᒋᓪᓗᒍ ᖃᓄᑐᐃᓐᓇᖅ 
ᑭᒡᓕᖃᖅᑎᑕᐅᔪᓂᒃ ᐃᓅᑉ ᐊᑎᓕᐅᕐᓂᖓᓄᑦ. 
 
ᑲᒪᓂᖅ 

(2) ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ ᑲᒪᒋᔭᔭᖃᕆᐊᖃᖅᑐᖅ ᒪᓕᒡᓗᒍ ᑖᓐᓇ 
ᐱᖁᔭᖅ ᒪᓕᒐᒃᓴᓂᒡᓗ. 
 
ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ 

(3) ᐊᔪᕈᓐᓃᖅᓴᖅᑐᖅ ᐄᔭᒐᖅᑖᖅᑐᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ ᑭᒡᓕᖃᖅᑎᑕᐅᔪᖅ 
ᑲᒪᓂᐊᕐᓗᓂ, ᒪᓕᒡᓗᒍ ᒪᓕᒐᒃᓴᐃᑦ, ᖃᓄᐃᓕᐅᖁᔭᐅᔪᑦ ᐊᑐᖁᔭᐊᔪᑦ ᒪᓕᒐᒃᓴᑎᒍᑦ 
ᑲᒪᒋᔭᐅᔪᓐᓇᖅᑐᖅ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᒧᑦ. 



ᐄᔭᒐᖅᑖᖅᑐᓕᕆᔨᒻᒪᕇᑦ ᐱᖁᔭᖅ 

 35 S.Nu. 2025,c.13 

 
ᑲᒪᔨᐅᓂᖅ 

(4) ᐊᔪᕈᓐᓃᖅᓴᖅᑐᖅ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ ᑲᒪᒋᔭᐅᔭᕆᐊᓕᒃ 
ᑲᒪᒋᔭᐅᓗᓂ ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ, ᒪᓕᒡᓗᒋᑦ ᒪᓕᒐᒃᓴᓂ. 
 

ᐄᔭᒐᓕᕆᔨ ᐃᓕᓐᓂᐊᖅᑎ 
 
ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
24. (1) ᐃᓄᒃ ᐊᑎᓕᐅᖅᓯᒪᔪᖅ ᐄᔭᒐᓕᕆᔨ ᐃᓕᓐᓂᐊᖅᑎ ᐃᓕᓐᓂᐊᕐᓂᓕᕆᓂᕐᒧᑦ 
ᐊᑎᓕᐅᕐᕕᖕᒥ ᐄᔭᒐᖅᑖᕐᕕᖕᒥ ᐊᔪᕈᓐᓃᖅᓴᕈᓐᓇᖅᑐᑦ ᐄᔭᒐᓕᕆᔨ ᐃᓕᓐᓂᐊᖅᑎᐅᓂᕐᒧᑦ, 
ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᓂᒃ ᐃᓅᑉ ᐊᑎᓕᐅᕐᓂᕆᔭᕐᓂᖓᓄᑦ. 
 
ᑲᒪᓂᖅ 

(2) ᐄᔭᒐᓕᕆᔨ ᐃᓕᓐᓂᐊᖅᑎ ᐊᔪᕈᓐᓃᖅᓴᕆᐊᖃᖅᐳᖅ ᒪᓕᒡᓗᒍ ᑖᔅᓱᒪ ᐱᖁᔭᖓ 
ᒪᓕᒐᒃᓴᓂᒡᓗ. 
 
ᐄᔭᒐᓕᕆᔨ ᐃᓕᓐᓂᐊᖅᑎ 

(3)  ᐊᔪᕈᓐᓃᖅᓴᕐᓂᕐᒧᑦ ᐄᔭᒐᓕᕆᔨ ᐃᓕᓐᓂᐊᖅᑎᒧᑦ ᑭᒡᓕᖃᖅᑎᑕᐅᔪᖅ ᑲᒪᔨᐅᓂᕐᒧᑦ, 
ᒪᓕᒡᓗᒍ ᒪᓕᒐᒃᓴᐃᑦ, ᖃᓄᐃᓕᐅᖁᔭᐅᓃᑦ ᐊᑐᖁᔭᐅᔪᑦ ᒪᓕᒐᒃᓴᑎᒍᑦ ᑲᒪᒋᔭᐅᔪᓐᓇᖅᑐᑦ 
ᐄᔭᒐᓕᕆᔨ ᐃᓕᓐᓂᐊᖅᑎᒧᑦ. 
 
ᑲᒪᔨᐅᓂᖅ 

(4) ᐊᔪᕈᓐᓃᖅᓴᕐᓂᕐᒧᑦ ᐄᔭᒐᓕᕆᔨ ᐃᓕᓐᓂᐊᖅᑎᒧᑦ ᑲᒪᒋᔭᐅᔭᕆᐊᓕᒃ ᑲᒪᒋᔭᐅᓗᓂ 
ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᒪᓕᒡᓗᒍ ᒪᓕᒐᒃᓴᐃᑦ. 
 

ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ 
 

ᐱᔪᓐᓇᖅᑎᑕᐅᔪᑦ ᐊᔪᕈᓐᓃᖅᓴᕐᓗᓂ 
25. (1) ᐃᓄᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᖕᒥ ᐄᔭᒐᖅᑖᕐᕕᖕᒥ ᐊᔪᕈᓐᓃᖅᓴᕈᓐᓇᖅᑐᖅ  ᐄᔭᒐᖅᑖᕐᕕᖕᒥ 
ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ ᐊᔪᕈᓐᓃᖅᓴᕐᓗᓂ, ᐱᔾᔪᑎᒋᓪᓗᒍ ᖃᓄᑐᐃᓐᓇᖅ 
ᑭᒡᓕᖃᖅᑎᑲᑕᐅᔪᓂᒃ ᐃᓅᑉ ᐊᑎᓕᐅᕐᓂᕆᔭᖓᓄᑦ. 
 
ᑲᒪᓂᖅ 

(2) ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ ᐊᔪᕈᓐᓃᖅᓴᕆᐊᖃᖅᐳᖅ ᒪᓕᒡᓗᓂ 
ᑖᔅᓱᒪ ᐱᖁᔭᖓ ᒪᓕᒐᒃᓴᓂᒡᓗ. 

ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ 
(3) ᐊᔪᕈᓐᓃᖅᓴᕐᓂᕐᒧᑦ ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ 

ᑭᒡᓕᖃᖅᑎᑕᐅᕗᖅ ᑲᒪᓂᕆᔭᐅᔪᒧᑦ, ᒪᓕᒡᓗᒍ ᒪᓕᒐᒃᓴᐃᑦ. 
 
ᑲᒪᔨᐅᓂᖅ 

(4) ᐊᔪᕈᓐᓃᖅᓴᕐᓂᕐᒧᑦ ᐄᔭᒐᖅᑖᕐᕕᖕᒥ ᐄᔭᒐᖅᑖᖅᑐᓕᕆᔨᙳᕆᐅᖅᓴᔪᖅ 
ᑲᒪᒋᔭᐅᔭᕆᐊᓕᒃ ᑲᒪᒋᔭᐅᓗᓂ ᐄᔭᒐᖅᑖᕐᕕᓕᔨᒻᒪᕆᖕᒧᑦ, ᒪᓕᒡᓗᒍ ᒪᓕᒐᒃᓴᐃᑦ. 
 

ᑐᐊᕕᕐᓇᖅᑐᖃᓕᖅᐸᑦ ᐊᑎᓕᐅᕐᕕᒃ 
 

ᐄᔭᒐᖅᑖᖅᑐᓕᕆᔨᒻᒪᕆᒃ 
26. (1) ᐃᓄᒃ ᐊᑎᓕᐅᖅᓯᒪᔪᖅ ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ ᑐᐊᕕᕐᓇᖅᑐᓄᑦ 
ᐊᑎᓕᐅᕐᕕᖕᒥ ᐱᔪᓐᓇᖅᑎᑕᐅᔪᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ, 

(a) ᐱᔾᔪᑎᒋᓪᓗᒍ ᐊᔾᔨᖓᓄᑦ ᐊᑐᕆᐊᓖᑦ ᐃᓄᖕᒧᑦ ᐊᑎᓕᐅᖅᑕᐅᖃᑕᐅᓯᒪᔪᒧᑦ 
ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ ᐄᔭᒐᖅᑖᕐᕕᔨᕆᔨᒻᒪᕇᑦ ᐊᑎᓕᐅᕐᕕᐊᓂ; 
ᐊᒻᒪᓗ 

(b) ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐃᓅᑉ 
ᐊᑎᓕᐅᖅᑕᐅᕝᕕᖓᓂ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ. 

 
ᐄᔭᒐᓕᕆᔨ 

(2) ᐃᓄᒃ ᐊᑎᓕᐅᖅᓯᒪᔪᖅ ᐄᔭᒐᓕᕆᔨᐅᓂᕐᒧᑦ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ 
ᐱᔪᓐᓇᐅᑎᖃᖅᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑐᕐᕕᖕᒥ 

(a) ᐱᔾᔪᑎᒋᓪᓗᒍ ᐊᔾᔨᐊᓄᑦ ᐊᑐᖅᑕᐅᔭᕆᐊᓖᑦ ᐃᓄᒃ ᐄᔭᒐᓕᕆᔨᐅᔪᖅ 
ᐄᔭᒐᖅᑕᕐᕕᖕᒥ ᐱᓕᕆᔨᒻᒪᕆᒃ ᐊᑎᓕᐅᕐᕕᐊᓂ; ᐊᒻᒪᓗ 

(b) ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐃᓅᑉ 
ᐊᑎᓕᐅᖅᑕᐅᕝᕕᖓᓂ ᑐᐊᕕᕐᓇᖅᑐᓄᑦ ᐊᑎᓕᐅᕐᕕᖕᒥ. 

 
ᐱᔪᓐᓇᐅᑎᑖᖅᑎᑕᐅᓂᖅ 

 
ᐱᔪᓐᓇᐅᑎᑖᖅᑎᑕᐅᓂᖅ 
27. ᐊᑎᓕᐅᖅᑎ ᑐᓂᓯᔭᕆᐊᓕᒃ ᐊᑐᓂ ᐃᓄᖕᓄᑦ ᐊᑎᓕᐅᖅᑕᐅᓯᒪᔪᑦ ᐊᑎᓕᐅᕐᕕᐅᑉ 
ᐱᔪᓐᓇᐅᑎᑖᖅᑕᐅᓗᓂ ᓇᓗᓇᐃᔭᖅᓯᒪᔪᑦ ᐃᒪᓐᓇ 

(a) ᐊᑎᓕᐅᕐᕕᒃ ᐊᑎᓕᐅᕐᕕᒋᔭᖓᓂ; 
(b) ᖃᓄᐃᑦᑑᓂᖓ ᐊᑎᓕᐅᕐᕕᒃ; ᐊᒻᒪ 
(c) ᐱᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᒃ ᐅᕝᕙᓘᓐᓃᑦ ᑐᐊᕕᕐᓇᖅᑐᓄᑦ 

ᐊᑎᓕᐅᕐᕕᒃ, ᐅᓪᓗᖏᑦ ᐊᑐᕈᓐᓇᑦᑎᐊᕐᓂᖏᑦ ᐊᑎᓕᐅᕐᓂᕐᒧᑦ. 

ᐃᓂᖅᑎᕆᓂᖅ ᐋᓐᓂᐊᖅᓯᐅᖅᑎ ᐊᑐᑦᓯᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ  
 

ᖃᓄᐃᓕᐅᕈᑕᐅᔪᖅ ᐊᓯᖏᓐᓄᑦ ᒪᓕᒐᖅᑎᒍᑦ ᑎᒥᐅᔪᓄᑦ 
 
ᐅᓂᒃᑳᓕᐅᕐᓂᖅ 
28. (1) ᐃᒪᐃᑉᐸᑦ, ᒪᓕᒡᓗᒍ ᒪᓕᒐᐃᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓ, ᑎᒥᐅᔪᖅ ᐅᕝᕙᓘᓐᓃᑦ ᐃᓄᒃ ᐊᐅᓚᑦᑎᔪᖅ ᐃᓄᖕᓂᒃ 
ᐄᔭᒐᖅᑖᕐᕕᓕᕆᔪᓐᓇᖅᑎᑕᐅᔪᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓ ᓄᖅᑲᖅᑎᑕᐅᔪᓂᒃ, ᓄᖅᑲᖅᑎᑕᐅᑲᐃᓐᓇᖅᑐᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᖅ 
ᐃᓄᖕᒥᒃ ᐊᑎᓕᐅᖅᑕᐅᓯᒪᔪᒥᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ ᐊᔪᕈᓐᓃᖅᓴᕐᓂᐊᕐᓗᓂ ᐄᔭᒐᖅᑕᕐᕕᖕᒥ 
ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓ, ᐃᕐᖐᕐᓇᖅ ᐅᓂᒃᑲᐅᓯᕆᓗᒍ 
ᓄᖅᑲᖅᑎᑕᐅᓂᖓ, ᓄᖅᑲᖓᑎᑕᐅᑲᐃᓐᓇᕐᓂᖓ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖓ 
ᐊᑎᓕᐅᖅᑎᒧᑦ. 
 
ᐊᑐᕐᓂᖓ ᓄᓇᕗᒻᒥ − ᓄᖅᑲᖅᑎᑕᐅᔪᖅ 

(2) ᐊᑎᓕᐅᖅᑎ ᓄᖅᑲᖅᑎᑦᑎᔭᕆᐊᖃᖅᐳᖅ ᐊᑎᓕᐅᖅᑕᐅᓂᖓᓂᒃ ᐃᓅᑉ 
ᐊᑎᓕᐅᖅᑕᐅᓂᖓ ᐱᔪᓐᓇᐅᑎᓘᓐᓃᑦ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓ ᓄᖅᑲᖅᑎᑕᐅᓚᐅᖅᑐᖅ ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓᓂ ᐃᓂᖅᑎᖅᑕᐅᓂᕐᒧᑦ 
ᐱᓕᕆᐊᖑᓂᖓᓄᑦ. 
 
ᐊᑐᖅᑐᖅ ᓄᓇᕗᒻᒥ − ᓄᖅᑲᖓᑎᑕᐅᑲᐃᓐᓇᕐᓂᖅ 

(3) ᐊᑎᓕᐅᖅᑎ ᓄᖅᑲᖓᑲᐃᓐᓇᖅᑎᑦᑎᔭᕆᐊᓕᒃ ᐊᑎᓕᐅᖅᑕᐅᓯᒪᔪᖅ ᐃᓄᖕᒥᑦ ᐃᓅᑉ 
ᐊᑎᓕᐅᖅᑕᐅᓂᖓ ᐱᔪᓐᓇᐅᑎᓘᓐᓃᑦ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ ᑲᓇᑕᒥ ᐊᕕᒃᑐᖅᓯᒪᔪᒥ 
ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᒥ ᓄᖅᑲᖓᑲᐃᓐᓇᖅᑎᑕᐅᔪᑦ  ᑲᓇᑕᒥ ᐊᕕᒃᑐᖅᓯᒪᔪᒥ 
ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᒥ ᐅᑯᐊ ᐱᔾᔪᑎᒋᓗᒋᑦ 

(a) ᐃᓂᖅᑎᕆᓂᖅ; ᐅᕝᕙᓘᓐᓃᑦ 
(b) ᖃᓄᐃᓕᐅᕐᓂᖅ ᐊᒃᑐᐊᓂᖃᖅᑐᑦ ᐃᓄᖕᒧᑦ 

(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ, ᐅᕝᕙᓘᓐᓃᑦ 
(ii) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂᐄᔭᒐᖅᑖᕐᕕᖕᒥ. 

 
ᐊᒃᑐᐃᓂᖓ ᓄᓇᕗᒻᒥ − ᑭᒡᓕᖃᖅᑎᑕᐅᔪᑦ 

(4) ᐊᑎᓕᐅᖅᑎ ᑭᒡᓕᖃᖅᑎᑦᑎᔭᕆᐊᖃᖅᑐᖅ ᐊᑎᓕᐅᖅᓯᒪᔪᒥᒃ ᐃᓄᖕᒥᒃ ᐃᓅᑉ 
ᐊᑎᓕᐅᖅᑕᐅᓂᖓ ᐱᔪᓐᓇᐅᑎᓘᓐᓃᑦ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓ ᑭᒡᓕᖃᖅᑎᑕᐅᔪᖅ ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓ ᐅᑯᐊ ᐱᔾᔪᑎᒋᓗᒋᑦ 

(a) ᐃᓂᖅᑎᕆᓂᖅ; ᐅᕝᕙᓘᓐᓃᑦ 
(b) ᖃᓄᐃᓕᐅᕐᓂᖅ ᐊᒃᑐᐊᓂᖃᖅᑐᑦ ᐃᓄᖕᒧᑦ 

(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ, ᐅᕝᕙᓘᓐᓃᑦ 

(ii) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ. 
 
ᑐᑭᓕᐅᕆᓂᖅ 

(5) ᖃᐅᔨᒋᐊᕐᕕᒃᓴᖅ ᑖᔅᓱᒪ ᐃᓚᖓᓂ ᓄᖅᑲᖅᑎᑕᐅᓂᖓ, ᓄᖅᑲᖓᑎᑕᐅᑲᐃᓐᓇᕐᓂᖓ 
ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖓ ᐃᓅᑉ ᐊᑎᓕᐅᖅᑕᐅᓂᖓ ᐱᔪᓐᓇᐅᑎᓘᓐᓃᑦ ᐊᔪᕈᓐᓃᖅᓴᕐᓗᓂ 
ᐄᔭᒐᖅᑖᕐᕕᖕᒥ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓ  
ᐃᓚᖃᖅᐳᖅ ᖃᓄᐃᓕᐅᕆᐊᖃᕐᓂᕐᒧᑦ ᖃᓄᑐᐃᓐᓇᖅ ᖃᐅᔨᒋᐊᕐᕕᐅᔪᓐᓇᖅᑐᑦ ᐊᔾᔨᑲᓴᖏᓐᓄᑦ 
ᑐᑭᓂᑦ ᑲᓇᑕᐅᑉ ᓯᓚᑖᓂ ᐊᑐᖅᑕᐅᔪᓄᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓ. 
 

ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ 
 

ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ 
29. ᐱᔾᔪᑎᒋᓪᓗᒍ ᑖᓐᓇ ᐱᖁᔭᖅ, ᐱᑦᑎᐊᙱᑦᑐᒥᑦ ᐱᓂᕐᓗᖕᓂᖅ ᑐᑭᖓ 

(a) ᐃᓚᐅᕙᒡᓗᓂ ᐱᕋᔭᐅᒍᑎᖃᕈᓐᓃᕐᓂᕐᒥᒃ ᐅᕝᕙᓘᓐᓃᑦ ᐱᕋᔭᒍᑕᐅᔪᓂᒃ, 
ᐱᓕᕆᔨᒻᒪᕆᐅᒐᓗᐊᕈᓂ ᐊᓯᐊᒍᓪᓘᓐᓃᑦ; 

(b) ᐊᔪᕈᓐᓃᖅᓴᖅᑎᓪᓗᑎᑦ ᐄᔭᒐᖅᑕᕐᕕᖕᒥ ᐃᒪᐃᑎᓪᓗᑎᑦ 
(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ, ᐅᕝᕙᓘᓐᓃᑦ 
(ii) ᓈᒻᒪᙱᑦᑐᖅ  ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ; 

(c) ᐊᔪᕈᓐᓃᖅᓴᕐᓂᖅ ᐄᔭᒐᖅᑖᕐᕕᖕᒥ ᓄᖅᑲᖓᑲᐃᓐᓇᖅᑎᑕᐅᑎᓪᓗᒍ 
ᓯᖁᒥᑦᑎᓪᓗᓂᓘᓐᓃᑦ ᑭᒡᓕᖃᖅᑎᑕᐅᔪᒥᑦ ᐊᑎᓕᐅᖅᑕᐅᓯᒪᓗᓂ ᒪᓕᒡᓗᒍ 
ᑖᓐᓇ ᐱᖁᔭᖅ; 

(d) ᐊᔪᕈᓐᓃᖅᓴᕐᓂᖅ ᐄᔭᒐᖅᑖᕐᕕᖕᒥ ᐊᓯᐊᒍᑦ ᓇᓗᓇᐃᖅᑕᐅᓯᒪᔫᑉ ᑕᕝᕙᓂ 
ᐱᖁᔭᕐᒥ ᒪᓕᒐᒃᓴᓂᒡᓗ ᐊᑕᐅᓯᒧᑦ ᖃᓄᐃᑦᑑᓂᖏᓐᓄᑦ ᐊᑎᓕᐅᖅᓯᒪᓂᕐᒧᑦ; 

(e) ᐸᓯᔭᒃᓴᙳᖅᑎᑕᐅᓂᖅ ᐱᕋᔭᒍᑕᐅᔪᒧᑦ ᒪᓕᒡᓗᒍ ᑖᔅᓱᒪ ᐱᖁᔭᒃᑯᑦ, 
ᐊᐅᓚᑕᐅᔪᓐᓇᖅᑐᑦ ᐄᔭᒐᕐᓄᑦ ᐋᖓᔮᕐᓇᖅᑐᓄᓪᓗ ᐱᖁᔭᖅ (ᑲᓇᑕ), 
ᓂᕿᓄᑦ ᐄᔭᒐᖅᑐᓄᓪᓗ ᐱᖁᔭᖅ  (ᑲᓇᑕ) ᐅᕝᕙᓘᓐᓃᑦ ᐱᕋᔭᖕᓂᖅ 
ᐱᕋᔭᖕᓂᒃᑯᑦ ᒪᓕᒡᓗᒍ ᐱᕋᔭᒃᑐᓄᑦ ᒪᓕᒐᖅ; 

(f) ᐃᓚᐅᖃᑕᐅᓂᖅ ᑕᒪᑐᒥᖓ 
(i) ᓈᒻᒪᙱᓪᓕᐅᕈᑕᐅᔪᖅ ᐱᐅᓛᓄᑦ ᐱᔭᐅᔪᒪᔪᑦ ᑭᒃᑯᑐᐃᓐᓇᕐᓄᑦ 

ᐄᔭᒐᓕᕆᔨᒻᒪᕆᖕᓄᓪᓘᓐᓃᑦ, 
(ii) ᑕᑯᒃᓴᐅᑎᑦᑎᕗᖅ ᐅᔾᔨᕐᓇᖅᑐᒻᒪᕆᖕᒥᒃ ᖃᐅᔨᒪᓂᖃᑦᑎᐊᙱᓐᓂᕐᒥᒃ, 

ᐊᔪᙱᓐᓂᖃᕐᓂᕐᒥᒃ ᐃᓱᒪᒃᓴᖅᓯᐅᑦᑎᐊᖃᕈᓐᓇᙱᓐᓂᕐᓘᓐᓃᑦ 
ᐊᔪᕈᓐᓃᖅᓴᕐᓂᕐᒥᒃ ᐃᔭᒐᖅᑖᕐᕕᖕᒥ, 

(iii) ᒪᓕᙱᑦᑐᖅ  ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᓐᓂᒃ, 
ᒪᓕᒃᑕᐅᔭᕆᐊᓖᑦ ᐊᔪᕈᓐᓃᖅᓴᕐᓂᕐᒥᒃ ᐱᐅᓂᖏᓐᓂᑦ 
ᓇᓗᓇᐃᖅᓯᓂᕐᒧᑦ ᐊᑐᖅᑕᐅᖃᑦᑕᖅᑐᓄᑦ; 

(g) ᐱᕋᔭᖕᓂᕐᒥᒃ ᐊᑐᕐᓂᖅ, ᑭᒡᒐᖅᑐᐃᑦᑎᐊᙱᓐᓂᖅ ᐅᕝᕙᓘᓐᓃᑦ 
ᓱᓕᙱᑦᑐᓂᒃ ᑎᑎᖅᑲᓂᒃ ᑭᓱᑐᐃᓐᓇᕐᒧᑦ ᐱᔾᔪᑎᒧᑦ ᒪᓕᒡᓗᒍ ᑖᔅᓱᒪ 
ᐱᖁᔭᐅᑉ; 

(h) ᑎᓕᓯᓗᓂ ᖃᓄᐃᓕᐅᖁᔨᓂᕐᒥᒃ ᓱᕋᐃᔪᒥᒃ ᐃᓚᖓ 19−ᒥᒃ; 
(i) ᐊᖏᕐᓗᓂ ᑲᒪᒋᔭᖃᕐᓗᓂᓘᓐᓃᑦ ᑎᓕᓯᔾᔪᑕᐅᓯᒪᔪᒥᒃ ᖃᓄᐃᓕᐅᖁᔨᓂᕐᒥᒃ 

ᓱᕋᐃᓗᓂ ᐃᓚᖓ 19−ᒥᒃ; 
(j) ᒪᓕᙱᓐᓂᖅ ᐃᒻᒥᓂᒃ-ᐅᓂᒃᑳᓕᐅᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 28(1) 

ᐅᕝᕙᓘᓐᓃᑦ 31(1); 
(k) ᒪᓕᙱᓐᓂᖅ ᐃᓚᒃᑲᓐᓂᖓᓂ 34(3); 
(l) ᒪᓕᙱᓐᓂᖅ ᑐᓂᓯᓂᐊᕐᓗᓂ ᖃᐅᔨᔾᔪᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ 

ᓴᖅᑭᑎᑦᑎᓗᓂ ᑎᑎᖅᑲᓂᒃ ᓱᓇᒥᒡᓘᓐᓃᑦ ᑲᑎᒪᔨᓄᑦ ᖃᐅᔨᓇᓱᖕᓂᕐᒧᑦ 
ᑎᓕᔭᐅᑎᓪᓗᒍ ᑲᑎᒪᔨᓄᑦ ᖃᐅᔨᓇᓱᓕᕆᔨᒃᑯᓐᓄᑦ;  

(m) ᒪᓕᙱᓐᓂᖅ ᐊᖏᖃᑎᒌᖕᓂᕐᒧᑦ ᐊᖏᖅᑕᐅᓯᒪᔪᒥᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 36(5)-ᒥ; 

(n) ᒪᓕᙱᓐᓂᖅ ᐊᑐᖅᑕᐅᔭᕆᐊᓕᖕᓂᒃ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 42(6)(f)-ᒥ 
ᑲᒪᒋᔭᐅᑎᓪᓗᒍ ᐱᔪᓐᓇᕐᓂᖃᕐᕕᐅᔪᒥᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᕋᓛᒃᑯᓐᓄᑦ; ᐅᕝᕙᓘᓐᓃᑦ 

(o) ᖃᓄᑐᐃᓐᓇᖅ ᐊᓯᖏᑦ ᐱᕋᔭᖕᓂᐅᔪᖅ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᓂ 
ᐱᑦᑎᐊᙱᓐᓂᕐᒧᑦ. 

 
ᕿᒥᕐᕈᔨ 

 
ᑎᒃᑯᐊᖅᑕᐅᓂᖓ ᕿᒥᕐᕈᔨ 
30. (1) ᒥᓂᔅᑕ ᑎᒃᑯᐊᖅᓯᔭᕆᐊᖃᖅᐳᖅ ᐃᓄᖕᒥᒃ ᐊᑎᓕᐅᖅᓯᒪᔪᖅ 
ᐄᔭᒐᖅᑕᖅᑐᓕᕆᔨᒻᒪᕆᐅᓗᓂ ᐄᔭᒐᖅᑖᕐᕕᓕᕆᔨᒻᒪᕆᐅᑉ ᐊᑎᓕᐅᕐᕕᐊᓂ ᕿᒥᕐᕈᔨᐅᓪᓗᓂ. 
 
ᑎᒃᑯᐊᖅᑕᐅᓂᖓ ᕿᒥᕐᕈᔨᒻᒪᕆᒃ 

(2) ᐃᒪᐃᑉᐸᑦ, ᐱᔾᔪᑎᒋᓪᓗᒍ ᐅᓐᓂᕐᓘᑕᐅᔪᖅ ᐃᓚᖓ 32-ᒥ ᐅᕝᕙᓘᓐᓃᑦ 
ᑐᑭᓯᐊᔾᔪᑎᒃᓴᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ 33(3) ᕿᒥᕐᕈᔨ ᖃᓄᐃᓕᒋᐊᕈᓐᓇᙱᑦᑐᖅ ᐃᒻᒥᒃᑯᑦ 
ᐊᒡᕕᐊᕈᑎᖃᕐᓂᕐᒧᑦ ᐊᓯᐊᓄᓪᓘᓐᓃᑦ ᐱᔾᔪᑎᖃᕐᓗᓂ, ᒥᓂᔅᑕ ᑎᒃᑯᐊᖅᓯᔭᕆᐊᓕᒃ ᐃᓄᖕᒥᒃ 
ᑎᑎᕋᖅᑕᐅᓯᒪᓗᓂ ᐱᔪᓐᓇᐅᑎᖃᕐᓗᓂᓘᓐᓃᑦ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᒪᓕᒡᓗᒍ ᑖᔅᓱᒪ 
ᐱᖁᔭᐅᑉ ᐱᖁᔭᒃᑯᓪᓘᓐᓃᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐊᓯᐊᓂᒡᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ 
ᐱᑐᐃᓐᓇᐅᙱᑦᑐᒥᒃ ᕿᒥᕐᕈᔨᒋᔭᐅᓗᓂ ᐅᓐᓂᕐᓘᑕᐅᔪᒧᑦ ᑐᑭᓯᐊᔾᔪᑎᒃᓴᒧᓪᓘᓐᓃᑦ. 
 
ᕿᒥᕐᕈᔨᒻᒪᕆᐅᑉ ᐱᔪᓐᓇᕐᓂᖓ 

(3) ᕿᒥᕐᕈᔨᒻᒪᕆᐅᑉ ᑎᒃᑯᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2)-ᒥ ᐱᓯᒪᔪᖅ, ᐱᔾᔪᑎᒋᓪᓗᒍ 
ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᖅ ᑎᒃᑯᐊᖅᑕᐅᕝᕕᒋᔭᖓᓂ, ᐱᔪᓐᓇᕐᓂᖏᑦ 
ᐱᓕᕆᐊᒃᓴᓪᓗ ᕿᒥᕐᕈᔨᐅᑉ ᑕᕝᕘᓇ ᐱᖁᔭᒃᑯᑦ. 

ᑐᓴᐅᒪᑎᑦᑎᓂᖅ ᐊᑎᓕᐅᖅᑎᒧᑦ 
(4) ᕿᒥᕐᕈᔨ ᑐᓴᖅᑎᑦᑎᔭᕆᐊᖃᖅᐳᖅ ᐊᑎᓕᐅᖅᑎᒥᒃ ᐅᑯᓂᖓ: 

(a) ᑐᓂᔭᐅᓂᖓ ᐅᓐᓂᕐᓘᑕᐅᔪᖅ ᒪᓕᒡᓗᒍ ᐃᓚᖓ 32; 
(b) ᑎᒃᑯᐊᖅᑕᐅᓂᖓ ᖃᐅᔨᓴᖅᑎᐅᑉ ᑕᕝᕘᓇ ᐱᖁᔭᖅᑎᒍᑦ; 
(c) ᓄᖅᑲᖓᑎᑕᐅᑲᐃᓐᓇᕐᓂᖅ ᐅᕝᕙᓘᓐᓃᑦ ᑭᓪᓕᖃᖅᑎᑦᑎᑲᐃᓐᓇᕐᓂᖅ 

ᒪᓕᒡᓗᒍ 41; 
(d) ᖁᔭᓈᖅᓯᓂᖅ ᐅᓐᓂᕐᓘᑕᐅᔪᒥᒃ ᐅᕝᕙᓘᓐᓃᑦ ᑐᑭᓯᐅᒪᔾᔪᑎᓂᒃ ᒪᓕᒡᓗᒍ 

ᑖᓐᓇ ᐱᖁᔭᖅ; 
(e) ᑐᓐᓂᖅᑯᑕᐅᓂᖓ ᐱᔾᔪᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 

ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ ᒪᓕᒡᓗᒍ ᑖᔅᓱᒪ ᐱᖁᔭᖓ; 
(f) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 

ᐱᔾᔪᑎᒥᒃ ᐅᑎᖅᑎᓪᓗᒍ ᕿᒥᕐᕈᔨᒧᑦ ᒪᓕᒡᓗᒍ ᐃᓚᖓ 42. 
 

ᓇᖕᒥᓂᖅ−ᐅᓂᒃᑳᕐᓂᖅ 
31. (1) ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐅᓂᒃᑳᕆᐊᖃᖅᐳᖅ ᕿᒥᕐᕈᔨᒧᑦ ᑕᐃᒪᐃᑉᐸᑕ 

(a) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ; ᐅᕝᕙᓘᓐᓃᑦ 
(b) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑕᕐᕕᖕᒥ. 
 

ᑐᓐᓂᖅᑯᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓄᑦ 
(2) ᐅᓂᒃᑳᓕᐅᖅᑐᖃᓚᐅᖅᑎᓪᓗᒍ ᐃᓚᒃᑲᓐᓂᖓᓂ (1) ᐱᔾᔪᑕᐅᔪᖅ 

ᑐᓐᓂᖅᑯᑎᖃᕆᐊᖃᖅᑕᖓ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓄᑦ. 
 
ᐅᓐᓂᕐᓗᒍᑕᐅᔪᑦ 
32. (1) ᐃᓄᒃ ᐅᓐᓂᕐᓘᑎᖃᕈᓐᓇᖅᑐᖅ ᐄᔭᒐᖅᑖᕐᕕᓕᕆᔨᒻᒪᕆᐅᔪᒧᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 

(a) ᑎᑎᖅᑲᑎᒍᑦ ᕿᒥᕐᕈᔨᒧᑦ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ ᓄᓇᕗᒻᒥ; 
ᐅᕝᕙᓘᓐᓃᑦ 

(b) ᐃᓄᑦᑎᐊᕙᐅᙱᑦᑐᖃᖅᑎᓪᓗᒍ, ᐅᖃᐅᓯᒃᑯᑦ ᓇᓕᐊᖕᓂᑐᐃᓐᓇᖅ 
ᐃᓕᓴᕆᔭᐅᓯᒪᔪᒥᒃ ᐅᖃᐅᓯᖅᑕᒥᒃ ᐃᓄᖕᒥᒃ ᑎᓕᔭᐅᓯᒪᔪᒥᒃ ᕿᒥᕐᕈᔨᒧᑦ. 

 
ᑎᑎᕋᕐᓂᖅ 

(2) ᐅᓐᓂᕐᓘᑕᐅᔪᖅ ᑎᑎᕋᖅᑕᐅᓯᒪᔪᖅ ᐅᖃᐅᓯᒃᑯᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (1)(b), ᐃᓄᒃ ᑎᓕᔭᐅᓯᒪᔪᖅ ᕿᒥᕐᕈᔨᒧᑦ ᐃᒪᐃᑦᑕᕆᐊᓕᒃ 

(a) ᑎᑎᕋᖅᐸᓪᓕᐊᓗᒋᑦ ᐅᓐᓂᕐᓘᑕᐅᔪᑦ ᐊᖏᖅᑕᐅᓯᒪᓗᑎᒃ ᕿᒥᕐᕈᔨᒧᑦ; 
(b) ᐅᓐᓂᕐᓘᑕᐅᔪᖅ ᓂᐱᓕᐅᖅᑕᐅᓯᒪᒃᐸᑦ, 

(i) ᑐᓵᑎᓪᓗᒍ ᓂᐱᓕᐅᖅᑕᐅᔪᖅ ᐅᓐᓂᕐᓗᒃᓯᒪᔪᒧᑦ, ᐊᒻᒪ 

(ii) ᐱᕕᖃᖅᑎᑦᑎᓗᒍ ᐅᓐᓂᓪᓗᒃᓯᒪᔪᖅ ᐅᖃᐅᓯᖅᑕᖏᓐᓂᑦ 
ᓂᐱᓕᐅᖅᑕᐅᒃᑲᓐᓂᖁᔨᓂᕐᒥᑦ ᑭᓯᐊᓂ ᐅᓐᓂᓪᓗᒃᓯᒪᔪᖅ 
ᓈᒻᒪᒃᓴᓕᖅᐸᑦ ᓂᐱᓕᐅᖅᓯᒪᔪᖅ ᑕᒻᒪᖅᓯᒪᙱᑦᑐᒃᑯᑦ 
ᐅᖃᐅᓯᖏᓐᓂᑦ; ᐊᒻᒪᓗ 

(c) ᐅᓐᓂᕐᓘᑕᐅᔪᖅ ᑎᑎᕋᖅᑕᐅᒃᐸᑦ, 
(i) ᑎᑎᕋᖅᐸᓪᓕᐊᓗᒋᑦ ᐅᓐᓂᕐᓘᑕᐅᔪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ  

ᐊᑐᐃᓐᓇᐅᑎᑕᐅᔪᒃᑯᑦ, 
(ii) ᐅᖃᓕᒫᒃᑲᓐᓂᕐᓗᒋᑦ ᓂᐱᓕᐅᖅᓯᒪᔪᑦ ᐅᖃᐅᓰᑦ ᐅᓐᓂᕐᓗᒃᓯᒪᔪᒧᑦ, 

ᐊᒻᒪᓗ 
(iii) ᑕᒻᒪᖅᓯᒪᔪᓐᓃᖅᑎᑦᑎᓗᓂ ᑎᑎᕋᖅᓯᒪᔪᓂᒃ ᑕᐃᓐᓇ ᐃᓄᒃ 

ᑐᒃᓯᕋᖅᐸᑦ ᑭᓯᐊᓂ ᐅᓐᓂᕐᓗᒃᑐᖅ ᓈᒻᒪᒃᓴᓕᖅᐸᑦ ᓂᐱᓕᐅᖅᓯᒪᔪᖅ 
ᑕᒻᒪᖅᓯᒪᙱᓪᓗᓂ ᐅᖃᐅᓯᖅᑕᖏᓐᓂᒃ. 

 
ᐅᓐᓂᕐᓘᑕᐅᔪᖅ ᑐᓂᔭᐅᓂᖓ 

(3) ᐃᓄᒃ ᓂᐱᓕᐅᕆᔪᖅ ᐅᓐᓂᕐᓘᑕᐅᔪᒥᒃ ᐃᓚᒃᑲᓐᓂᖓᓂ (2) ᐊᑐᐃᓐᓇᐅᑎᑦᑎᒋᐊᓕᒃ 
ᓂᐱᓕᐅᖅᓯᒪᔪᓂᒃ ᐅᓐᓂᕐᓘᑎᓂᑦ ᕿᒥᕐᕈᔨᒧᑦ ᐱᔪᓐᓇᖅᓯᑐᐊᕈᓂ ᐱᔭᕇᖅᐸᑦ. 
 
ᑎᒃᑯᐊᖅᑕᐅᓯᒪᔪᖅ 

(4) ᕿᒥᕐᕈᔨ ᑎᓕᓯᔪᓐᓇᖅᑐᖅ ᐃᓄᖕᓂᒃ ᐱᔾᔪᑎᖃᕐᓗᓂ ᐱᓂᕐᒥᒃ ᐅᖃᐅᓯᒃᑯᑦ 
ᐅᖃᐱᓘᑎᓂᒃ ᑕᐃᑰᓇ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(b) ᐃᓄᑑᓗᑎᒃ ᖃᓄᐃᓐᓂᕆᔭᒃᑯᓪᓘᓐᓃᑦ. 
 
ᐅᓐᓂᕐᓘᑕᐅᔪᑦ ᑲᒪᒋᔭᐅᑎᓪᓗᒋᑦ 
33. (1) ᐅᓐᓂᕐᓗᒃᑐᖃᓚᐅᖅᑎᓪᓗᒍ ᒪᓕᒡᓗᒍ ᐃᓚᖓ 32, ᕿᒥᕐᕈᔨ ᐃᒪᐃᑦᑕᕆᐊᖃᖅᐳᖅ 

(a) ᐅᓐᓂᕐᓘᑎᒋᔭᐅᔪᖅ ᖁᔭᓈᖅᑕᐅᓗᓂ ᐃᒪᐃᑉᐸᑦ, ᕿᒥᕐᕈᔨᐅᑉ 
ᐃᓱᒪᒋᔭᖓᒍᑦ, 
(i) ᑲᒪᒋᔭᐅᔪᑦ ᓇᓗᓇᐃᔭᐃᓯᒪᔪᑦ ᐅᓐᓂᕐᓘᑕᐅᔪᒥᑦ ᓈᒻᒪᙱᑦᑐᒃᑯᑦ 

ᐱᑦᑎᐊᙱᓐᓂᖅ ᐱᓂᕐᓗᖕᓂᖓᓄᑦ, ᐅᕝᕙᓘᓐᓃᑦ 
(ii) ᐅᓐᓂᕐᓘᑕᐅᔪᖅ ᓱᓕᖏᑦᑐᖅ ᐅᕝᕙᓘᓐᓃᑦ ᑲᖐᓇᖅᑑᓗᓂ; 

(b) ᐅᓐᓂᕐᓘᑕᐅᔪᖅ ᐊᑕᖏᕐᓗᒍ ᐃᓚᐃᓐᓇᖓᓘᓐᓃᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᕋᓛᑦ ᐃᒪᐃᑉᐸᑦ,  
ᕿᒥᕐᕈᔨᐅᑉ ᐃᓱᒪᒋᔭᖓᓂ, ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ; ᐅᕝᕙᓘᓐᓃᑦ 
(ii) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑕᕐᕕᖕᒥ; 

(c) ᐊᓯᐊᒍᑦ ᑭᓯᐊᓂ ᒪᓕᑐᐃᓐᓇᕆᐊᓕᒃ ᐃᓚᒃᑲᓐᓂᖓᓂ (2), ᑎᒃᑯᐊᖅᓯᓗᓂ 
ᖃᐅᔨᓴᖅᑎᒥᒃ ᒪᓕᒡᓗᒍ ᐃᓚᖓ 34. 

ᐊᓯᐊᒍᖔᖅ ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᖁᔨᓂᖅ 
(2) ᕿᒥᕐᕈᔨ ᐃᒪᐃᒍᓐᓇᖅᑐᖅ, ᑎᒃᑯᐊᖅᓯᙱᖔᕐᓗᑎᒃ ᖃᐅᔨᓴᖅᑎᒥᒃ ᒪᓕᒡᓗᒍ 

ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(c), ᑎᓕᓯᓗᓂ ᐊᐅᓚᑦᑎᔨᒥᒃ ᒪᓕᒡᓗᓂ ᐃᓚᖓ 36−ᒥᒃ ᐃᒪᐃᑉᐸᑦ 
(a) ᕿᒥᕐᕈᔨ ᐃᓱᒪᒋᔭᖃᖅᐳᖅ ᓈᒻᒪᒐᓱᒋᔭᖏᓐᓂᒃ ᐅᓐᓂᕐᓘᑕᐅᔪᖅ 

ᐋᖅᑭᒃᑕᐅᔪᓐᓇᕐᓗᓂ ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ 
ᐋᖅᑭᒃᓯᔪᓐᓇᙱᑦᑐᓂ; 

(b) ᐅᓐᓂᕐᓗᒃᑐᖅ ᐊᒻᒪ ᐄᔭᒐᖅᑖᕐᕕᓕᕆᔨᒻᒪᕆᒃ  ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᖃᓄᐃᒃᓴᙱᔾᔪᑎᓕᒃ 
ᐊᑲᐅᙱᓕᐅᕈᑎᒥᒃ ᐋᖅᑭᒃᓯᓂᕐᒧᑦ; ᐊᒻᒪᓗ 

(c) ᐅᓐᓂᕐᓗᒃᑐᖅ ᐊᒻᒪ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐊᖏᖃᑎᖃᕐᓗᓂ ᐊᓯᐊᒍᖔᖅ 
ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᒃ ᐊᑐᖅᑕᐅᓂᐊᕐᓗᓂ. 

 
ᐅᓐᓂᕐᓗᒃᑐᖃᙱᑦᑐᖅ 

(3) ᕿᒥᕐᕈᔨ ᐱᓯᒪᒃᐸᑦ, ᑐᙵᕕᖃᖅᑐᓂ ᑐᓴᖅᑕᐅᔪᒃᓴᓂᒃ ᐱᓯᒪᓂᕐᒧᑦ ᕿᒥᕐᕈᔨᒥᑦ, 
ᑐᑭᖃᑦᑎᐊᖅᑐᒥᒃ ᐱᔾᔪᑎᖃᕐᓗᓂ ᐅᒃᐱᕆᔭᖃᕐᓂᐊᕐᓗᓂ ᑕᒪᓐᓇ ᐱᓕᕆᓂᕆᔭᐅᔪᖅ 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐱᑦᑎᐊᙱᓐᓂᕋᖅᑕᐅᓗᓂ, ᕿᒥᕐᕈᔨ ᐃᒪᐃᓕᐅᕈᓐᓇᖅᑐᖅ 

(a) ᐅᓐᓂᕐᓘᑕᐅᔪᖅ ᐊᑕᖏᕐᓗᒍ ᐃᓚᐃᓐᓇᖓᓘᓐᓃᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᕋᓛᑦ ᐃᒪᐃᑉᐸᑦ,  
ᕿᒥᕐᕈᔨᐅᑉ ᐃᓱᒪᒋᔭᖓᓂ, ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ, ᐅᕝᕙᓘᓐᓃᑦ 
(ii) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑕᕐᕕᖕᒥ; ᐅᕝᕙᓘᓐᓃᑦ 

(b) ᖃᓄᑐᐃᓐᓇᖅ, ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᒪᓕᒡᓗᒍ ᐃᓚᖓ 34. 
 
ᖃᐅᔨᒃᑲᐃᔾᔪᑎ 

(4) ᕿᒥᕐᕈᔨ ᖃᐅᔨᒃᑲᐃᔭᕆᐊᓕᒃ ᐅᓐᓂᕐᓘᑎᖃᖅᑐᒥᒃ, ᐱᑕᖃᖅᐸᑦ, ᐊᒻᒪ 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐃᓱᒪᓕᐅᕆᔭᒥᓂᖅ ᒪᓕᒡᓗᒍ ᐃᓚᒃᑲᓐᓂᖓᓂ (1)-ᒥᑦ (3)-ᒧᑦ ᐊᒻᒪᓗ, ᓄᖅᑲᖅᑎᑕᐅᔪᖃᕐᓂᖅᐸᑦ, 
ᖃᐅᔨᒃᑲᕐᓗᒍ ᐅᓐᓂᕐᓘᑎᓕᒃ ᐱᔪᓐᓇᐅᑎᖓᓂᒃ ᕿᓂᕈᓐᓇᕐᓂᕐᒥᒃ ᐃᖅᑲᖅᑐᐃᕕᓕᕆᓂᕐᒧᑦ 
ᕿᒥᕐᕈᐊᖅᑕᐅᒃᑲᓐᓂᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ (5). 
 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖅᑎᑕᐅᔪᑦ 

(5) ᕿᒥᕐᕈᔨ ᐅᓐᓂᕐᓘᑎᒥᒃ ᓴᒃᑯᐃᒃᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(a), 
ᐅᓐᓂᕐᓗᒃᑐᖅ ᐃᖅᑲᖅᑐᐃᕕᖕᒧᐊᖅᓯᔪᓐᓇᖅᑐᖅ ᕿᒥᕐᕈᔭᐅᔪᒪᓗᓂ ᐃᓱᒪᓕᐅᕆᔭᐅᓚᐅᖅᑐᖅ 
ᖁᔭᓈᖅᑕᐅᓗᓂ ᒪᓕᒡᓗᒍ ᓄᓇᕗᒻᒥᑦ ᐃᖅᑲᖅᑐᐃᕕᐊᓂ ᒪᓕᒋᐊᓖᑦ. 

ᐃᓂᖅᑎᕆᓂᕐᒧᑦ ᐱᓕᕆᔾᔪᓯᑦ ᐊᓯᖏᓐᓂᒃ ᒪᓕᒐᖅᑎᒍᑦ ᑎᒥᒋᔭᐅᔪᓂᒃ 
(6) ᑕᐃᒪᐃᒃᑲᓗᐊᖅᑎᓪᓗᒍ ᐱᖁᔭᖅ, ᕿᒥᕐᕈᔨ ᕿᐱᓗᒍᓐᓇᖅᑐᖅ ᐅᓐᓂᕐᓗᓪᓗᓂ 

ᑖᔅᓱᒧᖓ ᐃᓚᖓᓄᑦ ᓄᖅᑲᑎᑦᑎᓗᓂᓘᓐᓃᑦ ᖃᐅᔨᓴᕐᓂᕐᒥᑦ ᒪᓕᒡᓗᒍ ᐃᓚᖓ 34 ᐃᒪᐃᑉᐸᑦ 
(a) ᑎᒥᐅᔪᖅ ᐅᕝᕙᓘᓐᓃᑦ ᐃᓄᒃ ᐊᐅᓚᑦᑎᔪᖅ ᐃᓄᖕᓂᒃ 

ᐊᔪᕈᓐᓃᖅᓴᕈᓐᓇᖅᑐᖅ ᐄᔭᒐᖅᑖᕐᕕᖕᒥ ᑲᓇᑕᒥ ᐊᕕᒃᑐᖅᓯᒪᓂᕐᒥ 
ᐊᓯᐊᓂᓘᓐᓃᑦ ᐅᑭᐅᖅᑕᖅᑐᒥ ᐃᓂᖅᑎᕆᓂᕐᒧᑦ ᑲᔪᓯᕙᓪᓕᐊᕗᖅ 
ᐱᔾᔪᑎᒋᓪᓗᒍ ᐱᔾᔪᑕᐅᔪᖅ ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᖅ; 
ᐊᒻᒪᓗ 

(b) ᕿᒥᕐᕈᔨ ᓈᒻᒪᒃᓴᖅᐳᖅ ᖃᓄᐃᓕᐅᕈᑕᐅᔪᑦ ᒪᓕᒡᓗᒍ ᑖᔅᓱᒪ ᐱᖁᔭᐅᑉ 
ᓴᐳᔾᔨᓯᒪᔭᕆᐊᖃᙱᓐᓂᖏᓐᓂᒃ ᑭᒃᑯᑐᐃᓐᓇᓂᒃ ᐱᔪᒪᓇᔭᖅᑕᖏᓐᓂᒃ. 

 
ᖃᐅᔨᓴᕐᓂᖅ 

 
ᑎᒃᑯᐊᖅᑕᐅᓂᖓ ᖃᐅᔨᓴᖅᑎᐅᑉ 
34. (1) ᕿᒥᕐᕈᔨ ᐃᒪᐃᒍᓐᓇᖅᑐᖅ, ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᑦ 33(1)(c) 
ᐅᕝᕙᓘᓐᓃᑦ 33(3)(b), ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᖃᐅᔨᓴᕐᓂᐊᖅᑐᒥᒃ 
ᐄᔭᒐᖅᑖᕐᕕᓕᕆᔨᒻᒪᕆᒥᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ. 
 
ᐱᔪᓐᓇᐅᑎᖏᑦ ᖃᑯᑎᐅᓂᖓᓗ ᖃᐅᔨᓴᖅᑎᐅᑉ 

(2) ᖃᐅᔨᓴᖅᑎᒥᒃ ᑎᒃᑯᐊᖅᑕᐅᔪᖃᖅᑐᖅ ᒪᓕᒡᓗᒍ ᑖᔅᓱᒪ ᐃᓚᖓ 
(a) ᖃᐅᔨᓴᕆᐊᓕᒃ ᐅᓐᓂᕐᓘᑕᐅᔪᒥᑦ ᑐᑭᓯᐊᔾᔪᑎᒃᓴᓂᓪᓘᓐᓃᑦ; 
(b) ᐃᖅᑲᓇᐃᔭᖅᑎᑖᕈᓐᓇᖅᑐᑦ ᒪᓕᒐᓕᕆᔨᓂᑦ ᐃᖅᑲᓇᐃᔭᖅᑎᓂᓪᓗ 

ᐱᔭᕆᐊᖃᕋᓱᒋᔭᖏᓐᓂᑦ ᐱᓕᕆᐊᖃᕐᓂᐊᖅᑎᓪᓗᒋᑦ ᐱᓕᕆᐊᖏᓐᓂᑦ; 
ᐊᒻᒪᓗ 

(c) ᐊᓪᓚᕝᕕᖃᖅᑐᖅ ᑭᓯᐊᓂ ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᖅ 
ᑐᓐᓂᖁᑕᐅᓯᒪᔪᖅ ᑲᒪᒋᔭᐅᒌᖅᐸᑦ ᐃᓘᓐᓇᓂ. 

 
ᐱᔭᒃᓴᕆᔭᐅᔪᖅ ᑭᐅᔭᕆᐊᖃᕐᓂᖅ 

(3) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᖃᐅᔨᓴᖅᑕᐅᔭᕆᐊᖃᖅᐸᑦ ᐃᒪᐃᑦᑕᕆᐊᓕᒃ, ᖃᓄᑐᐃᓐᓇᖅ 
ᒪᓕᒐᖅᑕᖃᕋᓗᐊᖅᑎᓪᓗᒍ ᒪᓕᒋᐊᓕᒡᓘᓐᓃᑦ ᐱᔾᔪᑎᖃᕐᓗᓂ ᑲᙳᓇᖅᑑᑎᓂᒃ, 

(a) ᐱᑎᑦᑎᓗᓂ ᐊᑕᖐᔪᒥᒃ ᑭᐅᓂᕐᒥᒃ ᖃᓄᑐᐃᓐᓇᖅ ᐊᐱᖅᑯᑎᒃᓴᓄᑦ 
ᓴᖅᑭᑎᑕᐅᔪᓄᑦ ᖃᐅᔨᓴᖅᑎᒥᑦ; ᐊᒻᒪᓗ 

(b) ᑐᓂᓯᓗᓂ ᖃᐅᔨᓴᖅᑎᒧᑦ ᖃᓄᑐᐃᓐᓇᖅ ᑎᑎᖅᑲᓂᒃ ᐱᓯᒪᔭᖏᓐᓂᒃ 
ᑐᒃᓯᕋᖅᑕᐅᔪᑦ ᖃᐅᔨᓴᖅᑎᒧᑦ. 

ᖃᐅᔨᓴᖅᑎᐅᑉ ᐱᓕᕆᐊᒃᓴᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ 
(4) ᖃᐅᔨᓴᖅᑎ, ᕿᒥᕐᕈᓚᐅᖅᑎᓪᓗᒋᑦ ᐅᓐᓂᕐᓘᑕᐅᔪᖅ ᑐᑭᓯᐊᔾᔪᑎᒃᓴᕐᓘᓐᓃᑦ, 

ᑎᑎᖅᑲᑎᒍᑦ ᐅᓂᒃᑳᕆᐊᓕᒃ ᕿᒥᕐᕈᔨᒧᑦ ᐊᒻᒪ ᐅᓂᒃᑳᖅ ᐃᓚᖃᕆᐊᖃᖅᐳᖅ ᐊᑐᓕᖁᔭᐅᔪᓂᒃ 
ᐅᖃᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᑦ ᐃᒪᐃᓕᐅᖅᑕᐅᓗᑎᒃ 

(a) ᓄᖅᑲᖅᑎᑕᐅᓂᖅ; 
(b) ᑐᓐᓂᖁᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 

ᑲᑎᒪᔨᕋᓛᒃᑯᓐᓄᑦ; ᐅᕝᕙᓘᓐᓃᑦ 
(c) ᑐᓐᓂᖁᑕᐅᔪᖅ ᑲᑎᒪᔨᓄᑦ ᖃᐅᔨᒋᐊᕐᕕᖕᒧᑦ. 

 
ᕿᒥᕐᕈᓂᖅ ᖃᐅᔨᓴᕐᓂᕐᒧᑦ ᐅᓂᒃᑳᖅ 
35. (1) ᐅᓂᒃᑳᓂᒃ ᐱᑎᑕᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᓂ 34(4), ᕿᒥᕐᕈᔨ ᕿᒥᕐᕈᔭᕆᐊᓕᒃ 
ᐅᓂᒃᑳᒥᑦ ᐊᒻᒪᓗ 

(a) ᓄᖅᑲᕐᓗᒍ ᐅᓐᓂᕐᓘᑕᐅᔪᖅ ᑐᑭᓯᐊᔾᔪᑎᒃᓴᕐᓘᓐᓃᑦ, ᕿᒥᕐᕈᔨᐅᑉ 
ᐃᓱᒪᒋᔭᖓᒍᑦ, ᐱᓕᕆᓂᐅᔪᖅ ᐊᐱᖅᑯᑕᐅᔪᒥᑦ ᓈᒻᒪᖏᑦᑐᖅ 
ᑲᒪᑦᑎᐊᙱᓐᓂᕐᒥᑦ; 

(b) ᐅᓐᓂᕐᓘᑕᐅᔪᖅ ᐊᑕᖏᕐᓗᒍ ᐃᓚᐃᓐᓇᖓᓘᓐᓃᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ ᐃᒪᐃᑉᐸᑦ, ᕿᒥᕐᕈᔨᐅᑉ 
ᐃᓱᒪᒋᔭᖓᓂ, ᖃᓄᐃᓕᐅᕐᓂᖅ ᐊᐱᖅᑯᑕᐅᔪᒥᒃ ᑕᐃᒪᐃᔾᔪᑎᖃᖅᐳᖅ 
ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ 
(i) ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ, ᐅᕝᕙᓘᓐᓃᑦ 
(ii) ᓈᒻᒪᙱᑦᑐᖅ ᐊᔪᕈᓐᓃᖅᓴᕐᓗᓂ ᐄᔭᒐᖅᑕᕐᕕᖕᒥ; ᐅᕝᕙᓘᓐᓃᑦ 

(c) ᐊᓯᐊᒍᑦ ᑭᓯᐊᓂ ᐱᔾᔪᑎᖃᑐᐃᓐᓇᕆᐊᓕᒃ ᐃᓚᒃᑲᓐᓂᖓᓂ (2), 
ᑐᒃᓯᕋᕐᓗᓂ ᒥᓂᔅᑕ ᑎᓕᓯᖁᔨᓗᓂ ᖃᐅᔨᓴᖅᑎᓂᑦ ᖃᐅᔨᒋᐊᕐᓗᑎᒃ 
ᐅᓐᓂᓘᑕᐅᔪᒥᑦ ᑐᑭᓯᐊᔾᔪᑎᒃᓴᓂᒡᓘᓐᓃᑦ ᐊᒻᒪᓗ ᑐᓐᓂᖅᑯᑎᒋᓗᒍ 
ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎ ᑲᑎᒪᔨᓄᑦ ᖃᐅᔨᒋᐊᕐᕕᖕᒧᑦ. 

 
ᐊᓯᐊᒍᖔᖅ ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᖁᔨᓂᖅ 

(2) ᐱᔾᔪᑎᒋᓪᓗᒍ ᐃᓚᑲᓐᓂᖓᓂ 36(9), ᕿᒥᕐᕈᔨ ᐃᒪᐃᒍᓐᓇᖅᑐᖅ, ᑐᒃᓯᕋᙱᖔᕐᓗᑎᒃ 
ᑎᒃᑯᐊᖅᑕᐅᖁᔨᓂᕐᒥᒃ ᑲᑎᒪᔨᓄᑦ ᖃᐅᔨᒋᐊᕐᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(c), 
ᑎᓕᓯᓗᓂ ᐊᐅᓚᑦᑎᔨᒥᒃ ᒪᓕᒡᓗᒍ ᐃᓚᖓ 36 ᐃᒪᐃᑉᐸᑦ 

(a) ᕿᒥᕐᕈᔨ ᐃᓱᒪᒋᔭᖃᖅᐳᖅ ᓈᒻᒪᒐᓱᒋᔭᖏᓐᓂᒃ ᐅᓐᓂᕐᓘᑕᐅᔪᖅ 
ᐋᖅᑭᒃᑕᐅᔪᓐᓇᕐᓗᓂ ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ 
ᐋᖅᑭᒃᓯᔪᓐᓇᙱᑦᑐᓂ; 

(b) ᐅᓐᓂᕐᓗᒃᑐᖅ ᐊᒻᒪ ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᖃᓄᐃᒃᓴᙱᔾᔪᑎᓕᒃ 
ᐊᑲᐅᙱᓕᐅᕈᑎᒥᒃ ᐋᖅᑭᒃᓯᓂᕐᒧᑦ; ᐊᒻᒪᓗ 

(c) ᐅᓐᓂᕐᓗᒃᑐᖅ ᐊᒻᒪ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐊᖏᖃᑎᖃᕐᓗᓂ ᐊᓯᐊᒍᖔᖅ 
ᐊᑲᐅᙱᓪᓕᐅᕈᑎᒥᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᒃ ᐊᑐᖅᑕᐅᓂᐊᕐᓗᓂ. 

 
ᖃᐅᔨᒃᑲᐃᔾᔪᑎ 

(3) ᕿᒥᕐᕈᔨ ᖃᐅᔨᒃᑲᐃᔭᕆᐊᓕᒃ ᐅᓐᓂᕐᓗᒃᑎᒥᒃ, ᐱᑕᖃᖅᐸᑦ, ᐊᒻᒪ 
ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐃᓱᒪᓕᐅᕆᔭᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) ᐊᒻᒪ, ᓄᖅᑲᖅᑎᑕᐅᔪᖃᕐᓂᖅᐸᑦ, 
ᖃᐅᔨᒃᑲᕐᓗᒍ ᐅᖃᐱᓘᑎᓕᒃ ᐱᔪᓐᓇᐅᑎᖓᓂᒃ ᕿᓂᕈᓐᓇᕐᓂᕐᒥᒃ ᐃᖅᑲᖅᑐᐃᕕᓕᕆᓂᕐᒧᑦ 
ᕿᒥᕐᕈᐊᒃᑲᓐᓂᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ (4). 
 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖅᑎᑕᐅᔪᑦ 

(4) ᕿᒥᕐᕈᔨ ᐅᓐᓂᕐᓘᑎᒥᒃ ᓴᒃᑯᐃᒃᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(a), 
ᐅᓐᓂᕐᓗᒃᑐᖅ ᐃᖅᑲᖅᑐᐃᕕᖕᒧᐊᖁᔨᔪᓐᓇᖅᑐᖅ ᕿᒥᕐᕈᔭᐅᖁᔨᓗᓂ ᐃᓱᒪᓕᐅᖅᑕᐅᔪᒥᒃ 
ᓄᖅᑲᖅᑎᑕᐅᓗᓂ ᒪᓕᒡᓗᒍ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑦ. 
 

ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ ᐋᖅᑭᒃᓯᓂᖅ 
 
ᐅᖃᖃᑎᖃᕐᓂᕐᒥᑦ ᑎᒃᑯᐊᖅᑕᐅᓚᐅᖏᓐᓂᕐᒥᓂᑦ 
36. (1) ᕿᒥᕐᕈᔨ ᐅᖃᖃᑎᖃᕆᐊᓕᒃ ᐅᓐᓂᕐᓗᒃᑐᒥᑦ ᐊᒻᒪᓗ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐱᓪᓗᒍ ᓂᕈᐊᕆᔭᐅᔪᖅ 
ᐃᓕᓴᐃᔨᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 33(2) ᐅᕝᕙᓘᓐᓃᑦ 35(2). 
 
ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ ᐋᖅᑭᒃᓯᔪᓐᓇᙱᑦᑐᑦ ᑐᑭᓯᐊᔾᔪᑎᒃᓴᓂᒃ 

(2) ᓇᓗᓇᐃᖅᓯᒪᑦᑎᐊᕐᓂᖅᓴᐅᖁᓪᓗᒍ, ᕿᒥᕐᕈᔨ ᑎᒃᑯᐊᖅᓯᔭᕆᐊᖃᙱᑦᑐᖅ 
ᐱᓕᕆᔨᒃᓴᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 33(2) ᐅᕝᕙᓘᓐᓃᑦ 35(2) ᐅᖃᐱᓘᑎᑕᖃᙱᑉᐸᑦ. 
 
ᐋᖅᑭᓯᒐᓱᐊᕐᓂᖅ 

(3) ᐃᓕᓐᓂᐊᖅᑎᑦᑎᔨ ᐃᒪᐃᑦᑕᕆᐊᓕᒃ, ᐃᓚᐃᓐᓇᖅᓯᐅᙱᓐᓂᒃᑯᑦ ᐃᑲᔪᕐᓗᒍ 
ᐅᓐᓂᕐᓗᒃᑐᖅ ᐊᒻᒪᓗ ᐄᔭᒐᖅᑖᕐᕕᓕᕆᔨᒻᒪᕆᐅᑉ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐋᖅᑭᖕᓂᐊᕐᓗᒍ ᐅᓐᓂᕐᓘᑎᒋᔭᐅᔪᖅ ᑕᒪᐃᓐᓄᑦ ᓈᒻᒪᒋᔭᐅᔪᓄᑦ. 
 
ᐊᖏᖃᑎᒌᖕᓂᖅ 

(4) ᐅᓐᓂᕐᓘᑕᐅᔪᒥᒃ ᐋᖅᑭᒃᓯᔪᖃᖅᐸᑦ ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ 
ᐋᖅᑭᒃᓯᓇᓱᖕᓂᒃᑯᑦ, ᐱᓕᕆᔪᖅ ᑐᓂᓯᔭᕆᐊᓕᒃ ᕿᒥᕐᕈᔨᒥᒃ ᐊᒻᒪᓗ ᐊᑎᓕᐅᖅᑎᒥᒃ ᐊᔾᔨᖓᓂᒃ 
ᓄᓇᓕᖓᑕ ᐊᖏᕈᑎᐅᑉ ᐅᓐᓂᕐᓗᒃᑎᒧᑦ ᐊᒻᒪ ᐄᔭᒐᖅᑖᖅᑎᑦᑎᔨᒧᑦ, ᐅᕝᕙᓘᓐᓃᑦ 
ᐊᑎᓕᐅᖅᑕᐅᓯᒪᔪᖅ ᐃᓕᓐᓂᐊᖅᑎ. 

ᐊᖏᖅᑕᐅᓂᖓ ᐊᖏᖃᑎᒌᒍᑎᐅᑉ 
(5) ᕿᒥᕐᕈᔨ ᐃᒪᐃᒍᓐᓇᖅᑐᖅ, 

(a) ᐊᖏᕐᓗᒍ ᐊᖏᖃᑎᒌᒍᑎ ᐊᖏᕈᑎᖓ; 
(b) ᐊᖏᖅᑕᐅᓯᒪᓗᓂ ᐅᓐᓂᕐᓗᒃᑐᒧᑦ ᐊᒻᒪᓗ ᐄᔭᒐᖅᑖᕐᕕᓕᕆᔨᒻᒪᕆᐅᑉ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, 
ᐋᖅᑭᒋᐊᕐᓗᒋᑦ ᒪᓕᒋᐊᓖᑦ ᐊᖏᖃᑎᒌᒍᑎᐅᑉ ᐊᖏᖃᑎᒌᒍᑎᒥ 
ᐊᖏᖅᑕᐅᓗᓂᓗ; ᐅᕝᕙᓘᓐᓃᑦ 

(c) ᐊᖏᕈᒪᙱᓪᓗᒍ ᐊᖏᖃᑎᒌᒍᑎᐅᑉ ᐊᖏᕈᑎᖓ ᕿᒥᕐᕈᔨ ᐃᓱᒪᒋᔭᖃᖅᐸᑦ 
ᐱᔭᕆᐊᖃᕐᓂᖓᓂᒃ ᑭᒃᑯᑐᐃᓐᓇᕐᓄᑦ ᐱᔪᒪᔭᖏᑎᒍᑦ ᑕᐃᒪᐃᓕᐅᕐᓗᓂ. 

 
ᐊᑐᓕᕐᕕᒃᓴᖓᑕ ᐅᓪᓗᖓ 

(6) ᐊᖏᖃᑎᒌᓐᓂᖅ ᐅᓐᓂᕐᓘᑕᐅᔪᖅ ᐊᑐᓕᖅᑎᑕᐅᙱᑉᐸᑦ ᕿᒥᕐᕈᔨ ᐊᖏᖅᐸᑦ 
ᐊᖏᖃᑎᒌᒍᑎᐅᑉ ᐊᖏᕈᑎᖓᓂ ᒪᓕᒡᓗᒍ ᐃᓚᒃᑲᓐᓂᖓᓂ (5). 
 
ᐋᖅᑭᐊᓂᒃᓯᒪᙱᑦᑐᑦ ᐅᓐᓂᕐᓘᑎ 

(7) ᑲᒪᑎᑦᑎᔪᖅ ᓄᖅᑲᖅᑎᑦᑎᔭᕆᐊᖃᖅᐳᖅ ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ 
ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᒃ ᐊᒻᒪ ᐅᓐᓂᕐᓘᑎᒋᔭᐅᔪᖅ ᐅᑎᖅᑎᑕᐅᓗᓂ ᕿᒥᕐᕈᔨᒧᑦ ᐃᒪᐃᑉᐸᑦ 

(a) ᐅᓐᓂᕐᓗᒃᑐᖅ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᑐᒃᓯᕋᕐᓗᓂ 
ᓄᖅᑲᖅᑎᑕᐅᖁᓪᓗᒍ ᐱᕙᓪᓕᐊᓂᖓ; ᐅᕝᕙᓘᓐᓃᑦ 

(b) ᑲᒪᔨ ᐃᓱᒪᒋᔭᖃᕐᓗᓂ ᐅᓐᓂᕐᓘᑕᐅᔪᖅ ᐋᖅᑭᒃᑕᐅᔾᔮᕋᓱᒋᙱᑦᑐᒍ 
ᐱᓕᕆᐊᖑᕙᓪᓕᐊᑎᓪᓗᒍ. 

 
ᐊᔾᔨᖓ 

(8) ᑐᓐᓂᖅᑯᑕᐅᔪᖃᓚᐅᖅᑎᓪᓗᒍ ᐃᓚᒃᑲᓐᓂᖓᓂ (7) ᕿᒥᕐᕈᔨ ᐃᒪᐃᑦᑕᕆᐊᓕᒃ 
(a) ᖃᐅᔨᒃᑲᐃᓗᒍ ᐅᓐᓂᕐᓗᒃᑎᒥᒃ ᐊᒻᒪᓗ ᐄᔭᒐᖅᑖᕐᕕᓕᕆᔨᒻᒪᕆᒃ, 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᓄᖅᑲᕐᓂᐊᕐᓂᖓᓄᑦ; 

(b) ᑲᒪᔨ ᑎᒃᑯᐊᖅᑕᐅᓐᓂᕈᓂ ᐃᓚᒃᑲᓐᓂᖓᓂ 33(2), ᑎᒃᑯᐊᖅᓯᓗᓂ 
ᖃᐅᔨᓴᖅᑎᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 33(1)(c); ᐊᒻᒪᓗ 

(c) ᐃᓕᓴᐃᔨ ᑎᒃᑯᐊᖅᑕᐅᓐᓂᕈᓂ ᒪᓕᒡᓗᒍ ᐃᓚᒃᑲᓐᓂᖓᓂ 35(2), 
ᑐᒃᓯᕋᕐᓗᓂ ᑎᒃᑯᐊᖅᑕᐅᖁᔨᓂᕐᒥᒃ ᑲᑎᒪᔨᓂᑦ ᖃᐅᔨᓇᓱᖕᓂᕐᒧᑦ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 35(1)(c). 

 
ᐊᑕᐅᓯᖅ ᐱᓕᕆᔾᔪᓯᖅ 

(9) ᐃᓕᓴᐃᔨᒥᒃ ᑎᒃᑯᐊᖅᑕᐅᔪᖃᖅᐸᑦ ᐅᖃᐱᓘᑕᐅᔪᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 33(2), 
ᑲᒪᔨ ᑎᒃᑯᐊᖅᑕᐅᔪᓐᓇᙱᓚᖅ ᑖᔅᓱᒧᖓᑦᑕᐃᓐᓇᖅ ᐅᓐᓂᕐᓘᑕᐅᔪᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 35(2). 

ᑲᙳᓇᖅᑑᑎᑦ 
(10) ᑐᓴᒐᒃᓴᓕᕆᓂᖅ ᐊᒻᒪ ᖃᐅᔨᔾᔪᑕᐅᔪᑦ ᓴᖅᑭᑦᑐᑦ ᑭᓱᑐᐃᓐᓇᓂᒃ ᐅᖃᐅᓯᐅᔪᓂᒃ 

ᐅᕝᕙᓘᓐᓃᑦ ᓴᖅᑭᑕᐅᔪᓂᒃ ᐱᓕᕆᐊᖑᑎᓪᓗᒍ ᐊᓯᐊᒍᖔᖅ ᐊᑲᐅᙱᓪᓕᐅᕈᑎᓂᒃ 
ᐋᖅᑭᒃᓯᓇᓱᒃᐸᓪᓕᐊᑎᓪᓗᒋᑦ ᒪᓕᒡᓗᒍ ᐱᖁᔭᖅ ᑲᙳᓇᖅᑑᑎᑕᐅᕗᑦ, ᐊᒻᒪᓗ ᐊᔪᖅᑎᑕᐅᓗᑎᒃ 
ᖃᓄᑐᐃᓐᓇᖅ ᑲᔪᓯᓂᕆᔭᐅᔪᓂᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ, ᖃᓄᑐᐃᓐᓇᕐᓘᓐᓃᑦ 
ᐱᓕᕆᔪᖃᖅᑎᓪᓗᒍ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᐊᖑᔪᒃᑯᑦ, ᐱᔾᔪᑕᐅᔪᒧᑦ ᐊᓯᐊᓄᓪᓘᓐᓃᑦ 
ᐱᓕᕆᐊᖑᔪᒃᓴᓄᑦ,  ᑎᑎᖅᑲᑎᒍᑦ ᐊᖏᖅᑕᐅᓯᒪᙱᓪᓗᓂ ᐅᓐᓂᕐᓗᒃᑐᒧᑦ ᐊᒻᒪ 
ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ. 
 

ᑲᑎᒪᔩᑦ ᖃᐅᔨᒋᐊᕐᓂᖏᑦ 
 
ᑎᒃᑯᐊᖅᑕᐅᓂᖓ ᑲᑎᒪᔩᑦ ᖃᐅᔨᓇᓱᐊᕐᓂᕐᒧᑦ 
37. (1) ᑐᒃᓯᕋᖅᑐᖃᓚᐅᖅᑎᓪᓗᒍ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 35(1)(c), ᒥᓂᔅᑕ 
ᑎᒃᑯᐊᖅᓯᔭᕆᐊᓕᒃ ᑲᑎᒪᔨᓂᒃ ᖃᐅᔨᓇᓱᖕᓂᕐᒧᑦ ᐅᑯᓂᖓ ᐃᓚᖃᖅᑐᓂᒃ ᐱᖓᓱᓂᒃ 
ᑕᓪᓕᒪᓂᒡᓘᓐᓃᑦ ᑲᑎᒪᔨᓂᒃ, ᐅᑯᐊ ᐱᖃᓯᐅᑎᓗᒋᑦ, ᖃᐅᔨᒋᐊᕈᒪᓗᓂ ᐅᓐᓂᕐᓘᑕᐅᔪᒧᑦ 
ᑐᑭᓯᐊᔾᔪᑎᒃᓴᓄᓪᓘᓐᓃᑦ: 

(a) ᐊᑕᐅᓯᒥᓪᓘᓐᓃᑦ ᐃᓄᖕᒥᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᕐᕕᓕᕆᔨᒻᒪᕇᑦ 
ᐊᑎᓕᐅᕐᕕᖓᓂ 
(i) ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ 

ᑐᑭᓯᐊᔾᔪᑎᒃᓴᐃᑦ ᐋᖅᑭᒃᑕᐅᒃᐸᑕ ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ, 
ᐄᔭᒐᖅᑖᕐᕕᓕᕆᔨᙳᕆᐅᖅᓴᔪᖅ ᐅᕝᕙᓘᓐᓃᑦ ᐄᔭᒐᖅᑖᖅᑎᑦᑎᔨ 
ᐃᓕᓐᓂᐊᖅᑎ, ᐅᕝᕙᓘᓐᓃᑦ 

(ii) ᐄᔭᒐᓕᕆᔨ, ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᐃᑦ 
ᐋᖅᑭᒃᑕᐅᒃᐸᑕ ᐄᔭᒐᓕᕆᔨᒧᑦ ᐄᔭᒐᖅᑖᕐᕕᖕᒥ 
ᐱᓕᕆᔨᙳᕆᐅᖅᓴᔪᖅ ᐅᕝᕙᓘᓐᓃᑦ ᐄᔭᒐᖅᑖᖅᑎᑦᑎᔨᐅᓂᕐᒧᑦ 
ᐃᓕᓐᓂᐊᖅᑎᓄᑦ; 

(b) ᐊᑕᐅᓯᕐᓘᓐᓃᑦ ᐊᑎᓕᐅᖅᑕᐅᓯᒪᔪᖅ ᐱᔪᓐᓇᐅᑎᓕᒡᓘᓐᓃᑦ 
ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ ᒪᓕᒡᓗᒍ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ 
ᐱᖁᔭᒃᑯᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓄᑦ; 

(c) ᐃᓄᒃ ᐊᑕᐅᓯᖅ 
(i) ᐊᑎᓕᐅᖅᑕᐅᓯᒪᙱᑦᑐᖅ ᑕᕝᕙᓂ ᐱᖁᔭᒥᐄᔭᒐᖅᑖᕐᕕᓕᕆᔨᒻᒪᕆᐅᑉ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, 
(ii) ᐊᑎᓕᐅᖅᑕᐅᓯᒪᙱᑦᑐᖅ ᐱᔪᓐᓇᐅᑎᑲᙱᑦᑐᕐᓘᓐᓃᑦ ᑎᒥᒧᑦ 

ᐃᓄᖕᒧᓪᓘᓐᓃᑦ ᒪᓕᒐᓕᐅᕆᔪᒧᑦ ᐱᔪᓐᓇᖅᑐᒧᑦ ᐄᔭᒐᖅᑖᕐᕕᖕᒥᑦ 
ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓ; ᐊᒻᒪᓗ 

(iii) ᐃᖅᑲᓇᐃᔭᖅᑎᑕᐅᙱᑦᑐᖅ ᐱᓕᕆᕝᕕᖕᒥ ᑲᒪᒋᔭᒃᓴᖃᖅᑐᒧᑦ 
ᐊᐅᓚᑕᐅᓂᖓᓄᑦ ᑖᓐᓇ ᐱᖁᔭᖅ. 

ᐱᔪᓐᓇᕐᓂᕆᔭᐅᔪᑦ ᐱᔭᒃᓴᕆᔭᐅᔪᓪᓗ ᑲᑎᒪᔩᑦ ᖃᐅᔨᒋᐊᕐᓂᕆᔭᖏᓐᓄᑦ 

(2) ᑲᑎᒪᔩᑦ ᖃᐅᔨᒋᐊᕐᓂᖏᑦ 
(a) ᐱᔾᔪᑎᒋᓪᓗᒍ ᑖᓐᓇ ᐃᓚᖓ, ᐱᔪᓐᓇᕐᓂᖃᖅᑐᖅ ᐱᔭᒃᓴᖃᕐᓗᓂᓗ 

ᑲᑎᒪᔨᓄᑦ ᒪᓕᒡᓗᒍ ᑭᒃᑯᑐᐃᓐᓇᕐᓄᑦ ᖃᐅᔨᒋᐊᕐᓂᕐᒧᑦ ᐱᖁᔭᖓᓂᑦ; 
(b) ᐃᒪᐃᒋᐊᖃᑐᐃᓐᓇᕆᐊᓕᒃ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐋᓐᓂᐊᕕᖕᒥ 
ᖃᐅᔨᓴᖅᑕᐅᓂᐊᕐᓗᓂ, ᐱᖃᓯᐅᑎᓪᓗᓂ ᐃᓱᒪᓕᕆᔭᐅᓂᕐᒧᑦ 
ᖃᐅᔨᓴᖅᑕᐅᓃᑦ, ᑲᑎᒪᔩᑦ ᖃᐅᔨᓇᓱᒡᑎᓪᓗᒋᑦ ᐱᔭᕆᐊᖃᕋᓱᒋᓗᑎᒃ 
ᐃᑲᔪᕐᓂᐊᕐᓗᑎᒃ ᖃᐅᔨᓴᖅᑕᒥᓂᒃ; 

(c) ᐱᔪᓐᓇᐅᑎᖃᖅᐳᖅ ᐱᓂᕐᒥᒃ ᖃᐅᔨᒪᔭᐅᓕᖅᑐᓂᒃ ᐃᓗᐊᖅᓴᐃᓂᕐᒧᑦ 
ᖃᐅᔨᓴᖅᑕᐅᓂᕐᒥᒃ ᑎᓕᓯᔾᔪᑕᐅᔪᓂᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (b); 

(d) ᐱᔾᔪᑎᖃᙱᑦᑐᖅ ᒪᓕᒋᐊᓕᖕᓄᑦ ᖃᐅᔨᔾᔪᑕᐅᔪᓄᑦ ᐊᑐᖅᑐᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ; 

(e) ᓈᓚᒃᑎᑦᑎᑐᐃᓐᓇᕆᐊᓖᑦ 
(i) ᐅᐸᒍᑎᓗᑎᒃ, ᐅᕝᕙᓘᓐᓃᑦ 
(ii) ᖃᓄᑐᐃᓐᓇᖅ ᑐᑭᖃᑦᑎᐊᖅᑐᒃᑯᑦ ᐅᖓᓯᒋᔭᐅᔪᒦᑦᑐᒃᑯᑦ ᑐᑭᖃᖅᑐᖅ 

ᐱᕕᖃᖅᑎᑦᑎᓗᓂ ᐊᑕᐅᑦᑎᒃᑯᑦ ᓂᐱᒃᑯᑦ ᑐᓴᐅᒪᖃᑦᑕᐅᑎᓂᕐᒧᑦ; 
(f) ᑲᒪᒋᐊᖃᖅᑐᑦ ᐃᖅᑲᖅᑐᐃᓕᕆᓂᕐᒧᑦ ᒪᓕᒡᓗᒋᑦ ᐊᑐᖅᑕᐅᔭᕆᐊᓖᑦ 

ᐃᖅᑲᖅᑐᐃᓕᕆᓂᕐᒥᑦ; ᐊᒻᒪᓗ   
(g) ᐃᓱᒪᓕᐅᓲᑦ ᓂᕈᐊᕐᓂᒃᑯᑦ ᐅᓄᕐᓂᖅᓴᐅᔪᓂᒃ ᑲᑎᒪᔨᐅᔪᓂᒃ.  

 
ᖃᐅᔨᒃᑲᐃᔾᔪᑎ 

(3) ᖃᐅᔨᒃᑲᐃᔾᔪᑎᒥᒃ ᓈᓚᖕᓂᐅᓂᐊᖅᑐᒧᑦ ᑐᓂᔭᐅᔭᕆᐊᖃᖅᐳᖅ ᐱᓇᓱᐊᕈᓰᒃ ᒪᕐᕉᒃ 
ᐃᓗᐊᓂ ᓈᓚᖕᓂᖃᓚᐅᙱᓐᓂᕐᒥᓂᒃ 

(a) ᐅᓐᓂᕐᓗᒃᑐᖅ, ᐱᑕᖃᖅᐸᑦ; 
(b) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 

ᐃᓕᓐᓂᐊᖅᑎ ᐱᔾᔪᑕᐅᔪᖅ ᖃᐅᔨᓇᓱᒍᓐᓇᖅᑐᖅ; ᐊᒻᒪᓗ 
(c) ᓇᓕᐊᑐᐃᓐᓇᖅ ᐊᓯᖓ ᐃᓄᒃ ᐃᒪᐃᑦᑐᖅ, ᐃᓱᒪᒋᔭᖓᓂᑦ ᑲᑎᒪᔩᑦ 

ᖃᐅᔨᒋᐊᕐᓂᕐᒧᑦ, ᐃᓱᒪᒋᔭᖃᖅᑐᑦ ᐱᔾᔪᑕᐅᔪᒥᑦ. 
 
ᐃᓗᓕᖏᑦ ᖃᐅᔨᒃᑲᐃᔾᔪᑎᐅᑉ 

(4) ᖃᐅᔨᒃᑲᐃᔾᔪᑎ ᒪᓕᒡᓗᒍ ᐃᓚᒃᑲᓐᓂᖓᓂ (3) ᐃᓚᖃᕆᐊᖃᖅᐳᖅ 
(a) ᐊᔾᔨᖓ ᓱᕋᕐᓇᖅᑐᖅ ᐸᓯᔭᒃᓴᐅᔪᒧᑦ ᐄᔭᒐᖅᑖᕐᕕᓕᕆᔨᒻᒪᕆᒃ, 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, 
ᐅᕝᕙᓘᓐᓃᑦ ᐅᖃᐅᓯᐅᓯᒪᔪᒥᒃ ᐱᔾᔪᑕᐅᔪᒥᒃ ᖃᐅᔨᓴᕐᓂᐅᔪᒥᒃ; ᐊᒻᒪᓗ 

(b) ᐅᖃᐅᓯᐅᔪᖅ ᖃᖓ ᐊᒻᒪ ᓇᒥ ᓈᓚᓐᓂᐅᓂᐊᕐᒪᖔᑦ. 

ᐃᓱᒪᓕᐊᖑᔪᖅ ᑲᑎᒪᔨᓄᑦ 
38. (1) ᖃᐅᔨᓴᕐᓂᖅ ᐱᔭᕇᖅᑎᓪᓗᒍ, ᑲᑎᒪᔩᑦ ᖃᐅᔨᓇᓱᖕᓂᕐᒧᑦ ᐃᒪᐃᓕᐅᕈᓐᓇᖅᑐᑦ 

(a) ᓄᖅᑲᕐᓗᒍ ᐅᓐᓂᕐᓘᑕᐅᔪᒥᑦ ᑐᑭᓯᐊᔾᔪᑎᒃᓴᓂᒡᓘᓐᓃᑦ; ᐅᕝᕙᓘᓐᓃᑦ 
(b) ᐊᑕᐅᓯᕐᒥᑦ ᐅᖓᑖᓄᓪᓘᓐᓃᑦ ᐅᑯᓄᖓ ᑎᓕᓯᔾᔪᑎᓕᐅᕐᓗᑎᒃ: 

(i) ᑎᓕᓯᓗᓂ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐃᓂᖅᑎᖅᑕᐅᓗᓂ, 

(ii) ᑎᓕᓯᓗᓂ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᐊᑭᓖᓗᓂ $50,000 
ᐅᖓᑖᓅᙱᑦᑐᖅ, 

(iii) ᑎᓕᓯᔾᔪᑎ ᐊᑎᓕᐅᖅᓯᒪᔪᖅ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ, ᐃᓕᓐᓂᐊᖅᑎᓘᓐᓃᑦ ᒪᓕᒡᓗᒍ 
ᑖᔅᓱᒪ ᐱᖁᔭᒃᑯᑦ ᓄᖅᑲᖅᑎᑕᐅᑲᐃᓐᓇᕐᓗᓂ ᐊᕐᕌᒍᓄᑦ ᐱᖓᓱᓄᑦ 
ᐅᖓᑖᓅᙱᑦᑐᖅ, 

(iv) ᑎᓕᓯᓗᓂ ᐄᔭᒐᖅᑖᕐᕕᓕᕆᔨᒻᒪᕆᐅᑉ ᐊᑎᓕᐅᖃᑕᐅᓯᒪᔪᖅ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᒪᓕᒡᓗᒍ ᑖᔅᓱᒪ ᐱᖁᔭᖓ ᓄᖅᑲᖅᑎᑕᐅᓂᐊᖅᐳᖅ, 

(v) ᑎᓕᓯᓗᓂ ᐊᑎᓕᐅᖃᑕᐅᓯᒪᔪᖅ ᐄᔭᒐᖅᑖᕐᕕᓕᕆᔨᒻᒪᕆᐅᑉ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᒪᓕᒡᓗᒍ ᑖᔅᓱᒪ ᐱᖁᔭᖓ ᓴᖅᑭᑎᑕᐅᓂᐊᖅᐳᑦ ᐱᔾᔪᑎᒋᓪᓗᒍ 
ᑭᒡᓕᖃᖅᑎᑕᐅᔪᑦ, ᓇᓕᐊᒃ, ᓇᓗᓇᐃᖅᓯᒪᑦᑎᐊᕐᓂᖅᓴᐅᖁᓪᓗᒍ, 
ᐅᑯᓂᖓ ᐃᓚᖃᑐᐃᓐᓇᕆᐊᓕᒃ 
(A) ᑭᒡᓕᖃᖅᑎᑕᐅᓂᖏᑦ ᐊᔪᕈᓐᓃᖅᓴᓂᕐᒧᑦ ᐄᔭᒐᖅᑖᕐᕕᖕᒥ, 
(B) ᐃᓅᓕᓴᖅᑕᐅᔭᕆᐊᓖᑦ ᐃᒥᐊᓗᖕᓄᑦ ᐊᓯᖏᓐᓄᓪᓘᓐᓃᑦ 

ᐋᖓᔮᕐᓇᖅᑐᓂᑦ ᐊᑐᖃᑦᑕᓂᕐᒧᑦ ᐱᓕᕆᐊᓄᑦ,ᐊᒻᒪᓗ 
(C) ᐱᔭᕇᖅᓯᔭᕆᐊᖃᕐᓂᖅ ᓇᓗᓇᐃᖅᑕᐅᓯᒪᔪᓂᒃ 

ᐃᓕᓐᓂᐊᕐᓂᕐᒧᑦ. 
 
ᐊᑭᓕᖅᑕᐅᓂᕐᒧᑦ ᖃᖓᒃᑰᕋᔭᕐᓂᖏᑦ 

(2) ᑎᓕᓯᔾᔪᑦ ᒪᓕᒡᓗᒍ ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᓯᒪᔪᖅ (1)(b)(ii) 
ᐃᓚᖃᑐᐃᓐᓇᕆᐊᓕᒃ ᖃᖓᒃᑰᕋᔭᖅᑐᒥᒃ ᐊᑭᓖᓂᐊᕐᓗᓂ ᐊᑭᓕᒐᒃᓴᒥᒃ, ᐅᖓᑖᓅᕆᐊᖃᙱᑦᑐᖅ 
ᐊᕐᕌᒎᒃ ᒪᕐᕉᒃ. 
 
ᑎᓕᓯᔾᔪᑎ ᐊᑭᖏᓐᓄᑦ 

(3) ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᑎᓕᓯᔾᔪᑎᓕᐅᖅᐸᑕ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (1)(b), ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᑎᓕᓯᔾᔪᑎᓕᐅᕈᓐᓇᕐᒥᔪᑦ ᐊᑭᓕᐅᑎᒋᓂᐊᕐᓗᒋᑦ 
ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, 
ᐊᒻᒪᓗ ᐊᑭᖏᑦ ᓈᓴᖅᑕᐅᔭᕆᓕᒃ ᐊᒻᒪᓗ ᓄᐊᑕᐅᓗᑎᒃ ᒪᓕᒡᓗᒍ ᒪᓕᒐᖏᑦ ᓄᓇᕗᒻᒥ 
ᐃᖅᑲᖅᑐᐃᔨᒃᑯᑦ. 

ᖃᐅᔨᒃᑲᐃᔾᔪᑎ ᐃᓱᒪᓕᐅᕐᓂᕐᒧᑦ 
(4) ᑲᑎᒪᔩᑦ ᖃᐅᔨᓇᓱᖕᓂᕐᒧᑦ ᖃᐅᔨᒃᑲᐃᔭᕆᐊᓖᑦ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ  ᐃᓕᓐᓂᐊᖅᑎ ᐃᓱᒪᓕᐅᕆᔭᖓᓂ ᐊᒻᒪ 
ᖃᓄᑐᐃᓐᓇᖅ ᑎᓕᓯᔾᔪᑎᒥᒃ ᐊᑭᖏᓐᓄᑦ ᑖᔅᓱᒪ ᐃᓚᖓᒍᑦ ᑎᑎᖅᑲᑎᒍᑦ 

(a) ᐃᒻᒥᒨᖓᔪᒧᑦ ᐱᔨᑦᑎᕋᐅᑎᑦ; ᐅᕝᕙᓘᓐᓃᑦ 
(b) ᐱᓕᕆᔾᔪᓯᖅ ᐱᓕᕆᐊᖑᓗᓂ ᓇᓗᓇᐃᖅᓯᔾᔪᑕᐅᓗᓂ 

ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐊᑎᓕᐅᖃᑕᐅᓯᒪᔪᖅ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐊᑎᓕᐅᖃᑕᐅᓯᒪᔪᖅ ᐃᓕᓐᓂᐊᖅᑎ ᐱᓯᒪᔪᖅ 
ᖃᐅᔨᒃᑲᐃᔾᔪᑎᒥᒃ. 

 
ᖃᐅᔨᒃᑲᐃᔾᔪᑎ ᐃᖅᑲᓇᐃᔭᖅᑎᑦᑎᔨᒧᑦ 

(5) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᐅᑯᓇᖓᑦ ᐃᓄᖕᒧᑦ ᑎᓕᓯᔾᔪᑕᐅᔪᒥᑦ ᑲᑎᒪᔨᓄᑦ 
ᖃᐅᔨᒋᐊᕐᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(b): 

(a) ᐱᔾᔪᑎᒋᓪᓗᒍ ᒪᓕᒐᒃᓴᓂᑦ, ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᑦᑎᔨ 
ᐄᔭᒐᖅᑖᕐᕕᖕᒥ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᖃᐅᔨᒪᔭᐅᔪᖅ ᐊᑎᓕᐅᖅᑎᒧᑦ;  

(b) ᑭᓇᑐᐃᓐᓇᖅ ᑎᒥᐅᔪᕐᓘᓐᓃᑦ ᐋᖅᑭᒃᑕᐅᓯᒪᔪᖅ ᒪᓕᒐᒃᓴᕐᓂ. 
 
ᑐᑭᓯᐊᔾᔪᑎᒃᓴᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᔭᕆᐊᓖᑦ 

(6) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (7), ᐊᑎᓕᐅᖅᑎ ᑎᓕᓯᔾᔪᑎᓕᐅᕆᐊᓕᒃ ᑲᑎᒪᔨᓄᑦ 
ᖃᐅᔨᒋᐊᖁᔨᓗᓂ ᒪᓕᒡᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᖅ (1)(b), ᐱᔾᔪᑎᖏᓪᓗ ᑎᓕᓯᔾᔪᑎᐅᑉ, 
ᐊᑐᐃᓐᓇᐅᓗᓂ ᑭᒃᑯᑐᐃᓐᓇᕐᓄᑦ ᒪᓕᒡᓗᒋᑦ ᒪᓕᒐᒃᓴᐃᑦ. 
 
ᑎᓕᓯᔾᔪᑕᐅᔪᖅ ᐱᔾᔪᑎᓕᒃ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᖓᓂᖓᓄᑦ 

(7) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᓇᓗᓇᐃᖅᐳᖅ ᐄᔭᒐᖅᑖᕐᕕᓕᐅᕈᓐᓇᕐᓂᖏᑦ ᓱᓐᓂᐅᒪᓂᖓᓂᒃ ᑎᒥᒥᒍᑦ 
ᐊᔪᕈᑎᖃᕐᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᖓᓂᖓᓄᑦ, ᐃᓚᒋᔭᐅᓗᓂ ᐅᐃᕆᓯᒪᓂᖅ 
ᐋᓐᓂᐊᕐᓂᕐᓘᓐᓃᑦ, ᐊᑎᓕᐅᖅᑎᐅᔪᖅ ᐱᖃᓯᐅᔾᔨᔭᕆᐊᖃᖏᑦᑐᖅ ᑐᑭᓯᐊᔾᔪᑎᒃᓴᓂᑦ 
ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᑎᒥᒥᒍᑦ ᐊᔪᕈᑎᖃᖅᐸᑦ ᖃᓄᐃᓕᖓᓂᖃᕈᓂᓘᓐᓃᑦ ᑐᑭᓯᐊᔾᔪᑎᒃᓴᓂᒃ ᐊᑐᐃᓐᓇᐅᑎᑦᑎᑎᓪᓗᒍ 
ᑭᒃᑯᑐᐃᓐᓇᕐᓄᑦ ᒪᓕᒡᓗᒍ ᐃᓚᒃᑲᓐᓂᖓᓂ (6). 
 
ᐊᑭᓖᓂᖅ ᐊᑭᓕᒐᒃᓴᒥᒃ 

(8) ᐊᑭᓕᒐᒃᓴᖅ ᑎᓕᓯᓂᒃᑯᑦ ᒪᓕᒡᓗᒍ ᑖᓐᓇ ᐃᓚᖓᓂ ᐊᑭᓕᒐᒃᓴᐅᕗᖅ ᓄᓇᕗᑦ 
ᒐᕙᒪᒃᑯᖏᓐᓄᑦ  

(a) ᑎᓕᓯᔾᔪᑕᐅᔪᖅ ᐃᓚᖃᖅᐸᑦ ᐊᑭᓖᓂᕐᒧᑦ ᖃᖓᒃᑰᕋᔭᕐᓂᖏᓐᓂᒃ, ᒪᓕᒡᓗᓂ 
ᐊᑭᓖᓂᕐᒧᑦ ᖃᖓᒃᑰᕋᔭᕐᓂᖏᓐᓂᒃ; ᐅᕝᕙᓘᓐᓃᑦ 

(b) ᐊᓯᐊᒍᑦ, ᐊᑕᖏᕐᓗᓂ ᐊᑭᓕᖅᑕᐅᓗᓂ ᐅᖓᑖᓅᙱᑦᑐᖅ 

(i) 30 ᐅᓪᓗᐃᑦ ᐃᒻᒥᓅᖓᔪᒥᒃ ᐱᔨᑦᑎᕋᓚᐅᖅᑎᓪᓗᒍ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (4)(a), ᐅᕝᕙᓘᓐᓃᑦ 

(ii) 45 ᐅᓪᓗᐃᑦ ᑎᑎᖅᑲᑎᒍᑦ ᖃᐅᔨᒃᑲᐃᔾᔪᑎ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (4)(b) ᓇᒃᓯᐅᔾᔭᐅᕙᒃᐳᖅ. 

 
ᓄᖅᑲᖓᑎᑕᐅᑲᐃᓐᓇᕐᓂᖅ ᐊᑭᓖᙲᓐᓇᕐᓂᕐᒧᑦ 

(9) ᐱᔾᔪᑎᒋᓪᓗᒍ ᑎᓕᓯᔾᔪᑎ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ ᒪᓕᒡᓗᒍ ᐃᓚᖓ 39, 
ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐊᑭᓖᙱᑦᑕᕆᐊᖃᕐᓂᖅ ᐊᑭᓕᒐᒃᓴᒥᒃ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒥᒃ ᐊᑭᓖᔾᔪᑎᒥᒃ ᒪᓕᒡᓗᒍ  
ᑖᓐᓇ ᐃᓚᖓ  ᒪᓕᒡᓗᒍ ᐃᓚᒃᑲᓐᓂᖓᓂ (8), ᐊᑎᓕᐅᖅᑕᐅᓂᖓ ᐄᔭᒐᖅᑖᕐᕕᓕᕆᔨᒻᒪᕆᐅᑉ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᓄᖅᑲᖓᑲᐃᓐᓇᖅᑎᑕᐅᔪᑦ 
ᑭᓯᐊᓂ ᐊᑭᓕᒐᒃᓴᖅ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᑦ ᐊᑭᓕᐅᑎ ᐊᑭᓕᖅᑕᐅᒃᐸᑦ ᒪᓕᒡᓗᒍ ᑕᐃᓐᓇ 
ᐃᓚᒃᑲᓐᓂᖓ. 
 
ᐊᑎᓕᐅᕐᕖᑦ 

(10) ᑲᑎᒪᔩᑦ ᖃᐅᔨᓇᓱᒃᑐᑦ ᑐᓂᓯᔭᕆᐊᖃᖅᐳᑦ ᑎᓕᓯᔾᔪᑎᐅᑉ ᐊᔾᔨᖓᓂᒃ ᒪᓕᒡᓗᒍ ᑖᔅᓱᒪ 
ᐃᓚᖓ ᐊᑎᓕᐅᖅᑎᒧᑦ ᐋᖅᑭᒋᐊᖅᓯᔭᕆᐊᖃᖅᐸᑦ ᐊᑎᓕᐅᖅᑕᐅᕕᖕᓄᑦ. 
 

ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ 
 
ᐊᔪᐃᓐᓇᕆᐊᕐᓂᖅ 
39. (1) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐱᔾᔪᑎᒋᓪᓗᒍ ᑲᑎᒪᔩᑦ ᖃᐅᔨᒋᐊᕐᓂᖏᑦ ᐊᔪᐃᓐᓇᕆᐊᒃᑲᓐᓂᑐᐃᓐᓇᕆᐊᓖᑦ 
ᐃᓱᒪᓕᐅᕈᑕᐅᓚᐅᖅᑐᒥᒃ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ. 
 
ᐱᓕᕆᔾᔪᓯᖅ 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2) ᐊᒻᒪ ᐃᓚᖓ 89 
ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᖅ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᒪᓕᒡᓗᒍ ᑖᔅᓱᒪ ᐃᓚᖓ 

(a) ᐃᓚᐅᑎᑦᑎᑐᐃᓐᓇᕆᐊᖃᙱᑦᑐᑦ ᐱᖁᔨᕗᖔᕈᑎᒥᒃ ᓄᑖᒧᑦ 
ᐃᖅᑲᖅᑐᐃᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᕕᖓᓂ; 

(b) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐅᖃᓕᒫᒐᖃᕆᐊᖃᙱᑦᑐᖅ; 
(c) ᑐᙵᕕᖃᖅᑐᖅ ᑎᑎᖅᑲᖁᑎᖏᓐᓂᑦ ᑲᑎᒪᔩᑦ ᖃᐅᔨᒋᐊᕐᓂᕐᒧᑦ 

ᐊᑐᐃᓐᓇᐅᑎᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ (3); ᐊᒻᒪᓗ 
(d) ᓇᓗᓇᐃᖅᑕᐅᔪᖅ ᑐᙵᕕᖃᖅᑎᑕᐅᓪᓗᓂ ᑐᑭᖃᑦᑎᐊᕐᒪᖔᓪᓘᓐᓃᑦ, 

ᑭᓯᐊᓂ ᐊᐱᖅᑯᑕᐅᔪᑦ ᐱᔪᓐᓇᕐᓂᖃᕐᕕᐅᔪᓄᑦ ᐋᖅᑭᒃᑕᐅᓲᑦ 
ᑐᙵᕕᒋᔭᐅᓗᑎᒃ ᑕᒻᒪᖅᑕᖅᓯᒪᙱᑦᑐᑦ. 

ᑎᑎᖅᑲᖅ 
(3) ᐃᓱᒪᓕᐅᕈᑕᐅᔪᖅ ᑲᑎᒪᔨᓄᑦ ᖃᐅᔨᒋᐊᕐᓂᕐᒧᑦ ᐊᔪᐃᓐᓇᕆᐊᒃᑲᓐᓂᖅᑐᖃᖅᐸᑦ 

ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ, ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᐊᑐᐃᓐᓇᐅᑎᑦᓯᒋᐊᓖᑦ 
ᑎᑎᖅᑲᖁᑎᖏᓐᓂᑦ ᐱᔾᔪᑎᓕᓐᓂᑦ ᐃᓱᒪᓕᐅᕈᑕᐅᓯᒪᔪᒥᑦ ᑎᑎᕋᖅᑎᒧᑦ ᓄᓇᕗᒻᒥ 
ᐃᖅᑲᖅᑐᐃᔨᒃᑯᓐᓄᑦ, ᐱᖃᓯᐅᑎᓗᒋᑦ ᐱᖁᑎᓕᒫᑦ ᑐᓂᔭᐅᒐᔭᖅᑐᑦ ᐃᖅᑲᖅᑐᐃᕕᒃᑯᑦ 
ᕿᒥᕐᕈᔭᐅᓂᐊᕐᒪᑕ ᒪᓕᒡᓗᒋᑦ ᒪᓕᒐᖏᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ. 
 
ᐃᓱᒪᓕᐊᕆᔭᖅ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

(4) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᒪᓕᒡᓗᒍ ᑖᓐᓇ ᐃᓚᖓ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 
ᐃᒪᐃᒍᓐᓇᖅᑐᑦ 

(a) ᑎᓕᓯᔾᔪᑎᒦᖏᓐᓇᕐᓗᑎᒃ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ, ᐊᑕᖏᕐᓗᓂ 
ᐃᓚᐃᓐᓇᖓᓂᓪᓘᓐᓃᑦ; 

(b) ᖃᓄᑐᐃᓐᓇᖅ ᖃᐅᔨᓗᓂ, ᐃᓱᒪᒋᔭᖓᒍᑦ, ᐋᖅᑭᒃᑕᐅᓇᔭᓚᐅᖅᑐᖅ; 
(c) ᐊᑐᕈᓐᓃᕐᓗᓂ, ᓇᓗᓇᐃᖅᓯᓗᓂ ᐅᕝᕙᓘᓐᓃᑦ ᐊᔾᔨᒌᙱᑦᑐᖅᓯᐅᕐᓂᖅ 

ᑎᓕᓯᔾᔪᑕᐅᔪᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ; ᐅᕝᕙᓘᓐᓃᑦ 
(d) ᑕᒪᓐᓇ ᑲᑎᒪᔨᓄᑦ ᑐᓐᓂᖅᑯᑎᒋᓗᒍ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᒪᓗᓂ 

ᒪᓕᒡᓗᒍ ᖃᓄᐃᓕᐅᖁᔭᐅᔪᑦ ᐃᖅᑲᖅᑐᐃᕕᖕᒥᑦ. 
 
ᐊᑎᓕᐅᕐᕖᑦ 

(5) ᐊᑎᓕᐅᖅᑎ ᐋᖅᑭᒋᐊᕆᐊᓕᖕᓂᒃ ᐋᖅᑭᒋᐊᖅᓯᔭᕆᐊᖃᖅᐳᖅ ᐊᑎᓕᐅᖅᑕᐅᕕᖕᓄᑦ 
ᒪᓕᒡᓗᒍ ᐃᓱᒪᓕᐅᕈᑕᐅᔪᖅ ᒪᓕᒡᓗᒍ ᑖᓐᓇ ᐃᓚᖓ. 
 
ᐅᑎᖅᑎᑦᑎᓂᖅ ᐲᖅᑕᐅᓂᕐᓗ ᓄᖅᑲᖓᑎᑕᐅᑲᐃᓐᓇᕐᓂᖅ 
40. ᐃᓄᒃ ᐊᑎᓕᐅᖅᑕᐅᖃᑕᐅᔪᒪᔪᓐᓃᖅᑐᖅ ᓄᖅᑲᖅᑎᑕᐅᓗᓂ ᐅᕝᕙᓘᓐᓃᑦ 
ᓄᖅᑲᖓᑲᐃᓐᓇᖅᑎᑕᐅᔪᑦ ᒪᓕᒡᓗᒍ ᐃᓚᖓ 38 ᐱᓇᔪᒍᓐᓇᖅᐳᑦ ᐅᖃᐅᓯᐅᒃᑲᓐᓂᕐᓂᐊᕐᓗᓂ 
ᓄᑖᒥᒃ ᑐᒃᓯᕋᐅᑎᓕᐅᕐᓗᓂ ᒪᓕᒡᓗᒍ ᐃᓚᖏᑦ 5, 6 ᐅᕝᕙᓘᓐᓃᑦ 7 

(a) ᓄᖅᑲᖅᑎᑕᐅᔪᖃᕐᓂᖅᐸᑦ, ᐊᕐᕌᒍ ᐊᑕᐅᓯᖅ ᐊᓂᒍᖅᑎᓪᓗᒍ ᑎᓕᓯᔾᔪᑎᐅᑉ 
ᒪᓕᒡᓗᒍ ᐃᓚᖓ 38; ᐅᕝᕙᓘᓐᓃᑦ 

(b) ᓄᖅᑲᖓᑎᑕᐅᑲᐃᓐᓇᓂᕐᒧᑦ, ᑭᖑᓂᐊᓂ ᓇᑉᐸᖏᑦ 
ᓄᖃᖓᑎᑕᐅᑲᐃᓐᓇᓚᐅᖅᑐᑦ. 

 
ᓄᖅᑲᖓᑎᑕᐅᑲᐃᓐᓇᕐᓂᖅ ᑭᓪᓕᖃᖅᑎᑕᐅᑲᐃᓐᓇᕐᓂᕐᓗ 

 
ᓄᖅᑲᖓᑎᑕᐅᑲᐃᓐᓇᕐᓂᖅ ᖃᐅᔨᓴᖅᑕᐅᓂᐊᕐᓂᖓ 
41. (1) ᐅᑕᖅᑭᔪᖅ ᖃᐅᔨᓴᖅᑕᐅᓂᐊᕐᓂᕐᒥᒃ ᒪᓕᒡᓗᒍ ᐃᓚᖓ 34 , ᕿᒥᕐᕈᔨ 
ᓄᖅᑲᖅᑎᑦᑎᔪᓐᓇᖅᑐᖅ ᐊᑎᓕᐅᖅᑕᐅᓯᒪᓂᖓᓂᒃ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᔪᓄᑦ, ᕿᒥᕐᕈᔨ ᐃᓱᒪᒋᔭᖃᖅᐸᑦ ᑕᐃᒪᐃᓕᐅᕆᐊᖃᕐᓂᕐᒥᒃ ᓴᐳᒻᒥᓗᒋᑦ ᐃᓄᐃᑦ 
ᐱᔪᒪᔭᖏᑦ. 

ᓄᖅᑲᖅᑎᑦᑎᓂᖅ ᕿᒥᕐᕈᓂᕐᓘᓐᓃᑦ 

(2) ᓄᖅᑲᖓᑎᑕᐅᑲᐃᓐᓇᕐᓂᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖅ ᐃᓚᒃᑲᓐᓂᖓᓂ (1) 
(a) ᓄᖅᑲᖅᑎᑕᐅᓗᓂ ᕿᒥᕐᕈᔨ ᖁᔭᓈᖅᓯᒃᐸᑦ ᐅᓐᓂᕐᓘᑕᐅᔪᒥᒃ ᐅᕝᕙᓘᓐᓃᑦ 

ᑐᑭᓯᐊᔾᔪᑎᒃᓴᓂᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 33(1)(a); ᐊᒻᒪᓗ 
(b) ᐱᔾᔪᑎᖃᖅᑐᑦ ᕿᒥᕐᕈᓂᐊᕐᓗᑎᒃ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 

ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓄᑦ ᑲᑎᒪᔨᓪᓘᓐᓃᑦ ᖃᐅᔨᒋᐊᑲᐅᑎᒋᓲᑦ 
ᐊᖅᓵᖅᑕᐅᓚᐅᖅᑎᓪᓗᒋᑦ ᐅᓐᓂᕐᓘᑕᐅᔪᒥᑦ ᑐᑭᓯᐊᔾᔪᑎᒃᓴᓂᒡᓘᓐᓃᑦ. 

 
ᓄᖅᑲᖓᑎᑕᐅᑲᐃᓐᓇᕐᓂᖅ ᐅᑕᖅᑭᔪᖅ ᖃᐅᔨᓇᓱᐊᕐᓂᕐᒥᑦ 

(3) ᐅᑕᖅᑭᔪᑦ ᖃᐅᔨᓴᖅᑕᐅᓂᐊᖅᑐᓂᑦ ᑲᑎᒪᔨᓄᑦ, ᑲᑎᒪᔩᑦ ᖃᐅᔨᒋᐊᕐᕕᖕᒧᑦ 
ᓄᖅᑲᖅᑎᑦᑎᔪᓐᓇᖅᑐᑦ ᐊᑎᓕᐅᖅᑕᐅᓂᖓᓐᓂᑦ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᓄᑦ, ᑲᑎᒪᔩᑦ 
ᖃᐅᔨᓇᓱᒃᑐᑦ ᐃᓱᒪᒋᔭᖃᖅᐸᑕ ᑕᐃᒪᐃᓕᐅᕆᐊᖃᕋᓱᒋᓗᑎᒃ ᓴᐳᔾᔭᐅᓯᒪᖁᓪᓗᒋᑦ ᑭᒃᑯᑐᐃᓐᓇᓄᑦ 
ᐱᔪᒪᓇᔭᖅᑕᖏᓐᓂᒃ.  
 
ᓄᖅᑲᖅᑎᑕᐅᓂᖅ 

(4) ᓄᖅᑲᖓᑎᑕᐅᑲᐃᓐᓇᕐᓂᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖅ ᐃᓚᒃᑲᓐᓂᖓᓂ (3) 
ᓄᖅᑲᖅᑎᑕᐅᓲᖅ ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᑐᓂᓯᒃᐸᑕ ᐃᓱᒪᓕᐊᕆᔭᒥᓂᒃ ᐃᓚᒃᑲᓐᓂᖓᓂ 38(1), 
ᑭᓯᐊᓂ ᓄᖅᑲᖅᑎᑕᐅᓂᖅ ᐊᑭᕋᖅᑐᕈᑕᐅᙱᓚᖅ ᐊᐅᓚᓂᕆᔭᖓᓄᑦ ᖃᓄᑐᐃᓐᓇᖅ 
ᓄᖅᑲᖅᑎᑕᐅᓂᕐᒧᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᑦ ᑎᓕᓯᔾᔪᑕᐅᔪᑦ ᑲᑎᒪᔨᓄᑦ ᐃᓚᒋᔭᐅᓗᓂ 
ᐃᓱᒪᓕᐊᕆᔭᐅᔪᒧᑦ. 
 
ᑭᒡᒐᖅᑐᐃᔨᓕᐅᕈᓐᓇᕐᓂᖅ 

(5) ᓄᖅᑲᖔᖅᑎᑕᐅᑲᐃᓐᓇᓚᐅᙱᓐᓂᖓᓂ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓚᐅᙱᑎᓪᓗᒋᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (3), ᐄᔭᒐᖅᑖᕐᕕᓕᕆᔨᒻᒪᕆᒃ  
ᓄᖅᑲᖓᑲᐃᓐᓇᖅᑎᑕᐅᔪᑦ ᕿᒥᕐᕈᔨ ᑲᑎᒪᔨᓪᓘᓐᓃᑦ ᖃᐅᔨᓇᓱᖕᓂᕐᒧᑦ, ᑕᐃᒪᐃᑐᐃᓐᓇᕆᐊᓕᒃ, 
ᐱᑎᑦᑎᔭᕆᐊᖃᖅᐳᖅ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ,  ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ  ᐃᓕᓐᓂᐊᖅᑎ ᐱᕕᒃᓴᖃᑦᑎᐊᖕᓂᖅ ᓴᖅᑭᑦᑎᓂᖕᒥᑦ ᐊᐃᕙᔪᓂᑦ  
ᖃᐅᔨᔾᔪᑕᐅᔪᒃᓴᓂᒡᓗ ᖃᓄᐃᒻᒪᑦ ᐊᑎᓕᐅᖅᑕᐅᓂᖏᑦ ᓄᖅᑲᖅᑎᑕᐅᔭᕆᐊᖃᙱᒻᒪᖔᑦ 
ᑭᒡᓕᖃᖅᑎᑕᐅᓪᓗᐊᙱᒻᒪᖔᓪᓘᓐᓃᑦ. 
 
ᖃᐅᔨᒃᑲᐃᔾᔪᑎ ᐃᓱᒪᓕᐅᕐᓂᕐᒧᑦ 

(6) ᕿᒥᕐᕈᔨ ᑲᑎᒪᔨᓄᓪᓘᓐᓃᑦ ᖃᐅᔨᒋᐊᕐᕕᒃ ᖃᐅᔨᒃᑲᐃᔭᕆᐊᓕᒃ 
ᐄᔭᒐᖅᑖᖅᑎᑦᑎᔨᒻᒪᕆᖕᒥᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᓄᖅᑲᖓᑎᑕᐅᓚᐅᑲᒃᑐᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᖅ ᒪᓕᒡᓗᒍ ᑖᔅᓱᒪ ᐃᓚᖓᒍᑦ 
ᑎᑎᖅᑲᑎᒍᑦ 

(a) ᐃᒻᒥᒨᖓᔪᒃᑯᑦ ᐱᔨᑦᑎᕋᕐᓂᖅ; ᐅᕝᕙᓘᓐᓃᑦ 

(b) ᐱᓕᕆᔾᔪᓯᖅ ᐱᓕᕆᐊᖑᓗᓂ ᓇᓗᓇᐃᖅᓯᔾᔪᑕᐅᓗᓂ 
ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᐱᓯᒪᔪᖅ ᖃᐅᔨᒃᑲᐃᔾᔪᑎᒥᒃ. 

 
ᐊᑎᓕᐅᕐᕖᑦ 

(7) ᕿᒥᕐᕈᔨ ᑲᑎᒪᔨᓄᓪᓘᓐᓃᑦ ᖃᐅᔨᒋᐊᕐᕕᒃ ᖃᐅᔨᒃᑲᐃᒋᐊᓕᒃ ᐊᑎᓕᐅᖅᑎᒥᑦ 
ᓄᖅᑲᖓᑎᑕᐅᑲᐃᓐᓇᕐᓂᕐᒧᑦ ᑭᓪᓕᖃᖅᑎᑕᐅᓂᕐᒧᓪᓘᓐᓃᑦ ᒪᓕᒡᓗᒍ ᑖᔅᓱᒪ ᐃᓚᖓᓂᑦ ᐊᒻᒪ 
ᐊᑎᓕᐅᖅᑎ ᐋᖅᑭᒋᐊᕆᐊᓕᖕᓂᒃ ᐋᖅᑭᒋᐊᖅᓯᔭᕆᐊᖃᖅᐳᖅ ᑎᑎᕋᖅᑕᐅᕕᖕᓄᑦ. 
 
ᐃᖅᑲᖅᑐᐃᔨᒃᑯᑦ ᕿᒥᕐᕈᓂᖏᑦ ᓄᖅᑲᖓᑎᑕᐅᑲᐃᓐᓇᕐᓂᕐᒧᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᕐᒧᑦ 

(8) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᑭᒃᑯᑦ ᐊᑎᓕᐅᖅᑕᐅᓯᒪᒃᐸᑦ ᓄᖅᑲᖅᑎᑕᐅᓯᒪᒃᐸᑦ ᑭᒡᓕᖃᖅᑎᑕᐅᓗᓂᓘᓐᓃᑦ ᒪᓕ 
ᒡᓗᒍ ᑖᔅᓱᒪ ᐃᓚᖓᑕ ᑐᒃᓯᕋᕈᓐᓇᖅᑐᖅ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᖁᔨᓗᓂ 
ᓄᖅᑲᖓᑎᑕᐅᓚᐅᑲᒡᓗᓂ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓗᓂ ᒪᓕᒡᓗᒍ ᓄᓇᕗᒻᒥ 
ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑦ. 
 

ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᕋᓛᑦ 
 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 
42. (1) ᒥᓂᔅᑕ ᓴᖅᑭᑦᑎᔭᕆᐊᓕᒃᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᓂᑦ 

(a) ᐊᖏᖃᑎᒌᓐᓂᒃᑯᑦ ᒪᓕᒡᓗᒍ ᐃᓚᖓ 46; ᐅᕝᕙᓘᓐᓃᑦ 
(b) ᑎᒃᑯᐊᖅᓯᓂᒃᑯᑦ ᐱᖓᓱᓂᒃ ᑕᓪᓕᒪᓄᑦ ᐃᓄᖕᓄᑦ ᐊᑎᓕᐅᖅᑕᐅᓯᒪᔪᓄᑦ 

ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑐᓄᑦ ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ 
ᐅᕝᕙᓘᓐᓃᑦ ᐄᔭᒐᓕᕆᔨᐅᓂᕐᒧᑦ ᒪᓕᒡᓗᒍ ᑖᔅᓱᒪ ᐱᖁᔭᖅ ᐅᕝᕙᓘᓐᓃᑦ 
ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᒥ ᐊᒻᒪᓗ 
(i) ᐊᑕᐅᓯᕐᓘᓐᓃᑦ ᐃᓄᒃ ᐄᔭᒐᖅᑖᖅᑐᓕᕆᔨᒻᒪᕆᒃ ᒪᓕᒡᓗᒍ ᑖᔅᓱᒪ 

ᐱᖁᔭᖅ ᐅᕝᕙᓘᓐᓃᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂ ᐊᕕᒃᑐᖅᓯᒪᔪᒥ, ᐊᒻᒪᓗ 

(ii) ᐊᑕᐅᓯᕐᓘᓐᓃᑦ ᐃᓄᒃ ᐊᑎᓕᐅᖅᓯᒪᔪᖅ ᐱᔪᓐᓇᐅᑎᖃᖅᑐᕐᓘᓐᓃᑦ 
ᐄᔭᒐᓕᕆᔨᐅᓗᓂ ᒪᓕᒡᓗᒍ ᑖᔅᓱᒪ ᐱᖁᔭᖓ ᐱᖁᔭᒃᑯᓪᓘᓐᓃᑦ 
ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᒥ. 

 
ᐃᓚᒋᔭᐅᙱᑦᑐᑦ 

(2) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 
ᐋᖅᑭᒃᑕᐅᔭᕆᐊᖃᙱᑦᑐᖅ ᐃᓚᒃᑲᓐᓂᖓᓂ (1) ᐄᔭᒐᖅᑖᕐᕕᓕᕆᔨᒻᒪᕆᒃᑕᖃᙱᒃᑳᖓᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐅᕝᕙᓘᓐᓃᑦ ᐃᓕᓐᓂᐊᖅᑏᑦ ᒪᓕᒍᓐᓇᖅᑐᑦ 
ᐱᔪᓐᓇᕐᓂᖃᕐᕕᒋᔭᒥᓄᑦ. 

ᐊᖏᕐᓂᖓ 
(3) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ 

ᐱᔪᓐᓇᕐᓂᖃᖅᑐᑐᐊᖅ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᐄᔭᒐᖅᑖᕐᕕᓕᕆᔨᒻᒪᕆᐅᒍᓂ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓗᓂ ᐃᓕᓐᓂᐊᖅᑎ ᐊᖏᕐᓗᓂ ᐱᔪᓐᓇᕐᓂᖃᕐᕕᒋᔭᖓᓄᑦ. 
 
ᐋᒃᑳᕐᓂᖅ ᐊᑐᕈᓐᓃᖅᑎᑦᑎᓂᕐᓘᓐᓃᑦ ᐊᖏᖅᓯᓂᕐᒥᒃ 

(4) ᐄᔭᒐᖅᑖᕐᕕᓕᕆᔨᒻᒪᕆᒃ, ᐊᑎᓕᐅᖅᑕᐅᓯᒪᔪᖅ ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᔪᖅ ᐃᓕᓐᓂᐊᖅᑎ ᑐᓂᔭᐅᒃᐸᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ ᐊᖏᙱᑦᑐᖅ, ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓄᑦ 
ᐱᔪᓐᓇᖕᓂᖃᕐᕕᐅᔪᒧᑦᓄᖅᑲᖅᑎᑦᑎᔭᕆᐊᖃᖅᐳᖅ ᖃᓄᑐᐃᓐᓇᖅ ᐱᓕᕆᐊᒃᓴᓂᒃ ᒪᓕᒡᓗᒍ ᑖᔅᓱᒪ 
ᐃᓚᖓᒍᑦ ᐊᒻᒪᓗ ᑕᒪᓐᓇ ᐅᑎᖅᑎᓪᓗᒍ ᕿᒥᕐᕈᔨᒧᑦ, ᐊᒻᒪᓗ ᕿᒥᕐᕈᔨᐅᔪᖅ ᐃᒪᐃᑦᑕᕆᐊᓕᒃ  

(a) ᑐᓐᓂᖅᑯᑕᐅᔪᖅ ᓴᖅᑭᑕᐅᑉᐸᑦ ᒪᓕᒡᓗᒍ ᐃᓚᒃᑲᓐᓂᖓᓂ 31(2), 
ᖃᐅᔨᒪᓕᕐᓗᒍ ᖃᐅᔨᓴᖅᑎ ᑎᒃᑯᐊᖅᑕᐅᔭᕆᐊᖃᕐᒪᖔᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 33(3); 

(b) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 33(1)(b), ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 33(1)(c); 

(c) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 33(3)(a), ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 33(3)(b); ᐅᕝᕙᓘᓐᓃᑦ 

(d) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 35(1)(b), ᑐᒃᓯᕋᕐᓗᓂ ᑎᒃᑯᐊᖅᑕᐅᖁᔨᓗᑎᑦ ᑲᑎᒪᔨᓂᑦ 
ᖃᐅᔨᓇᓱᖕᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᖅ 35(1)(c). 

 
ᐃᓱᒪᒋᔭᐅᔪᖅ ᐲᖅᑕᐅᓂᖓ 

(5) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᑭᒃᑯᑦ ᒪᓕᙱᑦᑐᑦ ᐊᑐᕆᐊᓕᖏᓐᓂᒃ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓂᑦ ᒪᓕᒡᓗᒍ ᑖᔅᓱᒪ ᐃᓚᖓ ᐃᓱᒪᒋᔭᐅᕗᖅ 
ᐊᑐᕈᓐᓃᖅᑎᑕᐅᓯᒪᓂᖓᓂᒃ ᖃᓄᐃᒃᓴᙱᔾᔪᑎᒥᒃ ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (4). 
 
ᐱᔪᓐᓇᐅᑎᖏᑦ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 

(6) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ  
ᐄᔭᒐᖅᑖᕐᕕᓕᕆᔨᒻᒪᕆᒃ ᐄᔭᒐᖅᑖᕐᕕᓕᕆᔨᒻᒪᕆᒃ ᐱᔭᕆᐊᖃᑐᐃᓐᓇᕆᐊᓕᒃ, ᐅᕝᕙᓘᓐᓃᑦ 
ᐃᓕᓐᓂᐊᖅᑎᒥᒃ 

(a) ᑐᓂᓯᓗᓂ ᓇᓗᓇᐃᖅᑕᐅᓯᒪᔪᒧᑦ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 
ᖃᐅᔨᓴᖅᑕᐅᓂᕐᒧᑦ, ᑕᒪᕐᒥᒡᓘᓐᓃᑦ; 

(b) ᐊᖏᕈᑎ ᓴᖅᑭᑕᐅᓂᖓᓄᑦ ᖃᐅᔨᔭᐅᓂᖏᑦ ᖃᐅᔨᓴᖅᑕᐅᔪᑦ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (a) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓄᑦ; 

(c) ᐊᖏᕈᑎ ᓴᒃᑯᑕᐅᓂᕐᒧᑦ ᐊᓯᖏᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑎᖏᑦ 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓄᑦ; 

(d) ᐊᑐᓕᖁᔭᐅᒃᐸᑦ ᐃᓄᒃ ᐱᓕᕆᐊᖃᓚᐅᖅᑐᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 
ᖃᐅᔨᓴᖅᑕᐅᓂᕐᒥᒃ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, ᑐᓐᓂᖅᑯᑎᒋᓗᒍ 
ᑲᒪᒋᔭᐅᕝᕕᖕᒧᑦ ᐃᓄᖕᒧᑦ ᐅᕝᕙᓘᓐᓃᑦ ᐊᓄᓪᓚᒃᓰᕕᖕᒧᑦ 
ᓇᓗᓇᐃᖅᑕᐅᓯᒪᔪᒧᑦ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓂᑦ; 

(e) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ; 
ᐊᒻᒪᓗ 

(f) ᐄᔭᒐᖅᑖᕐᕕᖕᒥ ᐊᔪᕈᓐᓃᖅᓴᕈᓐᓃᖅᑎᑕᐅᓗᓂ, ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᓗᑎᒃ ᐄᔭᒐᖅᑖᕐᕕᑦ ᓇᓗᓇᐃᖅᑕᐅᓯᒪᔪᑦ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓂᑦ 
(i) ᖃᓄᐃᓕᖓᓕᕐᓂᕆᔭᖏᑦ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᖃᐅᔨᓴᖅᑕᐅᓃᑦ 

ᓴᒃᑯᑕᐅᓯᒪᓕᖅᐳᑦ, ᐅᕝᕙᓘᓐᓃᑦ 
(ii) ᖃᓄᐃᓕᖓᓕᕐᓂᕆᔭᖏᑦ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 

ᖃᐅᔨᓴᖅᑕᐅᓂᒃᑯᑦ ᓇᓗᓇᐃᖅᓯᒃᐸᑕ ᐄᔭᒐᖅᑖᕐᕕᓕᕆᔨᒻᒪᕆᒃ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ  
ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ ᐅᕝᕙᓘᓐᓃᑦ ᓈᒻᒪᙱᑦᑐᖅ 
ᐄᔭᒐᖅᑖᕐᕕᖕᒥ ᐊᔪᕈᓐᓃᖅᓴᕐᓂᐊᕐᓗᓂ, ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ ᓈᒻᒪᒃᓴᖅᐳᑦ 
ᐄᔭᒐᖅᑖᖅᑐᓕᕆᔨᒻᒪᕆᒃ, ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐄᔭᒐᖅᑖᕐᕕᖕᒥ ᐱᓕᕆᔪᓐᓇᐃᓕᓗᓂ ᐅᕝᕙᓘᓐᓃᑦ ᓈᒻᒪᙱᑦᑐᖅ 
ᐄᔭᒐᖅᑖᕐᕕᖕᒥ ᐊᔪᕈᓐᓃᖅᓴᕐᓂᐊᕐᓗᓂ.  

 
ᑭᒡᒐᖅᑐᐃᔨᓕᐅᕈᓐᓇᕐᓂᖅ 

(7) ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ ᐱᔭᕆᐊᖃᓚᐅᙱᑎᓪᓗᒍ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᓄᖅᑲᕐᓗᓂ ᐅᕝᕙᓘᓐᓃᑦ ᐊᔪᖅᑎᑦᑎᓗᓂ 
ᐄᔭᒐᖅᑖᕐᕕᖕᒥ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (6)(f), ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐱᕕᖃᑦᑎᐊᕐᓗᓂ ᓴᖅᑭᑎᑦᑎᓂᕐᒥᒃ ᐊᐃᕙᓂᕆᔭᐅᔪᓂᒃ ᐊᒻᒪ ᖃᐅᔨᔾᔪᑕᐅᔪᓐᓇᖅᑐᑦ ᖃᓄᐃᒻᒪᑦ 
ᐱᔭᕆᐊᖃᙱᒻᒪᖔᑦ. 

ᒪᓕᑦᑎᐊᕐᓂᖅ ᑭᒡᓕᖃᖅᑎᑕᐅᔪᓂᒃ 
(8) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ 

ᐱᑎᑦᑎᔭᕆᐊᖃᕐᓂᖅᐸᑕ ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᐊᔪᖅᑎᑦᑎᓗᓂ ᐄᔭᒐᖅᑖᕐᕕᖕᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (6)(f), ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ 
ᐱᔭᕆᐊᖃᑐᐃᓐᓇᕆᐊᖃᖅᑕᖏᑦ, ᐱᔾᔪᑎᒋᓪᓗᒋᑦ ᒪᓕᑦᑎᐊᕐᓂᖅ, 

(a) ᐊᖏᕈᑎ ᖃᐅᔨᓴᖅᑕᐅᓂᐊᕐᓗᓂ ᐊᔪᕈᓐᓃᖅᓴᖅᑐᒧᑦ ᖃᐅᔨᓴᕈᑎᒧᑦ 
ᑎᒃᑯᐊᖅᑕᐅᓯᒪᔪᑦ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓂᑦ ᐊᒻᒪ ᐅᓂᒃᑳᓄᑦ ᐊᑐᖅᑕᐅᔪᒧᑦ ᖃᐅᔨᓴᕈᑎᒧᑦ 
ᑐᓐᓂᖅᑯᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᑦ; 

(b) ᑐᓐᓂᖅᑯᑎᒋᓗᒍ ᓇᔪᕐᕕᒋᔭᐅᔪᓄᑦ ᐊᔪᕈᓐᓃᖅᓴᕐᓂᕐᒧᓪᓘᓐᓃᑦ 
ᖃᐅᔨᓴᖅᑕᐅᔪᓄᑦ  ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓂᑦ ᐅᕝᕙᓘᓐᓃᑦ ᐃᓄᒃ ᑎᓕᔭᐅᓯᒪᔪᖅ 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓄᑦ;  

(c)  ᐱᑎᑦᑎᓗᓂ ᐊᑭᓕᒐᒃᓴᓕᐅᖅᐸᓪᓗᑎᒃ ᐊᓯᖏᓐᓂᒡᓗ ᑎᑎᖅᑲᓂᒃ 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ 
ᑲᑎᒪᔨᕋᓛᒃᑯᓐᓄᑦ; 

(d) ᑐᓐᓂᖅᑯᑎᒋᓗᒍ ᐋᓐᓂᐊᕕᖕᒥ ᑲᒪᒋᔭᐅᖏᓐᓇᖅᑐᒧᑦ ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᐃᓐᓇᕐᓂᕐᒧᑦ; ᐊᒻᒪᓗ 

(e) ᐊᖏᕈᑎ ᓴᖅᑭᑕᐅᓗᓂ ᐅᓂᒃᑳᑦ ᖃᓄᐃᓕᖓᔾᔪᑎᓪᓗ ᐋᓐᓂᐊᕕᖕᒥ 
ᑲᒪᒋᔭᐅᖏᓐᓇᖅᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ 
ᖃᐅᔨᓴᐃᓐᓇᕐᓂᕐᒧᑦ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᓐᓄᑦ. 

 
ᐃᓂᖅᑎᖅᑕᐅᓂᖅ ᐃᓂᖅᑎᕆᓂᕐᒧᑦ 

(9) ᐃᒪᐃᑉᐸᑦ, ᑐᓐᓂᖅᑯᑕᐅᓚᐅᖅᑎᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᑦ 33(1) (b), 33(3)(a) 
ᐅᕝᕙᓘᓐᓃᑦ 35(1)(b) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 
ᓇᓗᓇᐃᖅᓯᓗᓂ ᑕᐃᒪᐃᓐᓂᕋᖅᑕᐅᔪᖅ ᐱᑦᑎᐊᖏᓐᓂᕋᐃᔪᖅ ᐄᔭᒐᖅᑖᕐᕕᓕᕆᔨᒻᒪᕆᒃ 
ᐊᔪᖖᒋᓐᓂᖃᖅᑐᖅ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐱᔾᔪᑎᖃᙱᓚᖅ ᐊᔪᕐᓂᕐᒧᑦ ᐅᕝᕙᓘᓐᓃᑦ ᓈᒻᒪᖖᒋᑦᑐᓂ ᐊᑐᕆᐊᒃᓴᖅ ᐄᔭᒐᖅᑖᕐᕕᖕᒥ, 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒃᑯᑦ ᑕᒪᑐᒥᖓ ᕿᒥᕐᕈᔨᒧᑦ 
ᑐᓐᓂᖅᑯᑎᖃᕆᐊᖃᖅᐳᑦ. 
 
ᑲᔪᓯᓂᖅ ᐃᓂᖅᑎᕆᓂᕐᒧᑦ 

(10) ᑐᓂᔭᐅᓚᐅᖅᑎᓪᓗᒍ ᐃᓚᒃᑲᓐᓂᖓᓂ (9), ᑭᓯᐊᓂ ᐅᓐᓂᕐᓘᑕᐅᔪᖅ 
ᑐᑭᓯᐊᔾᔪᑎᒃᓴᕐᓘᓐᓃᑦ ᑭᒡᓕᖃᖅᐸᑦ ᐸᓯᔭᐅᔾᔪᑎᒧᑦ ᐱᑦᑎᐊᖏᓐᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᖅ 
ᐊᕕᒃᓯᒪᔪᖅ 29(b), ᕿᒥᕐᕈᔨ ᐃᒪᐃᑦᑕᕆᐊᓕᒃ, 

(a) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 33(1)(b), ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 33(1)(c); 

(b) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 33(3)(a), ᑎᒃᑯᐊᖅᓯᓗᓂ ᖃᐅᔨᓴᖅᑎᒥᒃ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 33(3)(b); ᐅᕝᕙᓘᓐᓃᑦ 

(c) ᑐᓐᓂᖅᑯᑕᐅᔪᖅ ᓴᖅᑭᑎᑕᐅᑉᐸᑦ  ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 35(1)(b), ᑐᒃᓯᕋᕐᓗᓂ ᑎᒃᑯᐊᖅᑕᐅᖁᔨᓗᑎᑦ ᑲᑎᒪᔨᓂᑦ 
ᖃᐅᔨᓇᓱᖕᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᖅ 35(1)(c). 

 
ᓯᖁᒥᑦᑎᓃᑦ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 

ᐃᓕᓐᓂᐊᖅᑎ 
 
ᓄᖅᑲᖔᖅᑎᑕᐅᑲᐃᓐᓇᕐᓃᑦ, ᑭᒡᓕᖃᖅᑎᑕᐅᔪᖅ ᓵᑕᐅᓕᕈᓐᓇᕐᓂᕐᒧᓪᓗ ᓇᓪᓕᐅᒃᑯᒫᖃᕐᓂᖅ 
43. (1) ᐄᔭᒐᖅᑖᕐᕕᓕᕆᔨᒻᒪᕆᒃ, ᐅᕝᕙᓘᓐᓃᑦ ᐃᓕᓐᓂᐊᖅᑎ ᐱᔭᕆᐊᖃᖏᑦᑐᖅ 

(a) ᐊᑎᓕᐅᖅᓯᒪᔪᑦ ᓄᖅᑲᖓᑲᐃᓐᓇᖅᑎᑕᐅᓐᓂᖅᐸᑕ, ᐄᔭᒐᖅᑖᕐᕕᒻᒥᑦ 
ᐊᑐᕐᓗᑎᒃ ᑐᕌᑲᐅᑎᒋᔪᒃᑯᑦ ᑐᕌᖓᑦᑎᐊᙱᑦᑐᒃᑯᓪᓘᓐᓃᑦ, ᐅᕝᕙᓘᓐᓃᑦ 
ᐄᔭᒐᖅᑖᕐᕕᖕᒥ ᐱᓕᕆᖃᑦᑕᕐᓗᓂ ᐄᔭᒐᖅᑖᖅᑎᑦᑎᔨᒻᒪᕆᖕᒧᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ; 

(b) ᐊᑎᓕᐅᕐᑕᐅᓂᖏᑦ ᐱᔾᔪᑎᖃᖅᐸᑕ ᑭᒡᓕᖃᖅᑎᑕᐅᓂᕐᒧᑦ, 
(i) ᐊᔪᕈᓐᓃᖅᓴᕐᓂᖅ ᐄᔭᒐᕐᕕᖕᒥ ᐊᑐᕐᓗᑎᑦ ᑐᕋᐃᓐᓇᖅᑐᒥᑦ ᐅᕙᓗ 

ᑐᕌᑲᐅᑎᒋᙱᑦᑐᒥᑦ ᓱᕋᐃᓪᓗᑎᒃ ᑖᒃᑯᓂᖓ ᑭᒡᓕᖃᖅᑎᑕᐅᔪᓂᒃ, 
ᐅᕝᕙᓘᓐᓃᑦ 

(ii) ᒪᓕᙱᑉᐸᑕ ᑕᒪᒃᑯᓂᖓ ᑭᒡᓕᖃᖅᑎᑕᐅᓯᒪᔪᓂᒃ; 
(c) ᐊᔪᕈᓐᓃᖅᓴᕐᓂᖅ ᐄᔭᒐᕐᕕᖕᒥ ᐊᑐᖅᑕᐅᑎᓪᓗᒍ ᐱᔪᓐᓇᖅᑎᑕᐅᔫᑉ ᐊᓯᐊᒍᑦ 

ᑕᕝᕙᓂ ᐱᖁᔭᕐᒥ ᒪᓕᒐᒃᓴᓂᒡᓗ ᖃᓄᐃᑦᑑᓂᖏᓐᓄᑦ ᐊᑎᓕᐅᕐᓂᕐᒧᑦ; 
ᐅᕝᕙᓘᓐᓃᑦ 

(d) ᐊᔪᕈᓐᓃᖅᓴᕐᓂᖅ ᐄᔭᒐᕐᕕᖕᒥ ᓇᓪᓕᐅᒃᑯᒻᒫᖃᙱᓪᓗᓂ 
ᓴᐳᔾᔨᔾᔪᑎᖃᙱᓪᓗᓂᓘᓐᓃᑦ ᐊᑐᐃᓐᓇᐅᖁᔭᐅᔪᑦ ᒪᓕᒐᒃᓴᓂᑦ. 

 
ᐊᓯᖏᓂᒃ ᐊᔪᕈᓐᓃᖅᓴᖃᑎᖃᕐᓂᖅ 

(2) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᓇᖕᒥᓂᖅ ᑐᕌᑲᐅᑎᒋᔪᒥᒃ ᑐᕌᖓᑦᑎᐊᙱᑦᑐᒥᒡᓘᓐᓃᑦ ᐃᒻᒥᖕᓂᒃ 
ᐊᒃᑐᐊᓂᖃᕆᐊᖃᙱᑦᑐᖅ ᐊᔪᕈᓐᓃᖅᓴᖅᑎᓪᓗᒋᑦ ᐄᔭᒐᕐᕕᖕᒥ 

(a) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐊᑎᓕᐅᖅᑕᐅᓯᒪᓂᖓ ᓄᖅᑲᖓᑎᑕᐅᓚᐅᑲᖕᓂᖅᐸᑦ; 

(b) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐄᔭᒐᖅᑖᕐᕕᓕᕆᓂᖕᒥᑦ ᓯᖁᒥᑦᑎᑉᐸᑦ ᑭᒡᓕᖃᖅᑎᑕᐅᔪᓂᑦ 
ᐊᑎᓕᐅᖅᑕᐅᓂᖏᓐᓂᑦ; 

(c) ᐄᔭᒐᖅᑖᕐᕕᓕᕆᔨᒻᒪᕆᒃ, ᐊᔪᕈᓐᓃᖅᓴᖅᑐᖅ ᐄᔭᒐᖅᑕᕐᕕᖕᒥ ᐊᓯᐊᒍᑦ 
ᐱᔪᓐᓇᖅᑎᑕᐅᓂᐅᑉ ᑕᕝᕙᓂ ᐱᖁᔭᕐᒥ ᒪᓕᒐᒃᓴᓂᒡᓗ ᖃᓄᐃᑦᑑᓂᖓᓄᑦ 
ᐊᑎᓕᐅᖅᑕᐅᓂᕐᒧᑦ; 

(d) ᐄᔭᒐᖅᑖᕐᕕᓕᕆᔨᒻᒪᕆᒃ ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᖅ 
ᐃᓕᓐᓂᐊᖅᑎᓘᓐᓃᑦ ᓇᓪᓕᐅᒃᑯᒫᖃᙱᑦᑐᑦ ᓴᐳᔾᔭᐅᓯᒪᙱᑦᑐᓪᓘᓐᓃᑦ 
ᒪᓕᒐᒃᓴᑎᒍᑦ; ᐅᕝᕙᓘᓐᓃᑦ 

(e) ᐃᓄᒃ ᐃᓚᐅᔪᖅ ᐊᔪᖅᑎᑕᐅᔪᓄᑦ ᖃᓄᐃᓕᐅᖁᔭᐅᔪᓄᑦ ᒪᓕᒡᓗᒍ 
ᐃᓚᖓᓂ 52 ᐱᔪᓐᓇᐅᑎᑕᖃᙱᑦᑐᓄᑦ ᑕᐃᒪᐃᓕᐅᕆᐊᒃᓴᖅ. 

 
ᐃᓂᖅᑎᕆᓂᖅ 
44. (1) ᐊᑎᓕᐅᖅᑎ ᐱᔾᔪᑎᖃᖅᐸᑦ ᐅᒃᐱᕈᓱᖕᓂᖃᕐᓂᕐᒥᒃ ᐄᔭᒐᖅᑖᖅᑎᑦᑎᔨᒻᒪᕆᒃ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᓱᕋᐃᓯᒪᔪᖅ ᐃᓚᖓ 43−ᒥ, 
ᐊᑎᓕᐅᖅᑎ ᐃᒪᐃᓕᐅᕈᓐᓇᖅᑐᖅ 

(a) ᑐᓂᓯᓗᓂ ᐃᓂᖅᑎᕆᔾᔪᑎᒥᒃ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ; 
ᐅᕝᕙᓘᓐᓃᑦ 

(b) ᑎᓕᓗᒍ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᐊᑭᓖᓗᑎᒃ ᐊᒡᓚᕝᕕᓕᕆᔾᔪᑎᓄᑦ 
ᓱᒋᐊᖅᑕᐅᔾᔪᑎᓂᒃ ᒪᓕᒡᓗᒋᑦ ᒪᓕᒋᐊᓖᑦ. 

 
ᑎᒡᓕᖃᖅᑎᑕᐅᔪᑦ ᐅᔾᔨᖅᓱᖁᔨᔾᔪᑎᓄᑦ 

(2) ᐊᑎᓕᐅᖅᑎ ᑐᓂᓯᔭᕆᐊᖃᙱᑦᑐᖅ ᐃᓂᖅᑎᕆᔾᔪᑎᒥᒃ ᒪᓕᒡᓗᒍ ᑎᑎᕋᖅᓯᒪᔪᖅ 
ᐊᕕᒃᓯᒪᔪᖅ (1)(a) 

(a) ᓱᕋᐃᓂᖅ ᐱᒻᒪᕆᐅᓂᖅᓴᐅᕗᖅ ᓱᕋᐃᓂᕐᒥᑦ ᓱᕋᐃᓂᕐᒥᑦ 
ᐊᔪᕐᓇᙱᑦᑐᑯᓗᖕᒥᒃ ᐅᔾᔨᖅᓱᖁᔨᓇᔭᖅᑐᖅ; ᐅᕝᕙᓘᓐᓃᑦ 

(b) ᓱᕋᐃᓂᖅ ᖃᓄᐃᑦᑑᓂᖓᓂᒃ ᐱᓪᓗᒍ ᐃᓂᖅᑎᕆᓂᖅ ᑐᓂᔭᐅᓯᒫᓂᒃᑐᖅ 
ᐄᔭᒐᖅᑖᖅᑎᑦᑎᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᒧᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᒧᑦ. 

 
ᐊᒥᓱᑦ ᐊᒡᓚᕝᕕᓕᕆᔾᔪᑎᓄᑦ ᐊᑭᓕᒃᑲᓐᓂᕆᐊᓕᑦ 

(3) ᑎᓕᓯᔾᔪᑎᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(b) ᐱᑎᑦᑎᑐᐃᓐᓇᕆᐊᖃᖅᐳᖅ 
ᐊᑭᓖᓂᕐᒥᒃ 

(a) ᐃᓛᒃᑰᖓᔪᒥᑦ ᐊᓪᓚᕝᕕᓕᕆᔾᔪᑎᓄᑦ ᓱᒋᐊᖅᑕᐅᒋᐊᓖᑦ ᐊᑐᓕ ᐊᑐᖅᑐᓄᑦ 
ᓱᕋᐃᔪᓄᑦ; ᐊᒻᒪᓗ 

(b) ᐃᓛᒃᑰᖓᔪᒥᑦ ᑎᑎᕋᕐᕕᖕᒥᑦ ᓱᒋᐊᖅᑕᐅᔾᔪᑎᖃᕐᓗᓂ ᐊᑐᓂ ᒪᓕᒋᐊᓕᖕᓂᑦ 
ᐃᓚᖓ 43−ᒥᑦ ᒪᓕᒃᑕᐅᓚᐅᙱᑦᑐᒧᑦ. 

ᐄᔭᒐᖅᑖᕐᕕᓕᕆᔨᒻᒪᕆᐅᓚᖅᑐᖅ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓚᐅᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎᐅᓚᖅᑐᖅ 

(4) ᐊᑎᓕᐅᖅᑎ ᑎᓕᓯᑐᐃᓐᓇᕆᐊᖃᖅᑐᖅ ᐄᔭᒐᖅᑖᕐᕕᓕᕆᔨᒻᒪᕆᐅᓚᖅᑐᒥᒃ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓚᐅᖅᑐᒥᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓚᖅᑐᒥᑦ ᐊᑭᓖᓂᐊᕐᓗᓂ 
ᐊᐅᓚᑦᑎᓂᕐᒧᑦ ᐊᑭᓕᕆᐊᓕᖕᓂ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (1)(b) ᐱᔾᔪᑎᒋᓪᓗᒋᑦ 
ᑲᒪᑎᓪᓗᒋᑦ ᐄᔭᒐᖅᑖᕐᕕᓕᕆᔨᒻᒪᕆᐅᑎᓪᓗᒋᑦ, ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ. 
 
ᐊᑭᓖᙱᓐᓂᖅ ᐊᒡᓚᕝᕕᓕᕆᓂᕐᒧᑦ ᐊᑭᓕᕆᐊᓕᖕᓂ 

(5) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐊᑭᓖᓗᓂ ᑎᑎᕋᕐᕕᖕᒥᐅᑕᓕᕆᔾᔪᑎᓄᑦ ᓱᒋᐊᖅᑕᐅᔾᔪᑎᓂᒃ ᐱᖁᔭᐅᔪᖅ ᒪᓕᒡᓗᒍ 
ᑎᑎᕋᖅᓯᒪᔪᖅ ᐊᕕᒃᓯᒪᔪᖅ (1)(b) ᐅᕝᕙᓘᓐᓃᑦ ᐃᖅᑲᖅᑐᐃᕕᖕᒧᐊᕐᓗᓂ ᒪᓕᒡᓗᒍ 
ᐃᓚᒃᑲᓐᓂᖓᓂ 45(3) ᐅᓪᓗᑦ 30 ᐃᓗᐊᓂ ᖃᐅᔨᒃᑲᐃᓚᐅᖅᑎᓪᓗᒍ ᒪᓕᒡᓗᒍ 
ᐃᓚᒃᑲᓐᓂᖓᓂ (6), 

(a) ᐊᑎᓕᐅᖅᑎ ᓄᖅᑲᖅᑎᑦᑎᔪᓐᓇᖅᑐᖅ ᐊᑎᓕᐅᖅᑕᐅᖃᑕᐅᓂᕐᒥᒃ ᑭᓯᐊᓂ 
ᐊᒡᓚᕝᕕᓕᕆᔾᔪᑎᓄᑦ ᐊᑭᓕᕆᐊᓕᑦ ᐊᑭᓕᖅᑕᐅᒃᐸᑦ; 

(b) ᑎᓕᓯᔾᔪᑎ ᑐᖅᑯᖅᑕᐅᔪᓐᓇᖅᑐᖅ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ 
ᐊᑐᓕᖅᑎᑕᐅᓗᓂᓗ ᐃᖅᑲᖅᑐᐃᔨᒃᑯᑦ ᑎᓕᓯᔾᔪᑎᖓᑎᑐᑦ; ᐊᒻᒪᓗ 

(c) ᐊᒡᓚᕝᕕᓕᕆᔾᔪᑎᓄᑦ ᐊᑭᓕᕆᐊᓕᑦ ᐊᑭᓕᒃᓴᐅᕗᑦ ᓄᓇᕗᑦ ᒐᕙᒪᒃᑯᓐᓄᑦ 
ᐊᑐᓕᖅᑎᑕᐅᔪᓐᓇᖅᑐᑎᒡᓗ. 

 
ᖃᐅᔨᒃᑲᐃᔾᔪᑎ 

(6) ᐊᑐᖅᑎᑦᓯᓂᕐᒥᑦ ᐃᓂᐅᔪᓂᑦ ᒪᓕᒡᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (5) 
ᐊᑎᓕᐅᖅᑎ ᐃᒪᐃᑦᑕᕆᐊᓕᒃ, ᒪᓕᒡᓗᓂ ᒪᓕᒋᐊᓕᖕᓂᒃ, ᐱᔨᑦᑎᕋᕐᓗᒍ ᖃᐅᔨᒃᑲᐃᔾᔪᑎᒥᒃ 
ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, 
ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕆᐅᓚᐅᖅᑐᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓚᐅᖅᑐᒧᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓚᐅᖅᑐᒧᑦ, ᐱᑎᑦᑎᔪᖅ ᐅᑯᓂᖓ ᑐᑭᓯᐊᔾᔪᑎᒃᓴᓂᒃ: 

(a) ᐃᓂᖅᑎᕆᓂᖅ; 
(b) ᐱᔾᔪᑎᖓ ᐃᓂᖅᑎᕆᓂᕐᒧᑦ; 
(c) ᖃᓄᐃᓕᖓᓕᖅᑎᑦᑎᓇᔭᕐᓂᖏᑦ ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐃᓂᖅᑎᕆᓂᕐᒧᑦ; 

(d) ᐊᓪᓚᕝᕕᓕᕆᓂᕐᒧᑦ ᓱᒋᐊᖅᑕᐅᔪᖃᖅᑐᒥᓂᐅᑉᐸᑦ, ᑎᓕᓯᔾᔪᑎᐅᑉ ᐊᔾᔨᖓᓂᒃ 
ᓇᓗᓇᐃᖅᓯᔪᒥᒃ 
(i) ᐊᑭᖓ ᐊᑭᓕᒐᒃᓴᙳᖅᑎᑕᐅᔫᑉ ᐊᒻᒪ ᐅᓪᓗᖅ 

ᐊᑭᓕᖅᑕᐅᓚᐅᙱᑎᓪᓗᒍ, 
(ii) ᐱᔭᕆᐊᖃᖅᐸᑦ, ᖃᐅᔨᒃᑲᐃᔾᔪᑎ ᐊᑎᓕᐅᖅᑕᐅᖃᑕᐅᓂᕐᒧᑦ 

ᓄᖅᑲᖓᑲᐃᓐᓇᖅᑎᑕᐅᑐᐃᓐᓇᕆᐊᓖᑦ ᐊᑭᓖᙱᑦᑐᓄᑦ 
ᐊᒡᓚᕝᕕᓕᕆᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ, ᐊᒻᒪᓗ 

(iii) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᕐᒪᖔᑕ 
ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ; 

(e) ᓄᖅᑲᖓᑲᐃᓐᓇᖅᑎᑕᐅᑐᐃᓐᓇᕐᓂᖅᐸᑦ, ᖃᐅᔨᒃᑲᐃᓗᑎᒃ 
ᓄᖅᑲᖓᑎᑕᐅᑲᐃᓐᓇᕐᓂᖅ ᐊᑐᕐᓂᐊᖅᑐᖅ ᑭᓯᐊᓂ ᐊᓪᓚᕝᕕᓕᕆᓂᕐᒧᑦ 
ᐊᑭᓕᒃᓴᓕᐅᕐᓂᖅ ᐊᑭᓕᖅᑕᐅᙱᓐᓂᖓᓂᑦ. 

 
ᐊᑭᓖᔪᖃᖅᑎᓪᓗᒍ ᐸᓯᔭᒃᓴᓕᐊᖑᖅᑎᑕᐅᔪᓐᓇᙱᑦᑐᑦ 

(7) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕆᐅᓚᐅᖅᑐᖅ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᓚᐅᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓚᐅᖅᑐᖅ, ᑭᓇᒧᒃ ᐊᓪᓚᕝᕕᓕᕆᓂᕐᒧᑦ 
ᐊᑭᓕᒐᒃᓴᖅᑖᖅᑎᑕᐅᔪᖃᓚᐅᕐᒪᖔᑦ ᒪᓕᒡᓗᒍ ᑖᔅᓱᒪ ᐃᓚᖓ ᐸᓯᔭᒃᓴᓕᐊᖑᔪᓐᓇᙱᑦᑐᖅ 
ᐸᓯᔭᒃᓴᙳᖅᑎᑕᐅᙱᓪᓗᓂᓘᓐᓃᑦ ᐱᕋᔭᒍᑕᐅᔪᒧᑦ ᑖᓐᓇ ᐱᖁᔭᖅ ᒪᓕᒡᓗᒍ ᑖᔅᓱᒧᖓᔅᓴᐃᓐᓇᖅ 
ᐱᔾᔪᑕᐅᔪᒧᑦ. 
 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᒻᒧᑦ − ᐊᓪᓚᕝᕕᓕᕆᓂᕐᒧᑦ ᓱᒋᐊᖅᑕᐅᓂᖅ 
45. (1) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (3), ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐊᓪᓚᕝᕕᓕᕆᓂᕐᒧᑦ ᐊᑭᓖᑎᑕᐅᓗᓂ ᑎᓕᓯᔾᔪᑎᒃᑯᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 44(1)(b) ᐃᒪᐃᒍᓐᓇᖅᑐᖅ, ᐅᓪᓗᑦ 30 ᐃᓗᐊᓂ ᐅᓪᓗᖓᓂ ᖃᐅᔨᒃᑲᐃᔾᔪᑎ 
ᐃᓂᖅᑎᕆᔭᐅᓂᕐᒧᑦ ᐱᔨᑦᑎᕋᖅᑕᐅᑎᓪᓗᒍ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ, ᐊᔪᐃᓐᓇᕆᐊᒃᑲᓐᓂᕐᓗᒍ ᑎᓕᓯᔾᔪᑎ ᓄᓇᕗᒻᒥ 
ᐃᖅᑲᖅᑐᐃᔨᒃᑯᓐᓄᑦ. 
 
ᐱᓕᕆᖃᑎᒌᑦ 

(2) ᐊᑎᓕᐅᖅᑎ ᐃᓚᒋᔭᐅᕗᖅ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᒪᓕᒡᓗᒍ ᑖᓐᓇ 
ᐃᓚᖓᓂ. 
 
ᐊᑭᓕᐅᑎᑦ ᐃᖅᑲᖅᑐᐃᕕᖕᒧᑦ 

(3) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐃᓚᒃᑲᓐᓂᖓᓂ (1) ᓴᖅᑭᑎᑕᐅᑐᐃᓐᓇᕆᐊᓕᒃ 
ᑭᖑᓂᐊᒍᑦ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᐊᑭᓖᓗᓂ ᖃᔅᓯᐅᓂᖓᓂᒃ ᐊᓪᓚᕝᕕᓕᕆᓂᕐᒧᑦ ᐊᑭᓖᑎᑕᐅᓂᖅ ᐃᖅᑲᖅᑐᐃᕕᖕᒧᑦ 
ᐅᑕᖅᑭᔪᓄᑦ ᐊᔪᐃᓐᓇᕆᐊᑲᓐᓂᕐᒧᑦ. 
 
ᐃᓱᒪᓕᐊᖑᔪᖅ 

(4) ᐊᑭᓕᐅᑕᐅᔪᖅ ᐃᖅᑲᖅᑐᐃᕕᖕᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (3) ᐃᒪᐃᑦᑕᕆᐊᓕᒃ 
(a) ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ ᐊᖏᖅᑕᐅᑉᐸᑦ, ᐅᑎᖅᑎᑕᐅᓗᓂ 

ᐄᔭᒐᖅᑖᕐᕕᓕᕆᔨᒻᒪᕆᐅᓂᕐᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒧᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓂᕐᒧᑦ; ᐅᕝᕙᓘᓐᓃᑦ 

(b) ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ ᐊᖏᖅᑕᐅᙱᑉᐸᑦ, ᐃᓕᔭᐅᓗᓂ 
ᑲᑎᖅᓱᖅᓯᒪᔪᓄᑦ ᑮᓇᐅᔭᓕᐊᖑᔪᓄᑦ ᑮᓇᐅᔭᓄᑦ. 

ᐊᐱᖅᑯᑎ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

(5) ᐊᐱᖅᑯᑏᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑖᔅᓱᒪ ᐃᓚᖓᓂ ᑭᒡᓕᖃᕆᐊᖃᖅᐳᖅ 
ᐱᔪᓐᓇᕐᓂᖃᕐᕕᖕᒧᑦ ᐊᒻᒪ ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᖃᓄᐃᓕᐅᖅᓯᒪᔪᖅ ᐅᕝᕙᓘᓐᓃᑦ ᐲᖅᑕᐅᓗᓂ ᓱᕋᐃᔾᔪᑕᐅᔪᓐᓇᖅᐳᖅ 
ᐊᒡᓚᕝᕕᓕᕆᔾᔪᑎᓄᑦ ᐊᑭᓕᔾᔪᑎᓄᑦ ᐊᑐᓕᖅᑎᑕᐅᓚᐅᖅᑐᖅ. 
 
ᐱᓕᕆᔾᔪᓰᑦ 

(6) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 82(2) ᐊᒻᒪ ᐃᓚᖓ 89 
ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᖅ, ᐊᔪᐃᓐᓈᕆᓂᕐᒧᑦ ᒪᓕᒡᓗᒍ ᑖᔅᓱᒪ ᐃᓚᖓ 

(a) ᐃᓚᐅᑎᑦᑎᑐᐃᓐᓇᕆᐊᖃᙱᑦᑐᑦ ᐱᖁᔨᕗᖔᕈᑎᒥᒃ ᓄᑖᒧᑦ 
ᐃᖅᑲᖅᑐᐃᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᕕᖓᓂ; 

(b) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐅᖃᓕᒫᒐᖃᕆᐊᖃᙱᑦᑐᖅ; 
(c) ᑐᙵᕕᖃᕐᓗᓂ ᑎᑎᖅᑲᖁᑎᖏᓐᓂᑦ ᐊᑎᓕᐅᖅᑎᐅᑉ ᐊᑐᐃᓐᓇᐅᑎᑕᐅᔪᖅ 

ᒪᓕᒡᓗᒍ ᐃᓚᒃᑲᓐᓂᖓᓂ(8); ᐊᒻᒪᓗ 
(d) ᓇᓗᓇᐃᖅᑕᐅᔪᖅ ᑐᙵᕕᖃᕐᓗᓂ ᓈᒻᒪᖕᓂᖏᓐᓂ, ᑭᓯᐊᓂ ᐊᐱᖅᑯᑕᐅᔪᑦ 

ᐱᔪᓐᓇᕐᓂᖃᕐᕕᐅᔪᓄᑦ ᓇᓗᓇᐃᖅᑕᐅᓲᖅ ᑐᙵᕕᒋᔭᐅᓗᑎᒃ 
ᑕᒻᒪᖅᑕᖅᓯᒪᙱᑦᑐᒃᑯᑦ. 

 
ᑲᒪᓂᖅ ᐊᔪᐃᓐᓇᕆᐊᒃᑲᓐᓂᕐᓂᕐᒥᒃ 

(7) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑖᓐᓇ ᐃᓚᖓᓂ, 
(a) ᖃᐅᔨᓂᖅ ᓱᓕᔪᒥᑦ ᐅᕝᕙᓘᓐᓃᑦ ᐲᖅᓯᔪᖃᖅᐸᑦ ᑲᖐᒋᔭᐅᔪᒥᑦ 

ᓴᖅᑭᑎᑕᐅᔪᑦ ᓇᓕᒧᒌᓕᖅᑕᐅᓂᖏᑦ ᐱᑐᐃᓐᓇᕆᐊᓕᖕᓂᒃ; 
(b) ᐱᔾᔪᑎᒋᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (d), ᐱᓂᐊᕐᓂᕋᖅᓯᒪᓂᕐᒥᒃ, 

ᑲᒪᑦᑎᐊᙱᓐᓂᕐᒥᒃ ᐅᕝᕙᓘᓐᓃᑦ ᐊᓯᖏᑦ ᐃᓱᒪᒧᑦ ᑐᕌᖓᔪᑦ 
ᐱᔭᐅᔭᕆᐊᖃᖅᐳᑦ ᐄᔭᒐᖅᑖᕐᕕᓕᕆᔨᒻᒪᕆᒧᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᓱᕋᐃᔪᖅ ᐃᓚᖓ 43−ᒥᒃ; 

(c) ᐅᔾᔨᖅᓱᑦᑎᐊᕐᓂᕐᒧᑦ ᓴᐳᔾᔨᓂᖅ ᐅᕝᕙᓘᓐᓃᑦ ᐊᓯᖏᑦ ᓴᐳᔾᔨᔪᑦ 
ᑐᙵᕕᖃᕐᓗᑎᒃ ᐃᓱᒪᒃᑯᑦ ᐃᓗᓕᖅᑕᖏᓐᓂᒃ ᐅᓂᒃᑎᑕᐅᔪᓐᓇᖅᑐᖅ 
ᐊᑐᖅᑕᐅᓗᓂᓘᓐᓃᑦ ᐊᑐᒃᑲᓐᓂᕐᓗᒍ ᓇᓂᓯᔾᔪᑎ ᐄᔭᒐᖅᑖᕐᕕᓕᕆᔨᒻᒪᕆᒃ, 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᓯᖁᒥᑦᑎᔪᖅ ᐃᓚᒃᑲᓐᓂᖓᓂ 43(1); ᐊᒻᒪᓗ 

(d) ᐅᔾᔨᖅᓱᑦᑎᐊᕐᓂᕐᒧᑦ ᓴᐳᔾᔨᓂᖅ ᑐᓂᔭᐅᔪᓐᓇᖅᑐᖅ ᐊᑐᖅᑕᐅᓗᓂᓘᓐᓃᑦ 
ᓇᓂᓯᒃᑲᓐᓂᕐᓂᕐᒧᑦ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ ᓯᖁᒥᑦᑎᔪᖅ 
ᐃᓚᒃᑲᓐᓂᖓᓂ 43(2). 

 
ᑎᑎᖅᑲᖅ 

(8) ᑎᓕᓯᔾᔪᑕᐅᔪᒥᒃ ᓄᖅᑲᖓᑎᑕᐅᑲᐃᓐᓇᖅᑐᖃᖅᑎᓪᓗᒍᓘᓐᓃᑦ 
ᐊᔪᐃᓐᓇᕆᐊᒃᑲᓐᓂᖅᑐᖃᖅᐸᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ, ᐊᑎᓕᐅᖅᑎ ᑐᓂᓯᔭᕆᐊᓕᒃ 

ᐊᑎᓕᐅᖅᑎᐅᑉ ᑎᑎᖅᑲᖁᑎᖏᓐᓂᑦ ᐱᔾᔪᑎᒋᓪᓗᒍ ᑎᓕᓯᔾᔪᑎᒥᒃ ᐅᕝᕙᓘᓐᓃᑦ 
ᓄᖅᑲᖓᑎᑕᐅᓚᐅᑲᖕᓂᕐᒥᒃ ᑎᑎᕋᖅᑎᒧᑦ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ, ᐱᖃᓯᐅᑎᓗᒋᑦ 
ᐱᖁᑎᓕᒫᑦ ᑐᓂᔭᐅᒐᔭᖅᑐᑦ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᓂᐊᕐᒪᑕ ᒪᓕᓪᓗᒋᑦ ᒪᓕᒐᖏᑦ ᓄᓇᕗᒻᒥ 
ᐃᖅᑲᖅᑐᐃᔨᒃᑯᑦ. 
 

ᐊᖏᖃᑎᒌᒍᑏᑦ 
 
ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ 
46. (1) ᒥᓂᔅᑕ ᐊᖏᖃᑎᖃᕈᓐᓇᖅᑐᖅ ᐃᓄᖕᒥᒃ ᐅᕝᕙᓘᓐᓃᑦ ᑎᒥᒥᒃ ᐊᐅᓚᑦᑎᕙᒃᑐᑦ 
ᐃᓄᖕᓂᒃ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓᓂ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂ ᐊᕕᒃᑐᖅᓯᒪᓂᖓᓂ ᐱᔪᓐᓇᕐᓂᖃᖅᑐᖅ ᐃᓄᖕᒥᑦ ᑎᒥᐅᔪᒥᓪᓘᓐᓃᑦ, ᐃᓄᖕᒧᑦ 
ᑲᑎᒪᔨᕋᓛᓄᓪᓘᓐᓃᑦ ᖃᓄᐃᓕᐅᕐᓂᐊᕐᓗᓂ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ 
ᖃᐅᔨᓴᖅᑕᐅᓂᖅ ᑲᑎᒪᔨᕋᓛᓄᑦ ᑕᕝᕘᓇ ᐱᖁᔭᒃᑯᑦ.  
 
ᐃᓗᓕᖏᑦ 

(2) ᐊᖏᕈᑎ ᒪᓕᒡᓗᒍ ᐃᓚᒃᑲᓐᓂᖓᓂ (1) ᐃᒪᐃᑦᑕᕆᐊᓕᒃ 
(a)  ᐱᑎᑦᑎᓗᓂ ᑲᑎᖅᓱᐃᓂᕐᒧᑦ, ᐊᑐᖅᑕᐅᓂᕐᒧᑦ, ᓴᖅᑭᑎᑦᑎᓂᖅ 

ᑕᐅᖅᓰᖃᑎᖃᕐᓂᕐᓗ ᑐᑭᓯᐊᔾᔪᑎᒃᓴᓂᑦ ᐱᔾᔪᑎᒋᓪᓗᒍ ᐋᓐᓂᐊᖅᓯᐅᖅᑎ 
ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᒧᑦ, ᕿᒥᕐᕈᔨ 
ᐊᑎᓂᐅᖅᑎᓗ ᐊᑐᖅᑐᑎᒃ ᐊᐅᓚᑕᖏᑦ ᒪᓕᒡᓗᒍ ᑖᓐᓇ ᐱᖁᔭᖅ; 

(b) ᐱᑎᑦᑎᓗᓂ ᑐᑭᓯᐊᔾᔪᑎᒃᓴᓂᒃ ᑲᑎᖅᓱᖅᑕᐅᔪᑦ, ᐊᑐᖅᑕᐅᓂᕐᒧᑦ, 
ᓴᖅᑭᑎᑦᑎᓂᖅ ᑕᐅᖅᓰᔾᔪᑕᐅᓗᓂᓘᓐᓃᑦ ᒪᓕᒡᓗᒍ ᐊᖏᖃᑎᒌᒍᑎ 
ᐊᑐᖅᑕᐅᙱᑐᐃᓐᓇᕆᐊᖃᕐᓂᖓᓄᑦ ᐅᕝᕙᓘᓐᓃᑦ 
ᓴᖅᑭᑎᑕᐅᒋᐊᖃᙱᓐᓂᖓᓄᑦ ᓇᓕᐊᑐᐃᓐᓇᓄᑦ ᐱᔾᔪᑎᒋᔭᐅᔪᓄᑦ ᐊᓯᐊᒍᑦ 
ᐊᑕᐅᓯᖅ ᓇᓗᓇᐃᖅᓯᒪᔪᖅ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (a), ᑭᓯᐊᓂ 
ᐊᑐᙱᑦᑐᑦ ᒪᓕᒐᐃᑦ ᐊᑐᕆᐊᖃᖅᐸᑕ ᓴᖅᑭᑕᐅᓗᑎᒡᓘᓐᓃᑦ; 

(c) ᐃᒪᐃᑉᐸᑦ ᑎᑎᖅᑲᖁᑎᑐᖃᕆᔭᐅᔪᓄᑦ ᐱᖁᔭᖅ ᐅᕝᕙᓘᓐᓃᑦ 
ᐊᑐᓕᖅᑎᑕᐅᓂᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓᓂ ᐱᑎᑦᑎᕙᙱᓚᖅ ᐱᓯᒪᐃᓐᓇᕐᓂᕐᒧᑦ ᓱᕋᒃᑎᕆᓂᕐᒧᓪᓗ 
ᑐᑭᓯᐊᔾᔪᑎᒃᓴᓂᒃ ᑲᑎᖅᓱᑕᐅᓯᒪᔪᓂᒃ, ᐊᑐᖅᑕᐅᓂᕐᒧᑦ, ᓴᖅᑭᑎᑦᑎᓂᖅ 
ᑕᐅᖅᓰᔾᔪᑕᐅᓗᓂᓘᓐᓃᑦ ᒪᓕᒡᓗᒍ ᐊᖏᕈᑎᑎᒍᑦ, ᐱᑎᑦᑎᓗᓂ 
ᐱᓯᒪᐃᓐᓇᕐᓂᕐᒥᒃ ᓱᕋᒃᑎᕆᓂᕐᒧᓪᓗ ᖃᖓᒃᑰᕋᔭᕐᓂᖏᓐᓄᑦ 
ᑐᑭᓯᐊᔾᔪᑎᒃᓴᓄᑦ; 

(d) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (3) ᐊᒻᒪᓗ (4), ᐱᑎᑦᑎᓗᓂ ᐃᓄᖕᒨᖓᔪᑦ 
ᑐᑭᓯᐊᔾᔪᑎᒃᓴᐃᑦ ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ, ᓴᖅᑭᑕᐅᔪᑦ ᐅᕝᕙᓘᓐᓃᑦ 
ᑕᐅᖅᓰᔾᔪᑕᐅᔪᑦ ᐊᖏᖃᑎᒌᒍᑎᑎᒍᑦ ᑲᙳᓇᖅᑑᑎᐅᕗᑦ; ᐊᒻᒪᓗ 

(e) ᐋᖅᑭᒃᓯᓗᓂ ᐊᑐᒐᒃᓴᓂᑦ ᐋᖅᑭᒃᓯᒪᐃᓐᓇᖅᑎᑦᑎᓂᕐᒥ ᑲᙳᓇᖅᑑᑎᓂᒃ 
ᓴᐳᒻᒦᓂᕐᒥᒃᓗ ᑐᑭᓯᐊᔾᔪᑎᒃᓴᓂᒃ ᑲᑎᖅᓱᖅᑕᐅᔪᓂᒃ, ᐊᑐᖅᑕᐅᔪᓂᒃ, 
ᓴᖅᑭᑕᐅᔪᓂᒃ ᑕᐅᖅᓰᔾᔪᑕᐅᔪᓂᒡᓘᓐᓃᑦ ᒪᓕᒡᓗᒍ ᐊᖏᕈᑎᑎᒍᑦ. 

 
ᐃᓚᒋᔭᐅᙱᑦᑐᑦ − ᑐᑭᓯᐊᔾᔪᑎᒃᓴᐃᑦ ᐊᑎᓕᐅᕐᕕᖕᒥ 

(3) ᐊᖏᕈᑎ ᑕᕝᕙᓂ ᐃᓚᖓᓂ ᐱᑎᑦᑎᙱᑐᐃᓐᓇᕆᐊᓕᒃ ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᒥᒃ 
ᐃᓗᐊᓂ ᑎᑎᕋᖅᑕᐅᓯᒪᕝᕕᐅᑉ ᐊᑐᐃᓐᓇᐅᔪᑦ ᑭᒃᑯᑐᐃᓐᓇᕐᓄᑦ ᖃᐅᔨᓴᖅᑕᐅᓂᐊᕐᓗᓂ ᒪ ᓕᒡᓗᒍ 
ᑕᕝᕘᓇ ᐱᖁᔭᖅᑎᒍᑦ ᑲᙳᓇᖅᑑᑎᑕᐅᕗᖅ. 
 
ᐃᓚᒋᔭᐅᙱᑦᑐᑦ − ᐃᖅᑲᖅᑐᐃᓃᑦ 

(4) ᐊᖏᕈᑎᐅᔪᖅ ᑕᕝᕘᓇ ᐃᓚᖓᒍᑦ ᐱᑎᑦᑎᔪᓐᓇᖅᑐᖅ ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᐃᑦ 
ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ ᓴᖅᑭᑕᐅᔪᓂᒃ ᑕᐅᖅᓰᔾᔪᑕᐅᔪᓂᒡᓘᓐᓃᑦ ᒪᓕᒡᓗᒍ ᐊᖏᕈᑎᒃᑯᑦ 
ᑲᙳᓇᖅᑎᑕᐅᔭᕆᐊᖃᙱᑦᑐᖅ ᐃᒻᒥᒨᖓᔪᑦ ᑐᑭᓯᐊᔾᔪᑎᒃᓴᐃᑦ ᐱᔭᕆᐊᖃᕐᒪᑦ ᐃᖅᑲᖅᑐᐃᓃᑦ 
ᑭᒃᑯᑐᐃᓐᓇᕐᓄᑦ, ᐃᓚᐅᓪᓗᓂ ᐃᓂᖅᑎᕆᓂᕐᒧᑦ ᐃᖅᑲᖅᑐᐃᓃᑦ. 
 
ᑐᑭᓯᐊᔾᔪᑎᒃᓴᐃᑦ−ᐊᒥᖅᑳᖃᑎᖃᕐᓂᖅ ᐊᖏᖃᑎᒌᒍᑎᓂᒃ 
47. (1) ᒥᓂᔅᑕ ᐊᖏᖃᑎᖃᕈᓐᓇᖅᑐᖅ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ, ᓴᖅᑭᑦᑎᓂᕐᒧᑦ ᐊᒻᒪᓗ 
ᑐᓂᓯᓂᕐᒧᑦ ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᓂᒃ ᐅᑯᓄᙵ: 

(a) ᐃᓄᒃ ᑎᒥᐅᔪᕐᓘᓐᓃᑦ ᒪᓕᒐᓕᐅᖅᑐᖅ ᐃᓗᖕᓂᒃ ᐱᔪᓐᓇᐅᑎᖃᖅᑐᖅ 
ᐊᔪᕈᓐᓃᖅᓴᕐᓗᓂ ᐄᔭᒐᕐᕕᖕᒥ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂ ᐊᕕᒃᑐᖅᓯᒪᓂᖓᓂ; 

(b) ᒐᕙᒪᒃᑯᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓ ᐱᔪᓐᓇᕐᓂᖃᖅᑐᖅ ᐃᓄᖕᒧᑦ ᐅᕝᕙᓘᓐᓃᑦ ᑎᒥᒧᑦ 
ᑐᓐᓂᖁᑕᐅᓯᒪᔪᒧᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (a); 

(c) ᐃᓄᒃ ᑎᒥᐅᔪᕐᓘᓐᓃᑦ ᐊᑐᖁᔭᐅᔪᖅ ᒪᓕᒐᒃᓴᑎᒍᑦ. 
 
ᑭᓪᓕᖃᕐᓂᖏᑦ 

(2) ᐊᖏᕈᑎᒥᒃ ᑭᓯᐊᓂ ᑎᑎᕋᖅᑕᐅᔪᖃᕈᓐᓇᖅᑐᖅ ᒪᓕᒡᓗᒍ ᐃᓚᒃᑲᓐᓂᖓᓂ (1) 
ᐱᔾᔪᑎᒋᓪᓗᒍ ᐊᐅᓚᑦᑎᓂᖅ, ᐊᑐᖅᑎᑦᑎᓂᕐᒥᒃ ᖃᐅᔨᓴᖅᓯᓂᕐᒥᒡᓗ ᑖᔅᓱᒥᖓ ᐱᖁᔭᕐᒥᒃ 
ᒪᓕᒐᖅᑎᓘᓐᓃᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᓂᖓᓂ 
ᐱᔾᔪᑎᒋᓪᓗᒍ ᐃᓄᐃᑦ ᐱᔪᓐᓇᐅᑎᖃᖅᑐᑦ ᐊᔪᕈᓐᓃᖅᓴᕐᓗᑎᒃ ᐄᔭᒐᕐᕕᖕᒥ. 
 
ᐃᓗᓕᖏᑦ ᐊᖏᕈᑎᐅᑉ 

(3) ᐊᖏᕈᑎᒥᒃ ᐃᓕᔭᐅᔪᖅ ᐃᓚᒃᑲᓐᓂᖓᓂ (1) ᐃᒪᐃᑦᑕᕆᐊᓕᒃ 
(a) ᓇᓗᓇᐃᕐᓗᒋᑦ ᑕᐃᒃᑯᐊᑐᐊᖅ ᐱᔾᔪᑎᖃᖅᑐᑦ ᐃᓚᒃᑲᓐᓂᖓᓂ (2) 

ᐱᔭᕆᐊᖃᖅᑐᑦ ᐱᔾᔪᑎᒋᓪᓗᒍ ᐊᖏᕈᑎ; 
(b) ᐱᑎᑦᑎᓗᓂ ᑐᑭᓯᐊᔾᔪᑎᒃᓴᓂᒃ ᑲᑎᖅᓱᑕᐅᔪᓂᒃ, ᐊᑐᖅᑕᐅᔪᓂᒃ, 

ᓴᖅᑭᑎᑕᐅᔪᓂᒃ ᑕᐅᖅᓰᔾᔪᑕᐅᔪᓂᒡᓘᓐᓃᑦ ᒪᓕᒡᓗᒍ ᐊᖏᖃᑎᒌᒍᑎᐅᑉ 
ᐊᑐᖅᑕᐅᒃᑲᓐᓂᙱᑐᐃᓐᓇᕆᐊᓕᒃ ᓴᖅᑭᑕᐅᒃᑲᓐᓂᙱᓪᓗᓂᓘᓐᓃᑦ 

ᖃᓄᑐᐃᓐᓇᖅ ᐱᔾᔪᑎᒋᔭᐅᔪᒧᑦ ᐊᓯᐊᓂᒃ ᓇᓗᓇᐃᖅᓯᒪᔪᒥᒃ ᐊᖏᕈᑎᒥᒃ, 
ᑭᓯᐊᓂ ᐊᑐᖅᑐᑦ ᒪᓕᒐᐃᑦ ᐊᑐᕆᐊᖃᖅᐸᑕ ᓴᖅᑭᑕᐅᓗᑎᒡᓘᓐᓃᑦ; 

(c) ᑐᑭᓯᐊᔾᔪᑎᒃᓴᐃᑦ ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ, ᓴᖅᑭᑕᐅᔪᑦ ᐅᕝᕙᓘᓐᓃᑦ 
ᑕᐅᖅᓰᔾᔪᑕᐅᔪᑦ ᐱᔾᔪᑕᐅᓗᑎᒃ ᖃᐅᔨᓴᖅᑕᐅᓂᐊᖅᑐᑦ ᒪᓕᒐᕐᒥ 
ᐃᒪᐃᑦᑑᔭᕆᐊᖃᖅᐳᑦ 
(i) ᑲᑎᓯᒪᔪᓂᒃ ᑐᓴᖅᑕᐅᔪᒃᓴᓂᒃ ᐊᒃᑐᐊᓂᓕᖕᓂᒃ 

ᐱᓕᕆᖃᑎᒌᒃᐸᒃᑐᓄᑦ ᐃᓄᖕᓄᑦ ᑭᒡᓕᓯᓂᐊᖅᑕᐅᓯᒪᔪᑦ 
ᑐᑭᓯᒋᐊᕈᑎᑦ ᐅᕝᕙᓘᓐᓃᑦ ᑲᑎᑕᐅᓯᒪᔪᑦ, ᑭᓱᑐᐃᓐᓇᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᙱᑦᑐᑦ ᑎᑎᕋᖅᓯᒪᔪᑦ, ᐅᕝᕙᓘᓐᓃᑦ 

(ii) ᑭᓇᐅᖕᒪᖔᑦ ᖃᐅᔨᔭᐅᙱᓪᓗᓂ ᑭᓇᐅᖕᒪᖔᑦ ᖃᐅᔨᔭᐅᙱᓪᓗᓂ 
ᐃᓄᒃ; 

(d) ᐃᒪᐃᑉᐸᑦ ᑎᑎᖅᑲᖁᑎᑐᖃᕆᔭᐅᔪᓄᑦ ᐱᖁᔭᖅ ᐅᕝᕙᓘᓐᓃᑦ 
ᐊᑐᓕᖅᑎᑕᐅᓂᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᖓᓂ ᐱᑎᑦᑎᕙᙱᓚᖅ ᐱᓯᒪᐃᓐᓇᕐᓂᕐᒧᑦ ᓱᕋᒃᑎᕆᓂᕐᒧᓪᓗ 
ᑐᑭᓯᐊᔾᔪᑎᒃᓴᓂᒃ ᑲᑎᖅᓱᑕᐅᓯᒪᔪᓂᒃ, ᐊᑐᖅᑕᐅᓂᕐᒧᑦ, ᓴᖅᑭᑎᑦᑎᓂᖅ 
ᑕᐅᖅᓰᔾᔪᑕᐅᓗᓂᓘᓐᓃᑦ ᒪᓕᒡᓗᒍ ᐊᖏᕈᑎᑎᒍᑦ, ᐱᑎᑦᑎᓗᓂ 
ᐱᓯᒪᐃᓐᓇᕐᓂᕐᒥᒃ ᓱᕋᒃᑎᕆᓂᕐᒧᓪᓗ ᖃᖓᒃᑰᕋᔭᕐᓂᖏᓐᓄᑦ 
ᑐᑭᓯᐊᔾᔪᑎᒃᓴᓄᑦ; 

(e) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (4) ᐊᒻᒪ (5), ᐊᑐᐃᓐᓇᐅᑎᓪᓗᒋᑦ 
ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᑦ ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ, ᓴᖅᑭᑕᐅᔪᑦ 
ᐅᕝᕙᓘᓐᓃᑦ ᑕᐅᖅᓰᔾᔪᑕᐅᔪᑦ ᐊᖏᖃᑎᒌᒍᑎᒥ ᑲᙳᓇᖅᑑᑎᑕᐅᓗᑎᒃ; 
ᐊᒻᒪᓗ 

(f) ᐋᖅᑭᒃᓯᓗᓂ ᐊᑐᒐᒃᓴᓂᑦ ᐋᖅᑭᒃᓯᒪᐃᓐᓇᖅᑎᑦᑎᓂᕐᒥ ᑲᙳᓇᖅᑑᑎᓂᒃ 
ᓴᐳᒻᒦᓂᕐᒥᒃᓗ ᑐᑭᓯᐊᔾᔪᑎᒃᓴᓂᒃ ᑲᑎᖅᓱᖅᑕᐅᔪᓂᒃ, ᐊᑐᖅᑕᐅᔪᓂᒃ, 
ᓴᖅᑭᑕᐅᔪᓂᒃ ᑕᐅᖅᓰᔾᔪᑕᐅᔪᓂᒡᓘᓐᓃᑦ ᒪᓕᒡᓗᒍ ᐊᖏᕈᑎᑎᒍᑦ. 

 
ᐃᓚᒋᔭᐅᙱᑦᑐᑦ − ᑐᑭᓯᐊᔾᔪᑎᒃᓴᐃᑦ ᐊᑎᓕᐅᕐᕕᖕᒥ 

(4) ᐊᖏᕈᑎᐅᔪᖅ ᒪᓕᒡᓗᒍ ᑕᕝᕘᓇ ᐃᓚᖓᒍᑦ ᐱᑎᑦᑎᙱᑐᐃᓐᓇᕆᐊᓕᒃ ᐃᓄᖕᒨᖓᔪᑦ 
ᑐᑭᓯᐊᔾᔪᑎᒃᓴᐃᑦ ᐃᓗᐊᓃᓪᓗᑎᒃ ᐊᑎᓕᐅᕐᕕᖕᒥ ᐊᑐᐃᓐᓇᐅᔪᖅ ᑭᒃᑯᑐᐃᓐᓇᕐᓄᑦ 
ᖃᐅᔨᓴᖅᑕᐅᓂᐊᕐᓗᓂ ᒪᓕᒡᓗᒍ ᑖᓐᓇ ᐱᖁᔭᖅ ᑲᙳᓇᖅᑑᕗᖅ. 
 
ᐃᓚᒋᔭᐅᙱᑦᑐᑦ − ᐃᖅᑲᖅᑐᐃᓃᑦ 

(5) ᐊᖏᕈᑎᐅᔪᖅ ᒪᓕᒡᓗᒍ ᑕᕝᕘᓇ ᐃᓚᖓᒍᑦ ᐱᑎᑦᑎᔪᓐᓇᖅᑐᖅ ᐃᓄᖕᒨᖓᔪᑦ 
ᑐᑭᓯᐊᔾᔪᑎᒃᓴᓂᑦ ᑲᑎᖅᓱᖅᑕᐅᔪᓂᒃ, ᐊᑐᖅᑕᐅᔪᓂᒃ, ᓴᖅᑭᑕᐅᔪᓂᒃ ᑕᐅᖅᓰᔾᔪᑎᓄᓪᓘᓐᓃᑦ 
ᒪᓕᒡᓗᒍ ᐊᖏᖃᑎᒋᒍᑎᒃᑯᑦ ᑲᙳᓇᖅᑎᑕᐅᔭᕆᐊᖃᙱᑦᑐᖅ ᐃᒻᒥᒨᖓᔪᑦ ᑐᑭᓯᐊᔾᔪᑎᒃᓴᐃᑦ 
ᐱᔭᕆᐊᖃᕐᒪᑦ ᐃᖅᑲᖅᑐᐃᓃᑦ ᑭᒃᑯᑐᐃᓐᓇᕐᓄᑦ, ᐃᓚᐅᓪᓗᓂ ᐃᓂᖅᑎᕆᓂᕐᒧᑦ ᐃᖅᑲᖅᑐᐃᓃᑦ. 

ᑕᒪᐃᓐᓄᑦ 
 
ᑕᑕᑎᕆᐊᓖᑦ 
48. ᐊᑎᓕᐅᖅᑎ ᐊᖏᖅᓯᔪᓐᓇᖅᑐᖅ ᑕᑕᑎᕆᐊᓕᖕᓂᑦ ᐱᔾᔪᑎᒋᓪᓗᒍ ᑖᓐᓇ ᐱᖁᔭᖅ. 
 
ᓴᐳᔾᔭᐅᓯᒪᓂᖅ ᐸᓯᔭᐅᔪᓐᓇᕐᓂᕐᒧᑦ 
49. (1) ᐅᑯᐊ ᑖᒃᑯᐊ ᐃᓄᐃᑦ ᐱᔪᓐᓇᕐᓂᖃᖅᑐᑦ ᐅᕝᕙᓘᓐᓃᑦ ᐱᓕᕆᐊᒃᓴᖃᖅᑐᑦ ᑖᔅᓱᒪ 
ᐱᖁᔭᕐᒥᑦ ᐸᓯᔭᒃᓴᐅᔪᓐᓇᙱᓚᑦ ᐊᓯᐅᔨᔭᐅᔪᒧᑦ ᓱᕋᐃᔪᖃᕐᓂᖅᐸᓪᓘᓐᓃᑦ ᐱᔾᔪᑎᒋᓪᓗᒋᑦ 
ᖃᓄᐃᓕᐅᕐᓂᐅᔪᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᙱᓐᓂᖏᓐᓂ ᑖᒃᑯᓄᖓ ᓱᓕᔪᒥᒃ ᐊᑐᖅᑎᓪᓗᒋᑦ 
ᐱᔪᓐᓇᕐᓂᕆᔭᒥᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ ᐱᓕᕆᑎᓪᓗᒋᑦ ᑖᔅᓱᒪ ᐱᖁᔭᐅᑉ: 

(a) ᐊᑎᓕᐅᖅᑎ; 
(b) ᐃᓚᒋᔭᐅᔪᖅ ᐄᔭᒐᖅᑖᕐᕕᒥ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᓄᑦ; 
(c) ᕿᒥᕐᕈᔨ; 
(d) ᑲᑎᒪᔨᐅᖃᑕᐅᔪᖅ ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦᖃᐅᔨᓴᖅᑕᐅᓂᖅ 

ᑲᑎᒪᔨᕋᓛᓄᑦ; 
(e) ᖃᐅᔨᓴᖅᑎ ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ ᐃᓚᒃᑲᓐᓂᖓᓂ 34(1); 
(f) ᐊᐅᓚᑦᑎᔨ ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ ᐃᓚᒃᑲᓐᓂᖓᓂ 33(2) 

ᐅᕝᕙᓘᓐᓃᑦ 35(2)-ᒥᑦ; 
(g) ᑲᑎᒪᔨᐅᖃᑕᐅᔪᖅ ᑲᑎᒪᔨᓄᑦ ᖃᐅᔨᓴᖅᑎᓄᑦ. 

 
ᐅᔾᔨᖅᓴᑦᑎᐊᖕᓂᖕᒧᑦ ᐸᓯᔭᒃᓴᐅᓂᖅ 

(2) ᓇᓗᓇᐃᖅᓯᒪᑦᑎᐊᕐᓂᖅᓴᐅᖁᓪᓗᒍ, ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1) 
ᓄᓇᕗᑦ ᒐᕙᒪᒃᑯᑦ ᐸᓯᔭᒃᓴᐅᕐᔪᐊᖅᐳᑦ ᖃᓄᑐᐃᓐᓇᖅ ᐱᓕᕆᐊᖑᔪᓄᑦ ᐱᓕᕆᐊᖑᙱᑦᑐᓄᓪᓘᓐᓃᑦ 
ᐃᓄᖕᒧᑦ ᑐᓐᓂᖁᑕᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ ᒐᕙᒪᒃᑯᑦ ᐸᓯᔭᒃᓴᐅᒐᔭᖅᐸᑕ ᑖᓐᓇ 
ᐃᓚᒃᑲᓐᓂᖓᓂ ᐱᑕᖃᙱᑎᓪᓗᒍ. 
 
ᐱᔪᓐᓇᕐᓂᖃᕐᕕᐅᔪᑦ 
50. (1) ᒪᓕᒋᐊᓖᑦ ᑖᔅᓱᒪ ᐱᖁᔭᕐᒥ ᐊᒃᑐᐊᓂᖃᖅᑐᑦ ᑲᒪᓂᕐᒥᒃ, ᐊᖏᓂᖓ ᐅᕝᕙᓘᓐᓃᑦ 
ᓈᒻᒪᖕᓂᖓ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᓕᕆᔨᒻᒪᕆᐅᑉ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎ ᑐᒃᓯᕋᖅᓯᒪᔪᖅ ᐅᑯᓄᖓ 

(a) ᑲᒪᓂᖅ ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᑦ, 
ᐃᓕᓐᓂᐊᖅᑎᓘᓐᓃᑦ ᐱᖁᔭᖓ, ᑕᒪᓐᓇ ᑲᒪᔭᐅᒐᓗᐊᖅᐸᑦ ᓄᓇᕗᒻᒥ 
ᐊᓯᐊᓂᓘᓐᓃᑦ ᐱᔪᓐᓇᕐᓂᖃᕐᕕᐅᔪᒥ; ᐊᒻᒪᓗ 

(b) ᐊᖏᓂᖓ ᐅᕝᕙᓘᓐᓃᑦ ᓈᒻᒪᒋᔭᐅᔪᖅ ᐊᔪᕈᓐᓃᖅᓴᕐᓗᓂ 
ᐄᔭᒐᖅᑖᕐᕕᓕᕆᔨᒻᒪᕆᖕᒥᒃ, ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᑦ, 
ᐃᓕᓐᓂᐊᖅᑎᓘᓐᓃᑦ ᐊᔪᕈᓐᓃᖅᓴᕋᓗᐊᖅᐸᑕ ᐄᔭᒐᕐᕕᖕᒥ ᓄᓇᕗᒻᒥ 
ᐅᕝᕙᓘᓐᓃᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥ. 

ᐊᓯᐅᔨᔪᖃᙱᓚᖅ ᐱᔪᓐᓇᕐᕕᖃᕐᕕᒋᔭᒥᓐᓂ 
(2) ᖃᓄᐃᓕᐅᕆᐊᕐᓂᖅ ᒪᓕᒡᓗᒍ ᑖᔅᓱᒪ ᐱᖁᔭᐅᑉ ᐱᔾᔪᑎᒋᓪᓗᒍ ᑲᒪᒋᔭᐅᔪᖅ 

ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᑲᔪᓯᔪᓐᓇᖅᑐᖅ ᐃᒪᐃᒃᑲᓗᐊᖅᐸᑦ ᐊᑎᓕᐅᖅᓯᒪᔪᓐᓃᖅᑐᑦ ᑕᕝᕘᓇ ᐱᖁᔭᒃᑯᑦ. 
 
ᖃᓄᐃᓕᒋᐊᕈᑎᖃᕐᓂᖅ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᒥ 

(3) ᐄᔭᒐᖅᑖᕐᕕᓕᕆᔨᒻᒪᕆᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑎ ᖃᓄᐃᓕᐅᖅᑎᑕᐅᑐᐃᓐᓇᕆᐊᖃᖅᐳᑦ ᒪᓕᒡᓗᒍ ᑖᔅᓱᒪ ᐱᖁᔭᐅᑉ 
ᖃᓄᐃᓕᐅᖅᑎᑕᐅᕌᓂᒃᓯᒪᓕᕋᓗᐊᖅᑎᓪᓗᒋᑦ ᐊᓯᐊᓂ ᐱᔪᓐᓇᕐᓂᖃᕐᕕᐅᔪᒥᑦ ᐱᔾᔪᑎᒋᓪᓗᒍ 
ᐊᔾᔨᐊᓄᑦ ᐱᔾᔪᑕᐅᔪᒧᑦ.  
 
ᐊᑭᓕᖅᓱᕆᐊᓖᑦ 
51. ᐱᔾᔪᑎᒋᓪᓗᒍ ᑖᔅᓱᒪ ᐱᖁᔭᖓ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᒥᓂᔅᑕ 
ᐊᑭᓖᔭᕆᐊᓕᒃ ᑮᓇᐅᔭᖅᑖᖏᓐᓂᒃ ᐱᑕᖃᖅᐸᑦ, ᐊᑭᓕᒐᒃᓴᓄᓪᓗ 

(a) ᕿᒥᕐᕈᔨᒧᑦ; 
(b) ᑲᒪᔨ ᑎᒃᑯᐊᖅᑕᐅᓯᒪᔪᖅ ᐃᓚᒃᑲᓐᓂᖓᒍᓂ 33(2) ᐅᕝᕙᓘᓐᓃᑦ 35(2); 
(c) ᖃᐅᔨᓴᖅᑎ ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ ᐃᓚᖓ 34; 
(d) ᐋᓐᓂᐊᖅᓯᐅᖅᑎ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᓂᖅ ᑲᑎᒪᔨᕋᓛᑦ; 
(e) ᑲᑎᒪᔩᑦ ᖃᐅᔨᓇᓱᖕᓂᕐᒧᑦ; ᐊᒻᒪᓗ 
(f) ᐄᔭᒐᖅᑖᕐᕕᖕᒥ ᐊᑎᓕᐅᖅᑎᑦ ᑲᑎᒪᔨᕋᓛᖏᑦ. 

 
ᐱᕋᔭᕐᓃᑦ ᖃᓄᐃᓕᔭᐅᓃᓪᓗ 

 
ᐊᔪᖅᑎᑕᐅᔪᑦ 
52. (1) ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (2), ᑭᓯᐊᓂ ᐃᓄᒃ ᐱᔪᓐᓇᐅᑎᖃᖅᐸᑦ ᑖᔅᓱᒧᖓ 
ᐱᖁᔭᕐᒧᑦ ᐊᓯᐊ ᐱᖁᔭᖅ ᐊᓯᐊᑕᓘᓐᓃᑦ ᐱᖁᔭᖅ ᑲᓇᑕᒥ, ᐃᓄᒃ ᐃᓚᐅᔭᕆᐊᖃᙱᑦᑐᖅ:  

(a) ᑲᑎᑦᑎᓂᖅ, ᐱᕙᒌᔭᐃᓂᖅ, ᑐᓂᐅᖅᑲᐃᓂᖅ ᐊᒻᒪ ᐃᓚᒋᔭᐅᓗᓂ 
ᓂᐅᕐᕈᑎᖃᕐᓂᕐᒥᒃ ᑭᒡᓕᖃᖅᑎᑕᐅᔪᓂᒃ ᐄᔭᒐᕐᓂᒃ; 

(b) ᖃᐅᔨᓴᕐᓂᖅ ᑭᒡᓕᖃᖅᑎᑕᐅᔪᓂᒃ ᐃᓗᐊᖅᓴᐅᑎᓄᑦ ᑲᒪᒋᔭᐅᓂᕐᒥᒃ 
ᐅᖃᐅᔾᔪᐃᕙᒡᓗᓂᓗ ᐃᓗᓕᖏᓐᓂᒃ, ᒪᒥᓴᕐᓂᕐᒧᑦ ᐱᒻᒪᕆᐅᒋᔭᐅᔪᑦ 
ᐅᓗᕆᐊᓇᖅᑐᓪᓗ ᑭᒡᓕᖃᖅᑐᓄᑦ ᐄᔭᒐᕐᓄᑦ; 

(c) ᐅᖃᐅᔾᔪᐃᓂᖅ ᐊᑐᖅᑕᐅᓂᖏᓐᓄᑦ, ᐋᖅᑭᒃᓱᐃᕙᓪᓕᐊᓂᕐᒧᑦ, 
ᐊᑐᕈᓐᓇᑦᑎᐊᕐᓂᖏᓐᓄᑦ ᐊᑦᑕᕐᕐᓇᖅᑐᓄᓪᓗ ᐱᓕᕆᔾᔪᑕᐅᕙᒃᑐᑦ 
ᐊᑐᖅᑕᐅᔪᑦ ᐊᒃᑐᐊᓂᖃᕐᓗᓂ ᑭᒡᓕᖃᖅᑎᑕᐅᔪᓄᑦ ᐄᔭᒐᕐᓄᑦ 
ᖃᐅᔨᓴᕐᓂᐊᕐᓗᓂᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᓄᐃᓕᖓᓂᕆᔭᐅᔪᓂᒃ; 

(d) ᓇᓗᓇᐃᔭᐃᓂᖅ ᖃᐅᔨᓴᖅᐸᒡᓗᓂᓗ ᐊᑲᐅᙱᓕᐅᕈᑕᐅᔪᑦ ᐊᒃᑐᐊᓂᓖᖅ 
ᑦᑭᒡᓕᖃᖅᑎᑕᐅᔪᓄᑦ ᐄᒐᔭᕐᓄᑦ ᐅᕝᕙᓘᓐᓃᑦ ᐄᔭᒐᐃᑦ ᐊᑐᖁᔭᐅᔪᑦ 

ᒪᓕᒐᒃᓴᑎᒍᑦ ᐊᒻᒪᓗ ᐊᑐᓕᖁᔨᕙᒡᓗᓂ ᐱᑦᑕᐃᓕᑎᑦᑎᓂᕐᒧᑦ 
ᐋᖅᑭᒃᓯᓂᕐᒧᓪᓘᓐᓃᑦ; ᐅᕝᕙᓘᓐᓃᑦ 

(e) ᐱᕙᒌᔭᐃᓂᖅ, ᐴᖅᑲᐃᓗᓂ ᐅᕝᕙᓘᓐᓃᑦ ᓇᓗᓇᐃᒃᑯᑦᑎᖅᓱᐃᓗᓂ 
ᑭᒡᓕᖃᖅᑎᑕᐅᔪᓂᒃ ᐃᓅᓕᓴᐅᑎᓂᒃ; 

 
ᐃᓚᒋᔭᐅᙱᑦᑐᑦ 

(2) ᑖᔅᓱᒪ ᐃᓚᖓ ᐊᑑᑎᖃᙱᑦᑐᖅ ᐅᕝᕙᓘᓐᓃᑦ ᐊᒃᑐᐃᙱᑦᑐᖅ 
(a) ᐅᖃᖃᑎᖃᕐᓂᖅ ᐄᔭᒐᖅᑖᕐᕕᓕᕆᔨᒻᒪᕆᖕᒥᑦ, ᐅᕝᕙᓘᓐᓃᑦ; 
(b) ᐃᓗᐃᑦᑑᑕᐅᓈᕐᓗᒍ ᓂᐅᕕᐊᒃᓴᖃᓲᖅ ᓂᐅᕕᐊᒃᓴᖃᕐᓂᕐᒥᒃ ᐄᔭᒐᕐᓂᒃ 

ᓂᐅᕕᐊᒃᓴᖃᑐᐃᓐᓇᖅᑎᓪᓗᒋᑦ, ᐄᔭᒐᖅ ᓇᓗᓇᐃᒃᑯᑕᖅᓯᒪᔪᑦ 
ᓂᐱᐅᑎᓯᒪᑉᐸᑦ ᓴᓇᔫᑉ ᐴᖓᓂ ᐊᒻᒪᓗ ᐃᓄᒃ ᐱᔪᖅ ᐄᔭᒐᕐᓂᑦ 
ᐱᔪᓐᓇᖅᑎᑕᐅᔪᖅ ᒪᓕᒐᖅᑎᒍᑦ ᐱᑎᓐᓂᐊᕐᓗᒍ, ᐊᐅᓚᑦᑎᓗᓂ 
ᑐᓂᐅᖅᑲᐃᓗᓂᓘᓐᓃᑦ ᐄᔭᒐᕐᓂᒃ, ᓂᐅᕕᐊᒃᓴᖃᕐᓗᓂᓘᓐᓃᑦ ᐄᔭᒐᕐᓂᒃ 
ᓂᐅᕕᐊᒃᓴᕆᒃᑲᓐᓂᕐᓗᒍ; 

(c) ᓴᓇᔨᐅᔪᖅ ᐄᔭᒐᕐᓂᒃ ᐄᒐᔭᕐᓂᑦ ᑲᔪᓯᑎᑦᑎᓂᕐᒥᑦ ᓇᒻᒥᓂᖁᑎᖓᓂᑦ; 
(d) ᐱᖁᑎᒋᔭᐅᔪᓂᒃ ᐋᓐᓂᖅᑐᓕᕆᔪᖃᖅᑎᓪᓗᒍ ᐊᓯᖏᓐᓂᒡᓘᓐᓃᑦ 

ᐃᑲᔪᖅᑕᐅᓚᐅᑲᖕᓂᐊᖅᑐᓂᒃ ᑐᐊᕕᕐᓇᖅᑐᖃᓕᕌᖓᑦ; 
(e) ᐃᓚᒋᔭᐅᔪᓄᑦ ᐊᐅᓚᑦᑎᓂᕐᒧᑦ ᐃᓚᒌᒃᑐᓄᑦ ᐋᖅᑭᒃᓱᐃᓂᕐᒥᒃ; 
(f) ᐊᔪᕈᓐᓃᖅᓴᕐᓂᖅ ᐅᑉᐱᕐᓂᓕᕆᔾᔪᓯᕐᒥᒃ ᖃᐅᔨᒪᓂᖃᙱᑦᑐᓂ 

ᐄᔭᒐᖅᑖᕐᕕᖕᒥᑦ; ᐅᕝᕙᓘᓐᓃᑦ 
(g) ᐃᓄᒃ ᐃᓚᒋᔭᐅᔪᖅ ᑲᓇᑕᒥ ᐅᓇᑕᖅᑐᒃᓴᒃᑯᓐᓄᑦ ᐱᒋᐊᖅᑎᑕᐅᓯᒪᔪᖅ 

ᒪᓕᒡᓗᒍ ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᑦ ᐱᖁᔭᖓᑎᒍᑦ (ᑲᓇᑕ), 
ᐅᕝᕙᓘᓐᓃᑦ ᐳᓛᕆᐊᖅᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ ᐳᓚᕋᕐᓂᕐᒧᑦ 
ᐅᓇᑕᖅᑐᒃᓴᓄᑦ ᐱᖁᔭᖅ (ᑲᓇᑕ), ᐃᓚᐅᕙᒡᓗᓂ ᖃᓄᐃᓕᐅᖁᔭᐅᓂᒃᑯᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (1) ᑖᓐᓇᑐᐊᖑᓪᓗᓂ ᑲᓇᑕᒥ 
ᐅᓇᑕᖅᑐᒃᓴᒃᑯᓐᓂ ᐅᕝᕙᓘᓐᓃᑦ ᐳᓚᕋᕐᓂᕐᒧᑦ ᐅᓇᑕᖅᑐᒃᓴᓄᑦ. 

 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ 
53. (1) ᐃᓄᒃ ᐄᔭᒐᓕᕆᔨᐅᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ 
ᐃᒪᐃᑦᑕᕆᐊᖃᙱᑦᑐᖅ 

(a) ᐊᑎᕐᒥᒃ ᐊᑐᖅᑐᖃᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐄᔭᒐᖅᑖᖅᑐᓕᕆᔨᒻᒪᕆᐅᓗᓂ 
ᐊᑎᓕᐅᖅᑕᐅᓯᒪᓂᖏᓐᓂᒃ ᒪᓕᒡᓗᒍ ᐱᖁᔭᖅ; 

(b) ᑕᐃᒎᓯᖓ ᐊᑐᕐᓗᒍ ᐄᔭᒐᖅᑖᖅᑐᓕᕆᔨᒻᒪᕆᒃ "ᐱᔪᓐᓇᐅᑎᓕᒃ 
ᐄᔭᒐᖅᑖᖅᑐᓕᕆᔨᒻᒪᕆᒃ "ᐄᔭᒐᓕᕆᓂᕐᒧᑦ ᐄᔭᒐᓕᕆᔨ", "ᓘᑦᑖᖅ 
ᐄᔭᒐᕐᕕᖕᒥ", "ᐄᔭᒐᓕᕆᔨᒻᒪᕆᒃ", "ᐄᔭᒐᖅᑖᕐᕕᒃ", "ᑐᓂᐅᖅᑲᐃᔨ 
ᐄᔭᒐᕐᓂᒃ", "ᐊᑎᓕᐅᖅᓯᒪᔪᖅ ᐄᔭᒐᓕᕆᔨ” ᐅᕝᕙᓘᓐᓃᑦ ᓇᐃᒡᓕᒋᐊᕐᓗᒋᑦ 
ᑖᒃᑯᐊ ᑕᐃᒎᓯᑦ; 

(c) ᐅᖃᐅᓯᕐᒥᒃ ᐊᑐᕐᓗᑎᑦ ᐅᕝᕙᓘᓐᓃᑦ ᐅᖃᐅᓯᕐᓂᑦ, ᐅᕝᕙᓘᓐᓃᑦ 
ᓇᐃᒡᓕᒋᐊᕐᓗᒋᑦ ᖃᓄᑐᐃᓐᓇᖅ ᐅᖃᐅᓯᖅᑕᑦ ᐅᕝᕙᓘᓐᓃᑦ ᑲᑎᖅᓱᖅᓯᒪᔪᑦ 
ᐅᖃᐅᓯᖅᑕᑦ, ᓇᓗᓇᐃᖅᓯᒪᓗᑎᒃ ᐅᕝᕙᓘᓐᓃᑦ ᐊᑐᖅᑕᐅᒃᐸᑕ ᑕᐃᒎᓯᖏᑦ 
ᐃᓇᖐᔾᔪᑕᐅᓗᑎᒃ ᑕᐃᒎᓯᓄᑦ ᑐᓐᓂᖁᑕᐅᓯᒪᔪᑦ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (b) −ᒥ; ᐅᕝᕙᓘᓐᓃᑦ 

(d) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ 
ᐄᔭᒐᖅᑖᖅᑐᓕᕆᔨᒻᒪᕆᒃ ᐊᑎᓕᐅᖅᓯᒪᓗᓂ ᑕᕝᕘᓇ ᐱᖁᔭᒃᑯᑦ. 

 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᓕᕆᔨ 

(2) ᐃᓄᒃ ᐄᔭᒐᓕᕆᔨᐅᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ 
ᐃᒪᐃᑦᑕᕆᐊᖃᙱᑦᑐᖅ 

(a) ᐊᑎᕐᒥᒃ ᐊᑐᖅᑐᖃᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐄᔭᒐᓕᕆᔨᐅᓂᖓᓄᑦ ᐊᑎᓕᐅᖅᓯᒪᔪᖅ ᒪᓕᒡᓗᒍ 
ᑖᔅᓱᒪ ᐱᖁᔭᖓ; 

(b) ᑕᐃᒎᓯᖓ ᐊᑐᕐᓗᒍ "ᐄᔭᒐᖅᑖᖅᑐᓕᕆᔨ", "ᐱᔪᓐᓇᐅᑎᖃᖅᑐᖅ 
ᐄᔭᒐᖅᑖᖅᑐᓕᕆᔨ", "ᐊᑎᓕᐅᖅᓯᒪᔪᖅ ᐄᔭᒐᓕᕆᔨ" ᐅᕝᕙᓘᓐᓃᑦ 
ᓇᐃᒡᓕᒋᐊᕐᓗᒋᑦ ᑖᒃᑯᐊ ᑕᐃᒎᓯᑦ; 

(c) ᐅᖃᐅᓯᕐᒥᒃ ᐊᑐᕐᓗᑎᑦ ᐅᕝᕙᓘᓐᓃᑦ ᐅᖃᐅᓯᕐᓂᑦ, ᐅᕝᕙᓘᓐᓃᑦ 
ᓇᐃᒡᓕᒋᐊᕐᓗᒋᑦ ᖃᓄᑐᐃᓐᓇᖅ ᐅᖃᐅᓯᖅᑕᑦ ᐅᕝᕙᓘᓐᓃᑦ ᑲᑎᖅᓱᖅᓯᒪᔪᑦ 
ᐅᖃᐅᓯᖅᑕᑦ, ᓇᓗᓇᐃᖅᓯᒪᓗᑎᒃ ᐅᕝᕙᓘᓐᓃᑦ ᐊᑐᖅᑕᐅᒃᐸᑕ ᑕᐃᒎᓯᖏᑦ 
ᐃᓇᖐᔾᔪᑕᐅᓗᑎᒃ ᑕᐃᒎᓯᓄᑦ ᑐᓐᓂᖁᑕᐅᓯᒪᔪᑦ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (b) −ᒥ; ᐅᕝᕙᓘᓐᓃᑦ 

(d) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ 
ᐄᔭᒐᓕᕆᔨᐅᓂᐊᕐᓗᓂ ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ 

 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑐᖅ 

(3) ᐃᓄᒃ ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ 
ᐱᖁᔭᖓ ᐃᒪᐃᒋᐊᖃᙱᑦᑐᖅ 

(a) ᐊᑎᕐᒥᒃ ᐊᑐᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑐᖅ 
ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ; ᐅᕝᕙᓘᓐᓃᑦ 

(b) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ 
ᐄᔭᒐᖅᑖᖅᑐᓕᕆᔨᒻᒪᕆᒃ ᐊᑎᓕᐅᖅᓯᒪᓗᓂ ᑕᕝᕘᓇ ᐱᖁᔭᒃᑯᑦ.  

 
ᑐᓴᐅᒪᖃᑦᑕᐅᑎᑦᑎᓂᖅ − ᐃᔭᒐᓕᕆᔨ ᐃᓕᓐᓂᐊᖅᑐᖅ 

(4) ᐃᓄᒃ ᐃᔭᒐᓕᕆᔨ ᐃᓕᓐᓂᐊᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ 
ᐱᔭᕆᐊᖃᙱᑦᑐᖅ 

(a) ᐊᑎᕐᒥᒃ ᐊᑐᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐃᔭᒐᓕᕆᔨ ᐃᓕᓐᓂᐊᖅᑐᖅ ᐊᑎᓕᐅᖅᓯᒪᔪᖅ 
ᒪᓕᒡᓗᒍ ᑖᔅᓱᒪ ᐱᖁᔭᖓ; ᐅᕝᕙᓘᓐᓃᑦ  

(b) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ 
ᐃᔭᒐᓕᕆᔨ ᐃᓕᓐᓂᐊᖅᑐᖅ ᐊᑎᓕᐅᖅᓯᒪᓗᓂ ᑕᕝᕘᓇ ᐱᖁᔭᒃᑯᑦ.  

 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎ 

(5) ᐃᓄᒃ ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎᐅᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ 
ᑖᔅᓱᒪ ᐱᖁᔭᖓ ᐱᔭᕆᐊᖃᖏᑦᑐᖅ 

(a) ᐊᑎᕐᒥᒃ ᐊᑐᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎ 
ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ; ᐅᕝᕙᓘᓐᓃᑦ  

(b) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ  
ᐄᔭᒐᖅᑖᖅᑐᓕᕆᔨᒻᒪᕆᒃ ᐃᓕᓐᓂᐊᖅᑎ ᐊᑎᓕᐅᖅᓯᒪᓗᓂ ᑕᕝᕘᓇ 
ᐱᖁᔭᒃᑯᑦ.  

 
ᑐᓴᐅᒪᖃᑦᑕᐅᑎᑦᑎᓂᖅ − ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ 

(6) ᐃᓄᒃ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎᐅᙱᑦᑐᖅ ᐊᑎᓕᐅᖅᓯᒪᔪᖅ ᒪᓕᒡᓗᒍ 
ᑖᔅᓱᒪ ᐱᖁᔭᖓ ᐱᔭᕆᐊᖃᖏᑦᑐᖅ  

(a) ᐊᑎᕐᒥᒃ ᐊᑐᕐᓗᓂ, ᑕᐃᒎᓯᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖓᓂᒃ 
ᓇᓗᓇᐃᖅᓯᔪᒥᒃ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᒥᒃ ᐃᓄᖕᓄᑦ 
ᐅᒃᐱᕈᓱᓕᕈᑕᐅᓗᓂ ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ 
ᐊᑎᓕᐅᖅᓯᒪᔪᖅ ᒪᓕᒡᓗᒍ ᑖᔅᓱᒪ ᐱᖁᔭᖓ; ᐅᕝᕙᓘᓐᓃᑦ  

(b) ᓴᖅᑭᔮᖅᑎᑦᑎᓂᖅ ᐅᕝᕙᓘᓐᓃᑦ ᐃᒻᒥᓂᒃ ᑎᒍᒥᐊᕐᓂᖅ ᖃᓄᑐᐃᓐᓇᖅ  
ᐄᔭᒐᖅᑖᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ ᐊᑎᓕᐅᖅᓯᒪᓗᓂ ᑕᕝᕘᓇ 
ᐱᖁᔭᒃᑯᑦ. 

 
ᐱᕋᔭᖕᓂᖅ ᖃᓄᐃᓕᔭᐅᓂᕐᓗ 
54. (1) ᐱᔾᔪᑎᒋᓪᓗᒍ ᐃᓚᑲᓐᓂᖓᓂ 44(7), ᐃᓄᒃ ᓯᖁᒥᑦᑎᔪᖅ ᐃᓚᒃᑲᓐᓂᖓᓂ 43(1) 
ᐅᕝᕙᓘᓐᓃᑦ ᐃᓚᖓ 52, ᐅᕝᕙᓘᓐᓃᑦ 53 ᐅᕝᕙᓘᓐᓃᑦ ᖃᐅᔨᒪᓗᓂ ᓱᕋᐃᖕᒪᖔᑦ 
ᐃᓚᒃᑲᓐᓂᖓᓂ 43(2) ᐸᓯᔭᒃᓴᐅᕗᖅ ᐱᕋᔭᖕᓂᖕᒧᑦ ᐸᓯᔭᒃᓴᐅᔪᓐᓇᖅᖢᓂᓗ ᓴᙱᓗᐊᙱᑦᑐᒧᑦ 
ᐸᓯᔭᐅᔾᔪᑎᒧᑦ 

(a) ᓯᕗᓪᓕᖅᐹᒥ ᐱᕋᔭᖕᓂᕐᒧᑦ, ᐊᑭᓕᒐᒃᓴᖅᑖᖅᑎᑕᐅᓗᓂ $5,000 
ᐅᖓᑖᓅᙱᑦᑐᖅ; ᐊᒻᒪᓗ 

(b) ᑭᖑᓂᐊᒍᑦ ᐱᕋᔭᖕᓂᕐᒧᑦ, ᐊᑭᓕᒐᒃᓴᖅᑖᖅᑎᑕᐅᓗᓂ $10,000 
ᐅᖓᑖᓅᙱᑦᑐᖅ, ᑎᒍᔭᐅᓯᒪᓗᓂ ᑕᖅᑭᑦ 6 ᐅᖓᑖᓅᙱᑦᑐᖅ, 
ᑕᒪᕐᒥᒡᓘᓐᓃᑦ. 

ᑭᖑᓂᖓᒍᑦ ᐱᕋᔭᓐᓂᐅᔪᒥᓂᖅ 

(2) ᐱᕋᔭᖕᓂᖅ ᑭᖑᓂᐊᒍᑦ ᐱᕋᔭᖕᓂᐅᕗᖅ ᐃᓄᒃ ᐱᕋᔭᓚᐅᖅᑐᖅ 
ᐸᓯᔭᒃᓴᙳᖅᑎᑕᐅᓐᓂᖅᐸᑦ ᖃᓄᑐᐃᓐᓇᖅ ᐱᕋᔭᖕᓂᕐᒧᑦ ᒪᓕᒡᓗᒍ ᑖᔅᓱᒪ ᐱᖁᔭᕐᒥ. 
 
ᐃᓱᓕᕝᕕᒃᓴᖃᕐᓂᖅ 

(3) ᐸᓯᔭᑦᓴᙳᖅᑎᑕᐅᓂᖅ ᐱᕋᔭᓐᓂᕐᒧᑦ ᐊᑖᓂᑦ ᑖᑦᓱᒪ ᐱᖁᔭᐅᑉ ᐱᒋᐊᕋᔭᙱᑦᑐᖅ 
ᐊᕐᕌᒎᒃ ᒪᕐᕉᒃ ᐅᖓᑖᓄᑦ ᐅᓪᓗᖓ ᐱᕋᔭᒃᑐᖃᕐᓂᕋᖅᑕᐅᓚᐅᖅᑎᓪᓗᒍ. 
 
ᓇᓗᓇᐃᖅᓯᔾᔪᑎᒃᓴᑦ 

(4) ᐸᓯᔭᑦᓴᙳᖅᑎᑕᐅᔪᑦ ᐱᕋᔭᓐᓂᕐᒧᑦ ᒪᓕᒡᓗᒍ ᑖᔅᓱᒪ ᐱᖁᔭᐅᑉ, ᐸᓯᔭᐅᔪᖅ 
ᐊᒃᓱᕉᑎᖃᖅᐳᖅ ᓇᓗᓇᐃᖅᓯᔾᔪᑎᒥᒃ ᐱᔪᓐᓇᕐᓂᕐᒥᓂᒃ ᐊᔪᕈᓐᓃᖅᓴᕐᓗᓂ ᐄᔭᒐᖅᑖᕐᕕᖕᒥ. 
 

ᒪᓕᒐᒃᓴᐃᑦ 
 

ᒪᓕᒐᒃᓴᐃᑦ 
55. (1) ᒥᓂᔅᑕ ᒪᓕᒐᒃᓴᓕᐅᕈᓐᓇᖅᑐᖅ 

(a) ᓴᖅᑭᑎᑦᑎᓂᖅ ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᓐᓂᒃ; 
(b) ᓴᖅᑭᑎᑦᑎᓂᖅ ᐊᑐᖅᑕᐅᔭᕆᐊᓕᓐᓂᑦ ᐱᓕᕆᔾᔪᓯᕐᓂᑦ; 
(c) ᓴᖅᑭᑎᑦᑎᓂᖅ ᐱᐅᔪᓂᒃ ᓱᓕᓂᕋᐃᓂᕐᒧᑦ ᐊᑐᖅᑕᐅᕙᒃᑐᓂᒃ; 
(d) ᐱᑎᑦᑎᓂᖅ ᐄᔭᒐᕐᓂᒃ ᐃᓱᒪᒋᔭᐅᔪᓂᒃ ᑭᒡᓕᖃᖅᑎᑕᐅᓂᖏᓐᓂᒃ ᐄᔭᒐᐃᑦ 

ᐱᔾᔪᑎᒋᓪᓗᒍ ᑖᓐᓇ ᐱᖁᔭᖅ ᒪᓕᒐᒃᓴᐃᓪᓗ; 
(e) ᐋᖅᑭᒃᓯᓂᖅ ᐄᔭᒐᕐᓄᑦ ᐊᑐᖅᑕᐅᓂᐊᖅᑐᓄᑦ ᑎᑎᕋᖅᓯᒪᔪᑦ ᐄᔭᒐᐃᑦ 

ᐱᔾᔪᑎᒋᓪᓗᒍ ᖃᓄᐃᓐᓂᕆᔭᐅᔪᑦ ᑭᒡᓕᖃᖅᑎᑕᐅᔪᓂᒡᓘᓐᓃᑦ 
ᐱᔾᔪᑎᖃᖅᑐᑎᒃ ᑲᑎᖅᓱᐃᓂᕐᒥᑦ, ᐱᕙᒌᔮᐃᓂᖅ, ᑐᓂᐅᖅᑲᐃᓂᖅ, 
ᑐᖅᑯᐃᓯᓂᖅ, ᐱᖃᖅᑎᑦᑎᓂᖅ, ᐴᖅᑲᐃᓂᖅ, ᓇᓗᓇᐃᒃᑯᑦᑎᖅᓱᐃᓂᖅ, 
ᐊᒻᒪ ᓂᐅᕕᐊᒃᓴᖃᕐᓂᖅ; 

(f) ᐱᔾᔪᑎᒋᓪᓗᒋᑦ ᖃᓄᐃᓐᓂᕆᔭᐅᔪᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᑦ 
ᐊᑐᖅᑕᐅᔪᑦ ᑲᑎᖅᓱᐃᓂᕐᒥᑦ, ᐱᕙᒌᔮᐃᓂᖅ, ᑐᓂᐅᖅᑲᐃᓂᖅ, 
ᑐᖅᑯᐃᓯᓂᖅ, ᐱᖃᖅᑎᑦᑎᓂᖅ, ᐴᖅᑲᐃᓂᖅ, ᓇᓗᓇᐃᒃᑯᑦᑎᖅᓱᐃᓂᖅ, 
ᐊᒻᒪ ᓂᐅᕕᐊᒃᓴᖃᕐᓂᖅ ᐄᔭᒐᕐᓂᒃ ᐃᓚᒋᓗᒍ ᐄᔭᒐᕐᓄᑦ 
ᐊᑐᖅᑕᐅᓂᐊᖅᑐᓂᒃ; 

(g) ᐱᔾᔪᑎᒋᓪᓗᒋᑦ ᐊᐅᓚᓂᕆᔭᐅᔪᑦ ᐱᓕᕆᐊᒃᓴᕆᔭᐅᔪᓪᓗ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ; 

(h) ᐱᔾᔪᑎᒋᓪᓗᒋᑦ ᑐᑭᓯᐊᔾᔪᑎᒃᓴᐃᑦ ᐊᑎᓕᐅᖅᑕᐅᕙᓪᓕᐊᔪᑦ; 
(i) ᐱᔾᔪᑎᒋᓪᓗᒋᑦ ᑎᑎᖅᑲᑦ ᑲᔪᓯᑎᑕᐅᖏᓐᓇᕆᐊᓕᒃ 

ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ 
ᐃᓕᓐᓂᐊᖅᑎᓄᓪᓗ; 

(j) ᓇᓗᓇᐃᖅᓯᓂᕐᒥᑦ ᐊᑭᓂᑦ ᐱᔾᔪᑎᖏᓐᓄᑦ ᑖᔅᓱᒪ ᐱᖁᔭᐅᑉ ᒪᓕᒐᒃᓴᓂᓪᓗ; 

(k) ᐊᑐᖅᑎᑦᑎᓂᖅ ᑐᑭᓯᐊᔾᔪᑎᒃᓴᓂᒃ ᑎᑎᕋᖅᑲᓂᒡᓗ 
(i) ᐊᑐᐃᓐᓇᐅᑎᑕᐅᒋᐊᓖᑦ ᑐᒃᓯᕋᖅᑐᓄᑦ ᐊᑎᓕᐅᕐᓂᕐᒧᑦ 

ᐊᕐᕌᒍᕐᒧᓪᓘᓐᓃᑦ ᓄᑖᙳᑎᑦᑎᓂᕐᒥᑦ ᒪᓕᒡᓗᒍ ᑖᔅᓱᒪ ᐱᖁᔭᐅᑉ, 
ᐅᕝᕙᓘᓐᓃᑦ 

(ii) ᐱᓂᐊᕐᓂᕋᕐᓂᖅ ᓇᓕᐊᒃ ᑐᒃᓯᕋᖅᑐᑦ ᐊᑎᓕᐅᕐᓂᕐᒧᑦ ᐅᕝᕙᓘᓐᓃᑦ 
ᐊᕐᕌᒍᑕᒫᑦ ᓄᑖᖑᕆᐊᖅᑎᑦᑎᓂᕐᒧᑦ ᐊᖏᕈᑎᒥᒃ 
ᑐᓂᓯᔭᕆᐊᖃᖅᑐᒧᑦ; 

(l) ᓇᓗᓇᐃᖅᓯᓂᕐᒥᑦ ᐊᔪᙱᓐᓂᕆᔭᐅᔭᕆᐊᓕᖕᓂᑦ ᐊᑎᓕᐅᖅᑕᐅᓂᕐᒧᑦ 
ᐊᑎᓕᐅᕐᕕᖕᒥ; 

(m) ᐃᓕᓴᖅᓯᓂᖅ ᓇᓗᓇᐃᒃᑯᑕᖃᕐᓂᕐᒥᑦ ᑎᒥᐅᔪᓂᑦ; 
(n) ᑐᓂᓯᓂᕐᒥᑦ ᐱᔾᔪᑎᓂᑦ ᐊᑐᐃᓐᓇᐅᔪᑦ ᑐᒃᓯᕋᖅᑐᓂᒃ ᐊᑎᓕᐅᕐᓂᕐᒧᑦ 

ᑐᓂᔭᐅᓂᐊᖅᑎᓪᓗᒍ ᐄᔭᒐᖅᑖᕐᕕᖕᒥᑦ ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ; 
(o) ᐱᔾᔪᑎᒋᓪᓗᒋᑦ ᐃᓚᒋᔭᐅᙱᑦᑐᑦ ᐊᔪᙱᓐᓂᕆᔭᐅᔭᕆᐊᓖᑦ ᐊᑐᐃᓐᓇᐅᔪᑦ 

ᐊᑎᓕᐅᖅᑕᐅᓂᐊᕐᓗᓂ ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᖓᓂ 
ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑎᓕᐅᕐᕕᖕᒥ; 

(p) ᐱᕕᖃᖅᑎᓪᓗᒋᑦ ᐱᔭᕆᐊᖃᖅᑎᓪᓗᒋᓪᓘᓐᓃᑦ ᐄᔭᒐᖅᑖᕐᕕᖕᒥ 
ᐊᑎᓕᐅᕐᓂᕐᒧᑦ ᑲᑎᒪᔨᕋᓛᓄᑦ ᐊᑐᖅᑎᑦᑎᓗᓂ ᑭᒡᓕᖃᖅᑎᑕᐅᔪᓂᒃ 
ᐱᔪᒪᙱᖔᕐᓗᓂ ᐊᑎᓕᐅᕐᓂᕐᒥᒃ ᐃᓄᖕᒥᒃ ᐊᖑᒻᒪᑎᙱᑦᑐᒥᒃ 
ᓇᓗᓇᐃᖅᑕᐅᓯᒪᔪᒧᑦ ᐊᑐᖅᑕᐅᔭᕆᐊᓕᖕᓄᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (k); 

(q) ᐱᑎᑦᑎᓂᖅ ᖃᖓᙳᕌᖓᑦ ᓄᑖᖑᕆᐊᕈᑎᓂᒃ ᐃᒪᓐᓇᐃᑦᑐᖃᖅᑎᓪᓗᒍ 
ᐃᓄᒃ ᐊᑎᓕᐅᖅᓯᒪᒍᓂ ᐊᑎᓕᐅᕐᕕᖕᒥ ᒪᓕᒡᓗᒍ ᐃᓚᒋᔭᐅᙱᓐᓂᕐᒧᑦ 
ᐱᔪᓐᓇᕐᓂᖏᓐᓄᑦ; 

(r) ᓇᓗᓇᐃᖅᓯᓂᕐᒥᑦ ᐊᕐᕌᒍᑕᒫᑦ ᓄᑖᙳᑎᑦᑎᓂᕐᒥᑦ ᐅᓪᓗᖓᓂᑦ; 
(s) ᐋᖅᑭᒃᓯᒪᓕᖅᑎᑦᑎᓗᓂ ᖃᓄᐃᓐᓂᕆᔭᐅᔪᓄᑦ ᐊᑐᖅᑕᐅᕙᒃᑐᓄᑦ 

ᐊᑐᖅᑕᐅᔭᕆᐊᖃᖅᐸᒃᑐᓄᑦ ᐊᕐᕌᒍᑕᒫᑦ ᓄᑖᙳᕆᐊᖅᑎᑕᐅᔪᓄᑦ; 
(t) ᐋᖅᑭᒃᓯᒪᓕᖅᑎᑦᑎᓂᖅ ᑲᔪᓰᓐᓇᖅᑐᓂᒃ ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᓂᒃ 

ᐱᔭᐅᔭᕆᐊᓕᖕᓂᒃ ᐊᕐᕌᒍᑕᒫᑦ ᓄᑖᙳᕆᐊᖅᑎᑦᑎᓂᕐᒧᑦ; 
(u) ᓇᓗᓇᐃᖅᓯᓂᖅ ᐊᔪᙱᑎᑕᐅᔪᓄᑦ ᐱᔭᕆᐊᓕᖕᓂᑦ ᐊᕐᕌᒍᑕᒫᑦ 

ᓄᑖᙳᑎᑦᑎᓂᕐᒥᑦ; 
(v) ᐱᔾᔪᑎᒋᓪᓗᒋᑦ ᐃᓚᒋᔭᐅᙱᑦᑐᑦ ᐊᔪᙱᑎᑕᐅᔪᓄᑦ ᐱᔭᕆᐊᓕᖕᓂᑦ 

ᐊᕐᕌᒍᑕᒫᑦ ᓄᑖᙳᑎᑦᑎᓂᕐᒥᑦ; 
(w) ᐱᔾᔪᑎᒋᓪᓗᒋᑦ ᒪᓕᒋᐊᓖᑦ ᐅᑯᓄᖓ, ᖃᓄᑐᐃᓐᓇᕐᓗ ᑭᒡᓕᖃᖅᑎᑕᐅᔪᓄᑦ 

ᐅᑯᓄᖓ, 
(i) ᑲᒪᒋᔭᐅᓗᑎᒃ ᐄᔭᒐᓕᕆᔩᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ, 

ᐃᓕᓐᓂᐊᖅᑎᑦ ᐊᒻᒪ ᐄᔭᒐᕐᕕᖕᒥ ᐃᖅᑲᓇᐃᔭᖅᑎᑦ 
ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ, 

(ii) ᑲᒪᒋᔭᐅᓗᑎᒃ ᑲᒪᒋᔭᐅᓗᑎᒃ ᐄᔭᒐᖅᑖᖅᑐᓕᕆᔨᑦ, 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ, ᐃᓕᓐᓂᐊᖅᑎᑦ ᐊᒻᒪ 
ᐄᔭᒐᕐᕕᖕᒥ ᐃᖅᑲᓇᐃᔭᖅᑎᑦ ᐄᔭᒐᖅᑖᖅᑐᓕᕆᔨᒧᑦ, ᐊᒻᒪ 

(iii) ᑲᒪᒋᔭᐅᓗᑎᒃ ᐅᖓᓯᒃᑐᒥᑦ ᑐᓂᐅᖅᑕᐃᓂᕐᒧᑦ ᓇᔪᕐᕕᒥ; 
(x) ᐱᑎᑦᑎᓗᓂ ᖃᓄᐃᓕᐅᖁᔨᓂᕐᒥᒃ, ᐱᖃᓯᐅᑎᓗᒋᑦ ᑭᒡᓕᖃᖅᑎᑕᐅᔪᓂᒃ 

ᐄᔭᒐᖅᑖᖅᑐᓕᕆᔨᒻᒪᕆᐅᑉ ᖃᓄᐃᓕᐅᖁᔨᓂᕐᒥᒃ, ᑲᒪᒋᔭᐅᔪᓐᓇᖅᑐᑦ 
ᐃᓚᒋᓗᒍ ᐊᔪᕈᓐᓃᖅᓴᕐᓂᕐᒥᒃ ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ; 

(y) ᐱᑎᑦᑎᓗᓂ ᖃᓄᐃᓕᐅᖁᔨᓂᕐᒥᒃ, ᐱᖃᓯᐅᑎᓗᒋᑦ ᑭᒡᓕᖃᖅᑎᑕᐅᔪᑦ 
ᐄᔭᒐᓕᕆᔨᐅᑉ ᖃᓄᐃᓕᐅᖁᔨᓂᕐᒥᒃ, ᑲᒪᒋᔭᐅᔪᓐᓇᖅᑐᑦ ᐃᓚᒋᓗᒍ 
ᐊᔪᕈᓐᓃᖅᓴᕐᓂᕐᒥᒃ ᐄᔭᒐᓕᕆᔨᒧᑦ; 

(z) ᐱᔾᔪᑎᒋᓪᓗᒋᑦ ᐱᓕᕆᔾᔪᓰᑦ ᐅᑯᓄᖓ, ᖃᓄᑐᐃᓐᓇᕐᓗ ᑭᒡᓕᖃᖅᑎᑕᐅᔪᓄᑦ 
ᐅᑯᓄᖓ 
(i) ᖃᓄᐃᓕᐅᖁᔨᓂᕐᒥᒃ ᑲᒪᒋᔭᐅᔪᓐᓇᖅᑐᑦ ᐃᓚᒋᓗᒍ 

ᐊᔪᕈᓐᓃᖅᓴᓂᕐᒧᑦ ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ ᒪᓕᒡᓗᒍ 
ᐃᓚᖓ 18, ᐊᒻᒪ 

(ii) ᖃᓄᐃᓕᐅᖁᔨᓂᕐᒥᒃ ᑲᒪᒋᔭᐅᔪᓐᓇᖅᑐᑦ ᐃᓚᒋᓗᒍ 
ᐊᔪᕈᓐᓃᖅᓴᓂᕐᒧᑦ ᐄᔭᒐᓕᕆᔨᒧᑦ ᒪᓕᒡᓗᒍ ᐃᓚᖓ 21; 

(aa) ᐱᔾᔪᑎᒋᓪᓗᒍ ᐱᔪᓐᓇᖅᑎᑕᐅᓂᖓ ᐄᔭᒐᖅᑖᖅᑐᓕᕆᔨᒻᒪᕆᐅᑉ 
ᑲᒪᒋᔭᖃᕐᓗᓂ ᑭᒡᓕᖃᖅᑎᑕᐅᔪᓄᑦ ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ 
ᖃᓄᐃᓕᐅᖁᔨᓂᕐᒥᒃ; 

(ab) ᐱᔾᔪᑎᒋᓪᓗᒍ ᐱᔪᓐᓇᖅᑎᑕᐅᓂᖓ ᐄᔭᒐᓕᕆᔨ ᑲᒪᒋᔭᖃᕐᓗᓂ 
ᑭᒡᓕᖃᖅᑎᑕᐅᔪᓄᑦ ᐄᔭᒐᖅᑖᕐᕕᖕᒧᑦ ᖃᓄᐃᓕᐅᖁᔨᓂᕐᒥᒃ ᐄᔭᒐᓕᕆᔨᒧᑦ; 

(ac) ᐱᔾᔪᑎᒋᓪᓗᒋᑦ ᑎᓕᓯᓃᑦ ᖃᓄᐃᓕᐅᖁᔨᓂᕐᒥᒃ ᒪᓕᒡᓗᒍ ᐃᓚᖓ 19, 
ᐱᖃᓯᐅᑎᓗᒍ 
(i) ᓇᓕᐊᒃ ᖃᓄᐃᓕᐅᖁᔨᓃᑦ ᑎᓕᔭᐅᔪᓐᓇᕐᒪᖔᑦ 

ᐄᔭᒐᖅᑖᖅᑐᓕᕆᔨᒻᒪᕆᖕᒧᑦ, 
(ii) ᓇᓕᐊᒃ ᖃᓄᐃᓕᐅᖁᔨᓃᑦ ᑎᓕᔭᐅᔪᓐᓇᕐᒪᖔᑦ 

ᐄᔭᒐᖅᑖᕐᕕᓕᕆᔨᒻᒪᕆᖕᒧᑦ, 
(iii) ᐱᓕᕆᔾᔪᓯᖅ ᐱᖁᔭᐅᓯᒪᔪᑦ ᑎᓕᓯᓂᐊᕐᓗᓂ 

ᖃᓄᐃᓕᐅᖁᔨᓂᕐᒥᒃ, ᐊᒻᒪᓗ 
(iv) ᐱᓕᕆᔾᔪᓯᖅ ᐱᖁᔭᐅᓯᒪᔪᑦ ᐊᖏᕐᓂᐊᕐᓗᓂ ᑎᓕᓯᓂᐊᕐᓗᓂ 

ᖃᓄᐃᓕᐅᖁᔨᓂᕐᒥᒃ; 
(ad) ᐱᔾᔪᑎᒋᓪᓗᒍ ᖃᓄᐃᓕᖁᔨᓂᕐᒥᒃ ᑲᒪᒋᔭᐅᔪᓐᓇᖅᑐᖅ ᐄᔭᒐᓕᕆᔨ 

ᐃᓕᓐᓂᐊᖅᑎ, ᐄᔭᒐᓕᕆᔨ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᖅ, 
ᐄᒐᔭᓕᕆᔨ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐄᔭᒐᓕᕆᔨ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑦ; 

(ae) ᓇᓗᓇᐃᖅᓯᓂᖅ ᑲᒪᓂᖅ ᐱᑦᑎᐊᙱᑦᑐᒥᒃ ᑲᒪᓂᕐᒥᒃ ᐱᔾᔪᑎᒋᓪᓗᒍ ᑖᔅᓱᒪ 
ᐱᖁᔭᕐᒥᑦ; 

(af) ᐱᔾᔪᑎᒋᓗᒍ ᖃᐅᔨᒃᑲᐃᔾᔪᑎᓂᒃ ᐃᖅᑲᓇᐃᔭᖅᑎᑦᑎᔨᓄᑦ; 

(ag) ᐱᑎᑦᑎᕙᖕᓂ ᐃᓄᖕᓂᒃ ᐅᕝᕙᓘᓐᓃᑦ ᑎᒥᐅᔪᑦ ᖃᐅᔨᒃᑲᖅᑕᐅᔭᕆᐊᓖᑦ 
ᒪᓕᒡᓗᒍ ᐃᓚᒃᑲᓐᓂᖓᓂ 38(5); 

(ah) ᐱᔾᔪᑎᒋᓪᓗᒍ ᑐᑭᓯᐊᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᔪᑦ ᑭᒃᑯᑐᐃᓐᓇᓄᑦ 
ᒪᓕᒡᓗᒍ ᐃᓚᒃᑲᓐᓂᖓᓂ 38(6);  

(ai) ᐱᔾᔪᑎᒋᓪᓗᒋᑦ ᐊᒡᓚᕝᕕᓕᕆᔾᔪᑎᓄᑦ ᐊᑲᐅᙱᓕᐅᕈᑕᐅᔪᓂᒃ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 44(1)(b); 

(aj) ᐱᔾᔪᑎᒋᓪᓗᒋᑦ ᖃᐅᔨᒃᑲᐃᔾᔪᑎᓂᒃ ᐱᔨᑦᑎᕋᖅᑕᐅᔪᑦ ᒪᓕᒡᓗᒍ 
ᐃᓚᖓ 44(6); 

(ak) ᐊᑐᖅᑎᑦᑎᓂᕐᒥᑦ ᐃᓄᖕᓂᒃ ᑎᒥᓂᒡᓘᓐᓃᑦ ᐊᑎᓕᐅᕈᓐᓇᕐᓂᕐᒥᒃ 
ᑐᑭᓯᐊᔾᔪᑎᒃᓴᓄᑦ−ᐊᒥᖅᑳᖃᑎᒌᖕᓂᕐᒧᑦ ᐊᖏᕈᑎᓄᑦ; 

(al) ᐱᔾᔪᑎᒋᓪᓗᒍ ᓇᓪᓕᐅᒃᑯᒻᒫᑦ ᓴᐳᒻᒦᓂᕐᓗ ᑲᔪᓯᑎᑕᐅᔭᕆᐊᖃᖅᑐᓂ 
ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ 
ᐃᓕᓐᓂᐊᖅᑎᓄᓪᓗ; 

(am) ᐱᔾᔪᑎᒋᓪᓗᒍ ᑐᓂᓯᓂᖅ ᓇᓗᓇᐃᒃᑯᑕᓂᑦ ᐱᓕᕆᔨᒻᒪᕆᐅᓂᕐᒧᑦ ᑲᒪᓂᕐᒥ; 
(an) ᐱᔾᔪᑎᒋᓪᓗᒍ ᑕᑕᑎᕆᐊᓕᖕᓂᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ; 
(ao) ᐱᔾᔪᑎᒋᓪᓗᒍ ᐅᖄᓚᐅᑎᒃᑯᑦ ᐱᔨᑦᑎᕋᕐᓂᕆᕙᒃᑕᖏᓐᓂᒃ; 
(ap) ᐱᔾᔪᑎᒋᓪᓗᒍ ᖃᓄᐃᓕᖓᓂᖓ ᐃᓄᒃ ᖃᐅᔨᒃᑲᖅᑕᐅᓂᐊᕐᓗᓂ ᐱᔾᔪᑎᒥᒃ 

ᒪᓕᒡᓗᒍ ᑖᔅᓱᒪ ᐱᖁᔭᖅ; 
(aq) ᐱᑎᑦᑎᓂᖅ ᐄᔭᒐᕐᓂᒃ ᐱᔾᔪᑎᒋᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 52(1)(d); 

ᐊᒻᒪᓗ 
(ar) ᐱᔾᔪᑎᒋᔾᓗᒋᑦ ᐊᓯᖏᑦ ᐱᔾᔪᑕᐅᔪᑦ ᒥᓂᔅᑕᐅᑉ ᐱᔭᕆᐊᖃᕋᓱᒋᔭᖓ 

ᐅᕝᕙᓘᓐᓃᑦ ᐅᖃᐅᔾᔨᒋᐊᕈᓐᓇᕐᓗᓂ ᑲᔪᓯᑎᑦᑎᑦᑎᐊᕐᓂᖓᓄᑦ 
ᐱᓂᐊᕈᒪᔭᖏᓐᓂᒃ ᐊᒻᒪ ᐱᔾᔪᑎᖏᓐᓂᒃ ᑖᔅᓱᒪ ᐱᖁᔭᐅᑉ. 

 
ᒪᓕᒃᑕᐅᕙᒃᑐᑦ ᐊᑐᖅᑕᐅᕙᒃᑐᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᓂᖏᑦ  

(2) ᒪᓕᒃᑕᐅᕙᒃᑐᑦ ᐊᑐᖅᑕᐅᕙᒃᑐᑦ ᐃᓕᖅᑯᓯᕆᔭᐅᕙᒃᑐᓄᓪᓗ ᒪᓕᒃᑕᐅᕙᒃᑐᓄᑦ 
ᐋᖅᑭᒃᑕᐅᔪᖅ ᐅᕝᕙᓘᓐᓃᑦ ᐊᑐᓕᖅᑎᑕᐅᔪᖅ ᒪᓕᒐᒃᓴᑎᒍᑦ ᐃᓚᖃᕆᐊᖃᖅᐳᖅ ᒪᓕᒋᐊᓕᖕᓂᒃ 
ᐄᔭᒐᖅᑖᕐᕕᖕᓂ ᐱᔨᑦᑎᕋᖅᑕᐅᓂᐊᖅᑐᓂᒃ 

(a) ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᔭᐅᔭᕆᐊᓕᖕᓄᑦ 
ᐱᔪᓐᓇᐅᑎᒋᔭᐅᔪᓄᓪᓗ ᐃᓗᐊᖅᓴᖅᑕᐅᔭᖅᑐᖅᓯᒪᔪᒧᑦ; ᐊᒻᒪᓗ 

(b) ᐃᓕᖅᑯᓯᕆᔭᐅᔪᒃᑯᑦ ᓈᒻᒪᒃᓗᓂ ᐋᓐᓂᐊᕕᓕᐊᖅᓯᒪᔪᒧᑦ. 
 

ᐱᓕᕆᔨᒻᒪᕆᕈᖅᓴᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᖅᑕᐅᔭᕆᐊᓖᑦ 
(3) ᐱᓕᕆᔨᒻᒪᕆᕈᖅᓴᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᖅᑕᐅᔭᕆᐊᓖᑦ ᐋᖅᑭᒃᑕᐅᔪᖅ 

ᒪᓕᒐᒃᓴᑎᒍᑦ ᐃᓚᖃᕆᐊᖃᖅᐳᖅ ᐱᔭᐅᔭᕆᐊᓕᖕᒥᒃ ᑕᒪᒃᑯᐊ ᐄᔭᒐᖅᑖᕐᕕᓕᕆᔨᒻᒪᕇᑦ ᐃᓚᐅᓗᑎᒃ 
ᐊᔪᕈᓐᓃᖅᓴᕐᓂᕐᒧᑦ ᐊᒃᑐᐊᓂᓕᖕᓄᑦ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ 
ᐅᔾᔨᕆᔭᖃᕐᓂᕐᒧᓪᓗ. 
ᐊᒡᓚᕝᕕᓕᕆᓂᕐᒧᑦ ᐊᑭᓕᕆᐊᓕᑦ 

(4) ᐊᒡᓚᕝᕕᓕᕆᔾᔪᑎᓄᑦ ᐊᑭᓕᕆᐊᓕᑦ ᒪᓕᒡᓗᒍ ᒪᓕᒋᐊᓖᑦ  ᐃᒪᐃᑐᐃᓐᓇᕆᐊᖃᖅᐳᑦ 

(a) ᐅᖓᑖᓅᙱᑦᑐᖅ $10,000 ᐊᑕᐅᓯᕐᒧᑦ ᓱᕋᐃᓂᕐᒧᑦ; 
(b) ᐊᔾᔨᒋᙱᑉᐸᒍ ᐊᔾᔨᒌᙱᑦᑐᓄᑦ ᓱᕋᐃᔪᓄᑦ; 
(c) ᐊᔾᔨᒋᙱᑉᐸᒍ ᓯᖁᒥᑦᑎᒃᑲᓐᓂᕐᓂᐅᑉ; ᐊᒻᒪᓗ 
(d) ᖃᐅᑕᒫᑦ ᐱᔾᔪᑎᖃᖅᐸᑦ ᓱᕋᐃᔪᖃᐃᓐᓇᖅᐸᑦ 

 
ᐊᓯᔾᔨᖅᐸᓪᓕᐊᓂᖅ 

 
ᑐᑭᖓ 
56. (1) ᑕᕝᕙᓂ ᐃᓚᖓᓂ, "ᐱᖁᔭᖑᓚᐅᖅᑐᖅ" ᑐᑭᖓ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ, 
R.S.N.W.T. 1988,c.P-6, ᐅᖃᓕᒫᑲᐅᑎᒋᓚᐅᕐᒪᑦ ᖁᔭᓈᖅᑕᐅᓚᐅᖅᑎᓐᓇᒍ ᒪᓕᒡᓗᒍ ᑖᓐᓇ 
ᐱᖁᔭᖅ. 
 
ᐄᔭᒐᓕᕆᔨᓄᑦ ᐃᓚᐅᕈᑎᓕᕆᔨᓄᑦ ᐊᑎᓕᐅᕐᕕᒃ 

(2) ᐃᓄᒃ ᐊᑎᓕᐅᖅᑕᐅᓯᒪᔪᖅ ᐄᔭᒐᖅᑖᖅᑐᓕᕆᔨᒻᒪᕆᓄᑦ ᐃᓚᐅᕈᑎᓕᕆᔨᓄᑦ 
ᐊᑎᓕᐅᕐᕕᖕᒥ ᒪᓕᒡᓗᒍ ᐱᖁᔭᖑᓚᐅᖅᑐᒥᑦ ᐃᒪᐃᑉᐳᖅ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᑎᓪᓗᒍ, 
ᐊᑎᓕᐅᖅᓯᒪᓗᓂ ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᐊᓂ ᐊᔾᔨᑐᐃᓐᓇᖏᓐᓂᒃ 
ᑭᒡᓕᖃᖅᑎᑕᐅᔪᓂᒃ ᐅᕝᕙᓘᓐᓃᑦ ᓄᖅᑲᖓᑎᑕᐅᑲᐃᓐᓇᖅᑐᓂᒃ ᒪᓕᒡᓗᒍ ᐱᖁᔭᐅᓚᐅᖅᑐᒥᒃ. 
 
ᐱᔪᓐᓇᐅᑎᐅᓚᐅᑲᒃᑐᖅ 

(3) ᐃᓄᒃ ᐱᔪᓐᓇᐅᑎᑖᖅᑎᑕᐅᑲᐃᓐᓇᖅᑐᖅ ᐃᓚᒃᑲᓐᓂᖓᓂ 10(1) ᐱᖁᔭᖑᓚᐅᖅᑐᒥᑦ 
ᐃᒪᐃᑉᐳᖅ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᑎᓪᓗᒍ, ᐊᑎᓕᐅᖅᓯᒪᓗᓂ 
ᐄᔭᒐᖅᑖᖅᑐᓕᕆᔨᒻᒪᕆᐅᓂᕐᒧᑦ ᐄᔭᒐᖅᑖᕐᕕᓕᕆᔨᒻᒪᕇᑦ ᐊᑎᓕᐅᕐᕕᐊᓂ ᐊᔾᔨᑐᐃᓐᓇᖏᓐᓂᒃ 
ᐊᑐᕆᐊᓖᑦ ᒪᓕᒋᐊᓖᓪᓗ ᒪᓕᒐᖃᓚᐅᕐᒪᑕ ᐱᖁᔭᐅᓚᐅᖅᑐᒥᑦ. 

 
ᐱᔪᓐᓇᐅᑎᐅᓚᐅᑲᒃᑐᒥᑦ ᐊᑐᕈᓐᓇᕐᓂᖓ 

(4) ᐊᑎᓕᐅᕐᕕᒃ ᐃᓚᒃᑲᓐᓂᖓᓂ (3) ᐊᑐᕈᓐᓇᖅᑐᖅ ᐊᑕᐅᓯᕐᒧᑦ ᐊᕐᕌᒍᒧᑦ 
ᐊᓂᒍᖅᑎᓪᓗᒍ ᐅᓪᓗᖓ ᐱᔪᓐᓇᐅᑎᐅᑲᐃᓐᓇᖅᑐᖅ ᑐᓂᔭᐅᓚᐅᖅᑐᖅ ᒪᓕᒡᓗᒍ  
ᐱᖁᔭᐅᓚᐅᖅᑐᒥᑦ. 
 
ᐱᔪᓐᓇᐅᑎ 

(5) ᐊᑎᓕᐅᖅᑎ ᓇᓗᓇᐃᖅᓯᔭᕆᐊᖃᖅᐳᖅ ᐅᓪᓗᖏᓐᓂᒃ ᐊᑐᕈᓐᓇᕐᓂᖓᓂᒃ 
ᐱᔪᓐᓇᐅᑎᒥᒃ ᑐᓂᔭᐅᔪᒧᑦ ᐃᓄᖕᒧᑦ ᒪᓕᒡᓗᒍ ᐊᑎᓕᐅᖅᑕᐅᓯᒪᓂᖓ ᐃᓚᒃᑲᓐᓂᖓᓂ (3). 

ᐊᒃᑐᐊᓂᓖᑦ ᐋᖅᑭᒋᐊᖅᑕᐅᔪᑦ 
 

57. ᐅᑯᐊ ᑎᑎᕋᖅᓯᒪᔪᑦ ᒪᓕᒋᐊᓖᑦ ᑭᒍᑎᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᓯᒪᔪᑦ 
ᐃᓇᖐᕐᓗᒍ "ᓇᓪᓕᐅᒃᑯᒻᒫᖃᐅᑎ", ᓇᒥᑐᐃᓐᓇᖅ ᓴᖅᑭᑦᑕᕌᖓᑦ, ᐆᒧᖓ "ᓇᓪᓕᐅᒃᑯᒫᖃᕐᓗᑎᒃ 
ᐅᕝᕙᓘᓐᓃᑦ ᓴᐳᔾᔨᓯᒪᓂᖅ": 

(a) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 4(2)(c); 
(b) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 19(c.1). 

 
58. ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 46(i) ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᖅ, R.S.N.W.T. 
1988,c.M-9, ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(i) ᑭᓇᑐᐃᓐᓇᖅ ᑐᓂᐅᖅᑲᐃᔪᑦ ᐄᔭᒐᕐᓂᒃ ᐊᒻᒪ ᐃᓅᓕᓴᐅᑎᓂᒃ 
ᑐᓂᐅᖅᑲᐃᔪᖅ ᐊᒻᒪ ᐃᓅᓕᓴᐅᑎᓂᒃ ᐊᑐᐃᓐᓇᐅᑎᑦᑎᓗᓂ 
ᖃᓄᐃᓕᐅᖁᔭᐅᕙᒡᓗᓂ ᐃᓗᐊᖅᓴᐃᓂᕐᒧᑦ ᐱᓕᕆᔨᒧᑦ ᐃᓄᖕᓄᑦ 
ᐅᖓᓯᒃᑐᒦᑦᑐᓄᑦ ᐋᓐᓂᐊᕕᖕᒥ ᐱᔨᑦᑎᕋᖅᑕᐅᕝᕕᐅᔪᓂᑦ; ᐅᕝᕙᓘᓐᓃᑦ 

 
59. (1) ᑖᓐᓇ ᐃᓚᖓ ᐋᖅᑭᒋᐊᖅᓯᕗᖅ ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᖅ, S.Nu. 
2020,c.16. 
 

(2) ᐅᑯᐊ ᑎᑎᕋᖅᓯᒪᔪᑦ ᒪᓕᒋᐊᓖᑦ ᐋᖅᑭᒋᐊᖅᑕᐅᓯᒪᔪᑦ ᐃᓇᖐᕐᓗᒍ 
"ᓇᓪᓕᐅᒃᑯᒻᒫᖃᐅᑎ", ᓇᒥᑐᐃᓐᓇᖅ ᓴᖅᑭᑦᑕᕌᖓᑦ, ᐆᒧᖓ "ᓇᓪᓕᐅᒃᑯᒫᖃᕐᓗᑎᒃ ᐅᕝᕙᓘᓐᓃᑦ 
ᓴᐳᔾᔨᓯᒪᓂᖅ": 

(a) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 35(1)(d); 
(b) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 35(2)(d); 
(c) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 50(1)(t). 
 

(3) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 47(6)(c) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
(c) ᐃᓅᓕᓴᐅᑎᓂᒃ ᑐᓂᐅᖅᑲᐃᔪᖅ ᐅᕝᕙᓘᓐᓃᑦ ᐱᑎᑦᑎᓂᖅ ᐋᓐᓂᐊᕕᖕᒥ 

ᑲᒪᒋᔭᐅᓂᕐᒥᒃ ᖃᓄᐃᓕᐅᖁᔭᐅᕙᒡᓗᓂ ᐃᓗᐊᖅᓴᐃᓂᕐᒧᑦ ᐱᓕᕆᔨᒧᑦ 
ᐃᓄᖕᓄᑦ ᐅᖓᓯᒃᑐᒦᑦᑐᓄᑦ ᐋᓐᓂᐊᕕᖕᒥ ᐱᔨᑦᑎᕋᖅᑕᐅᕝᕕᐅᔪᓂᑦ; 
ᐅᕝᕙᓘᓐᓃᑦ 

 
60. (1) ᑖᓐᓇ ᐃᓚᖓ ᐋᖅᑭᒋᐊᖅᓯᕗᖅ ᐃᕐᓂᓱᒃᓰᔨᓄᑦ ᐱᖁᔭᕐᒥᒃ. 

(2) ᐃᓚᖓ 16 ᐊᒻᒪ ᑕᐃᔭᐅᔾᔪᓯᖓ, ᐋᖅᑭᒋᐊᖅᑕᐅᕗᑦ ᐃᒪᓐᓇ: 

ᐃᖅᑲᓇᐃᔭᖅᑎᒻᒪᕆᖕᓄᑦ ᓇᓪᓕᐅᒃᑯᒻᒫᑦ ᓴᐳᒻᒦᓂᕐᓗ 
 

ᐃᖅᑲᓇᐃᔭᖅᑎᒻᒪᕆᖕᓄᑦ ᓇᓪᓕᐅᒃᑯᒻᒫᑦ ᓴᐳᒻᒦᓂᕐᓗ 
16. ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨᐅᓂᕐᒧᑦ ᐃᓕᓴᕆᔭᐅᔾᔪᑎᑖᖅᓯᒪᔪᖅ ᐊᑎᓕᐅᕐᓂᕐᒧᑦ 
ᐅᕝᕙᓘᓐᓃᑦ ᐃᓕᓴᕆᔭᐅᔾᔪᑎᑖᓚᐅᑲᒍᓐᓇᖅᐸᑦ ᐊᑎᓕᐅᖅᓯᒪᓂᕐᒧᑦ 
ᓇᓪᓕᐅᒃᑯᒫᖃᖅᑎᑕᐅᓂᐊᖅᑐᖅ ᐱᓕᕆᔨᒻᒪᕆᓐᓄᑦ ᓵᑕᐅᔪᓐᓇᕐᓂᕐᒧᑦ ᓇᓪᓕᐅᒃᑯᒫᑎᒍᑦ 
ᐅᕝᕙᓘᓐᓃᑦ ᓴᐳᒻᒥᔭᐅᓂᒃᑯᑦ ᓇᓪᓕᐅᒃᑯᒫᓕᕆᔨᒥᒃ ᐊᖏᖅᑕᐅᓯᒪᓗᓂ ᒥᓂᔅᑕᒧᑦ ᐊᒻᒪᓗ ᐊᑭᖓ 
ᒥᑭᓂᖅᐹᖓ ᓇᓪᓕᐅᒃᑯᒫᖅ ᐊᑐᖅᑕᐅᔭᕆᐊᓕᒃ ᒥᓂᔅᑕᒧᑦ. 
 

(3) ᐅᑯᐊ ᑎᑎᕋᖅᓯᒪᔪᑦ ᒪᓕᒋᐊᓖᑦ ᐋᖅᑭᒋᐊᖅᑕᐅᓯᒪᔪᑦ ᐃᓇᖐᕐᓗᒍ 
"ᓇᓪᓕᐅᒃᑯᒻᒫᖃᐅᑎ", ᓇᒥᑐᐃᓐᓇᖅ ᓴᖅᑭᑦᑕᕌᖓᑦ, ᐆᒧᖓ "ᓇᓪᓕᐅᒃᑯᒫᖃᕐᓗᑎᒃ ᐅᕝᕙᓘᓐᓃᑦ 
ᓴᐳᔾᔨᓯᒪᓂᖅ": 

(a) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 11(1)(f); 
(b) ᑎᑎᕋᖅᓯᒪᒃᑲᓐᓂᖅᑐᖅ ᐊᕕᒃᓯᒪᔪᖅ 14(2)(d)(iv); 
(c) ᑎᑎᕋᖅᓯᒪᒃᑲᓐᓂᖅᑐᖅ ᐊᕕᒃᓯᒪᔪᖅ 19(2)(c)(iv). 

 
61. ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 9(e) ᓂᕐᔪᑎᓕᕆᔨᒻᒪᕆᖕᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ 
ᐃᒪᓐᓇ: 
 

(e) ᐊᑐᖅᑎᑦᑎᕙᒃᐳᖅ ᐊᐅᓚᑦᑎᕙᒃᐳᕐᓘᓐᓃᑦ ᐃᓗᐊᖅᓴᐅᑎᓂᒃ 
ᓂᕐᔪᑎᓄᓪᓘᓐᓃᑦ ᐃᖅᑲᓇᐃᔭᖅᑎᑕᐅᓂᐊᕐᓗᓂ, ᐱᓗᑎᒃ 
ᓂᕆᐅᖕᓂᖃᕐᓗᑎᒃᓘᓐᓃᑦ ᑐᓐᓂᖅᑯᓯᐊᓂᒃ, ᑭᓯᐊᓂ ᐱᔪᓐᓇᖅᑎᑕᐅᒃᐸᑕ 
ᒪᓕᒡᓗᒍ ᐱᖁᔭᖓ, 

 
ᐋᖅᑭᒋᐊᕈᑕᐅᔪᑦ 

 
62. ᐃᓚᖓ 13 ᓴᖅᑭᑎᑦᑎᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ 

(a) ᖁᔭᓈᕐᓗᒍ ᐊᒻᒪ ᐃᓇᖐᕐᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᖅ (k) ᐆᒧᖓ 
 

(k) ᐱᔪᓐᓇᖅᑎᑕᐅᔪᖅ ᐄᔭᒐᖅᑖᕐᕕᖕᒥ ᓄᓇᕗᒻᒥ ᒪᓕᒡᓗᒍ 
ᐄᔭᒐᖅᑖᕐᕕᓕᕆᔨᒻᒪᕇᑦ ᐱᖁᔭᖓ, ᐅᕝᕙᓘᓐᓃᑦ 

 
(b) ᑐᑭᖓ "ᒪᓕᒐᖅᑎᒍᑦ ᐃᖅᑲᖅᑐᐃᓂᖅ", ᑎᑎᕋᖅᓯᒪᒃᑲᓐᓂᖅᑐᑦ 

ᐊᕕᒃᓯᒪᔪᖅ  (b)(i), ᐃᒪᓐᓇ: 
 

(i) ᑲᑎᒪᔩᑦ ᖃᐅᔨᒋᐊᕐᓂᕐᒧᑦ ᓴᖅᑭᖅᑕᐅᓯᒪᔪᑦ ᐅᕝᕙᓘᓐᓃᑦ ᒪᓕᒡᓗᒍ 
ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᒃᑯᑦ, ᐃᕐᓂᓱᒃᓰᓂᕐᒧᑦ ᐱᖁᔭᖅ, 
ᑭᒍᑎᓕᕆᔨᓄᑦ ᐱᖁᔭᖅ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕇᑦ 

ᐱᖁᔭᖓ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐄᔭᒐᓕᕆᓂᕐᒧᑦ ᐱᖁᔭᖅ, 
ᐅᕝᕙᓘᓐᓃᑦ 

 
63. ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 6(k) ᓈᓚᒃᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(k) ᓘᒃᑖᑦ, ᐱᓚᒃᑐᐃᔨᑦ, ᑭᒍᑎᓕᕆᔨᑦ ᐱᓚᒃᑐᐃᔨᑦ ᐄᔭᒐᓕᕆᔨ  
ᐄᔭᒐᖅᑖᖅᑐᓕᕆᔨᓘᓐᓃᑦ ᐄᔭᒐᓕᕆᔨᓄᑦ ᐃᓚᐅᕈᑎᓕᕆᔨᓄᑦ 
ᐄᔭᒐᓕᐅᖅᑏᑦ ᐊᔪᕈᓐᓃᖅᓴᐃᓐᓇᖅᑐᑦ; 

 
64. ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 77(a) ᐃᒥᐊᓗᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᒪᓐᓇ: 

 
(a) ᓇᓕᐊᑐᐃᓐᓇᖅ ᐃᓗᐊᖅᓴᐅᑎᑖᕐᕕᓕᕆᓂᖅ ᐃᓗᓕᖃᕐᓗᓂ ᐃᒥᐊᓗᖕᒥᒃ 

ᐄᔭᒐᓕᕆᔨᒧᑦ ᐅᕝᕙᓘᓐᓃᑦ ᐄᔭᒐᖅᑖᖅᑐᓕᕆᔨᒧᑦ ᐋᖅᑭᒃᓱᖅᑕᐅᓲᖅ 
ᐄᔭᒐᖅᑖᖅᑐᓕᕆᔨ ᐄᔭᒐᓕᐅᖅᑏᑦ ᒪᓕᒡᓗᒍ ᐋᖅᑭᒃᓯᒪᓂᖓ 
ᐃᓕᓴᕆᔭᐅᓯᒪᔪᖅ ᐄᔭᒐᖅᑖᕐᕕᓕᕆᔨᒻᒪᕇᑦ ᐄᔭᒐᓕᕆᔨᓄᑦ 
ᐃᓚᐅᕈᑎᓕᕆᔨᓄᑦ ᒪᓕᒃᑐᒍ ᐊᑐᖅᑕᐅᕙᒃᑐᖅ ᐃᓕᓴᕆᔭᐅᓯᒪᔪᖅ 
ᐱᓕᕆᔨᓪᓚᕆᐅᓂᕐᒥ ᐃᓗᐊᖅᓴᐅᑎᑖᕐᕕᖕᒥ ᐃᓚᐅᕈᑎᒃᓴᓕᕆᔨᓂᑦ 
ᐄᔭᒐᖅᑖᕐᕕᖕᒥ ᐄᔭᒐᓕᐅᖅᑎᒻᒪᕇᑦ; ᐅᕝᕙᓘᓐᓃᑦ 

 
65. (1) ᑖᓐᓇ ᐃᓚᖓ ᐋᖅᑭᒋᐊᖅᓯᔪᖅ ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᕐᒥᒃ, R.S.N.W.T. 
1988,c.M-9. 
 

(2) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 46(g) ᖁᔭᓈᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐆᒧᖓ 
 

(g) ᐄᔭᒐᖅᑖᖅᑎᑦᑎᔨᒧᑦ ᐊᔪᕈᓐᓃᖅᓴᖅᑎᑦᑎᓂᖅ ᐄᔭᒐᖅᑖᕐᕕᓕᕆᔨᒻᒪᕆᒻᒥᑦ,  
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ ᐃᓕᓐᓂᐊᖅᑎ 
ᐱᔪᓐᓇᐅᑎᖃᕐᓗᓂ ᐊᔪᕈᓐᓃᖅᓴᕐᓂᕐᒥᒃ ᐄᔭᒐᖅᑖᕐᕕᖕᒥ ᒪᓕᒡᓗᒍ ᒪᓕᒐᐃᑦ 
ᓄᓇᕗᒻᒥ; 

 
(3) ᐃᓚᖓ 47 ᐋᖅᑭᒋᐊᖅᑕᐅᕗᖅ ᐃᒪᓐᓇ: 

 
ᐊᒃᑐᐃᔾᔪᑎᑦ ᐊᓯᖏᓐᓄᑦ ᐱᖁᔭᕐᓄᑦ  
47. ᐱᑕᖃᙱᑦᑐᖅ ᑭᒍᑎᓕᕆᔨᐅᓂᕐᒧᑦ ᐱᖁᔭᕐᒥᑦ, ᐃᕐᓂᓱᒃᓰᓂᕐᒧᑦ ᐱᖁᔭᖅ, 
ᐋᓐᓂᐊᓯᐅᖅᑎᓄᑦ ᐱᖁᔭᖅ, ᓂᕐᔪᑎᓕᕆᔨᒻᒪᕆᒃ ᐱᖁᔭᖅ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᓕᒻᒪᕇᑦ 
ᐱᖁᔭᖓ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐃᒪᐃᑦᑕᕆᐊᖃᖅᐳᖅ ᐱᓯᒪᔭᐅᓗᓂ ᐱᑎᑦᑕᐃᓕᓗᒍ 
ᐃᓗᐊᖅᓴᐃᔨ ᐱᓕᕆᔭᕆᐊᒃᓴᖅ, ᐱᓕᕆᐊᖃᖅᑎᓪᓗᒋᑦ ᐋᓐᓂᐊᕕᖕᒥ ᐃᑲᔪᖅᑕᐅᓂᕐᒥᒃ 
ᐅᕝᕙᓘᓐᓃᑦ ᐃᓗᐊᖅᓴᖅᑕᐅᓂᕐᒥᒃ, ᑭᓱᑐᐃᓐᓇᖅ ᐱᔪᓐᓇᐅᑎᑖᕆᐊᖃᖅᐸᑦ ᐊᑐᐃᓐᓇᐅᔪᖅ 
ᐱᖁᔭᒃᑯᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑲᒪᓗᓂ ᑐᐊᕕᕐᓇᖅᑐᖃᖅᑎᓪᓗᒍ 
ᐋᓐᓂᐊᓗᐊᕈᓐᓃᖅᑎᓐᓇᓱᒃᓗᒍ ᐅᕝᕙᓘᓐᓃᑦ ᐊᒃᓱᕈᓗᐊᕈᓐᓃᖅᑎᓐᓇᓱᒃᓗᒍ ᐃᓄᒃ ᓂᕐᔪᑎᓘᓐᓃᑦ. 

66. (1) ᑖᓐᓇ ᐃᓚᖓ ᐋᖅᑭᒋᐊᖅᓯᕗᖅ ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᕐᒥᒃ, S.Nu. 
2020,c.16. 
 

(2) ᐃᓚᖓ 42 ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᑐᐊᕕᕐᓇᖅᑐᒃᑯᑦ ᑲᒪᒋᔭᐅᓂᖅ 
42. ᑕᐃᒪᐃᒃᑲᓗᐊᖅᑎᓪᓗᒍ  ᑭᒍᑎᓕᕆᔨᓄᑦ ᐱᖁᔭᖅ, ᐃᕐᓂᓱᒃᓰᓂᕐᒧᑦ ᐱᖁᔭᖅ, 
ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᒃᑯᑦ, ᐄᔭᒐᖅᑖᕐᕕᓕᕆᔨᒻᒪᕇᑦ ᐱᖁᔭᖓ ᐄᔭᒐᖅᑖᕐᕕᓕᕆᓂᕐᒧᑦ 
ᐱᖁᔭᖅ, ᓂᕐᔪᑎᓕᕆᔨᒻᒪᕆᒃ ᐱᖁᔭᖅ ᐋᓐᓂᐊᓯᐅᖅᑎ ᐃᒪᐃᓕᐅᕈᓐᓇᖅᑐᖅ 

(a) ᐱᓕᕆᐊᖃᖅᑎᓪᓗᒋᑦ ᐋᓐᓂᐊᕕᖕᒥ ᐃᑲᔪᖅᑕᐅᓂᕐᒥᒃ ᐅᕝᕙᓘᓐᓃᑦ 
ᐃᓗᐊᖅᓴᖅᑕᐅᓂᕐᒥᒃ, ᖃᓄᑐᐃᓐᓇᖅ ᑲᒪᓗᓂ ᐱᔪᓐᓇᐅᑎᒧᑦ ᐅᕝᕙᓘᓐᓃᑦ 
ᐊᑎᓕᐅᖅᑕᐅᓂᕐᒧᑦ ᐱᔭᕆᐊᖃᖅᑐᒧᑦ ᒪᓕᒡᓗᒍ ᑕᐃᒃᑯᓄᖓ ᐱᖁᔭᒃᑯᑦ; 
ᐊᒻᒪᓗ 

(b) ᑐᐊᕕᕐᓇᖅᑐᖃᓕᖅᐸᑦ, ᖃᓄᑐᐃᓐᓇᖅ ᑲᒪᓗᓂ 
ᐋᓐᓂᐊᓗᐊᕈᓐᓃᖅᑎᓐᓇᓱᒡᓗᒍ ᐅᕝᕙᓘᓐᓃᑦ ᐊᒃᓱᕈᓗᐊᕈᓐᓃᖅᑎᓐᓇᓱᒃᓗᒍ 
ᐅᕝᕙᓘᓐᓃᑦ ᐃᓄᒃ ᐅᕝᕙᓘᓐᓃᑦ ᓂᕐᔪᑎ. 

 
(3) ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᓯᒪᔪᖅ 47(6)(g)(ii) ᖁᔭᓈᖅᑕᐅᔪᖅ ᐃᓇᖐᖅᑕᐅᓪᓗᓂᓗ 

ᐆᒧᖓ 
 

(ii) ᐄᔭᒐᖅᑖᕐᕕᒃ 
 

67. ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᓯᒪᔪᖅ 54(1) ᐃᕐᓂᓱᒃᓰᓂᕐᒧᑦ ᐱᖁᔭᖅ ᐊᓯᔾᔨᕆᐊᖅᑕᐅᕗᖅ 
ᐃᒪᓐᓇ: 
 
ᑐᐊᕕᕐᓇᖅᑐᓕᕆᔨᒃᑯᑦ 
54. (1) ᐱᑕᖃᖏᑦᑐᖅ ᑭᒍᑎᓕᕆᔨᐅᓂᕐᒧᑦ ᐱᖁᔭᕐᒥᑦ, ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᖅ, 
ᐋᓐᓂᐊᓯᐅᖅᑎᓄᑦ ᐱᖁᔭᖅ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕇᑦ ᐱᖁᔭᖓ 
ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐊᔪᖅᑎᑦᑎᕗᖅ ᐊᑎᓕᐅᖅᓯᒪᔪᒥᒃᐃᕐᓂᓱᒃᓰᔨᒥᒃ 
ᐃᒪᓐᓇᐃᓕᐅᕐᓂᐊᕐᓗᓂ 

(a) ᐱᓕᕆᐊᖃᖅᑎᓪᓗᒋᑦ ᑐᐊᕕᕐᓇᖅᑐᒃᑯᑦ ᐃᓗᐊᖅᓴᐃᓂᕐᒥᒃ 
ᑲᒪᒋᔭᐅᓂᕐᒥᒡᓘᓐᓃᑦ, ᖃᓄᑐᐃᓐᓇᖅ ᑲᒪᓗᓂ ᐱᔪᓐᓇᐅᑎᒥᒃ 
ᐊᑐᐃᓐᓇᐅᔪᒥᒃ ᒪᓕᒡᓗᒍ ᑕᐃᒃᑯᓄᖓ ᐱᖁᔭᒃᑯᑦ; ᐅᕝᕙᓘᓐᓃᑦ 

(b) ᑭᓱᑐᐃᓐᓇᒥᒃ ᑲᒪᓗᓂ ᑐᐊᕕᕐᓇᖅᑐᖃᓕᖅᐸᑦ 
ᐋᓐᓂᐊᓗᐊᕈᓐᓃᖅᑎᓐᓇᓱᒃᓗᒍ ᐊᒻᒪ ᐊᒃᓱᕈᓗᐊᕈᓐᓃᖅᑎᓪᓗᒍ ᐃᓄᒃ. 

 
68. ᐃᓚᒃᑲᓐᓂᖓᓂ 101(1) ᐃᓗᐊᖅᓴᐃᔨᒻᒪᕇᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᒪᓐᓇ: 

ᑐᐊᕕᕐᓇᖅᑐᓕᕆᔨᒃᑯᑦ 
101. (1) ᐱᑕᖃᖏᑦᑐᖅ ᑭᒍᑎᓕᕆᔨᐅᓂᕐᒧᑦ ᐱᖁᔭᕐᒥᑦ, ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ ᐱᖁᔭᖅ, 
ᐋᓐᓂᐊᓯᐅᖅᑎᓄᑦ ᐱᖁᔭᖅ ᐅᕝᕙᓘᓐᓃᑦ ᐄᔭᒐᖅᑖᕐᕕᓕᕆᔨᒻᒪᕇᑦ ᐱᖁᔭᖓ 
ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᓂᕐᔪᑎᓕᕆᔨᒻᒪᕆᒃ ᐱᖁᔭᖅ ᐊᔪᖅᑎᑦᑎᕗᖅ ᐊᑎᓕᐅᖅᑕᐅᓯᒪᔪᒥᑦ 
ᐅᕙᙵᑦ 

(a) ᐱᓕᕆᐊᖃᖅᑎᓪᓗᒋᑦ ᑐᐊᕕᕐᓇᖅᑐᒃᑯᑦ ᐃᓗᐊᖅᓴᐃᓂᕐᒥᒃ 
ᑲᒪᒋᔭᐅᓂᕐᒥᒡᓘᓐᓃᑦ, ᖃᓄᑐᐃᓐᓇᖅ ᑲᒪᓗᓂ ᐱᔪᓐᓇᐅᑎᒥᒃ 
ᐊᑐᐃᓐᓇᐅᔪᒥᒃ ᒪᓕᒡᓗᒍ ᑕᐃᒃᑯᓄᖓ ᐱᖁᔭᒃᑯᑦ; ᐅᕝᕙᓘᓐᓃᑦ 

(b) ᑭᓱᑐᐃᓐᓇᒥᒃ ᑲᒪᓗᓂ ᑐᐊᕕᕐᓇᖅᑐᖃᓕᖅᐸᑦ 
ᐋᓐᓂᐊᓗᐊᕈᓐᓃᖅᑎᓐᓇᓱᒃᓗᒍ ᐊᒻᒪ ᐊᒃᓱᕈᓗᐊᕈᓐᓃᖅᑎᓪᓗᒍ ᐃᓄᒃ 
ᓂᕐᔪᑎᓘᓐᓃᑦ. 

 
69. ᑐᑭᖓ "ᐃᓗᐊᖅᓴᐃᔨ" ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 1(a) ᐄᔭᒐᕐᓄᑦ ᐋᖓᔮᕐᓇᖅᑐᓄᑦ 
ᓱᕋᒃᑐᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᔾᔪᑎᓄᑦ ᐊᑭᖏᓐᓄᑦ ᐅᑎᖅᑎᑦᑎᓂᕐᒧᑦ 
ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
"ᐃᓗᐊᖅᓴᐃᔨ" ᑐᑭᖓ ᐃᓄᒃ ᐃᒪᓐᓇᐃᑦᑐᖅ 

(a) ᐱᔪᓐᓇᖅᑎᑕᐅᔪᖅ ᐱᖁᔭᑎᒍᑦ ᐊᑐᖅᑎᑦᑎᓗᓂ ᐅᖃᐅᔾᔨᒋᐊᕐᓗᓂᓘᓐᓃᑦ 
ᒪᒥᓴᕐᓂᕐᒧᑦ ᖃᓄᐃᓐᓂᖓᓂᒃ, ᐃᓗᓕᖏᑦ ᐅᓗᕆᐊᓇᖅᑐᓪᓗ ᑭᒡᓕᖃᖅᑐᑦ 
ᐄᔭᒐᐃᑦ ᐃᓗᐊᓂ ᑐᑭᖓᑕ ᐄᔭᒐᖅᑖᕐᕕᓕᕆᔨᒻᒪᕇᑦ ᐱᖁᔭᖓᑕ ᐄᔭᒐᐃᑦ 
ᐋᖅᑭᒃᑕᐅᓯᒪᔪᑦ ᐄᔭᒐᐃᑦ ᐋᖅᑭᒃᓯᒪᕙᒌᖅᑐᑦ ᐄᔭᒐᐃᑦ ᐋᖅᑭᒃᓯᒪᓂᖏᓐᓂ 
ᐋᖅᑭᒃᑕᐅᔪᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᒃᑯᑦ ᐅᕝᕙᓘᓐᓃᑦ ᑲᑎᙵᓗᑎᒃ 
ᐋᖓᔮᕐᓇᖅᑐᑦ ᐃᓚᖃᖅᑐᑦ ᐋᖓᔮᕐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᐃᑲᓂ 
ᐋᖅᑭᒃᑕᐅᓯᒪᔪᒥ, ᐊᒻᒪ 

 
ᖁᔭᓈᖅᑕᐅᔪᖅ 

 
ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ 
70. ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ R.S.N.W.T. 1988,c.P-6, ᐊᒻᒪ ᒪᓕᒐᒃᓴᐃᑦ ᓴᖅᑭᑎᑕᐅᔪᑦ 
ᑖᔅᓱᒪ, ᖁᔭᓈᖅᑕᐅᔪᑦ. 
 

ᐱᒋᐊᕐᓂᖓ 
 

ᐊᑐᓕᖅᑎᑕᐅᓂᐊᖅᑐᖅ 
71. (1) ᑖᓐᓇ ᒪᓕᓪᓗᒍ ᐃᓚᖓ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᐅᓪᓗᖓᓂ 
ᐋᖅᑭᒃᑕᐅᓂᐊᖅᑎᓪᓗᖑ ᑎᓕᔭᐅᓂᒃᑯᑦ ᑲᒥᓯᓇᒧᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ. 
 

(2) ᐃᓚᖏᓂ 57 ᐊᒻᒪᓗ 60 ᐊᒻᒪᓗ ᐃᓚᒃᑲᓐᓂᖓᓂᑦᑐᑦ 59(1) ᐊᒻᒪᓗ (2) 
ᐊᑐᓕᖅᑎᑕᐅᓂᐊᖅᑐᑦ ᐊᖏᖅᑕᐅᑎᓪᓗᒋᑦ. 

